
 
 

ᑐᖓᓕᖓ ᑲᑎᒪᓂᖅ  

ᑕᓪᓕᒪᖓᑕ ᒪᓕᒐᓕᐅᕐᕕᒥ ᓄᓇᕗᒻᒥ 

 

 

ᒐᕙᒪᒃᑯᑦ ᐱᖁᔭᒃᓴᖓ 

  

 

 

ᐱᖁᔭᒃᓴᖅ 2 

 

 

 

ᐊᑐᖅᑐᐊᕐᑕᐅᔪᑦ ᐃᖃᓇᐃᔮᑎᒍ 

ᑮᓇᐅᔭᓕᕆᓂᕐᒧᑦ ᐱᖁᔭᖅ 

 

 

 

 

 

 

 

 

 

 

 
   

ᐅᓪᓗᖓ 

ᖃᐅᔨᒃᑲᐃᓂᐅᑉ 
ᓯᕗᓪᓕᐹ 

ᐅᖃᓕᒫᖅᑕᐅᓂᖓ 
ᑐᓪᓕᐊᓂ 

ᐅᖃᓕᒫᖅᑕᐅᓂᖓ 
ᑲᑎᒪᔨᕋᓛᖑᐃᓐᓇᑐᑦ 

ᐅᓂᒃᑳᓕᐊᖏᑦ 
ᑲᑎᒪᔨᑐᐃᓐᓇᐃᑦ 

ᐅᓂᒃᑳᓕᐊᖏᑦ 
ᐱᖓᔪᐊᓂ 

ᐅᖃᓕᒫᖅᑕᐅᓂᖓ 
ᐅᓪᓗᖓ 

ᐊᖏᖅᑕᐅᓂᖓ 

 
 

 

 
 

 

 
 

 

 
 

 

 
 

 

 
 

 

 

 
 

 

 

 

 

 

 

 

 

ᓇᓕ ᑯᓱᒐᖅ O.Nu. 

ᑲᒥᓯᓇ ᓄᓇᕗᒻᒥ 



 

ᓇᐃᓈᕐᓯᒪᔪᑦ 

 

ᑖᓐᓇ ᐱᖁᔭᒃᓴᖅ ᐱᒋᐊᕐᑎᑕᐅᓗᑎᒃ ᑎᒥᖁᑎᐅᔪᑦ ᑖᒃᑯᐊ 

ᐊᑐᖅᑐᐊᕐᑕᐅᔪᑦ ᐃᖃᓇᐃᔮᑎᒍ ᑮᓇᐅᔭᓕᕆᓂᕐᒧᑦ, ᑖᓐᓇ 

ᑲᒪᒋᔭᖃᓂᐊᕐᑐᖅ ᒪᓕᒃᑕᐅᒋᐊᓕᖕᓂᒃ ᑖᒃᑯᓄᖓ 

ᐃᖅᑲᓇᐅᔭᕐᑎᐅᔪᑦ ᑮᓇᐅᔭᓕᕆᓂᕐᒧᑦ ᑕᐃᑲᓂ ᓄᓇᑦᓯᐊᕐᒥᒃ 

ᐊᒻᒪᓗ ᓄᓇᕗᒻᒥ. ᑖᓐᓇ ᐲᖁᔭᒃᓴᖅ ᐃᓚᓕᐅᑎᓗᓂ 

ᐅᓪᓗᒥᐅᓕᖅᑐᒧᑦ ᑖᒃᑯᓂᖓ ᐃᖃᓇᐃᔮᑎᒍ 

ᓇᓗᓇᐃᒃᑯᑕᖃᖅᑐᓄᑦ ᑮᓇᐅᔭᓕᕆᓂᕐᒧᑦ ᑖᓐᓇ 

ᐊᑕᐅᑦᓯᕐᒨᓪᓗᒍ ᐊᒻᒪᓗ ᐲᕐᑕᐅᓗᑎᒃ ᑖᒃᑯᐊ 

ᐱᖁᔭᓕᐊᖑᓯᒪᔪᑦ ᑐᕌᖓᔪᑦ ᓯᕗᓂᐊᒍ ᐊᕕᒃᑐᖅᓯᒪᐅᕐᑐᑦ 

ᐃᖃᓇᐃᔮᑎᒍ. 

 

ᐃᓚᖏᑦ ᑖᒃᑯᐊ ᐃᓗᓕᖏᑦ ᐱᖁᔭᒃᓴᐅᑉ 

ᐃᓱᒫᓘᑎᐅᓪᓗᑎᒃ ᐅᑯᐊ ᒪᓕᓪᓗᒋᑦ ᐱᓕᕆᔾᔪᑕᐅᔪᑦ:  

ᐋᕿᖅᑕᐅᓯᒪᔪᑦ ᐱᔪᓐᓇᐅᑎᖏᑦ ᑖᒃᑯᐊ ᑎᒥᖁᑎᐅᔪᑦ 

ᐊᐅᓚᑕᐅᔪᓐᓇᕐᓗᑎᒃ ᐱᓕᕆᔾᔪᑕᐅᔪᐃᑦ, ᐅᑯᐊ 

ᐱᖃᓯᐅᑎᔪᑦ ᑖᒃᑯᐊ ᐱᔪᓐᓇᐅᑎᖏᑦ 

ᐱᓯᒪᑦᓯᔪᓐᓇᓂᖏᒧᑦ ᐱᖁᑎᐅᔪᓂ, 

ᐊᑐᖅᑐᐊᒍᓐᓇᓂᖏᒧᑦ ᑮᓇᐅᔭᓂ, 

ᒪᓕᒐᓛᓕᐅᕈᓐᓇᕐᓗᑎᒃ ᐊᒻᒪᓗ ᓂᕈᐊᕐᑕᐅᔪᓐᓇᓂᕐᒧᑦ 

ᑲᑎᒪᔨᐅᓂᕐᒧᑦ; ᐋᕿᖅᑕᐅᓯᒪᔪᑦ ᒪᓕᒃᑕᐅᔭᕆᐊᓖᑦ 

ᑖᒃᑯᐊ ᐆᑦᑐᕋᕈᓐᓇᕐᓂᒧᑦ ᐃᖅᑲᓇᐃᔮᑎᒍ ᐊᒻᒪᓗ 

ᐱᓯᒪᔭᐅᔪᓐᓇᕐᓗᑎᒃ ᑖᒃᑯᐊ ᐊᑐᖅᑐᐊᖅᑕᐅᔪᐃᑦ 

ᐃᖃᓇᐃᔮᑎᒍ ᑮᓇᐅᔭᓕᕆᓂᕐᒧᑦ ᑖᓐᓇ 

ᓇᓗᓇᐃᒃᑯᑕᐅᓕᕐᓗᓂᒃ ᐃᓚᒋᔭᐅᔪᑦ ᑎᒥᖁᑎᐅᔪᓂ;   

ᐋᕿᖅᑕᐅᓯᒪᔪᑦ ᒪᓕᒃᑕᐅᔭᕆᐊᓖᑦ ᑖᒃᑯᐊ 

ᑎᑎᕋᕐᑕᐅᓯᒪᔭᕆᐊᓖᑦ ᐱᔪᓐᓇᐅᑎᖏᑦ ᐃᓚᒋᔭᐅᔪᑦ 

ᑎᒥᖁᑎᐅᔪᓂ; ᐋᕿᖅᑕᐅᓯᒪᔪᑦ ᐱᔪᓐᓇᐅᑎᖏᑦ 

ᑎᒥᖁᑎᐅᔪᑦ ᑖᒃᑯᐊ ᐱᒋᐊᕐᑎᑦᑎᔪᓐᓇᕐᓗᑎᒃ 

ᒪᓕᒃᑕᐅᔭᕆᐊᓕᖕᓂᒃ ᑖᒃᑯᓄᖓ ᐃᓚᒋᔭᐅᔪᓄᑦ. 

ᐱᖃᓯᐅᑎᔪ ᐃᓚᒋᔭᐅᔪᓐᓇᕐᓯᐊᓂᖏᓐᓄᑦ ᐊᒻᒪᓗ 

ᐃᖃᓇᐃᔮᑎᒍ  ᐱᓕᕆᔪᓐᓇᕐᓯᐊᕐᓂᖏᑦ ᑖᒃᑯᐊ 

ᖃᓄᐃᓕᖓᔾᔪᑎᖏᑦ ᐊᒻᒪᓗ ᑲᔪᓯᔪᓐᓇᕐᓗᑎᒃ 

ᐱᔪᓐᓇᕐᓂᖏᑦ ᐱᔭᐅᔭᕆᐊᓕᖕᓂᑦ; ᐋᕿᖅᑕᐅᓯᒪᔪᑦ 

ᒪᓕᒃᑕᐅᔭᕆᐊᓖᑦ ᑖᒃᑯᐊ ᒪᓕᓪᓗᒋᑦ 

ᐋᕿᖅᓱᑕᐅᔭᕆᐊᓖᑦ ᖃᐅᔨᓴᕐᓂᕐᒧᑦ 

ᐅᓂᕐᓗᕐᑐᖃᖅᑎᓪᓗᒍ ᐃᓚᒋᔭᐅᔪᓄᑦ ᐊᒻᒪᓗ 

ᒪᓕᒍᑎᖃᖅᑎᓐᓇᒋᑦ ᐃᓂᕐᑎᕆᔭᐅᔪᓂᒃ ᐱᖃᓯᐅᑎᔪ ᑖᒃᑯᐊ 

ᐅᓐᓂᕐᓘᑏᑦ;  ᑖᒃᑯᐊᓗ ᐊᑐᐃᓐᓇᐅᑎᒃᓯᓗᑎᒃ 

ᑎᒥᖁᑎᐅᔪᑦ ᑖᒃᑯᓂᖓ ᐆᑐᕋᕈᓐᓇᕐᓂᒧᑦ ᐱᔪᓐᓇᐅᑎᒥᓂᒃ 

ᐊᒻᒪᓗ ᐱᓕᕆᔾᔪᑎᐅᔪᑦ ᒪᓕᒐᕋᓛᓂᒃ ᐃᖃᓇᐃᔮᒥᒍᑦ 

ᓄᓇᑦᓯᐊᕐᒥ; ᐊᑐᐃᓐᓇᐅᑎᒃᓯᓗᑎᒃ ᐊᓯᔾᔨᕐᑕᐅᐸᓪᓕᐊᔪᓂ, 

ᐱᖃᓯᐅᑎᔪᑦ ᓴᐳᔾᔭᐅᔭᕆᐊᓕᖕᓂᒃ ᑖᒃᑯᓂᖓ 

ᑎᑎᕋᕐᑕᐅᓯᒪᔪᐃᑦ ᐊᒃᑑᑎᖃᖅᑐᐃᑦ ᐊᒻᒪᓗ 

ᐱᓕᕆᔾᔪᑕᐅᔪᑦ ᐃᓚᖓᑎᒍ ᐱᖁᔭᐅᓚᐅᕐᑐᓂ. 

ᐊᑐᖅᑐᐊᕐᑕᐅᔪᑦ ᐃᖃᓇᐃᔮᑎᒍ ᑮᓇᐅᔭᓕᕆᓂᕐᒧᑦ ᐱᖁᔭᖅ 

 

ᓇᓗᓇᐃᒃᑯᑕᑦ ᐃᓗᓕᖏᑦ  

 

ᑐᑭᓕᐅᕐᑕᐅᓯᒪᔪᑦ 

 

  

ᑐᑭᖏᑦ 1 (1) 

ᐃᓚᒋᐊᕐᓯᒪᔪᑦ ᑐᑭᖏᑦ ᓄᓇᕗᒻᒥ ᐃᖅᑲᖅᑐᐃᔨᒃᑯᑦ  (2) 

  

ᐊᕕᒃᑐᖅᓯᒪᔪᓂ 1 

ᒐᕙᒪᓕᕆᓂᕐᒧᑦ 

 

   

ᐊᑐᖅᑐᐊᖅᑕᐅᔪᐃᑦ ᐃᖅᑲᓇᐃᔮᑎᒍ ᑮᓇᐅᔭᓕᕆᓂᕐᒧᑦ ᑕᐃᑲᓂ 

ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ 

  

  

ᑲᑐᔾᔨᖃᑎᒌᑦ ᐃᓕᓴᕆᔭᐅᓯᒪᔪᑦ 2 (1) 

ᐊᑐᖅᑕᐅᖏᓐᓇᐅᔭᕐᓂᐊᖅᑐᖅ ᓇᓗᓇᐃᒃᑯᑕᐅᔪᑦ  (2) 

ᐃᓚᒋᔭᐅᔪᐃᑦ  (3) 

ᑐᕌᒐᒃᓴᕆᔭᐅᔪᑦ ᑖᒃᑯᐊ CPA NWT/NU 3 

ᐱᔪᓐᓇᐅᑎᖏᑦ ᑖᒃᑯᐊ CPA NWT/NU 4 

ᐊᖓᔪᖅᑲᐅᑏᑦ ᐊᓪᓚᕕᖓ 5 

   

ᑲᑎᒪᔩᑦ  

   

ᑲᑎᒪᔩᑦ 6 (1) 

ᑲᑎᖅᓱᐃᓂᖅ  (2) 

ᓄᓇᒋᔭᒥᓂᒃ  (3) 

ᓂᕈᐊᕐᓂᖅ  (4) 

ᐱᓕᕆᔾᔪᓯᖏᑦ ᒪᓕᒐᕋᓛᑦ  (5) 

ᓇᓕᒧᒌᓪᓗᑎᒃ  (6) 

ᒪᓕᒍᑎᖃᖅᑎᐊᕐᓗᑎᒃ  (7) 

ᐊᐅᓚᑦᓯᔨᐅᖃᑕᐅᙱᑐᖅ: ᓄᓇᑦᓯᐊᕐᒥ  (8) 

ᐊᐅᓚᑦᓯᔨᐅᖃᑕᐅᙱᑐᖅ: ᓄᓇᕗᒻᒥ  (9) 

ᐊᐅᓚᑦᓯᔨᐅᖃᑕᐅᙱᑐᖅ: ᐃᓱᓕᕐᕕᖃᕐᓗᓂ ᑲᑎᒪᔨᐅᓂᕐᒥᓄᒃ  (10) 

ᓄᖅᑲᕈᓐᓇᐅᑎᖃᕈᓂ  (11) 

ᐱᔪᓐᓇᐅᑎᖃᕐᓂᖏᑦ ᑲᑎᒪᔩᑦ ᐃᓂᑖᕆᔭᐅᓂᐊᖅᑐᒥᒃ  (12) 

ᐊᖓᔪᖅᑳᕆᔭᐅᔪᑦ 7 

ᑲᑎᒪᔨᕋᓛᑦ 8 (1) 

ᐃᓚᒋᔭᐅᔾᔪᑏᑦ  (2) 

ᑐᓂᓯᓂᖅ ᐱᔪᓐᓇᕐᓂᑖᕈᑎᒥᒃ  (3) 

ᐱᓕᕆᔾᔪᓯᒋᖃᑦᑕᓂᐊᖅᑕᖏᑦ  (4) 



ii 
 

  

ᐋᖅᑭᒋᐊᕈᑎᐅᓂᐊᖅᑎᓪᓗᒋᑦ ᐊᒻᒪᓗ ᒪᓕᒐᓛᖑᓂᐊᖅᑎᓪᓗᒋᑦ  

  

ᐋᖅᑭᒋᐊᕈᑎᐅᓂᐊᖅᑎᓪᓗᒋᑦ  9 (1) 

ᐊᖏᕈᑕᐅᑎᓪᓗᒋᑦ ᑖᒃᑯᐊ ᐊᑑᑎᐅᒍᓐᓇᕐᓂᐊᕐᒪᑕ ᐱᔪᓐᓇᐅᑎᓄᑦ  (2) 

ᐊᑲᐅᙱᓕᐅᖅᑐᖃᖅᑎᓪᓗᒍ ᐅᕝᕙᓘᓐᓃ 

ᒪᓕᖕᓂᖃᖅᓯᐊᕋᓱᙱᐸᑕ 

 (3) 

ᒪᓕᒐᕋᓛᑦ 10 (1) 

ᐊᐅᓚᑕᐅᓂᖏᑦ ᒪᓕᒐᕋᓛᑦ   (2) 

ᐊᐅᓚᑦᑎᖃᑦᑕᕐᓗᑎᒃ ᒪᓕᒐᕋᓛᓂᒃ  (3) 

ᐊᖏᕈᑕᐅᓯᒪᔪᑦ ᒪᓕᒐᕋᓛᓂᒃ  (4) 

ᑐᓴᐅᒪᔾᔪᑏᑦ  (5) 

ᐊᑐᓕᖅᑎᑕᐅᓯᒪᔪᖅ ᑐᓴᐅᒪᔾᔪᑎᖃᑦᓯᐊᖅᑎᓐᓇᒋᑦ  (6) 

ᐊᖏᕈᑕᐅᓂᒃᑯᑦ ᒪᓕᒐᕋᓛᑦ  (7) 

  

ᑲᑎᒪᑎᑦᓯᓂᖅ   

   

ᐊᕐᕌᒍᑕᒫᖅᓯᐅᑎᓂᒃ ᑲᑎᒪᑎᑦᑎᖃᑦᑕᕋᔭᕐᓂᖏᓐᓂᒃ 11 (1) 

ᑐᓴᐅᒪᔾᔪᑏᑦ ᑲᑎᒪᑎᑦᑎᖃᑦᑕᕋᔭᕐᓂᖏᓐᓂᒃ  (2) 

ᐃᓛᒃᑰᖓᔪᓂᒡᓗ ᑲᑎᒪᑎᑦᑎᖃᑦᑕᕋᔭᕐᓂᖏᓐᓂᒃ  (3) 

ᓇᖕᒥᓂᖁᑎᖃᖅᑐᐃᑦ ᐃᓛᒃᑰᖓᔪᓂᑦ 

ᑲᑎᒪᑎᑦᑎᖃᑦᑕᕋᔭᕐᓂᖏᓐᓂᒃ 

 (4) 

ᑐᓴᐅᒪᔾᔪᑏᑦ ᐃᓛᒃᑰᖓᔪᓂᑦ ᑲᑎᒪᑎᑦᑎᖃᑦᑕᕋᔭᕐᓂᖏᓐᓂᒃ  (5) 

ᐱᓕᕆᔾᔪᓯᖏᑦ  (6) 

  

ᑮᓇᐅᔭᓕᕆᔩᑦ ᐱᓕᕆᔾᔪᓯᖏᑦ  

  

ᖃᐅᔨᓴᖅᑕᐅᕙᑦᑐᐃᑦ ᑎᑎᕋᖅᑕᐅᓯᒪᔪᑦ ᐊᒻᒪᓗ ᐅᓂᒃᑳᓕᐊᖑᔪᑦ 12 

ᑮᓇᐅᔭᓕᐊᖑᕙᒃᑐᓂᒃ ᖃᐅᔨᓴᖅᑎᒻᒪᕇᑦ 13 (1) 

ᐃᓚᐅᔪᓐᓇᕐᓂᖏᑦ  (2) 

ᐃᖃᓇᐃᔮᒃᓴᑦ ᐃᓗᓪᓕᕐᑕᐅᓯᒪᖏᑐᑦ  (3) 

ᑮᓇᐅᔭᓕᐊᖑᕙᒃᑐᓂᒃ ᖃᐅᔨᓴᖅᑎ 

ᐊᒻᒪᓗ ᐅᓂᒃᑳᓕᐊᖑᔪᐃᑦ 

 (4) 

  

ᐊᕕᒃᑐᖅᓯᒪᔪ 2 

ᑕᖃᑯᓄᖓ ᐆᑦᑐᕋᐅᑎᖃᕈᓐᓇᕐᓂᖅ 

 

  

  

ᑕᖃᑯᓄᖓ ᐆᑦᑐᕋᐅᑎᖏᓐᓂᒃ ᐃᖃᓇᐃᔮᑎᒍ 14 

ᖃᓄᐃᓕᐅᖁᔭᐅᙱᓐᓂᖏᑦ ᐃᖃᓇᐃᔮᖑᔪᑦ 15 (1) 

ᐊᔾᔨᒋᔭᐅᙱᑐᐃᑦ  (2) 

ᖃᓄᐃᓕᐅᖁᔭᐅᙱᓐᓂᖏᑦ ᐱᓕᕆᔾᔪᑕᐅᔪᐃᑦ  (3) 

ᖃᓄᐃᓕᐅᖁᔭᐅᙱᓐᓂᖅ ᐃᖅᑲᓇᐃᔭᖅᑎᒋᔭᐅᔪᑦ ᐅᕝᕙᓘᓐᓃᑦ 

ᐃᖅᑲᓇᐃᔭᐅᑎᒋᓂᐊᖅᑕᒥᓂᒃ 

 (4) 

ᑐᑭᓕᒃ “ᐃᖃᓇᐃᔮᒥᓂᒃ ᒪᓕᒍᑎᖃᖅᑎᓐᓇᒋᑦ”  (3) 

  

ᖃᓄᐃᓕᐅᖁᔭᐅᙱᓐᓂᖅ  

ᐱᖁᔭᒃᓴᖅ 2 

 

ᐊᑐᖅᑐᐊᕐᑕᐅᔪᑦ ᐃᖅᑲᓇᐃᔮᑎᒍ ᑮᓇᐅᔭᓕᕆᓂᕐᒧᑦ ᐱᖁᔭᖅ 

 

 

ᐅᑯᐊ ᐊᑐᖅᑕᐅᔪᓐᓇᕐᓂᖏᑦ, ᑕᖃᑯᓂᖓ ᐱᕙᓪᓕᐊᔾᔪᑎᒋᔭᐅᓇᓱᐊᖅᑎᓪᓗᒋᑦ, 

ᐱᒋᐊᕐᑎᑦᑎᔪᓐᓇᕐᓗᑎᒃ ᑲᑐᔾᔨᖃᑎᒌᖑᔪᓂ ᑖᒃᑯᓂᖓ ᐊᑐᖅᑐᐊᖅᑕᐅᔪᐃᑦ ᐃᖅᑲᓇᐃᔮᑎᒍ 

ᑮᓇᐅᔭᓕᕆᓂᕐᒧᑦ ᑕᐃᑲᓂ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ (CPA NWT/NU) ᑎᒥᐅᓗᑎᒃ 

ᓇᖕᒥᓂᖁᑎᖃᖅᑐᓄᑦ ᑖᒃᑯᐊ ᐱᔾᔪᑎᒋᓗᒋᑦ ᐱᓕᕆᔾᔪᑕᐅᓂᐊᕐᑐᐃᑦ ᐊᒻᒪᓗ ᐊᐅᓚᓂᖏᑦ 

ᑖᒃᑯᐊ ᐊᑐᖅᑕᐅᕙᑦᑐᐃᑦ ᐃᖅᑲᓇᐃᔭᕐᑎᐅᔪᑦ ᑮᓇᐅᔭᓕᕆᓂᕐᒧᑦ ᐊᒻᒪᓗ 

ᑮᓇᐅᔾᔭᒃᓵᖑᕙᑦᑐᐃᑦ ᖃᐅᔨᓴᖅᑕᐅᑎᓪᓗᒋᑦ ᑖᒃᑯᓂᖓ ᐊᖏᕈᑕᐅᓯᒪᔪᑦ ᓄᓇᕗᒻᒥ, 

ᒪᓕᒃᑕᐅᔭᕆᐊᖃᖅᑎᓪᓗᒋᑦ ᐊᒻᒪᓗ ᒪᓕᒐᓕᐅᕐᓗᑎᒃ ᑖᒃᑯᐊ ᐃᓚᒋᔭᐅᔪᐃᑦ ᑖᒃᑯᓂᖓ 

ᐊᑐᐃᓐᓇᐅᑎᒃᓯᓗᑎᒃ ᐱᓕᕆᔾᔪᑕᐅᔪᓂᑦ ᑮᓇᐅᔭᓕᕆᓂᕐᒧᑦ ᐊᒻᒪᓗ ᑮᓇᐅᔾᔭᒃᓵᖑᕙᑦᑐᓂ 

ᖃᐅᔨᓴᖅᑎᒻᒪᕇᑦ ᑖᒃᑯᐊ ᐊᑐᐃᓐᓇᐅᑎᑕᐅᓗᑎᒃ ᑕᖃᑯᓂᖓ 

ᐱᕙᓪᓕᐊᔾᔪᑎᒋᔭᐅᓇᓱᐊᖅᑎᓪᓗᒋᑦ ᐊᒻᒪᓗ ᐃᖅᑲᓇᐃᔮᑎᒍ; 

 

ᑲᒥᓯᓇ ᓄᓇᕗᒻᒥ, ᑖᒃᑯᓇᖓ ᐊᒻᒪᓗ ᐅᖃᐅᔾᔭᐅᓂᒃᑯᑦ ᐊᖏᕈᑎᒃᑯᓪᓗ ᒪᓕᒐᓕᐅᕐᕕᖕᒥᒃ, 

ᑲᔪᓯᔪᑦ ᒪᓕᓪᓗᒋᑦ: 

 

ᑐᑭᓕᐅᕐᑕᐅᓯᒪᔪᑦ 

 

ᑐᑭᖏᑦ 

1. ᑕᐃᑲᓂ ᐱᖁᔭᖕᒥᒃ, 

 

“ᑲᑎᒪᔩᑦ” ᑐᑭᖓ ᒪᓕᒃᑕᐅᔭᕆᐊᖃᖅᑎᓪᓗᒋᑦ ᑎᒥᐅᔪᑦ ᑖᑯᐊ CPA NWT/NU 

ᓇᓗᓇᐃᕐᑕᐅᓯᒪᔪᑦ ᑕᐃᑲᓂ ᐃᓚᖓᓂ 6−ᒥᒃ; (board) 

 

“ᒪᓕᒐᕋᓛᑦ” ᑐᑭᖓ ᒪᓕᒐᕋᓛᖏᑦ ᑖᑯᐊ CPA NWT/NU ᐋᖅᑭᒃᑕᐅᓯᒪᔪᑦ ᐃᓚᖓᑎᒍ 

ᐃᓚᒃᑲᓐᓂᖓᓂ 10(1)−ᒥᒃ; (by-laws) 

 

"CPA NWT/NU" ᑐᑭᖓ ᑲᑐᔾᔨᖃᑎᒌᖑᔪᑦ ᑖᑯᐊ ᐊᑐᖅᑐᐊᖅᑕᐅᔪᐃᑦ ᐃᖃᓇᐃᔮᑎᒍ 

ᑮᓇᐅᔭᓕᕆᓂᕐᒧᑦ ᑕᐃᑲᓂ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐃᓕᑕᕆᔭᐅᓯᒪᔪᑦ 

ᐃᓚᒃᑲᓐᓂᖓᓂ 2(1)−ᒥᒃ ᐊᒻᒪᓗ ᐊᐅᓚᓂᕆᔭᖏᑦ ᑖᒃᑯᐊ CPA NWT/NU; (CPA 

NWT/NU) 

 

“ᐊᐅᓚᑦᓯᔨ” ᑐᑭᖓ ᐃᓚᒋᔭᐅᔪᐃᑦ ᑲᑎᒪᔩᑦ ᓂᕈᐊᕐᑕᐅᓯᒪᔪᑦ ᑕᐃᑲᓂ ᐃᓚᒃᑲᓐᓂᖓᓂ 

6(3)−ᒥᒃ ᐅᕝᕙᓘᓐᓃᑦ ᑎᒃᑯᐊᑕᐅᓗᓂ ᐃᓚᒃᑲᓐᓂᖓᓂ 6(8) ᐅᕝᕙᓘᓐᓃᑦ (9)−ᒥᒃ; 

(director) 

“ᐃᓂᖅᑎᕆᔩᑦ ᑲᑎᒪᔨᕋᓛᖏᑦ” ᑐᑭᖓ ᑖᑯᐊ ᐃᓂᖅᑎᕆᔩᑦ ᑲᑎᒪᔨᕋᓛᖏᑦ ᑐᕌᖓᔪᖅ 

ᑕᐃᑲᓂ ᐃᓚᒃᑲᓐᓂᖓᓂ 50(1)−ᒥᒃ; (discipline committee) 

 

 “ᓂᕈᐊᕐᑕᐅᔪᑦ ᐊᐅᓚᑦᓯᔩᑦ” ᑐᑭᖓ ᑖᓐᓇ ᐊᐅᓚᑦᓯᔨ ᓂᕈᐊᕐᑕᐅᔪᖅ ᐃᓚᖓᑎᒍ 

ᐃᓚᒃᑲᓐᓂᖓᓂ 6(4)−ᒥᒃ; (elected director) 

 

 “ᐊᐅᓚᑦᓯᔨᐅᔪᒃᓴᒫᓄᑦ” ᑐᑭᖓ ᐊᐅᓚᑦᓯᔨ ᑎᒃᑯᐊᕐᑕᐅᔪᖅ ᐃᓚᖓᑎᒍ ᐃᓚᒃᑲᓐᓂᖓᓂ 

6(8) ᐅᕝᕙᓘᓐᓃᑦ (9)−ᒧᑦ; (lay director) 

 

“ᐱᔪᓐᓇᐅᑎ” ᑐᑭᖓ ᑖᒃᑯᐊ ᐱᔪᓐᓇᐅᑏᑦ ᐃᓚᒋᔭᐅᔪᓐᓇᐅᑎ ᑕᖃᑯᓄᖓ 

ᐆᑦᑐᕋᐅᑎᖏᓐᓂᒃ ᐃᖃᓇᐃᔮᑎᒍ; (licence) 

 

“ᐃᓚᒋᔭᐅᔪᑦ” ᑐᑭᖓ ᑖᓐᓇ ᐃᓄᒃ ᐃᓕᔭᐅᔪᖅ ᐃᓚᒋᔭᐅᓂᕐᒥᓄᑦ ᑖᑯᓄᖓ CPA 

NWT/NU ᑕᐃᑲᓂ ᐃᓚᒃᑲᓐᓂᖓᓂ 20(4)−ᒥᒃ; (member) 

 

“ᐱᓕᕆᐊᕆᔭᐅᖃᑦᑕᓂᐊᕐᑐᑦ ᕿᒥᕈᔩᑦ ᑲᑎᒪᔨᕋᓛᖏᑦ” ᑐᑭᖓ ᑖᑯᐊ 

ᐱᓕᕆᐊᕆᔭᐅᖃᑦᑕᓂᐊᕐᑐᑦ ᕿᒥᕈᔩᑦ ᑲᑎᒪᔨᕋᓛᖏᑦ ᑐᕌᖓᔪᖅ ᐃᓚᖓᑎᒍ 

ᐃᓚᒃᑲᓐᓂᖓᓂ 31(1)−ᒥᒃ; (practice review committee) 

 

“ᐃᖅᑲᓇᐃᔮᑎᒍ” ᑐᑭᖓ ᑖᑯᐊ ᐃᓕᓐᓂᐊᕐᓯᒪᔪᖅ ᑮᓇᐅᔭᓕᕆᓂᕐᒧᑦ ᐃᖅᑲᓇᐃᔮᑎᒍ 

ᓇᓗᓇᐃᕐᑕᐅᓯᒪᔪᑦ ᑖᒃᑯᓇᖓ CPA NWT/NU; (profession)  

 

“ᑮᓇᐅᔭᓕᕆᔨᒻᒪᕆᒃᑯᑦ ᓇᒻᒥᓂᖁᑎᖏᑦ” ᐱᖃᓯᐅᑎᔪᑦ ᑖᑯᐊ ᐃᓕᓐᓂᐊᕐᓯᒪᔪᑦ 

ᐃᖅᑲᓇᐃᔮᕆᔭᐅᔪᑦ ᑎᒥᐅᓪᓗᑎᒃ, ᑭᒡᓕᖃᖅᑎᑕᐅᔪᑦ ᐸᓯᔭᐅᔪᓐᓇᕐᓂᖏᑦ ᑲᑐᔾᔨᖃᑎᒌᑎᒍᑦ 

ᐊᒻᒪᓗ ᓇᖕᒥᓂᖃᖅᑐᑦ ᐃᓚᒋᔭᐅᔪᐃᑦ ᑕᖃᒃᑯᓄᖓ ᐆᑐᕋᕈᓐᓇᕐᓗᑎᒃ ᐃᓕᓐᓂᐊᕐᓯᒪᔪᐃᑦ 

ᑮᓇᐅᔭᓕᕆᓂᕐᒧᑦ; (professional accounting firm) 

 

 “ᑕᖃᒃᑯᓄᖓ ᐆᑦᑐᕋᕈᓐᓇᕐᓂᖅ” ᑐᑭᖓ ᑕᖃᑯᓄᖓ ᐆᑦᑐᕋᐅᑎᖏᓐᓂᒃ ᐃᖃᓇᐃᔮᑎᒍ 

ᓇᓗᓇᐃᕐᑕᐅᓯᒪᔪᑦ ᐃᓚᖓᓂ 14−ᒥᒃ;  (public practice) 

 

“ᐊᑎᓕᐅᖅᑎ” ᑐᑭᖓ ᑖᑯᐊ ᐊᑎᓕᐅᖅᑏᑦ ᑎᒃᑯᐊᕐᑕᐅᔪᑦ ᐃᓚᖓᑎᒍ ᐃᓚᒃᑲᓐᓂᖓᓂ 

16(1)−ᒥᒃ. (registrar) 

 

ᐃᓚᒋᐊᕐᓯᒪᔪᑦ ᑐᑭᖏᑦ ᓄᓇᕗᒻᒥ ᐃᖅᑲᖅᑐᐃᔨᒃᑯᑦ 

 (2) ᓇᓗᓇᐃᖅᓯᒪᔾᔪᑕᐅᓂᖏᑦ ᐱᖁᔭᕐᒥᒃ ᓄᓇᕗᒻᒥᑦ ᐃᖅᑲᖅᑐᐃᔨᒃᑯᓐᓄᑦ ᐊᒻᒪᓗ 

ᒪᓕᒃᑕᐅᔭᕆᐊᓖᑦ ᑖᒃᑯᐊ ᓄᓇᕗᒻᒥ ᐃᖅᑲᖅᑐᐃᕕᒃᑯᓐᓃᖔᕐᑐᑦ ᐃᒪᐃᔪᓐᓇᕐᑐᑦ, 

ᓈᒻᒪᒋᔭᒥᒍᑦ ᖃᓄᐃᓕᖓᓯᒪᔾᔪᑕᐅᔪᒃᑯᑦ ᐊᒻᒪᓗ ᐊᓯᔾᔨᕐᑕᐅᕙᓪᓕᐊᔪᐃᑦ 

ᖃᓄᐃᓕᖓᖁᔭᐅᔪᑦ, ᑖᒃᑯᐊ ᐅᖃᓕᒫᕐᑕᐅᓯᒪᔪᑦ ᓇᓗᓇᐃᖅᓯᒪᔾᔪᑕᐅᔪᐃᑦ ᑖᒃᑯᓄᖓ 

ᐃᖅᑲᖅᑐᐃᕕᔾᔪᐊᑯᑎᒍ ᓄᓇᑦᓯᐊᕐᒥᒃ ᐊᒻᒪᓗ ᒪᓕᒃᑕᐅᔭᕆᐊᓖᑦ ᑖᒃᑯᓄᖓ 

ᐃᖅᑲᖅᑐᐃᕕᔾᔪᐊᑯᑎᒍ ᓄᓇᑦᓯᐊᕐᒥᒃ. 

 

 

ᐊᕕᒃᑐᖅᓯᒪᔪᓂ 1 

 

ᒐᕙᒪᓕᕆᓂᕐᒧᑦ  

 

 

ᐊᑐᖅᑐᐊᖅᑕᐅᔪᐃᑦ ᐃᖅᑲᓇᐃᔮᑎᒍ ᑮᓇᐅᔭᓕᕆᓂᕐᒧᑦ ᑕᐃᑲᓂ ᓄᓇᑦᓯᐊᕐᒥ ᐊᒻᒪᓗ 

ᓄᓇᕗᒻᒥ 

 

ᑲᑐᔾᔨᖃᑎᒌᑦ ᐃᓕᓴᕆᔭᐅᓯᒪᔪᑦ 

2. (1) ᑲᑐᔾᔨᖃᑎᒌᑦ ᑕᐃᑲᓂ ᐊᑐᖅᑐᐊᖅᑕᐅᔪᐃᑦ ᐃᖃᓇᐃᔮᑎᒍ ᑮᓇᐅᔭᓕᕆᓂᕐᒧᑦ 

ᑕᐃᑲᓂ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᑖᑯᐊ ᐃᓕᓴᕆᔭᐅᓯᒪᔪᑦ ᑎᒥᐅᓪᓗᑎᒃ. 

 

ᐊᑐᖅᑕᐅᖏᓐᓇᐅᔭᕐᓂᐊᖅᑐᖅ ᓇᓗᓇᐃᒃᑯᑕᐅᔪᑦ 

 (2) ᑲᑐᔾᔨᖃᑎᒌ ᐊᐅᓚᔪᓐᓇᕐᑐᑦ ᐃᓚᖓᑎᒍ ᓇᓗᓇᐃᕐᓯᒪᔪᑦ ᐊᑐᖅᑐᐊᖅᑕᐅᔪᐃᑦ 

ᐃᖃᓇᐃᔮᑎᒍ ᑮᓇᐅᔭᓕᕆᓂᕐᒧᑦ ᑕᐃᑲᓂ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᐅᕝᕙᓘᓐᓃᑦ 

CPA NWT/NU. 

 

ᐃᓚᒋᔭᐅᔪᐃᑦ  

 (3) ᑖᒃᑯᐊ CPA NWT/NU ᐃᓚᖃᓂᐊᕐᑐᑦ ᑖᑯᓂᖓ ᐊᑐᖅᑐᐊᖅᑕᐅᔪᐃᑦ 

ᐃᖃᓇᐃᔮᑎᒍ ᑮᓇᐅᔭᓕᕆᓂᕐᒧᑦ ᑕᐃᑲᓂ ᑲᓇᑕᒥ (CPA Canada), ᑲᓇᑕᐅᑉ 

ᑲᑐᔾᔨᖃᑎᒌᖏᓐᓄᑦ. 

 

ᑐᕌᒐᒃᓴᕆᔭᐅᔪᑦ ᑖᒃᑯᐊ CPA NWT/NU 

3. ᑖᒃᑯᐊ ᑐᕌᒐᒃᓴᕆᔭᐅᔪᑦ ᑖᑯᓇᖓ CPA NWT/NU ᐅᑯᐊ  

  (a) ᒪᓕᒐᕐᑎᒍ ᑖᒃᑯᐊ ᐃᖅᑲᓇᐃᔮᖑᓂᐊᕐᑐᑦ ᐊᒻᒪᓗ ᐊᐅᓚᑕᐅᓂᐊᕐᑐᑦ 

   ᑲᑎᒪᔨᐅᔪᓄᑦ ᑕᐃᑲᓂ ᐊᖏᕈᑕᐅᓯᒪᔪᓂ ᐱᖁᔭᕐᑎᒍ ᐊᒻᒪᓗ  

   ᒪᓕᒐᕋᓛᑎᒍᑦ; 

  (b) ᑖᒃᑯᐊ ᐱᒋᐊᕐᑎᑕᐅᓗᑎᒃ, ᑲᔪᓯᔪᓐᓇᐅᑎᐅᔪᑦ ᐊᒻᒪᓗ   

   ᐃᓕᒃᐹᓕᕈᑎᐅᓗᑎᒃ, ᐱᔪᓐᓇᕐᓂᖃᖅᑐᐃᑦ, ᐃᓕᓐᓂᐊᕐᓯᒪᔪᓄᑦ,   

   ᐃᑉᐱᒍᓱᒃᓯᐊᕐᑐᐃᑦ ᐊᒻᒪᓗ ᖃᐅᔨᒪᔭᒥᓄᑦ ᐃᖃᓇᐃᔮᑎᒍᑦ   

   ᑲᑎᒪᔨᐅᔪᓄᑦ; 

  (c) ᐱᓕᕆᔪᓐᓇᕐᓂᖏᓐᓄᑦ ᐊᒻᒪᓗ ᑐᓴᒐᒃᓴᓂ ᖃᐅᔨᑎᒃᓯᓗᑎᒃ   

   ᑭᒃᑯᑐᐃᓐᓇᕐᓄᑦ ᖃᐅᔨᒪᔭᕐᒥᓄᑦ, ᐱᔪᓐᓇᕐᓂᖃᖅᑐᐃᑦ,  

   ᐃᓕᓐᓂᐊᕐᓯᒪᔪᓄᑦ, ᐊᒻᒪᓗ ᐃᖅᑲᓇᐃᔮᖃᕈᓐᓇᕐᓗᓂ ᑲᑎᒪᔨᐅᔪᐃᑦ 

   ᑕᐃᑲᓂ ᐆᑦᑐᕋᐅᑎᖏᓐᓂᒃ ᐃᖃᓇᐃᔮᑎᒍ; ᐊᒻᒪᓗ 

  (d) ᐱᔨᑦᓯᕋᕈᓐᓇᕐᓗᑎᒃ ᐊᒻᒪᓗ ᓴᐳᔾᔨᒍᓐᓇᕐᓗᑎᒃ ᑭᒃᑯᑐᐃᓐᓇᕐᓄᑦ  

   ᑐᓴᖅᑕᐅᓂᐊᕐᑎᓪᓗᒋᑦ ᑖᒃᑯᓂᖓ ᐱᔪᓐᓇᕐᓂᕆᔭᖏᓐᓄᑦ ᐊᒻᒪᓗ  

   ᐃᖅᑲᓇᐃᔮᖃᕈᓐᓇᕐᓗᓂ ᑲᑎᒪᔨᐅᔪᐃᑦ. 

 

ᐱᔪᓐᓇᐅᑎᖏᑦ ᑖᒃᑯᐊ CPA NWT/NU 

4. ᑖᒃᑯᐊ CPA NWT/NU, ᖄᑲᓐᓂᐊᒍ ᐱᔪᓐᓇᐅᑎᖃᖅᑎᑦᑎᔪᑦ ᑎᒥᖁᑎᐅᔪᓂᒃ 

ᑖᒃᑯᓂᖓ ᑐᑭᓕᐅᕐᑕᐅᓯᒪᔪᑦ ᐱᖁᔭᖓᓐᓂᒃ, ᑖᒃᑯᐊ ᐱᔪᓐᓇᐅᑎᓖᑦ CPA NWT/Nu, 

  (a) ᐱᔪᓐᓇᕐᓗᑎᒃ, ᑎᒍᓯᔪᓐᓇᕐᓗᑎᒃ ᐊᒻᒪᓗ ᐊᑐᕈᓐᓇᕐᓗᓂ   

   ᐊᑐᖅᑕᐅᔪᓂ ᓇᖕᒥᓂᖁᑎᐅᔪᓂ ᑖᒃᑯᐊ ᐱᔾᔪᑎᒋᓗᒋᑦ CPA  

   NWT/Nu, ᐊᒻᒪᓗ ᓂᐅᕈᑎᖃᕈᓐᓇᕐᓗᑎᒃ,     

   ᐊᑐᖅᑐᐊᕐᑎᒃᓯᔪᓐᓇᕐᓗᑎᒃ ᐅᕝᕙᓘᓐᓃᑦ ᐊᓯᖏᑎᒍ ᐃᓕᓗᒋᑦ  

   ᓇᖕᒥᓕᓂᕐᓄᑦ; 

  (b) ᐊᑐᕈᓐᓇᕐᓗᑎᒃ ᑮᓇᐅᔭᓂᒃ ᑖᒃᑯᐊ ᐱᔾᔪᑎᒋᓗᒋᑦ CPA NWT/Nu,  

   ᐊᒻᒪᓗ ᐊᑐᖅᑐᐊᕐᑐᐃᑦ ᐅᕝᕙᓘᓐᓃᑦ ᐃᓪᓗᖁᑎᑖᕋᓱᖕᓂᕐᒧᑦ  

   ᐊᑭᓕᒃᓴᖓᑦ ᐅᕝᕙᓘᓐᓃᑦ ᐊᑭᓕᒃᓴᐅᓗᑎᒃ ᑖᒃᑯᐊ    

   ᓇᖕᒥᓂᖁᑎᐅᔪᓂ ᑖᒃᑯᓇᖓ CPA NWT/NU ᐅᕝᕙᓘᓐᓃᑦ  

   ᖃᐅᔨᒪᔭᖏᓐᓄᑦ ᑮᓇᐅᔭᓕᖕᓂᒃ ᑖᒃᑯᐊ     

   ᓇᓪᓕᐊᑯᒫᒃᓴᐅᓂᐊᕐᓂᖏᓐᓄᑦ ᑖᒃᑯᓂᖓ     

   ᑮᓇᐅᔭᓂ ᐊᑐᖅᑐᐊᕐᑕᐅᓯᒪᔪᓄᑦ;  

  (c) ᑮᓇᐅᔭᓕᐅᕈᑕᐅᓇᓱᐊᕐᑐᑦ ᑮᓇᐅᔭᖁᑎᐅᔪᑦ ᑖᒃᑯᓇᖓ CPA  

   NWT/NU ᑖᒃᑯᐊ ᑮᓇᐅᔭᓕᐅᕈᑕᐅᔪᐃᑦ ᐊᖏᕈᑕᐅᓯᒪᔪᑦ   

   ᓈᒻᒪᒋᔭᐅᓗᓪᑎᒃ; 

  (d) ᐃᖅᑲᓇᐃᔭᕐᑎᑖᕐᓗᑎᒃ, ᐱᖃᓯᐅᑎᓗᒋᑦ ᑲᑎᒪᔨᐅᔪᐃᑦ,   

   ᑎᑭᐅᑎᓇᓱᕐᓗᒋᑦ ᑖᑯᐊ ᐊᑐᖅᑕᐅᔪᒪᔪᑦ ᑐᕌᒐᒃᓴᐃᑦ ᑖᒃᑯᓇᖓ CPA 

   NWT/NU, ᐊᒻᒪᓗ ᐃᓱᒪᓕᐅᕈᑎᖃᖅᓯᒪᓗᑎᒃ ᐱᓕᕆᐊᒃᓴᐅᔪᓂ  

   ᐊᒻᒪᓗ ᑲᒪᒋᔭᐅᒋᐊᓕᖕᓂᒃ ᑖᒃᑯᓄᖓ ᐃᖅᑲᓇᐃᔭᕐᑎᐅᓂᐊᕐᑐᓄᑦ  

   ᐊᒻᒪᓗ ᐋᖅᑭᒃᓱᐃᓯᒪᓗᑎᒃ ᑮᓇᐅᔾᔭᒃᓵᖑᓂᐊᕐᑐᓂ ᑖᒃᑯᓄᖓ  

   ᐃᖅᑲᓇᐃᔭᕐᑎᐅᔪᓄᑦ; 

  (e) ᐱᒋᐊᕐᑎᒃᓯᓗᑎᒃ ᐃᓕᓐᓂᐊᕈᑎᒃᓴᕐᓂᒃ ᑲᑎᒪᔨᐅᔪᓄᑦ ᐊᒻᒪᓗ,  

   ᐱᔾᔪᑎᒋᓗᒋᑦ, ᐊᖏᕈᑎᐅᓯᒪᔪᑦ ᓄᓇᕗᑦ ᒐᕙᒪᖓᑎᒍᑦ,   

   ᐅᕝᕙᓘᓐᓃᑦ ᒐᕙᒪᒋᔭᐅᔪᐃᑦ ᓄᓇᓕᐸᐅᔭᕐᓂᒃ ᐅᕝᕙᓘᓐᓃᑦ  

   ᐊᓯᖏᑎᒍᓪᓘᓐᓃᑦ ᓄᓇᒃᓯᐊᕐᒥᒃ ᐅᕝᕙᓘᓐᓂᑦ ᓇᓪᓕᐊᒍᑐᐃᓐᓇᕐ  

   ᐃᓕᓐᓂᐊᕐᕕᒃᔪᐊᓐᓂᒃ, ᓯᓚᒃᑐᖅᓴᕐᕕᖕᒥᒃ, ᐅᕝᕙᓘᓐᓃᑦ   

   ᐃᓕᓐᓂᐊᕐᕕᖓᓐᓂᑦ ᓄᓇᕗᒻᒥ ᐅᕝᕙᓘᓐᓃᑦ ᓄᓇᓕᐸᐅᔭᐃᑦ  

   ᐅᕝᕙᓘᓐᓃᑦ ᐊᓯᖏᑎᒍᓪᓘᓐᓃᑦ ᓄᓇᒃᓯᐊᕐᒥᒃ ᐅᕝᕙᓘᓐᓂᑦ   

   ᓇᓪᓕᐊᒍᑐᐃᓐᓇᕐ ᑲᑎᖅᓱᖅᑕᐅᓯᒪᔪᐃᑦ ᐃᓚᒌᑎᒍ    

   ᑮᓇᐅᔭᓕᕆᔨᒃᑯᓐᓄᑦ; 

  (f) ᐊᖏᕈᑎᓕᐅᕈᓇᖁᓪᓗᒋᑦ ᓇᓪᓕᐊᒍᑐᐃᓐᓇᕐ ᑲᑎᖅᓱᖅᑕᐅᓯᒪᔪᐃᑦ  

   ᐃᓚᒌᑎᒍ ᑮᓇᐅᔭᓕᕆᔨᒃᑯᓐᓄᑦ ᑖᒃᑯᓂᖓ ᓇᓪᓕᐊᓂᑐᐃᓐᓇᕐ  

   ᐱᔾᔪᑎᒋᔭᒥᓂᒃ ᐊᒃᑑᑕᐅᓇᔭᕐᓂᖓᓄᑦ ᐊᐅᓚᑕᐅᔪᐃᑦ ᑖᒃᑯᓇᖓ  

   CPA NWT/NU ᐊᒻᒪᓗ ᐃᓕᓐᓂᐊᕈᑎᐅᔪᑦ, ᐃᓕᓐᓂᐊᕈᑎᒃᓴᐃᑦ,  

   ᐱᔪᓐᓇᕐᓂᖃᕈᓐᓇᓕᕐᓗᓂᒃ ᐊᒻᒪᓗ ᐅᖃᐅᔾᔪᐃᒋᐊᑎᖃᖅᓗᑎᒃ  

   ᑲᑎᒪᔨᐅᔪᐃᑦ;  

  (g) ᐱᒋᐊᕐᑎᑕᐅᓗᑎᒃ ᐊᒻᒪᓗ ᐊᐅᓚᓂᖃᕐᓗᑎᒃ     

   ᐱᑦᑎᐊᕐᓂᕐᒨᖓᔾᔪᑎᒃᓴᕐᓂᒃ ᑮᓇᐅᔭᓂᒃ ᑖᒃᑯᓄᖓ    

   ᐃᑲᔫᑎᐅᓂᐊᕐᑐᓄ ᑲᑎᒪᔨᓄᑦ ᐅᕝᕙᓘᓐᓃᑦ ᕿᑐᖓᕆᔭᐅᔪᓄᑦ  

   ᑖᒃᑯᓄᖓ ᐃᓅᔪᓐᓃᕐᓯᒪᔪᐃᑦ ᑲᑎᒪᔨᐅᓯᒪᔪᕕᓃᑦ, ᐊᒻᒪᓗ ᑖᒃᑯᐊ  

   ᐱᔾᔪᑎᒋᓗᒋᑦ, ᐋᖅᑭᒃᓱᐃᔪᓐᓇᕐᓗᑎᒃ ᐊᒻᒪᓗ ᑐᓂᔭᐅᔪᓐᓇᕐᓗᑎᒃ  

   ᐃᑲᔫᑎᒃᓴᓂ ᐊᒻᒪᓗ ᑐᓂᕈᓯᐊᖑᔪᓂᒃ; 

  (h) ᐱᒋᐊᕐᑎᑕᐅᓗᑎᒃ ᐊᒻᒪᓗ ᐊᐅᓚᓂᖃᕐᓗᑎᒃ ᐃᓕᓐᓂᐊᕈᑎᒃᓴᓄᑦ  

   ᑭᓇᐅᔭᕐᑎᒍ ᑖᒃᑯᐊ ᐃᑲᔫᑎᐅᓂᐊᕐᑐᓄᑦ ᐃᓚᒌᖏᓐᓄᑦ ᑲᑎᒪᔨᐅᑉ,  

   ᐊᒻᒪᓗ ᐱᔾᔪᑎᒋᓗᒋᑦ, ᐋᖅᑭᒃᓱᐃᔪᓐᓇᕐᓗᑎᒃ ᐊᒻᒪᓗ   

   ᑐᓂᔭᐅᔪᓐᓇᕐᓗᑎᒃ ᐃᑲᔫᑎᒃᓴᓂ ᐊᒻᒪᓗ ᑐᓂᕈᓯᐊᖑᔪᓂᒃ; 

  (i) ᐊᖏᕈᑎᓕᐅᕐᓗᑎᒃ ᐅᕝᕙᓘᓐᓃᑦ ᐋᖅᑭᒃᓱᐃᓗᑎᒃ ᐱᔪᓐᓇᐅᑎᓂᒃ  

   ᑖᒃᑯᓄᖓ ᐃᑲᔫᑎᐅᓂᐊᕐᑐᓄ ᑲᑎᒪᔨᓄᑦ ᐊᒻᒪᓗ ᕿᑐᖓᕆᔭᐅᔪᓄᑦ 

   ᑖᒃᑯᓄᖓ ᐃᓅᔪᓐᓃᕐᓯᒪᔪᐃᑦ ᑲᑎᒪᔨᐅᓯᒪᔪᕕᓃᑦ; 

  (j) ᐊᑐᐃᓐᓇᐅᑎᒃᓯᓗᑎᒃ ᐱᒻᒪᕆᐅᔪᓂ ᐊᒻᒪᓗ ᐱᔨᒃᓯᕋᕈᑕᐅᓂᐊᕐᑐᓂ  

   ᑲᑎᒪᔨᓄᑦ ᑖᒃᑯᓇᖓ CPA NWT/NU ᑖᒃᑯᐊ ᑲᑎᒪᔨᐅᔪᐃᑦ  

   ᐃᓱᒪᓕᐊᕆᓯᒪᔭᖓᑎᒍ ᓈᒻᒪᒋᔭᐅᔪᓂᒃ; 

  (k) ᖃᓄᐃᓕᐅᕈᑕᐅᔪᑦ ᐊᒻᒪᓗ ᐊᑐᖅᑕᐅᓯᒪᔪᑦ ᑮᓇᐅᔭᐃᑦ ᑖᒃᑯᐊ  

   ᑲᑎᒪᔨᐅᔪᐃᑦ ᐃᓱᒪᓕᐊᕆᓯᒪᔭᖓᑎᒍ ᓈᒻᒪᒋᔭᐅᔪᑦ    

   ᐱᕙᓪᓕᐊᕈᑕᐅᓂᐊᕐᑐᓄᑦ, ᓴᐳᔾᔭᐅᔪᓐᓇᕐᓗᑎᒃ,    

   ᐃᑲᔫᑎᐅᓂᐊᕐᓚᕆᕐᑎᓪᓗᒋᑦ ᑖᒃᑯᓇᖓ CPA NWT/NU; ᐊᒻᒪᓗ 

  (l) ᑖᒃᑯᐊ ᐃᓘᓐᓇᖏᑦ ᖃᓄᕐᑑᕈᑎᐅᔪᑦ ᐃᓚᓕᐅᑎᓯᒪᔪ   

   ᐊᑑᑎᐅᒍᓐᓇᕐᓂᐊᕐᒪᑕ ᐱᔪᓐᓇᐅᑎᓄᑦ ᐋᖅᑭᒃᓯᒪᔪᑦ ᑕᐃᑲᓂ  

   ᑎᑎᕋᕐᓯᒪᔪᑦ ᐊᕕᓐᓂᖓᓂ (a) ᑎᑭᐅᑎᓗᒍ (k)−ᒧᑦ. 

 

ᐊᖓᔪᖅᑲᐅᑏᑦ ᐊᓪᓚᕕᖓ 

5.  ᐊᖓᔪᖅᑲᐅᑏᑦ ᐊᓪᓚᕕᖓ ᑕᐃᑲᓂ CPA NWT/NU ᑐᖓᕕᖃᕐᓂᐊᕐᑐᖅ 

ᑕᐃᑲᓂ ᔭᓗᓇᐃᒥ, ᓄᓇᑦᓯᐊᕐᒥᒃ ᐅᕝᕙᓘᓐᓃᑦ ᐊᓯᖏᑎᒍᓪᓘᓐᓃᑦ ᓄᓇᓕᖏᓐᓂᑦ 

ᓄᓇᓯᐊᕐᒥᒃ ᐅᕝᕙᓘᓐᓃᑦ ᓄᓇᕗᒻᒥ ᑖᓐᓇ ᐃᓱᒪᓕᐅᕈᑕᐅᓂᐊᕐᑐᑦ ᑲᑎᒪᔨᖏᓐᓄᑦ. 

ᑲᑎᒪᔩᑦ 

  

ᑲᑎᒪᔩᑦ  

6.  (1) ᑖᒃᑯᐊ CPA NWT/NU ᐊᐅᓚᑕᐅᔪᓐᓇᕐᑐᑦ ᑲᑎᒪᔩᑦ ᐊᖏᔪᖃᐅᑎᖏᓐᓄᑦ 

ᐊᒻᒪᓗ ᑲᑎᒪᔩᑦ ᐆᑦᑐᕋᕈᓐᓇᕐᑐᑦ ᐱᔪᓐᓇᐅᑎᒥᓂᒃ ᑖᒃᑯᐊ CPA NWT/NU 

ᓇᓗᓇᐃᒃᑯᑕᖃᕐᓗᑎᒃ ᐊᒻᒪᓗ ᑐᕌᖓᓗᑎᒃ ᑖᒃᑯᓂᖓ CPA NWT/NU. 

 

ᑲᑎᖅᓱᐃᓂᖅ  

 (2) ᑖᒃᑯᐊ ᑲᑎᒪᔩᐅᓂᐊᕐᑐᑦ ᑲᑎᖅᓱᖅᑕᐅᓯᒪᔪᐃᑦ 

   (a)  ᐱᖓᓲᔪᕐᑑᓗᑎᒃ ᓂᕈᐊᕐᑕᐅᔪᑦ ᐊᐅᓚᑦᓯᔩᑦ ᐅᕝᕙᓘᓐᓃᑦ   

  ᓇᓗᓇᐃᕐᓯᔪᓐᓇᕐᑐᑦ ᖃᑦᓯᐅᔪᓇᕐᓂᖏᓐᓄᑦ ᑕᐃᑲᓂ ᐊᑐᐃᓐᓇᐅᔪᑦ  

  ᒪᓕᒐᕋᓛᓂᒃ; ᐊᒻᒪᓗ 

  (b) ᒪᕉᖑᓗᑎᑦ ᐊᐅᓚᑦᓯᔨᐅᔪᒃᓴᒫᓄᑦ. 

   

ᓄᓇᒋᔭᒥᓂᒃ   

 (3). ᑭᓯᐊᓂ ᑖᓐᓇ ᐃᓚᒋᔭᐅᔪᖅ ᓄᓇᖃᕈᓂ ᓄᓇᑦᓯᐊᕐᒥᑦ ᐅᕝᕙᓘᓐᓃᑦ 

ᓄᓇᕗᒻᒥ ᑖᓐᓇ ᓂᕈᐊᕐᑕᐅᔪᓐᓇᕐᑐᖅ ᐊᐅᓚᑦᓯᔨᐅᓂᕐᒧᑦ ᐊᒻᒪᓗ ᑭᓯᐊᓂ ᐃᓄᒃ 

ᓄᓇᑦᓯᐊᕐᒥᐅᑕᐅᒍᓂᒃ ᐅᕝᕙᓘᓐᓃᑦ ᓄᓇᕗᒻᒥᐅᑕᐅᒍᓂ ᑖᓐᓇ ᐱᔪᓐᓇᐅᑎᖃᖅᑐᖅ 

ᑎᒃᑯᐊᕐᑕᐅᔪᓐᓇᕐᓗᓂ ᐊᕙᓗᖏᓐᓄᑦ ᐊᐅᓚᑦᓯᔨᐅᑉ. 

 

ᓂᕈᐊᕐᓂᖅ  

 (4) ᐊᑐᐊᖅᓯᒪᔪᖅ ᑕᐃᑲᓂ ᐃᓚᖓᓂ, ᑲᑎᒪᔩᑦ ᓂᕈᐊᕈᓐᓇᕐᑐᑦ ᑖᒃᑯᓇᖓ CPA 

NWT/NU ᑕᐃᑲᓂ ᐊᕌᒍᑕᒫᑦ ᑲᑎᒪᓕᕋᐃᑉᐸᑕ ᑖᒃᑯᐊ ᐊᖏᕈᑕᐅᓯᒪᔪᑦ ᒪᓕᒐᕋᓛᓂᒃ. 

 

ᐱᓕᕆᔾᔪᓯᖏᑦ ᒪᓕᒐᕋᓛᑦ 

 (5) ᐱᔪᓐᓇᕐᓂᕆᔭᖏᑦ ᑖᑯᐊ ᐃᓚᒋᔭᐅᔪᑦ ᑲᑎᒪᔨᓄᑦ, ᐱᓕᕆᔾᔪᓯᒋᓂᐊᕐᑕᖏᑦ 

ᓂᕈᐊᕐᑕᐅᑎᓪᓗᒋᑦ, ᓇᖕᒥᓂᒃ ᐊᓪᓚᕕᖃᕐᓗᓂ ᑖᓐᓇ ᐃᓱᓕᕐᕕᖃᕐᓂᖏᑦ ᓂᕈᐊᕐᑕᐅᓯᒪᔪᑦ, 

ᑎᒃᑯᐊᕐᑕᐅᑲᓐᓂᕈᓐᓇᕐᓂᖏᑦ, ᐊᑭᓕᖅᓱᖅᑕᐅᓂᐊᕐᓂᖏᑦ ᐊᒻᒪᓗ ᐃᖅᑲᓇᐃᔮᑎᒍ 

ᐃᓐᓄᒃᓯᒍᓐᓇᕐᓗᑎᒃ ᑲᑎᒪᔨᐅᓂᕐᒧᑦ, ᑖᒃᑯᐊ ᐃᓕᓴᕆᔭᐅᓯᒪᔪᑦ ᐊᒻᒪᓗ ᐊᐅᓚᑕᐅᔪᓐᓇᕐᑐ 

ᒪᓕᒐᕋᓛᑎᒍ.  

  

ᓇᓕᒧᒌᓪᓗᑎᒃ  

 (6) ᐃᒪᐃᓐᓂᐊᕐᓗᑎᒃ, ᐃᖅᑲᓇᐃᔭᖃᑎᒌᓪᓗᑎᒃ, ᓇᓕᒧᒌᓪᓗᑎᒃ ᑖᑯᐊ 

ᐊᐅᓚᑦᓯᔩᑦ ᓂᕈᐊᕐᑕᐅᓯᒪᔪᑦ ᑖᒃᑯᓇᖓ ᐃᓚᒋᔭᐅᔪᓂᒃ ᑕᐃᑲᓂ ᓄᓇᑦᓯᐊᕐᒥᒃ ᐊᒻᒪᓗ 

ᓄᓇᕗᒻᒥ. 

ᒪᓕᒍᑎᖃᖅᑎᐊᕐᓗᑎᒃ 

 (7) ᑖᓐᓇ ᐊᐅᓚᑎᑦᓯᔨ ᓂᕈᐊᕐᑕᐅᓯᒪᔪᖅ ᐃᓚᖓᑎᒍ ᐃᓚᒃᑲᓐᓂᖓᓂ (3)−ᒥᒃ 

ᐃᓚᒋᔭᐅᖃᑕᐅᓗᓂ ᒪᓕᒍᑎᖃᖅᓯᐊᕐᓗᓂ ᑖᒃᑯᓂᖓ CPA NWT/NU ᐊᒻᒪᓗ ᐅᑯᓂᖓ  

  (a) ᑭᓯᐊᓂ ᐃᓚᒋᔭᐅᔾᔪᑎᖓ ᐊᒻᒪᓗ ᑭᓯᐊᓂ ᐊᑐᐃᓐᓇᐅᑐᐊᕐᐸᑦ,  

   ᐱᔪᓐᓇᐅᑎᖏᑦ ᐊᐅᓚᑦᓯᔨᐅᓂᕐᒧᑦ ᓄᖃᖅᑎᑕᐅᓐᓂᕈᓂ, ᑖᓱᒪ  

   ᐊᐅᓚᑦᓯᔨᐅᑉ ᐊᓪᓚᕝᕕᖓ ᓄᖃᖓᑎᑕᐅᒍᓂ ᖃᐅᔨᒐᓱᐊᕐᓂᖏᓐᓄᑦ 

   ᑖᒃᑯᐊ ᓄᖃᖓᔾᔪᑏᑦ; ᐊᒻᒪᓗ 

  (b) ᑭᓯᐊᓂ ᐃᓚᒋᔭᐅᔾᔪᑎᖓ ᐊᒻᒪᓗ ᑭᓯᐊᓂ ᐊᑐᐃᓐᓇᐅᑐᐊᕐᐸᑦ,  

   ᐱᔪᓐᓇᐅᑎᒥᒃ ᐊᐅᓚᑦᓯᔨᐅᓂᕐᒧᑦ ᓄᖃᖅᑎᑕᐅᓗᓂ, ᑖᓐᓇ   

   ᐊᐅᓚᑦᓯᔨ ᐊᑐᕈᓐᓃᕈᓂᐅ ᐊᓪᓚᕕᖓ ᐅᓪᓗᖓᑕ    

   ᓄᖃᖅᕕᒋᔭᖓᓐᓄᑦ. 

 

ᐊᐅᓚᑦᓯᔨᐅᖃᑕᐅᙱᑐᖅ: ᓄᓇᑦᓯᐊᕐᒥ 

  (8) ᐊᐅᓚᑦᓯᔨ ᑲᑎᒪᔨᐅᖃᑕᐅᖏᑐ, ᐅᕝᕙᓘᓐᓃᑦ ᑲᑎᒪᔨᐅᖃᑕᐅᔪᓐᓇᑎᓪᓗᒍ 

ᑖᒃᑯᓄᖓ CPA NWT/NU, ᑖᓐᓇ ᑎᒃᑯᐊᕐᑕᐅᔪᓐᓇᕐᑐ ᑲᒥᓯᓇᖓᑦ ᓄᓇᑦᓯᐊᕐᒥ, ᑖᒃᑯᐊ 

ᐊᖏᕈᑕᐅᓯᒪᔪᑦ ᓇᓕᒧᒌᓪᓗᑎᒃ ᒪᓕᒐᖏᑦ ᑕᐃᑲᓂ ᓄᓇᑦᓯᐊᕐᒥᒃ, ᑭᒡᒐᕐᑐᐃᔪᓐᓇᕐᓗᑎᒃ 

ᓄᓇᑦᓯᐊᕐᒥᐅᓂᒃ. 

  

ᐊᐅᓚᑦᓯᔨᐅᖃᑕᐅᙱᑐᖅ: ᓄᓇᕗᒻᒥ 

  (9) ᐊᑕᐅᓯᖅ ᐊᐅᓚᑦᓯᔨ ᐃᓚᒋᔭᐅᖃᑕᐅᖏᑐ, ᐅᕝᕙᓘᓐᓃᑦ 

ᐃᓚᒋᔭᐅᖃᑕᐅᔪᓐᓇᑎᓪᓗᒍ CPA NWT/NU, ᑖᓐᓇ ᑎᒃᑯᐊᕐᑕᐅᔪᓐᓇᕐᑐ ᑲᒥᓯᓇᖓ 

ᓄᓇᕗᒻᒥ, ᑭᒡᒐᕐᑐᐃᔪᓐᓇᕐᓗᓂ ᓄᓇᕗᒻᒥᐅᓂᒃ. 

  

ᐊᐅᓚᑦᓯᔨᐅᖃᑕᐅᙱᑐᖅ: ᐃᓱᓕᕐᕕᖃᕐᓗᓂ ᑲᑎᒪᔨᐅᓂᕐᒥᓄᒃ 

  (10) ᐊᐅᓚᑦᓯᔨᐅᖃᑕᐅᙱᑐᖅ  

  (a) ᐃᓱᓕᕐᕕᖃᕐᓗᓂ ᑲᑎᒪᔨᐅᓂᕐᒥᓄᒃ      

   ᐅᖓᑖᓅᖏᓪᓗᒍ ᐊᕌᒍᓂ ᐱᖓᓱᓂ, ᑭᓯᐊᓂ ᑖᓱᒪ ᐃᓄᒃᑕᖓᑕ  

   ᑎᒃᑯᐊᕐᑕᐅᔾᔪᑎᖓ ᐃᓱᓕᓐᓂᕈᓂ, ᑖᓐᓇ ᐊᐅᓚᑦᓯᔨ ᑲᔪᓯᑎᔪᓐᓇᕐᑐ 

   ᑲᑎᒪᔨᐅᓂᕐᒥᓄᑦ ᐅᕝᕙᓘᓐᓃᑦ ᑎᒃᑯᐊᕐᑕᐅᑲᓐᓂᕈᓂ, ᐅᕝᕙᓘᓐᓃᑦ  

   ᐃᖅᑲᓇᐃᔮᕐᑖᕐᑐᖃᕐᓂᕈᓂ ᐊᐅᓚᑦᓯᔨᒥ ᑖᓐᓇ ᑎᒃᑯᐊᕐᑕᐅᔪᖅ  

   ᐃᓇᖏᕐᓯᓗᓂ ᐃᓄᒃᑕᖓᓂ; 

  (b) ᑎᒃᑯᐊᕐᑕᐅᑲᓐᓂᕈᓐᓇᕐᑐᑦ, ᑭᓯᐊᓂ      

   ᐃᓱᓕᕐᕕᒃᓴᖓ ᐅᖓᑖᓄ ᒪᕉ ᑲᑎᒪᔨᐅᑲᓐᓂᕈᓐᓇᕋᔭᖏᑐᖅ; ᐊᒻᒪᓗ 

  (c) ᓄᖃᕐᓂᕈᓂ ᐊᐅᓚᑦᓯᔨᐅᓂᕐᒧᑦ ᑭᓯᐊᓂ ᐃᓄᒃᑕᖓ    

   ᐱᓕᕆᕐᕕᖃᕐᓂᕈᓂ ᓄᓇᑦᓯᐊᕐᒥ ᐅᕝᕙᓘᓐᓃᑦ ᓄᓇᕗᒻᒥ,   

   ᓇᓪᓕᐊᓂᑐᐃᓐᓇᕐ ᐊᑐᐃᓐᓇᐅᔪᖃᕈᓂ. 

ᓄᖅᑲᕈᓐᓇᐅᑎᖃᕈᓂ 

 (11) ᐊᐅᓚᑦᓯᔨ ᑐᓂᓯᔪᓐᓇᕐᑐ ᓄᖃᕈᓐᓇᐅᑎᒥᓂᒃ ᑎᑎᖃᑯᑎᒍ ᑲᑎᒪᔨᐅᔪᓄᑦ, 

ᐊᒻᒪᓗ ᑖᓐᓇ ᑐᓂᓯᔪᓐᓇᕐᓗᓂ ᑎᑎᖃᑯᑎᒍ ᑖᓱᒧᖓ ᒥᓂᔅᑕᕐᒧ ᑲᒪᒋᔭᖃᕐᑐᒥ 

ᐊᐅᓚᑕᐅᓂᖏᓐᓄᑦ ᐱᖁᔭᖅ, ᐊᒻᒪᓗ ᑖᓐᓇ ᓄᖃᕈᓐᓇᐅᑎ ᐊᑐᓕᕈᓐᓇᕐᑐᖅ ᑭᖑᓂᐊᒍ 

  (a) ᐅᓪᓗᖓᑕ ᑐᓂᓯᓚᐅᕐᑎᓪᓗᒍ ᑐᓴᑎᑦᑎᓯᒪᓕᕐᑐᓂ ᓄᖃᕈᒪᓂᕐᒥᓄᑦ  

   ᑲᑎᒪᔨᓄᑦ, ᐅᕝᕙᓘᓐᓃᑦ ᒥᓂᔅᑕᕐᒧᑦ, ᓇᓪᓕᐊᓂᑐᐃᓐᓈᕐᓂᕈᓂ  

   ᐊᑐᐃᓐᓇᐅᔪᖃᕈᓂ; ᐊᒻᒪᓗ 

  (b) ᐅᓪᓗᖓᑕ ᓇᓗᓇᕐᐃᑕᐅᓯᒪᓕᕐᐸᑦ ᑐᓂᓯᔭᒥᓂᕐᒥᓄᑦ   

   ᓄᖃᕈᓐᓇᐅᑎᒥᓂᒃ. 

  

ᐱᔪᓐᓇᐅᑎᖃᕐᓂᖏᑦ ᑲᑎᒪᔩᑦ ᐃᓂᑖᕆᔭᐅᓂᐊᖅᑐᒥᒃ 

 (12) ᐃᓂᑖᕆᔭᐅᓂᐊᕐᑐᖅ ᐃᓚᒋᔭᐅᔾᔪᑎᖓ ᑲᑎᒪᔨᐅᓂᕐᒧᑦ ᑖᒃᑯᐊ 

ᓯᖁᒥᒃᓯᖏᑐᑦ ᖃᑦᓯᐅᒋᐊᖃᓐᓂᖏᓐᓄᑦ ᐊᐅᓚᑦᓯᔩᑦ ᐱᓕᕆᐊᒃᓴᖏᓐᓂᒃ.  

 

ᐊᖓᔪᖅᑳᕆᔭᐅᔪᑦ  

7.    ᑲᑎᒪᔩᑦ ᐃᒪᐃᔪᓐᓇᕐᑐᑦ, ᐊᖏᕈᑕᐅᓯᒪᔪᑦ ᒪᓕᒐᕋᓛᓂᒃ, ᓂᕈᐊᕈᓐᓇᕐᑐᑦ 

ᐊᐅᓚᑦᓯᔨᐅᓂᕐᒧᑦ ᑖᒃᑯᓂᖓ ᑲᒪᒋᔭᖃᕐᓂᐊᕐᑕᒥᓂᒃ ᐊᖓᔪᖄᖑᓂᕐᒧᑦ. 

  

ᑲᑎᒪᔨᕋᓛᑦ 

8.  (1) ᑲᑎᒪᔩᑦ ᐱᒋᐊᕐᑎᑦᑎᔪᓐᓇᕐᑐᑦ ᐃᓂᕐᑎᕆᔨᑦ ᑲᑎᒪᔨᕋᓛᓐᓂᒃ, ᑖᒃᑯᐊ 

ᑮᓇᐅᔭᓕᕆᓂᕐᒧᑦ ᕿᒥᕈᔩᑦ ᐊᒻᒪᓗ ᐊᓯᖏᑎᒍ ᓇᓪᓕᐊᒍᑐᐃᓐᓇᕐ ᑲᑎᒪᔨᕋᓛᑦ 

ᐊᑐᐃᓐᓇᐅᑎᒃᓯᓗᑎᒃ ᒪᓕᒐᕋᓛᓂᒃ ᐊᒻᒪᓗ ᐱᒋᐊᕐᑎᑦᑎᔪᓐᓇᕐᑐᑦ ᓇᓪᓕᐊᒍᑐᐃᓐᓇᕐ 

ᐊᓯᖏᑎᒍ ᑲᑎᒪᔨᕋᓛᓂᒃ ᑕᐃᒪᐃᓴᕆᐊᖃᖅᐸᑦ. 

  

ᐃᓚᒋᔭᐅᔾᔪᑏᑦ  

 (2) ᐊᑐᐊᒐᖓᓂ ᐱᖁᔭᐅᑉ ᐊᒻᒪᓗ ᒪᓕᒐᕋᓛᓂᒃ, ᑖᒃᑯᐊ ᑲᑎᒪᔩᑦ ᑎᒃᑯᐊᕐᓯᓗᑎᒃ 

ᐃᓚᒋᔭᐅᔪᑎᖓᓄᑦ ᑕᕝᕗᖓ ᑲᑎᒪᔨᕋᓛᓄᑦ ᑖᓐᓇ ᐋᖅᑭᒃᑕᐅᓯᒪᔪᑦ ᐃᓚᖓᑎᒍ 

ᐃᓚᒃᑲᓐᓂᖓᓂ (1)−ᒥᒃ. 

  

ᑐᓂᓯᓂᖅ ᐱᔪᓐᓇᕐᓂᑖᕈᑎᒥᒃ  

 (3) ᐊᑐᐊᒐᖓᓂ ᐱᖁᔭᐅᑉ ᐊᒻᒪᓗ ᒪᓕᒐᕋᓛᓂᒃ, ᑲᑎᒪᔩᑦ ᐃᒪᐃᔪᓐᓇᕐᑐᑦ, 

ᓇᓪᓕᐊᒍᑐᐃᓐᓇᕐ ᐊᑐᖅᑕᐅᔪᑦ ᐅᕝᕙᓘᓐᓃᑦ ᖃᓄᐃᓕᖓᖁᔭᐅᔪᐃᑦ ᑖᑯᓄᖓ 

ᑲᑎᒪᔨᐅᔪᓄᑦ ᐃᓱᒪᓕᐊᕆᓯᒪᔭᕐᒥᒍᑦ, ᑐᓂᓯᔪᓐᓇᕐᑐᑦ ᐱᔪᓐᓇᕐᓂᕐᑖᕈᑎᒥᒃ 

ᓇᓪᓕᐊᒍᑐᐃᓐᓇᕐ ᐱᔪᓐᓇᐅᑎᒥᒃ ᐅᕝᕙᓘᓐᓃᑦ ᑲᒪᒋᔭᖃᕐᓂᐊᕐᑕᒥᓂᒃ ᑲᑎᒪᔨᕋᓛᑦ, ᑭᓯᐊᓂ 

ᑖᓐᓇ ᐱᔪᓐᓇᐅᑎ  ᐋᖅᑭᒋᐊᕈᑎᐅᓂᐊᕐᑎᓪᓗᒍ ᐅᕝᕙᓘᓐᓃᑦ ᒪᓕᒐᓛᖑᓂᐊᕐᑎᓪᓗᒍ. 

ᐱᓕᕆᔾᔪᓯᒋᖃᑦᑕᓂᐊᖅᑕᖏᑦ  

 (4) ᐊᑐᐊᒐᖓᓂ ᐱᖁᔭᐅᑉ ᐊᒻᒪᓗ ᒪᓕᒐᕋᓛᓂᒃ, ᑲᑎᒪᔨᕋᓛᑦ 

ᐱᒋᐊᕐᑎᑦᑎᔪᓐᓇᕐᑐᑦ ᓇᖕᒥᓂᒃ ᐱᓕᕆᔾᔪᓯᒋᖃᑦᑕᓂᐊᕐᑕᒥᓂᒃ. 

 

ᐋᖅᑭᒋᐊᕈᑎᐅᓂᐊᖅᑎᓪᓗᒋᑦ ᐊᒻᒪᓗ ᒪᓕᒐᓛᖑᓂᐊᖅᑎᓪᓗᒋᑦ 

 

 ᐋᖅᑭᒋᐊᕈᑎᐅᓂᐊᖅᑎᓪᓗᒋᑦ  

9.  (1) ᑲᑎᒪᔩᑦ ᐃᒪᐃᔪᓐᓇᕐᑐᑦ, ᐊᖏᕈᑕᐅᓯᒪᔪᑦ ᑖᒃᑯᐊ ᒪᓕᒐᕋᓛᓐᓂᒃ, 

ᐱᔪᓐᓇᐅᑎᖃᖅᑎᑦᑎᔪᓐᓇᕐᑐ ᐋᖅᑭᒋᐊᕈᑎᐅᓂᐊᕐᑐᓂ ᑖᒃᑯᐊ ᐊᑑᑎᐅᒍᓐᓇᕐᓂᐊᕐᒪᑕ 

ᐱᔪᓐᓇᐅᑎᓄᑦ, ᑲᒪᒋᔭᓖᑦ ᐅᕝᕙᓘᓐᓃᑦ ᐱᔾᔪᑎᒋᓂᐊᕐᑕᖏᑦ. 

  

ᐊᖏᕈᑕᐅᑎᓪᓗᒋᑦ ᑖᒃᑯᐊ ᐊᑑᑎᐅᒍᓐᓇᕐᓂᐊᕐᒪᑕ ᐱᔪᓐᓇᐅᑎᓄᑦ 

 (2) ᐋᖅᑭᒋᐊᕈᑎᐅᔪᑦ ᐋᖅᑭᒃᓯᒪᓗᑎᒃ ᐃᓚᖓᑎᒍ ᐃᓚᒃᑲᓐᓂᖓᓂ (1)−ᒥᒃ 

ᐱᒍᓐᓇᖅᓂᑕᖃᖅᑎᑦᑎᒍᑎ ᐱᔪᓐᓇᐅᑎᓄᑦ ᑖᒃᑯᐊ ᐊᑑᑎᐅᒍᓐᓇᕐᓂᐊᕐᒪᑕ 

ᓇᓗᓇᐃᕐᑕᐅᓯᒪᓗᑎᒃ ᖃᓄᐃᓕᐅᕐᑐᖃᖅᑎᓪᓗᒍ, ᐅᕝᕙᓘᓐᓃᑦ ᖃᖓᑯᑐᐃᓐᓇᕐ. 

  

ᐊᑲᐅᙱᓕᐅᖅᑐᖃᖅᑎᓪᓗᒍ ᐅᕝᕙᓘᓐᓃ ᒪᓕᖕᓂᖃᖅᓯᐊᕋᓱᙱᐸᑕ 

 (3) ᐊᑲᐅᖏᓕᐅᕐᑐᖃᖅᑎᓪᓗᒍ ᐅᕝᕙᓘᓐᓃᑦ ᒪᓕᖕᓂᖃᖅᓯᐊᕋᓱᖏᐸᑕ ᑖᑯᓂᖓ 

ᒪᓕᒐᕋᓛᓂᒃ ᐊᒻᒪᓗ ᐋᖅᑭᒋᐊᕐᑕᐅᒍᑎᓂᒃ, ᑖᓐᓇ ᒪᓕᒐᕋᓛᕐ ᐊᑐᕈᑕᐅᖔᖕᓂᐊᕐᑐᖅ. 

 

ᒪᓕᒐᕋᓛᑦ 

10.   (1) ᑲᑎᒪᔩᑦ ᐋᖅᑭᒃᓱᐃᔪᓐᓇᕐᑐᑦ ᒪᓕᒐᕋᓛᓂᒃ ᒪᓕᒃᑕᐅᓂᐊᕐᑐᓄᑦ 

ᐊᑐᖅᑕᐅᓂᐊᕐᑐᓄᑦ ᑖᒃᑯᓄᖓ CPA NWT/NU. 

  

ᐊᐅᓚᑕᐅᓂᖏᑦ ᒪᓕᒐᕋᓛᑦ 

 (2) ᑭᒡᓕᖃᖅᑎᑕᐅᒐᑎ ᑲᑎᒪᔩᑦ ᐱᔪᓐᓇᐅᑎᖏᑦ ᐃᓚᖓᑎᒍ ᐃᓚᒃᑲᓐᓂᖓᓂᑎᒍ 

(1)−ᒥᒃ, ᑲᑎᒪᔩᑦ ᐋᖅᑭᒃᓱᐃᔪᓐᓇᕐᑐᑦ ᐊᐅᓚᑦᔪᑎᓂᒃ ᒪᓕᒐᕋᓛᓂᒃ ᐅᑯᐊ ᒪᓕᓪᓗᒋᑦ: 

  (a) ᓇᓗᓇᐃᕐᑕᐅᓯᒪᓗᑎᒃ ᑖᒃᑯᐊ ᓇᓗᓇᐃᒃᑯᑕᖏᑦ CPA NWT/NU; 

  (b) ᑭᓯᐊᓂ ᐊᑐᓕᖅᑕᒥᓂᒃ ᑖᒃᑯᓂᖓ ᑎᑎᖃᖏᓐᓄᑦ ᑖᒃᑯᐊ CPA  

   NWT/NU; 

  (c) ᒪᓕᓪᓗᒋᑦ ᑮᓇᐅᔭᒃᑯᕕᖃᖅᕕᖏᑦ ᐊᒻᒪᓗ ᑮᓇᐅᔭᓕᕆᑎᓪᓗᒋᑦ  

   ᑖᒃᑯᐊ CPA NWT/NU; 

  (d) ᐋᖅᑭᒃᓱᐃᑎᓪᓗᒋᑦ ᐊᕌᒍᑕᒫᕐᓯᐅᑎᓂᒃ ᑖᒃᑯᐊ CPA NWT/NU  

   ᐊᒻᒪᓗ ᐊᑐᐃᓐᓇᐅᑎᒃᓯᓗᑎᒃ ᑮᓇᐅᔾᔭᓴᓕᐊᖑᕙᒃᑐᓂ   

   ᖃᐅᔨᓴᖅᑕᐅᒋᐊᖃᕐᓂᖏᑦ ᑮᓇᐅᔭᒃᑯᕕᖕᒥᒃ ᐊᒻᒪᓗ ᑮᓇᐅᔭᕐᑎᒍ  

   ᐊᐅᓚᑦᓯᔾᔪᑕᐅᕙᑦᑐᓂ ᑖᒃᑯᓇᖓ CPA NWT/NU; 

  (e) ᒪᓕᓪᓗᒋᑦ ᑖᒃᑯᐊ ᐊᐅᓚᑦᓯᕙᑦᑐᑦ ᓇᖕᒥᓂᖁᑎᐅᔪᓂ ᑖᒃᑯᓇᖓ  

   CPA NWT/NU; 

  (f) ᓇᓗᓇᐃᕐᓯᓗᑎᒃ ᖃᑦᓯᐅᓂᖏᑦ ᓂᕈᐊᕐᑕᐅᓚᐅᕐᑐᑦ ᑲᑎᒪᔨᐅᓂᕐᒧᑦ; 

  (g) ᒪᓕᒃᑕᐅᔭᕆᐊᖃᖅᑎᓪᓗᒋᑦ ᐱᓕᕆᔾᔪᑕᐅᔪᑦ ᓂᕈᐊᕐᓂᕐᒧᑦ   

   ᐃᓚᒋᔭᐅᔪᓐᓇᕐᓂᒥᓄᑦ ᑲᑎᒪᔨᐅᓂᕐᒧᑦ, ᐱᖃᓯᐅᑎᔪᑦ    

   ᐱᔪᓐᓇᕐᓂᕆᔭᖏᓐᓄᑦ ᑖᒃᑯᐊ ᓂᕈᐊᕋᑦᓴᐅᓚᐅᕐᑐᐃᑦ ᐊᒻᒪᓗ  

   ᐃᓚᒋᔭᐅᔾᔪᑎᖏᑦ; 

  (h) ᓇᓗᓇᐃᕐᑕᐅᓗᑎᒃ ᑖᒃᑯᐊ ᐃᓱᓕᕐᕕᖃᕐᓂᖏᑦ ᓂᕈᐊᕐᑕᐅᓯᒪᔪᑦ  

   ᑲᑎᔨᐅᓂᕐᒧᑦ, ᐊᒻᒪᓗ ᑎᒃᑯᐊᕐᑕᐅᑲᓐᓂᕈᓐᓇᕐᓂᖏᑦ;  

  (i) ᒪᓕᒃᑕᐅᔭᕆᐊᖃᖅᑎᓪᓗᒋᑦ ᐱᓕᕆᔾᔪᑕᐅᔪᑦ ᑖᒃᑯᓄᖓ   

   ᐃᓂᑖᖅᑎᑦᑎᓂᐊᐳ ᑲᑎᒪᔨᐅᓂᕐᒧᑦ; 

  (j) ᐋᖅᑭᒃᓱᐃᓗᑎᒃ ᐊᑭᓕᐅᑕᐅᒐᓱᒃᑐᓂᒃ ᐊᒻᒪᓗ    

   ᐅᑎᕐᕕᐅᔪᓐᓇᕐᓂᖏᓐᓄᑦ ᐊᑭᓖᑎᕕᓂᖏᓐᓄᑦ ᑖᑯᐊ ᐊᐅᓚᑦᓯᔨᐅᔪᑦ 

   ᐊᒻᒪᓗ ᐃᓚᒋᔭᐅᔪᐃᑦ ᑲᑎᒪᔨᕌᓛᓄᑦ ᑕᐃᑲᓂ ᑲᑎᒪᔨᓄᑦ; 

  (k) ᒪᓕᒃᑕᐅᔭᕆᐊᖃᖅᑎᓪᓗᒋᑦ ᑲᑐᔾᔨᖃᑎᒌᖑᔪᑦ, ᐱᔾᔪᑎᒋᔭᐅᔪᑦ  

   ᐊᒻᒪᓗ ᐱᓕᕆᔾᔪᑕᐅᔪᑦ ᑲᑎᒪᔨᓄᑦ; 

  (l) ᒪᓕᒃᑕᐅᔭᕆᐊᖃᖅᑎᓪᓗᒋᑦ ᑲᑎᒪᑎᑦᓯᓂᐊᕐᑎᓪᓗᒋᑦ ᐊᒻᒪᓗ   

   ᐱᓕᕆᔾᔪᑎᖃᕐᓂᐊᕐᑎᓪᓗᒋᑦ ᑲᑎᒪᓂᐊᕐᑎᓪᓗᒋᑦ ᑲᑎᒪᔩᑦ,   

   ᐱᖃᓯᐅᑎᔪᑦ ᖃᑦᓯᐅᒋᐊᖃᕐᓂᖏᑦ ᐊᒻᒪᓗ ᐱᓕᕆᐊᖑᔪᑦ   

   ᑲᔪᓯᔪᓐᓇᕐᓂᖏᓐᓄᑦ ᑖᒃᑯᐊ ᐋᖅᑭᒋᐊᕈᑎᐅᓂᐊᕐᑎᓪᓗᒋᑦ; 

  (m) ᐱᒋᐊᕐᑎᑦᑎᔪᓐᓇᕐᑐᑦ ᑖᒃᑯᐊ ᐊᖓᔪᖄᕆᔭᐅᔪᑦ ᑖᒃᑯᓄᖓ CPA  

   NWT/NU ᐊᒻᒪᓗ ᒪᓕᒃᑕᐅᔭᕆᐊᖃᖅᑎᓪᓗᒋᑦ ᐱᓕᕆᔾᔪᑕᐅᔪᑦ  

   ᑎᒃᑯᐊᕐᑕᐅᓂᕐᒧᑦ ᐅᕝᕙᓘᓐᓂᑦ ᐲᖅᑎᑕᐅᔾᔪᑏᑦ ᐊᐅᓚᑦᓯᔨᐅᓂᕐᒧᑦ; 

  (n) ᐱᒋᐊᕐᑎᑦᑎᔪᓐᓇᕐᑐᑦ ᓇᓪᓕᐊᒍᑐᐃᓐᓇᕐ ᑲᑎᒪᔨᕋᓛᖑᔪᓂ ᑖᒃᑯᐊ  

   ᑲᑎᒪᔩᑦ ᑕᐃᒪᐃᖁᔭᖏᓐᓂᑦ, ᒪᓕᒃᑕᐅᔭᕆᐊᖃᖅᑎᓪᓗᒋᑦ   

   ᐱᓕᕆᔾᔪᑕᐅᔪᑦ ᑖᒃᑯᓂᖓ ᑎᒃᑯᐊᕐᑕᐅᓂᕐᒧᑦ ᐅᕝᕙᓘᓐᓂᑦ   

   ᐲᖅᑎᑕᐅᔪᖃᖅᑎᓪᓗᒍ ᑲᑎᒪᔨᕋᓛᓂᒃ, ᒪᓕᓪᓗᒋᑦ ᑐᓂᓯᓂᖅ  

   ᐱᔪᓐᓇᕐᓂᑖᕈᑎᒥᒃ ᐅᕝᕙᓘᓐᓃᑦ ᑲᒪᒋᔭᖃᕐᓂᐊᕐᑕᒥᓂᒃ   

   ᑲᑎᒪᔨᐅᓂᕐᒥᓄᑦ ᑲᑎᒪᔨᕋᓛᓂᒃ, ᒪᓕᓪᓗᒋᑦ ᐱᔾᔪᑎᐅᔪᑦ   

   ᑲᑎᒪᔨᕋᓛᓂᒃ ᐊᒻᒪᓗ ᐱᒋᐊᕐᑎᑦᑎᓗᑎᒃ ᐱᓕᕆᔾᔪᑎᐅᓂᐊᕐᑐᓂ  

   ᑖᒃᑯᐊ ᐊᐅᓚᑕᐅᓂᐊᕐᑎᓪᓗᒋᑦ ᑲᑎᒪᔨᕋᓛᑦ; 

  (o) ᓇᓗᓇᐃᕐᓯᓗᑎᒃ ᑲᒪᒋᓂᐊᕐᑕᖏᓐᓂᒃ ᐊᐅᓚᑦᓯᔨᐅᑉ ᐊᒻᒪᓗ   

   ᐃᓚᒋᔭᐅᔪᐃᑦ ᑲᑎᒪᔨᕋᓛᓄᑦ ᑲᑎᒪᔨᐅᓂᕐᒥᓄᑦ, ᑖᓐᓇ   

   ᐊᑎᓕᐅᕆᔨᐅᔪ ᐊᒻᒪᓗ ᐊᐅᓚᑦᓯᔩᑦ ᐃᖅᑲᓇᐃᔭᕐᑏᓪᓗ ᑕᐃᑲᓂ  

   CPA NWT/NU; 

  (p) ᒪᓕᒃᑕᐅᔭᕆᐊᖃᖅᑎᓪᓗᒋᑦ ᑲᑎᒪᑎᑦᓯᓂᐊᕐᑎᓪᓗᒋᑦ ᐊᒻᒪᓗ   

   ᐱᓕᕆᔾᔪᑎᖃᕐᓂᐊᕐᑎᓪᓗᒋᑦ ᑖᒃᑯᐊ ᒪᓕᓪᓗᒋᑦ ᐊᕌᒍᑕᒫᖅᓯᐅᑏᑦ  

   ᐊᒻᒪᓗ ᐃᓛᒃᑰᖓᔪᓂᒡᓗ ᑲᑎᒪᑎᑦᑎᖃᑦᑕᕋᔭᕐᓂᖏᓐᓂᒃ ᑖᒃᑯᐊ  

   CPA NWT/NU; 

  (q) ᓇᓗᓇᐃᕐᑕᐅᓗᑎᒃ ᖁᑦᓯᓂᕐᐹᖑᔪᐃᑦ ᐃᓚᒋᔭᐅᔪᑦ    

   ᑲᑎᒪᑎᑦᓯᒍᒪᓂᖏᑦ ᐃᓛᒃᑰᖓᔪᒥ ᑖᒃᑯᓂᖓ CPA NWT/NU; 

  (r) ᒪᓕᓪᓗᒋᑦ ᑎᑎᕋᕐᓯᒪᓂᖏᑦ ᐃᓚᒋᔭᐅᔪᐃᑦ ᐃᖃᓇᐃᔮᑎᒍ,   

   ᐱᖃᓯᐅᑎᔪᑦ ᑖᒃᑯᐊ ᐊᕕᒃᑐᖅᓯᒪᔪᐃᑦ ᐃᓕᓐᓂᐊᕐᑕᒥᓂᒃ   

   ᐅᕝᕙᓘᓐᓃᑦ ᐃᓛᑯᖓᔪᐃᑦ ᐊᒻᒪᓗ ᑐᓴᒐᒃᓴᐃᑦ    

   ᐅᓂᒃᑳᓕᐊᖑᓯᒪᑎᓪᓗᒋᑦ, ᐊᒻᒪᓗ ᐊᖏᕈᑎᖃᖅᑎᓪᓗᒋᑦ ᑲᑎᒪᔩᑦ  

   ᖄᑲᓐᓂᐊᒍ ᒪᓕᒋᐊᓕᖕᓂᒃ ᒪᓕᓪᓗᒋᑦ ᑎᑎᕋᕐᓯᒪᓂᖏᑦ; 

  (s) ᓇᓗᓇᐃᕐᑕᐅᓗᑎᒃ ᐅᓪᓗᖏᑦ ᐃᓱᓕᒃᕕᒃᓴᖓ ᑖᒃᑯᐊ   

   ᐃᓚᒋᔭᐅᔾᔪᑎᖏᑦ; 

  (t) ᒪᓕᓪᓗᒋᑦ ᐊᑭᓕᖅᑕᐅᖃᑦᑕᕋᔭᕐᑐᓂᒃ ᑖᒃᑯᓄᖓ CPA NWT/NU,  

   ᓈᒻᒪᓯᒐᐃᐸᑦ ᐊᑭᓕᖅᑕᐅᕕᒃᓴᖏᑦ ᐊᒻᒪᓗ ᐊᑭᓖᑎᑕᐅᔪᓐᓇᕐᐳ  

   ᑭᖑᕙᐸᑦ ᐊᑭᓕᐅᑎᖏᓂᒃ, ᐱᖃᓯᐅᑎᔪᑦ ᑖᒃᑯᐊ    

   ᐊᖏᕈᑎᖃᖅᑎᓪᓗᒋᑦ ᑲᑎᒪᔩᑦ ᒪᓕᒋᐊᓕᖕᓂᒃ ᐊᑭᓕᐅᑎᐅᓂᐊᕐᑐᓂ; 

  (u) ᑭᓯᐊᓂ ᑖᒃᑯᓄᖓ ᐊᑭᓖᓚᐅᕐᓂᕐᒧᑦ ᓇᓗᓇᐃᒃᑯᑕᖏᓐᓄᑦ,   

   ᐊᐅᓚᑕᐅᔪᑦ ᐊᒻᒪᓗ ᑮᓇᐅᔭᒃᓵᓕᐅᕋᓱᐊᕐᓂᕐᒧᑦ    

   ᑐᓐᓂᖅᑯᓯᐊᖅᑖᕈᓐᓇᕆᓪᓗᑎᒃ ᐃᑲᔫᑎᑦᓴᓂᒃ, ᑐᓐᓂᖅᕈᓯᐊᓂᒃ  

   ᐅᕝᕙᓘᓐᓃᑦ ᑭᖑᕐᖑᔾᔨᔪᒃᓴᓄᑦ ᑖᒃᑯᓄᖓ CPA NWT/NU; 

  (v) ᐱᒋᐊᕐᑎᑦᑎᔪᓐᓇᕐᑐᑦ ᐊᒻᒪᓗ ᒪᓕᒃᑕᐅᔭᕆᐊᖃᖅᑎᑦᑎᓗᑎᒃ   

   ᐃᓕᓐᓂᐊᑦᑎᐊᖅᑐᑦ ᐃᑲᔫᑎᑖᖃᑦᑕᕈᑎᒃᓴᓂᒃ, ᐃᓕᓐᓂᐊᕈᑎᒧᑦ  

   ᐊᑭᓕᐅᑎᒃᓴᖅ ᑮᓇᐅᔭᑦ ᐊᒻᒪᓗ ᓵᓚᖃᐅᓯᐊᒃᓴᐅᔪᐃᑦ; 

  (w) ᒪᓕᒐᓕᐅᕐᓗᑎᒃ ᑖᒃᑯᐊ ᑲᑐᔾᔨᖃᑎᒌᖑᔪᑦ ᐃᓚᐅᓪᓗᑎᒃ ᑖᒃᑯᐊ  

   CPA NWT/NU ᓇᓪᓕᐊᒍᑐᐃᓐᓇᕐ ᐃᓕᓐᓂᐊᕐᕕᖕᒥᒃ ᐅᕝᕙᓘᓐᓃᑦ  

   ᑭᓇᑐᐃᓐᓇᕐᒥᒃ, ᑲᑐᔾᔨᖃᖃᑎᒌᑦᑐᓂᒃ, ᐃᓚᒋᔭᐅᔪᓄᑦ ᐅᕝᕙᓘᓐᓃᑦ  

   ᑲᑐᔾᔨᖃᑎᒌᖑᔪᓄᓪᓘᓐᓃᑦ ᑖᒃᑯᐊ ᑐᕌᒐᕆᔭᐅᔪᑦ ᐅᕝᕙᓘᓐᓃᑦ  

   ᑐᕌᒐᒃᓴᕆᔭᖏᓐᓄᑦ ᐊᔾᔨᐸᓗᖏᑦ ᑖᒃᑯᓇᖔᕐᑐᖅ CPA NWT/NU; 

  (x) ᒪᓕᒃᑕᐅᔭᕆᐊᖃᖅᑎᓪᓗᒋᑦ ᑎᒍᒥᐊᕐᑐᐃᑦ ᐊᒻᒪᓗ ᓴᕋᐃᔪᒥᓂᐅᑉᐸᑕ 

   ᑐᓴᐅᒪᔾᔪᑎᓂᒃ ᐊᒻᒪᓗ ᑖᒃᑯᐊ ᑎᑎᖃᐃᑦ ᐱᓯᒪᔭᐅᔪᑦ ᑖᒃᑯᓇᖓ  

   CPA NWT/NU, ᑖᒃᑯᐊ ᑲᑎᒪᔨᐅᔪᑦ, ᓇᓪᓕᐊᒍᑐᐃᓐᓇᕐ   

   ᑲᑎᒪᔨᕋᓛᑦ ᐅᕝᕙᓘᓐᓃᑦ ᓇᓪᓕᐊᑐᐃᓐᓇᕐ ᐊᖓᔪᖄᖑᔪᖅ,   

   ᑎᒍᓯᔪᕕᓂᖅ,  ᐸᕐᓇᐅᑎᐅᔪᒥ ᐅᕝᕙᓘᓐᓃᑦ ᑲᔪᓯᑦᑎᐊᖏᓐᓇᕈᑎᓄᑦ 

   ᐱᔾᔪᑎᖏᑦ ᐱᖁᔭᐅᑉ ᐅᕝᕙᓘᓐᓃᑦ ᒪᓕᒐᕋᓛᑦ; 

  (y) ᑭᓯᐊᓂ ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᐱᒋᐊᖃᕋᓱᒋᑉᐸᒍ   

   ᐊᑐᕈᑕᐅᓂᐊᕆᕗ ᐊᐅᓚᑕᐅᔾᔪᑏᑦ ᑖᒃᑯᓇᖓ CPA NWT/NU. 

  

ᐊᐅᓚᑦᑎᖃᑦᑕᕐᓗᑎᒃ ᒪᓕᒐᕋᓛᓂᒃ 

 (3) ᑭᒡᓕᖃᖅᑎᑕᐅᖏᓪᓗᑎᒃ ᑖᒃᑯᐊ ᑲᑎᒪᔩᑦ ᐱᔪᓐᓇᐅᑎᖏᑦ ᐃᓚᖓᑎᒍ 

ᐃᓚᒃᑲᓐᓂᖓᓂ (1)−ᒥᒃ, ᑲᑎᒪᔩᑦ ᐊᐅᓚᑦᑎᖃᑦᑕᕈᓐᓇᕐᑐᑦ ᒪᓕᒐᕋᓛᓂᒃ ᐅᑯᐊ ᒪᓕᓪᓗᒋᑦ: 

  (a) ᐱᒋᐊᕐᑎᑦᑎᔪᓐᓇᕐᑐᐃᑦ ᐃᓕᓐᓂᐊᕈᑎᓂᒃ ᐅᕝᕙᓘᓐᓃᑦ   

   ᐃᓕᓐᓂᐊᕐᑕᐅᒋᐊᓕᖕᓂᒃ ᐃᓚᒋᔭᐅᔪᓄᑦ ᑕᐃᑲᓂ CPA NWT/NU  

   ᐊᒻᒪᓗ ᓇᓗᓇᐃᕐᑕᐅᓗᑎᒃ ᑖᒃᑯᐊ ᒪᓕᒋᐊᖃᕈᑕᐅᔪᑦ,   

   ᐱᔪᓐᓇᕐᓂᖃᕈᑎᐅᔪᓂ ᐊᒻᒪᓗ ᐱᔪᓐᓇᕐᓂᖃᕈᑕᐅᔪᓂᒡᓘᓐᓃᑦ  

   ᐃᓕᓐᓂᐊᕈᑎᓂᒃ ᐅᕝᕙᓘᓐᓃᑦ ᐃᓕᓐᓂᐊᕐᑕᐅᒋᐊᓕᖕᓂᒃ; 

  (b) ᐱᒋᐊᕐᑎᑦᑎᔪᓐᓇᕐᑐᐃᑦ ᐃᓕᓐᓂᐊᕐᑕᐅᒋᐊᓕᖕᓂᒃ ᐃᓚᒋᔭᐅᔪᓄᑦ  

   ᐊᒻᒪᓗ ᓇᓗᓇᐃᕐᑕᐅᓗᑎᒃ ᑖᒃᑯᐊ ᐃᓯᕈᓐᓇᐅᑎᖏᑦ ᐱᖁᔭᐅᓯᒪᔪᑦ  

   ᓇᓪᓕᐊᒍᑐᐃᓐᓇᕐ ᐃᓕᓐᓂᐊᕐᑕᐅᒋᐊᓕᖕᓂᒃ ᐊᒻᒪᓗ ᑖᑯᐊ   

   ᐊᑐᖅᑕᐅᒍᓐᓇᓕᕐᓗᑎᒃ ᐱᔪᓐᓇᕐᓂᖃᕈᑎᐅᔪᓂ ᐊᒻᒪᓗ   

   ᐱᔪᓐᓇᕐᓂᖃᕈᑕᐅᔪᓂᒡᓘᓐᓃᑦ ᑐᕌᖓᔪᓄᑦ ᓇᓪᓕᐊᒍᑐᐃᓐᓇᕐ  

   ᐃᓕᓐᓂᐊᕐᑕᐅᒋᐊᓕᖕᓂᒃ; 

  (c) ᒪᓕᓪᓗᒋᑦ 

   (i) ᐊᐅᓚᓂᖏᑦ ᑖᒃᑯᐊ ᑎᑎᕋᖅᑕᐅᓯᒪᔪᓂᒃ, ᐊᒻᒪᓗ   

    ᑐᓂᔭᐅᓐᓂᕈᓂ ᐃᓯᕈᓐᓇᐅᑎᖓᓄᑦ ᑖᑦᓱᒪ ᐃᓚᒋᔭᐅᔪᓄᑦ, 

   (ii) ᐊᑭᓖᔾᔪᑕᐅᖃᑦᑕᖁᔭᐅᓂᐊᖅᑐᑦ ᖃᓄᐃᓕᖓᔭᐅᖁᔭᐅᔪᓂ  

    ᐃᓚᒋᔭᐅᔾᔪᑎᖏᓐᓄᑦ ᐅᕝᕙᓘᓐᓃᑦ ᐱᔪᓐᓇᐅᑎᖏᓐᓄᑦ,  

    ᐊᒻᒪᓗ 

   (iii) ᐊᖏᕈᑎᖃᕐᓗᑎᒃ ᑲᑎᒪᔩᑦ ᒪᓕᒐᕋᓛᓂᑦ ᒪᓕᒋᐊᓕᖕᓂᒃ  

    ᑖᒃᑯᐊ ᐱᔾᔪᑎᐅᔪᐃᑦ ᑐᕌᖓᔪᑦ ᑕᐃᑲᓂ ᐃᓚᒃᑲᓐᓂᖓᓂ  

    ᐊᕕᒃᑐᖅᓯᒪᔪᓂ (i) ᐊᒻᒪᓗ (ii)−ᒥᒃ;  

  (d) ᐱᒋᐊᕐᑎᑦᑎᓗᑎᒃ ᐅᕝᕙᓘᓐᓃᑦ ᐊᖏᕐᓯᒪᓗᑎᒃ ᑖᒃᑯᓂᖓ   

   ᖃᐅᔨᓴᖅᑕᐅᓂᐊᕐᑐᓂ ᐊᒻᒪᓗ ᐃᓕᓐᓂᐊᕐᓯᒪᔭᒥᓂᒃ ᐊᑐᖅᑎᓪᓗᒋᑦ  

   ᑖᒃᑯᐊ ᑲᔪᓯᑦᓯᐊᒍᓐᓇᖁᓪᓗᒋᑦ ᐱᔭᕇᕐᑕᐅᓂᐊᕐᑐᑦ ᑖᓐᓇ   

   ᐱᔾᔪᑎᒋᓗᒍ ᐃᓯᕈᓐᓇᕐᓂᖓᓄᑦ ᐃᓚᒋᔭᐅᔾᔪᑎᓄᑦ ᐃᓚᖓᑎᒍ  

   ᐱᖁᔭᐅᑉ; 

  (e) ᒪᓕᓪᓗᒋᑦ ᑖᒃᑯᐊ ᓇᓗᓇᐃᕈᑎᒃᓴᐃᑦ, ᑐᓴᐅᒪᔾᔪᑏᑦ ᐅᕝᕙᓘᓐᓃᑦ  

   ᐊᓯᖏᑎᒍ ᐃᑲᔫᑎᐅᓂᐊᕐᑐᑦ ᐱᓇᓱᒐᒃᓴᐃᑦ, ᐱᖃᓯᐅᑎᔪᑦ   

   ᓇᓗᓇᐃᕈᑎᒃᓴᐃᑦ ᐃᓕᖁᓯᕆᔭᐅᔪᑦ, ᐱᖁᔭᐅᓯᒪᔪᑦ ᑖᒃᑯᓄᖓ  

   ᐱᔾᔪᑎᒋᓗᒍ ᐃᓯᕈᓐᓇᕐᓂᖓᓄᑦ ᐃᓚᒋᔭᐅᔾᔪᑎᓄᑦ ᐃᓚᖓᑎᒍ  

   ᐱᖁᔭᐅᑉ; 

  (f) ᒪᓕᒃᑕᐅᔭᕆᐊᖃᖅᑎᓪᓗᒋᑦ 

   (i) ᑲᔪᓯᔪᓐᓇᕐᓗᑎᒃ ᐱᔪᓐᓇᕐᓂᖏᑦ ᐱᔭᐅᔭᕆᐊᓖᑦ ᐊᒻᒪᓗ  

    ᐱᔪᒪᓂᖏᒃ ᐃᓚᒋᔭᐅᔪᐃᑦ ᑕᕝᕙᓂ ᐱᔭᐅᔭᕆᐊᓕᖕᓂᒃ, 

    (ii) ᐅᓂᒃᑳᓕᐊᖑᓗᑎᒃ ᑖᒃᑯᓇᖓ ᐃᓚᒋᔭᐅᔪᐃᑦ   

    ᒪᓕᒍᑎᖃᖅᓗᑎᒃ ᑖᒃᑯᓇᖓ ᐱᔭᐅᖁᔭᐅᓯᒪᔪᓂ, ᐊᒻᒪᓗ 

   (iii) ᐃᓯᖏᑎᒍ ᐱᔭᐅᔭᕆᐊᓕᖕᓂᒃ ᑖᒃᑯᐊ ᐱᔾᔪᑎᒋᓗᒋᑦ   

    ᓄᑖᖑᕐᑎᑕᐅᑲᓐᓂᕐᓂᕈᑎᑦ ᐃᓚᒋᔭᐅᔪᐃᑦ ᐃᓚᒋᔭᐅᔾᔪᑎᖏᑦ 

    ᐃᓚᖓᑎᒍ ᐱᖁᔭᐅᑉ; 

  (g) ᐋᖅᑭᒃᓱᐃᓗᑎᒃ ᐱᔭᐅᖁᔭᐅᔪᓂ ᑖᒃᑯᓄᖓ ᑲᔪᓯᑦᑎᐊᖏᓐᓇᕈᑎᓄᑦ 

   ᐃᓚᒋᔭᐅᔪᐃᑦ ᐃᓚᒋᔭᐅᔾᔪᑎᖏᑦ; 

  (h) ᒪᓕᓪᓗᒋᑦ ᑐᒃᓯᕋᐅᑏᑦ ᑖᒃᑯᓄᖓ ᓄᑖᖑᕐᑎᑕᐅᑲᓐᓂᕈᑎᓂᒃ  

   ᐃᓚᒋᔭᐅᔾᔪᑎᐅᔪᓂᒃ ᑭᖑᓂᐊᒍ ᐅᓪᓗᖓᑕ ᐃᓱᓕᒃᕕᓴᖓᑕ; 

  (i) ᒪᓕᓪᓗᒋᑦ ᑖᒃᑯᐊ ᓇᓪᓕᐅᑯᒫᑦ ᐊᑭᓕᒋᐊᓖᑦ  ᑖᓐᓇ ᐃᓚᒋᔭᐅᔪᖅ  

   ᐱᔭᐅᔭᕆᐊᓕᖕᓂᒃ ᑲᔪᓯᑦᑎᐊᕈᓐᓇᕐᑎᑦᑎᓗᓂᒃ, ᐊᒻᒪᓗ   

   ᐊᖏᕈᑎᖃᖅᑎᓪᓗᒋᑦ ᑲᑎᒪᔩᑦ ᒪᓕᒋᐊᓕᖕᓂᒃ ᑖᒃᑯᐊ ᒪᓕᓪᓗᒋᑦ  

   ᓇᓪᓕᐅᑯᒫᖑᔪᑦ;   

  (j) ᐋᖅᑭᒃᓱᐃᓗᑎᒃ ᐊᑐᐊᒐᐅᓂᐊᕐᑐᓂ ᐱᔪᓐᓇᕐᓂᖏᓐᓂᒃ ᐊᒻᒪᓗ  

   ᐃᓕᓐᓂᐊᕐᓯᒪᔪᑦ ᐃᓚᒋᔭᐅᔪᐃᑦ; 

   (k) ᐋᖅᑭᒃᓱᐃᓗᑎᒃ ᐊᑐᐊᒐᐅᓂᐊᕐᑐᓂ      

  ᐱᔾᔪᑎᒋᓗᒋᑦᑖᒃᑯᐊᒪᓕᖁᑎᖃᖅᓗᑎᒃ ᐊᒻᒪᓗ ᐋᖅᑭᒍᑕᐅᔪᓐᓇᕐᑐᐃᑦ 

  ᐆᑦᑐᕋᐅᑎᐅᓂᐊᕐᑐᑦ ᑖᒃᑯᓄᖓ ᐃᓚᒋᔭᐅᔪᓄᑦ; 

  (l) ᒪᓕᒃᑕᐅᔭᕆᐊᖃᖅᑎᓪᓗᒋᑦ ᐃᓚᒋᔭᐅᔪᓄᑦ ᑖᒃᑯᐊ    

   ᐃᓚᒋᔭᐅᔾᔪᑎᐅᔪᓄᑦ ᐅᕝᕙᓘᓐᓃᑦ ᐱᔪᓐᓇᐅᑎᖏᑦ ᐊᑐᐊᖅᓯᒪᔪᑦ  

   ᖃᓄᐃᓕᖓᔭᐅᒋᐊᖃᕐᓂᖏᓐᓄᑦ; 

  (m) ᒪᓕᒃᑕᐅᔭᕆᐊᖃᖅᑎᓪᓗᒋᑦ ᓄᖃᖓᑲᐃᓐᓇᕈᑎᒋᔭᒥᓂᒃ,   

   ᓄᖃᖅᑎᑕᐅᓯᐊᒻᒪᕆᓪᓗᑎᒃ, ᐊᒻᒪᓗ ᓴᕿᖅᑕᐅᑲᓐᓂᕐᓗᑎᒃ ᑖᒃᑯᐊ  

   ᐃᓚᒋᔭᐅᔪᐃᑦ ᐃᓚᒋᔭᐅᔾᔪᑎᐅᔪᑎᖏᑦ ᐅᕝᕙᓘᓐᓃᑦ    

   ᐱᔪᓐᓇᐅᑎᒥᓂᒃ; 

  (n) ᐱᒋᐊᕐᑎᑦᑎᓗᑎᒃ ᐅᕝᕙᓘᓐᓃᑦ ᐊᖏᕈᑎᖃᖅᓗᑎᒃ    

   ᐱᒋᐊᑲᓐᓂᕈᑎᓂᒃ ᐃᓕᓐᓂᐊᕐᑕᐅᓂᐊᕐᑐᓂᒃ ᐊᒻᒪᓗ    

   ᖃᐅᔨᓴᖅᑕᐅᓂᐊᕐᑐᐃᑦ ᓇᓗᓇᐃᕐᑕᐅᓂᐊᕐᑐᐃᓪᓗ    

   ᖃᓄᐃᓕᐅᕐᑐᖃᓕᖃᑦ ᐱᔭᐅᔭᕆᐊᓕᖕᓂᒃ ᑖᒃᑯᐊ ᐱᖁᔭᐅᓯᒪᔪᑦ  

   ᑲᔪᓯᑦᓯᐊᒍᓐᓇᖁᓪᓗᒋᑦ ᐱᔭᕇᕐᑕᐅᔪᑦ; 

  (o) ᒪᓕᒃᑕᐅᔭᕆᐊᖃᖅᑎᓪᓗᒋᑦ ᑖᒃᑯᓂᖓ ᒪᓕᒍᑎᖃᕆᐊᓖᑦ   

   ᐃᖃᓇᐃᔭᖃᑎᒌᖑᔪᑦ ᕿᒥᕈᔭᐅᒋᐊᓕᖕᓂᒃ, ᐱᖃᓯᐅᑎᔪᑦ ᑖᒃᑯᐊ  

   ᐊᑐᖅᑕᐅᓂᐊᖏᓚᑦ ᐃᓕᓐᓂᐊᕈᑎᐅᔪᕕᓃᑦ ᐅᕝᕙᓘᓐᓃᑦ   

   ᐃᓕᓐᓂᐊᕐᑕᐅᒋᐊᓖᑦ ᐃᓚᒋᔭᐅᔪᓄᑦ ᕿᒥᕈᔭᐅᔪᖃᓚᖓᑎᓪᓗᒍ; 

  (p) ᓇᓗᓇᐃᕐᑕᐅᓗᑎᒃ ᑖᒃᑯᐊ “ᐃᖃᓇᐃᔮᒥᓂᒃ ᒪᓕᒍᑎᖃᖅᑎᓐᓇᒋᑦ”; 

  (q) ᐱᒋᐊᕐᑎᑦᓯᓗᑎᒃ ᐱᓕᕆᔾᔪᓯᒋᖃᑦᑕᕐᓂᐊᖅᑕᖏᓐᓂᑦ ᑖᒃᑯᓄᖓ 

   (i) ᕿᒥᕈᔭᐅᑎᓪᓗᒋᑦ, ᖃᐅᔨᓴᖅᑕᐅᔪᖃᓚᖓᑎᓪᓗᒍ ᐊᒻᒪᓗ  

    ᐊᑐᓕᖅᑎᒃᑎᓇᓱᒃᑕᐃᓕᒪᑎᒃᒋᐊᖃᖅᐳᑦ ᐅᓐᓂᕐᓗᒃᑐᕕᓂᕐᓂᒃ 

    ᑖᓐᓇ ᑲᖐᒋᔭᐅᓯᒪᓪᓗᓂ ᐃᓚᒋᔭᐅᔪᖅ ᐸᓯᔭᐅᓂᖓᓄᑦ  

    ᐃᖃᓇᐃᔮᒥᓂᒃ ᒪᓕᒍᑎᖃᖅᑎᓐᓇᒍ; 

   (ii) ᐋᖅᑭᒃᓯᓇᓱᒃᐸᓪᓗᑎᒃ ᑖᒃᑯᓂᖓ ᐅᓐᓂᕐᓘᑕᐅᕙᒃᑐᓂ  

    ᓈᒻᒪᒋᔭᒻᒥᓄᑦ ᑖᓱᒪᐅᑉ ᐅᓐᓂᕐᓗᖅᑐᕕᓂᕐᒧᑦ ᐊᒻᒪᓗ  



14 
 

    ᑭᐅᔾᔪᑎᖃᖅᑐᒧᑦ, ᑖᒃᑯᐊ ᑐᑭᓕᐊᖏᑦ ᓇᓗᓇᐃᕐᑕᐅᓯᒪᔪᑦ  

    ᑕᐃᑲᓂ ᐃᓚᒃᑲᓐᓂᖓᓂ 36(1)−ᒥᒃ, ᐊᒻᒪᓗ 

   (iii) ᖃᐅᔨᓇᓱᒃᑐᖃᖅᑎᓪᓗᒍ ᐅᓐᓂᕐᓘᑕᐅᔪᓂ ᑖᒃᑯᓇᖓ  

    ᐃᓂᖅᑎᕆᔨᑦ ᑲᑎᒪᔨᕋᓛᖏᓐᓄᑦ; 

  (r) ᒪᓕᒃᑕᐅᔭᕆᐊᖃᖅᑎᓪᓗᒋᑦ ᑎᒃᑯᐊᑕᐅᔪᑦ ᑖᓐᓇ ᖃᐅᔨᓴᖅᑕᐅᔪᑦ  

   ᐊᑎᓕᐅᕆᔨᒧᑦ; 

  (s) ᒪᓕᒃᑕᐅᔭᕆᐊᖃᖅᑎᓪᓗᒋᑦ ᑖᒃᑯᓂᖓ ᒪᓕᒍᑎᖃᖅᓗᑎᒃ   

   ᐋᖅᑭᒃᓱᖅᑕᐅᓯᒪᔪᓂ ᑭᑯᑐᐃᓐᓇᕐᓄᑦ ᐊᑐᐃᓐᓇᐅᑎᑕᐅᔪᐃᑦ   

   ᐃᓱᒪᓕᐊᖑᓯᒪᔪᑦ ᑖᒃᑯᓇᖓ ᐃᓂᖅᑎᕆᔨᑦ ᑲᑎᒪᔨᕋᓛᖏᓐᓄᑦ,  

   ᑖᒃᑯᐊ ᑲᑎᒪᔩᑦ ᐅᕝᕙᓘᓐᓃᑦ ᐃᖅᑲᖅᑐᐃᕕᒃᑯᑦ ᓇᓂᓯᓐᓂᕈᑎᒃ  

   ᐃᖃᓇᐃᔮᒥᓂᒃ ᒪᓕᒍᑎᖃᖅᑎᓐᓇᒋᑦ;   

  (t) ᒪᓕᒃᑕᐅᔭᕆᐊᖃᖅᑎᓪᓗᒋᑦ ᑖᒃᑯᐊ ᐊᑐᖅᑕᐅᕙᑦᑐᐃᑦ ᐃᓚᒋᔭᐅᔪᓄᑦ 

   ᓇᓗᓇᐃᖅᑕᐅᓯᒪᔾᔪᑎᖏᑦ ᐊᒻᒪᓗ ᐱᒋᐊᖓᕐᓂᖓᓂ ᑖᑦᓱᒪ  

   ᐃᓚᒋᔭᐅᔫᑉ ᐃᓚᖓᑎᒍ ᐱᖁᔭᐅᑉ; 

  (u) ᒪᓕᓪᓗᒋᑦ ᑖᒃᑯᐊ ᕿᒥᕈᔭᐅᓯᒪᔪᑦ ᑖᒃᑯᓇᖓ CPA NWT/NU  

   ᐊᐅᓚᑕᐅᔪᐃᑦ ᐊᑭᓕᓕᒫᑦ ᑎᒍᒥᐊᕐᑕᐅᔪᐃᑦ ᑐᖅᑯᖅᑕᐅᓯᒪᔪᑦ  

   ᐃᓚᒋᔭᐅᔪᓄᑦ; 

  (v) ᒪᓕᒐᓕᐅᕐᓗᑎᒃ ᑖᒃᑯᐊ ᑕᑯᒃᓴᐅᑎᑕᐅᓂᐊᕐᑐᓂᒃ ᑖᒃᑯᓇᖓ   

   ᐃᓚᒋᔭᐅᔪᓄᑦ; 

  (w) ᓇᓗᓇᐃᕐᑕᐅᓗᑎᒃ ᐱᓕᕆᔾᔪᑕᐅᔪᐃᑦ     

   ᐊᑲᐅᖏᓕᐅᔾᔪᑎᒋᓇᓱᐊᕐᑕᐅᔪᐃᑦ ᐊᒻᒪᓗ     

   ᖃᓄᐃᓕᐅᖁᔭᐅᖏᓪᓗᑎᒃ ᑖᒃᑯᐊ ᐃᓚᒋᔭᐅᔪᐃᑦ    

   ᐃᓚᒋᔭᐅᖃᑕᐅᑕᐃᓕᓗᑎᒃ ᑖᒃᑯᓂᖓ ᐱᓕᕆᔾᔪᑕᐅᔪᓂ; 

  (x) ᒪᓕᒃᑕᐅᔭᕆᐊᖃᖅᑎᓪᓗᒋᑦ ᑐᓴᐅᒪᔾᔪᑏᑦ ᐊᒻᒪᓗ ᑎᑎᖃᐃᑦ  

   ᑐᕌᖓᔪᑦ ᐱᓕᕆᔾᔪᑕᐅᔪᓂᒃ ᑖᒃᑯᓄᖓ CPA NWT/NU ᑖᒃᑯᐊ  

   ᐃᓚᒋᔭᐅᔪᐃᑦ  ᑐᓂᓯᒋᐊᖃᖅᑐᐃᑦ ᑖᒃᑯᓄᖓ CPA NWT/NU  

   ᐊᒻᒪᓗ ᓇᓗᓇᐃᕐᑕᐅᓗᑎᒃ ᑖᒃᑯᐊ ᐱᔭᐅᔭᕆᐊᓕᖕᓂᒃ ᑖᒃᑯᐊᓗ  

   ᖃᖓᑯ ᑐᓂᔭᐅᓂᕐᒪᖔᑕ; 

  (y) ᒪᓕᒃᑕᐅᔭᕆᐊᖃᖅᑎᓪᓗᒋᑦ ᓴᕿᑕᐅᓂᐊᕐᑐᐃᑦ ᖃᖑᓇᕐᑐᑦ   

   ᑐᓴᐅᒪᔾᔪᑏᑦ ᑐᓂᔭᐅᑎᓪᓗᒋᑦ, ᐸᕐᓇᐅᑎᓕᐅᕐᓗᑎᒃ ᐅᕝᕙᓘᓐᓃᑦ  

   ᑲᔪᓯᑦᑎᐊᕈᓐᓇᕐᓗᒋᑦ ᑖᒃᑯᐊ ᐱᔾᔪᑎᖏᑦ ᐱᖁᔭᐅᑉ ᐅᕝᕙᓘᓐᓃᑦ  

   ᒪᓕᒐᕋᓛᑦ;  

  (z)    ᒪᓕᒃᑕᐅᔭᕆᐊᖃᖅᑎᓪᓗᒋᑦ ᐃᓚᒋᔭᐅᔪᐃᑦ’ ᓄᖃᖅᔪᑎᖏᑦ ᑕᐃᑲᓂ 

   CPA NWT/NU; 

  (aa)   ᓇᓗᓇᐃᕐᑕᐅᓗᑎᒃ ᓇᓪᓕᐊᒍᑐᐃᓐᓇᕐ ᐊᓯᖏᑦ ᐱᓕᕆᔾᔪᑕᐅᔪᐃᑦ  

   ᐃᓱᒪᓕᐊᖑᓯᒪᔪᑦ ᑲᔪᓯᖁᓪᓗᒋᑦ ᓈᒻᒪᒃᑐᒥᒃ ᑐᕌᕈᑎᑖᖁᓪᓗᒋᑦ  

   ᐊᒻᒪᓗ ᐱᔾᔪᑎᒋᓗᒍ ᑖᓐᓇ  ᐱᖁᔭᖅ. 

  



15 
 

ᐊᖏᕈᑕᐅᓯᒪᔪᑦ ᒪᓕᒐᕋᓛᓂᒃ 

 (4) ᑖᓐᓇ ᒪᓕᒐᕋᓛᕐ, ᐱᖃᓯᐅᔾᔨᔪᖅ ᐋᖅᑭᒋᐊᕐᑕᐅᓯᒪᔪᓂ ᐊᒻᒪᓗ ᐲᕐᑕᐅᓯᒪᔪᓂ 

ᒪᓕᒐᕋᓛᓂᒃ, ᐱᓕᕆᔾᔪᑕᐅᓯᒪᔪᑦ ᐊᖏᕈᑕᐅᓯᒪᓂᖏᑦ ᑖᒃᑯᐊ ᒪᕉ−ᐱᖓᓱᓪᓘᓐᓃᑦ ᑖᒃᑯᐊ 

ᐊᐅᓚᑦᓯᔩᑦ ᑎᓕᓯᔾᔪᑎᒃᑯᑦ ᐋᕿᖅᑕᐅᓗᑎᒃ. 

  

ᑐᓴᐅᒪᔾᔪᑏᑦ  

 (5) ᐃᓗᐊᓂ 60−ᖑᔪᑦ ᐅᓪᓗᐃᑦ ᑭᖑᓂᐊᒍ ᒪᓕᒐᕋᓛ ᐋᕿᖅᑕᐅᑎᓪᓗᒍ. ᑖᓐᓇ 

ᐊᑎᓕᐅᕆᔨ ᖃᐅᔨᒃᑲᐃᔾᔪᑎᓕᐅᖅᑎᑦᑎᓂᐊᖅᐳᖅ ᑐᓴᐅᒪᔾᔪᑎᓂᒃ ᒪᓕᒐᕋᓛᓂᒃ ᑖᒃᑯᐊ 

ᑐᓂᔭᐅᓗᑎᒃ ᐃᓚᒋᔭᐅᔪᓄᑦ ᑕᐃᑲᓂ CPA NWT/NU. 

  

ᐊᑐᓕᖅᑎᑕᐅᓯᒪᔪᖅ ᑐᓴᐅᒪᔾᔪᑎᖃᑦᓯᐊᖅᑎᓐᓇᒋᑦ 

 (6) ᒪᓕᒐᕋᓛᑦ ᓄᖃᖅᑎᑕᐅᓯᒪᓂᐊᖏᓚᑦ ᑭᓯᐊᓂ ᐱᔾᔪᑎᖃᕈᓂ ᑖᒃᑯᐊ 

ᒪᓕᒃᑕᐅᓂᖏᑯᑎᒃ ᐃᓗᐊᓂ ᐃᓚᒃᑲᓐᓂᖓᓂ (5)−ᒥᒃ. 

  

ᐊᖏᕈᑕᐅᓂᒃᑯᑦ ᒪᓕᒐᕋᓛᑦ 

 (7) ᒪᓕᒐᕋᓛᑦ, ᐱᖃᓯᐅᔾᔨᔪᖅ ᐋᖅᑭᒋᐊᕐᑕᐅᓯᒪᔪᓂ ᐊᒻᒪᓗ ᐲᕐᑕᐅᓯᒪᔪᓂ 

ᒪᓕᒐᕋᓛᓂᒃ, ᐋᖅᑭᒃᑕᐅᓯᒪᔪ ᑖᒃᑯᐊ ᑲᑎᒪᔨᓄᑦ ᐃᓚᒃᑲᓐᓂᖓᓂ (4)−ᒥᒃ ᑖᒃᑯᐊ 

ᐊᖏᕐᑕᐅᓯᒪᔭᕆᐊᓖᑦ ᐅᓄᕐᓂᖅᓴᓄᑦ ᐃᓚᒋᔭᐅᔪᑦ ᐅᐸᑦᓯᒪᓂᐊᕐᑐᓂᒃ ᑭᖑᓪᓕᕐᒥ 

ᐊᕐᕌᒍᑕᒫᕐᓯᐅᑎᓂᒃ ᑲᑎᒪᓂᖃᖅᑎᓪᓗᒋᑦ ᑖᒃᑯᓂᖓ CPA NWT/NU, ᐊᒻᒪᓗ 

ᓇᓪᓕᐊᒍᑐᐃᓐᓇᕐ ᒪᓕᒐᕋᓛᓂᒃ ᐊᖏᕈᑕᐅᓯᒪᖏᑐᐃᑦ ᐱᔭᕇᑎᑕᐅᔪᓐᓇᕐᑐᑦ  

ᐊᑐᓕᖅᑎᑕᐅᓕᕐᓗᑎᒃ ᐅᓪᓗᖓᑕ ᑕᐃᑲᓂ ᐊᕐᕌᒍᑕᒫᕐᓯᐅᑎᓂᒃ ᑲᑎᒪᓂᖃᖅᑎᓪᓗᒋᑦ. 

  

ᑲᑎᒪᑎᑦᓯᓂᖅ 

 

ᐊᕐᕌᒍᑕᒫᖅᓯᐅᑎᓂᒃ ᑲᑎᒪᑎᑦᑎᖃᑦᑕᕋᔭᕐᓂᖏᓐᓂᒃ 

11. (1) ᐊᕐᕌᒍᑕᒫᕐᓯᐅᑎᓂᒃ ᑲᑎᒪᑎᑦᑎᖃᑦᑕᕋᔭᕐᓂᖏᓐᓂᒃ ᑖᒃᑯᐊ CPA NWT/Nu 

ᑲᑎᒪᑎᒃᓯᖃᑦᑕᓂᐊᕐᑐᐃᑦ ᖃᖓᒃᑰᖁᓇᔭᖅᑕᖓᓂᒃ ᐊᒻᒪᓗ ᐃᓂᒃᓴᕆᒐᔭᕐᑕᖏᓂᑦ ᑖᒃᑯᐊ 

ᑎᓕᐅᕆᑕᐅᔪᐃᑦ ᑲᑎᒪᔨᓄᑦ ᐊᖏᕈᑕᐅᓯᒪᔪᑦ ᒪᓕᒐᕋᓛᓂᒃ.  

 

ᑐᓴᐅᒪᔾᔪᑏᑦ ᑲᑎᒪᑎᑦᑎᖃᑦᑕᕋᔭᕐᓂᖏᓐᓂᒃ 

 (2) ᐅᓪᓗᓂ 10−ᓂᒃ ᑭᖑᓂᐊᒍ ᐊᕐᕌᒍᑕᒫᕐᓯᐅᑎᓂᒃ 

ᑲᑎᒪᑎᑦᑎᖃᑦᑕᕋᔭᕐᓂᖏᓐᓂᒃ, ᑖᓐᓇ ᐊᑎᓕᐅᕆᔨ ᖃᐅᔨᒃᑲᐃᔾᔪᑎᓕᐅᖅᑎᑦᑎᓂᐊᖅᐳᖅ 

ᑐᓴᐅᒪᔾᔪᑎᓂᒃ ᑲᑎᒪᓂᐅᓂᐊᕐᑐᒥᒃ ᑖᒃᑯᐊ ᑐᓂᔭᐅᓗᑎᒃ ᐃᓚᒋᔭᐅᔪᓄᑦ ᑕᐃᑲᓂ CPA 

NWT/NU. 

  

ᐃᓛᒃᑰᖓᔪᓂᒡᓗ ᑲᑎᒪᑎᑦᑎᖃᑦᑕᕋᔭᕐᓂᖏᓐᓂᒃ 

 (3) ᑖᒃᑯᐊ ᐃᓛᒃᑰᖓᔪᓂᒡᓗ ᑲᑎᒪᑎᑦᑎᖃᑦᑕᕋᔭᕐᓂᖏᓐᓂᒃ 

ᑲᑎᒪᕐᔪᐊᖅᑎᑦᑎᔪᓐᓇᕐᑐᐃᑦ 

  (a) ᐋᖅᑭᒃᑕᐅᔪᐃᑦ ᑲᑎᒪᔨᖏᓐᓄᑦ; 

  (b) ᑐᒃᓯᕋᐅᑎᖃᖅᓗᑎᒃ ᐊᒡᒍᖅᓯᒪᓗᒋᑦ ᖃᑦᓯᐅᓂᖏᑦ ᐃᓚᒋᔭᐅᔪᐃᑦ  

   ᓇᓗᓇᐃᕐᑕᐅᓯᒪᔪᑦ ᑕᐃᑲᓂ ᒪᓕᒐᕋᓛᓂᒃ; ᐅᕝᕙᓘᓐᓃᑦ 

  (c) ᒪᓕᖁᔭᐅᑎᓪᓗᒋᑦ ᒪᓕᒐᕋᓛᓂᒃ. 

  

ᓇᖕᒥᓂᖁᑎᖃᖅᑐᐃᑦ ᐃᓛᒃᑰᖓᔪᓂᑦ ᑲᑎᒪᑎᑦᑎᖃᑦᑕᕋᔭᕐᓂᖏᓐᓂᒃ 

 (4) ᐋᖅᑭᒃᑕᐅᔪᐃᑦ ᐃᓚᖓᑎᒍ ᐊᕕᒃᑐᖅᓯᒪᔪᓂ (3)(a)−ᒥᒃ ᐅᕝᕙᓘᓐᓃᑦ 

ᑐᒃᓯᕋᐅᑎᖃᖅᓗᑎᒃ ᐃᓚᖓᑎᒍ ᑎᑎᖃᐃᑦ ᐊᕕᒃᑐᖅᓯᒪᔪᓂ (3)(b)−ᒥᒃ ᐱᒋᐊᕈᑎᖏᑦ 

ᑖᒃᑯᐊ ᓇᖕᒥᓂᖁᑎᖃᖅᑐᓄᑦ ᑖᓐᓇ ᐃᓱᒪᓕᐊᖑᓯᒪᑎᓪᓗᒍ ᑕᐃᑲᓂ ᐃᓛᒃᑰᖓᔪᓂᑦ 

ᑲᑎᒪᑎᑦᓯᑎᓪᓗᒋᑦ. 

  

ᑐᓴᐅᒪᔾᔪᑏᑦ ᐃᓛᒃᑰᖓᔪᓂᑦ ᑲᑎᒪᑎᑦᑎᖃᑦᑕᕋᔭᕐᓂᖏᓐᓂᒃ 

 (5) ᐃᓗᐊᓂ ᐅᓪᓗᓂ 60−ᓂᒃ ᑭᖑᓂᐊᒍ ᑐᓂᔭᐅᓚᐅᕐᑎᓪᓗᒋᑦ ᐋᕿᖅᑕᐅᓯᒪᔪᓂ 

ᐅᕝᕙᓘᓐᓃᑦ ᑐᒃᓯᕋᐅᑎᐅᑎᓪᓗᒋᑦ ᐃᓚᖓᑎᒍ ᐃᓚᒃᑲᓐᓂᖓᓂ (3)−ᒥᒃ, ᑖᓐᓇ 

ᐊᑎᓕᐅᕆᔨ ᓇᓗᓇᐃᕐᓯᓂᐊᕐᑐᖅ ᖃᖓᑯᑦ ᐊᒻᒪᓗ ᐃᓂᒃᓴᕆᒐᔭᕐᑕᖏᓂᑦ ᑖᒃᑯᐊ 

ᐃᓛᒃᑰᖓᔪᓂᑦ ᑲᑎᒪᑎᑦᑎᖃᑦᑕᕋᔭᕐᓂᖏᓐᓂᒃ ᐊᒻᒪᓗ ᖃᐅᔨᑎᒃᓯᓗᑎᒃ, ᐅᓪᓗᓂ 10−ᓂᒃ 

ᓯᕗᓂᐊᒍ ᐃᓛᒃᑰᖓᔪᓂᑦ ᑲᑎᒪᑎᑦᓯᓂᐊᕐᑎᓪᓗᒋᑦ, ᖃᐅᔨᒃᑲᐃᔾᔪᑎᓕᐅᖅᑎᑦᑎᓂᐊᖅᐳᖅ 

ᑐᓴᐅᒪᔾᔪᑎᓂᒃ ᑖᒃᑯᓂᖓ ᐃᓛᒃᑰᖓᔪᓂᑦ ᑲᑎᒪᑎᑦᓯᓂᐊᕐᑎᓪᓗᒋᑦ ᐊᒻᒪᓗ ᑖᒃᑯᐊ 

ᓇᖕᒥᓂᖃᖅᑐᑦ ᐊᐅᓚᑦᑎᑦᑎᓂᐊᕐᑐᑦ ᑲᑎᒪᔾᔪᑕᐅᓚᖓᔪᓂ ᑖᒃᑯᐊ ᑐᓂᔭᐅᓗᑎᒃ 

ᐃᓚᒋᔭᐅᔪᓄᑦ ᑕᐃᑲᓂ CPA NWT/NU. 

  

ᐱᓕᕆᔾᔪᓯᖏᑦ  

 (6) ᐊᕐᕌᒍᑕᒫᕐᓯᐅᑎᓂᒃ ᑲᑎᒪᑎᑦᑎᖃᑦᑕᕋᔭᕐᓂᖏᓐᓂᒃ ᐅᕝᕙᓘᓐᓂᑦ 

ᐃᓛᒃᑰᖓᔪᓂᒡᓗ ᑲᑎᒪᑎᑦᑎᖃᑦᑕᕋᔭᕐᓂᖏᓐᓂᒃ ᒪᓕᓐᓂᐊᕐᑐᐃᑦ ᐊᖏᕈᑕᐅᓯᒪᔪᓂ 

ᒪᓕᒐᕋᓛᓂᒃ. 

  

ᑮᓇᐅᔭᓕᕆᔩᑦ ᐱᓕᕆᔾᔪᓯᖏᑦ 

  

ᖃᐅᔨᓴᖅᑕᐅᕙᑦᑐᐃᑦ ᑎᑎᕋᖅᑕᐅᓯᒪᔪᑦ ᐊᒻᒪᓗ ᐅᓂᒃᑳᓕᐊᖑᔪᑦ 

12. ᑲᑎᒪᔩᑦ ᓇᓗᓇᐃᕐᓯᔪᓐᓇᕐᑐᐃᑦ ᑖᒃᑯᓂᖓ ᑮᓇᐅᔭᐃᑦ ᑎᑎᕋᖅᑕᐅᓯᒪᔪᓄᑦ ᐊᒻᒪᓗ 

ᐅᓂᒃᑳᓕᐊᖑᓯᒪᔪᓂ ᑖᒃᑯᓇᖓ CPA NWT/NU ᑖᒃᑯᐊ ᐊᑐᐃᓐᓇᐅᓂᐊᕐᑐᑦ 

ᖃᐅᔨᓴᖅᑕᐅᔪᖃᖅᑎᓪᓗᒍ ᓇᓪᓕᐊᓄᑐᐃᓐᓇᕐ ᐃᓚᒋᔭᐅᔪᒧᑦ ᑕᐃᑲᓂ ᐊᕐᕌᒍᑕᒫᕐᓯᐅᑎᓂᒃ 

ᑲᑎᒪᑎᑦᑎᔪᖃᖅᑎᓪᓗᒍ ᐅᕝᕙᓘᓐᓃᑦ ᓇᓕᓪᐊᒍᑐᐃᓐᓇᕐ ᐊᓯᐊᒍᒃ ᑐᓴᐅᒪᔾᔪᑎᒃᑯᑦ. 

  

ᑮᓇᐅᔭᓕᐊᖑᕙᒃᑐᓂᒃ ᖃᐅᔨᓴᖅᑎᒻᒪᕇᑦ 

13.   (1) ᐊᑕᐅᓯᕐᒧᑦ ᐅᕝᕙᓘᓐᓃᑦ ᐊᒥᓱᓄᑦ ᑮᓇᐅᔭᓕᐊᖑᕙᒃᑐᓂᒃ ᖃᐅᔨᓴᖅᑎᒻᒪᕇᑦ 

ᓂᕈᐊᕐᑕᐅᔪᓐᓇᕐᑐᑦ ᐅᕝᕙᓘᓐᓃᑦ ᑎᒃᑯᐊᕐᑕᐅᔪᓐᓇᕐᑐᑦ ᐊᕌᒍᑕᒫᑦ ᑕᐃᑲᓂ 

ᐊᕐᕌᒍᑕᒫᕐᓯᐅᑎᓂᒃ ᑲᑎᒪᑎᑦᑎᔪᖃᖅᑎᓪᓗᒍ. 

ᐃᓚᐅᔪᓐᓇᕐᓂᖏᑦ   

 (2) ᓇᓪᓕᐊᑐᐃᓐᓇᕐ ᐃᓚᒋᔭᐅᔪᖅ, ᐊᓯᐊᖏᑎᒍ ᐊᐅᓚᑦᓯᔨᐅᑉ, 

ᐃᓚᒋᔭᐅᔪᓐᓇᕐᑐᖅ ᓂᕈᐊᕐᑕᐅᔪᒪᓂᕐᒧᑦ ᐅᕝᕙᓘᓐᓃᑦ ᑎᒃᑯᐊᕐᑕᐅᔪᖃᖅᑎᓪᓗᒍ 

ᑮᓇᐅᔭᓕᐊᖑᕙᒃᑐᓂᒃ ᖃᐅᔨᓴᖅᑎᐅᓂᕐᒧᑦ. 

  

ᐃᖃᓇᐃᔮᒃᓴᑦ ᐃᓗᓪᓕᕐᑕᐅᓯᒪᖏᑐᑦ  

 (3) ᐃᖃᓇᐃᔮᒃᓴᑦ ᐊᑐᐃᓐᓇᐅᓕᖅᑐᖃᓕᖕᓂᖃᑦ ᐊᓪᓚᕝᕕᖓᓐᓂ 

ᑮᓇᐅᔭᓕᐊᖑᕙᒃᑐᓂᒃ ᖃᐅᔨᓴᖅᑎᒧᑦ, ᑖᒃᑯᐊ ᑲᑎᒪᔩᑦ ᐃᓐᓄᕐᓯᔪᓐᓇᕐᑐᐃᑦ ᐃᖃᓇᐃᔮᒃᓴᒥ 

ᐊᑐᐃᓐᓇᔪᒥ ᑖᒃᑯᓄᖓ ᐃᓚᒋᔭᐅᔪᓄᑦ ᐊᓯᐊᒍ ᐊᐅᓚᑦᓯᔨᐅᑉ. 

  

ᑮᓇᐅᔭᓕᐊᖑᕙᒃᑐᓂᒃ ᖃᐅᔨᓴᖅᑎ ᐊᒻᒪᓗ ᐅᓂᒃᑳᓕᐊᖑᔪᐃᑦ 

 (4) ᑖᒃᑯᐊ ᑮᓇᐅᔭᓕᐊᖑᕙᒃᑐᓂᒃ ᖃᐅᔨᓴᖅᑎᒻᒪᕇᑦ ᖃᐅᔨᓴᕈᓐᓇᕐᑐᐃᑦ 

ᑎᑎᕋᕐᑕᐅᓯᒪᔪᓂ, ᑮᓇᐅᔭᑯᕕᖕᒥᒃ ᐊᒻᒪᓗ ᐅᓂᒃᑳᓕᐊᖑᓯᒪᔪᓂᒃ ᑖᒃᑯᓇᖓ CPA 

NWT/NU ᐊᒻᒪᓗ ᑐᓂᓯᔪᓐᓇᕐᑐᐃᑦ ᐊᕐᕌᒍᑕᒫᕐᓯᐅᑎᓂᒃ ᑲᑎᒪᑎᑦᑎᖃᑦᑕᕋᔭᕐᓂᕐᒥᓂᒃ 

ᑖᒃᑯᐊ ᑎᑎᖃᒃᑯᑎᒍᑦ ᐅᓂᒃᑳᓕᐅᕐᓯᒪᔪᑦ ᑖᒃᑯᓇᖓ ᓇᓪᓕᐊᒍᑐᐃᓐᓇᕐ 

ᐊᑐᓕᖅᑎᑦᑎᖁᔨᓪᓗᑎᒃ. 

  

ᐊᕕᒃᑐᖅᓯᒪᔪ 2 

 

ᑕᖃᑯᓄᖓ ᐆᑐᕋᐅᑎᖃᕈᓐᓇᕐᓂᖅ 

 

ᑕᖃᑯᓄᖓ ᐆᑦᑐᕋᐅᑎᖏᓐᓂᒃ ᐃᖃᓇᐃᔮᑎᒍ 

14. ᑕᖃᑯᓄᖓ ᐆᑦᑐᕋᐅᑎᖏᓐᓂᒃ ᐃᖃᓇᐃᔮᑎᒍ ᑭᓇᐅᔭᓕᕆᓂᕐᒧᑦ ᐱᖃᓯᐅᔾᔨᔪᖅ 

ᐊᑕᐅᓯᕐᒥᒃ ᐅᕝᕙᓘᓐᓂᑦ ᐊᒥᓱᓂᒃ ᐅᑯᐊ ᒪᓕᓪᓗᒋᑦ ᐱᓕᕆᐊᒃᓴᐅᔪᑦ: 

  (a) ᐱᓕᕆᔾᔪᑎᖃᖅᑎᓪᓗᒋᑦ ᑮᓇᐅᔭᓕᐊᖑᕙᒃᑐᓂᒃ ᖃᐅᔨᓴᕐᓂᕐᒧᑦ  

   ᐊᑐᐊᖅᓯᔪᑦ ᐊᒻᒪᓗ ᑐᓂᓯᔪᓐᓇᕐᓗᑎᒃ ᑖᒃᑯᓄᖓ    

   ᑮᓇᐅᔭᓕᐊᖑᕙᒃᑐᓂᒃ ᖃᐅᔨᓴᖅᑑᑉ ᐅᓂᒃᑳᓕᐊᖏᓐᓂᒃ   

   ᐊᖏᕈᑕᐅᓯᒪᔪᑦ ᑕᐃᑲᓂ ᐊᑐᐊᒐᖏᓐᓂᒃ ᑖᒃᑯᓄᖓ    

   ᐃᓕᓐᓂᐊᖅᓯᒪᔭᒥᓂᒃ ᐃᖅᑲᓇᐃᔮᖓᑎᒍ ᑖᒃᑯᐊ ᑎᑎᕋᖅᓯᒪᔪᑎᒍᑦ  

   ᓴᖅᑭᑕᒃᓴᐅᔪᓂ ᑖᒃᑯᓇᖔᑐᖅ ᐊᑐᖅᑐᐊᕐᑕᐅᔪᑦ ᐃᖃᓇᐃᔮᑎᒍ  

   ᑮᓇᐅᔭᓕᕆᓂᕐᒧᑦ ᑲᓇᑕᒥ (CPA Canada), ᑖᒃᑯᐊ   

   ᐋᕿᒋᐊᒋᐊᕐᑕᐅᖏᓐᓇᐅᔭᕐᑐᑦ, ᐅᕝᕙᓘᓐᓃᑦ ᑮᓇᐅᔭᓕᐊᖑᕙᒃᑐᓂᒃ 

   ᖃᐅᔨᓴᕐᓂᕐᒧᑦ ᐊᑐᐊᖅᓯᔪᑦ ᐅᕝᕙᓘᓐᓃᑦ ᐅᓂᒃᑳᓕᐊᖑᑦ ᑖᒃᑯᐊ  

   ᐊᖏᕈᑕᐅᓯᒪᔪᓂ ᐃᓕᐊᓂ ᐊᑐᐊᒐᐅᑉ. 

  (b) ᐱᓕᕆᔾᔪᑎᖃᖅᑎᓪᓗᒋᑦ ᓇᕐᓕᐊᓂᑐᐃᓐᓇᕐ ᐊᓯᖏᑎᒍ   

   ᓇᓗᓇᐃᖅᓯᒪᔾᔪᑕᐅᔪᑦ ᐊᑐᐊᒐᖁᑎᒍᑦ ᐊᒻᒪᓗ ᑐᓂᓯᔪᕐᓇᕐᓗᑎᒃ  

   ᓇᓗᓇᐃᖅᓯᒪᔾᔪᑕᐅᔪᓂᒃ ᐅᓂᒃᑳᓕᐊᖑᔪᓂᑦ ᑕᐃᑲᓂ   

   ᐊᖏᕈᑕᐅᓯᒪᔪᑦ ᐊᑐᐊᒐᐅᔪᓂᒃ ᑖᒃᑯᓄᖓ ᐃᓕᓐᓂᐊᖅᓯᒪᔭᒥᓂᒃ  

   ᐃᖅᑲᓇᐃᔮᖓᑎᒍ ᑖᒃᑯᐊ ᑎᑎᕋᖅᓯᒪᔪᑎᒍᑦ  ᓴᖅᑭᑕᒃᓴᐅᔪᓂ  

   ᑖᒃᑯᓇᖔᑐᖅ ᐊᑐᖅᑐᐊᕐᑕᐅᔪᑦ ᐃᖃᓇᐃᔮᑎᒍ ᑮᓇᐅᔭᓕᕆᓂᕐᒧᑦ  

   ᑲᓇᑕᒥ (CPA Canada), ᑖᒃᑯᐊ ᐋᕿᒋᐊᒋᐊᕐᑕᐅᖏᓐᓇᐅᔭᕐᑐᑦ,  

   ᐅᕝᕙᓘᓐᓃᑦ ᓇᓗᓇᐃᖅᓯᒪᔾᔪᑕᐅᔪᑦ ᐊᑐᐊᒐᖁᑎᒍᑦ ᐅᕝᕙᓘᓐᓃᑦ  

   ᐅᓂᒃᑳᓕᐊᖑᔪᓂᑦ ᐱᓯᒪᓂᕋᐃᓪᓗᑎᒃ ᐱᓕᕆᔾᔪᑕᐅᔪᓂ ᐅᕝᕙᓘᓐᓃ 

   ᑐᓂᓯᓂᕋᐃᓪᓗᑎᒃ, ᑕᐃᒪᐃᑐᖃᖅᐸᑦ, ᐊᖏᕈᑕᐅᓯᒪᔪᑦ ᑕᐃᑲᓂ  

   ᐊᑐᐊᒐᐅᔪᓂ; 

  (c) ᑐᓂᓯᔪᓐᓇᕐᓂᖅ ᓇᓪᓕᐊᒍᑐᐃᓐᓇᕐ ᐋᖅᑭᒃᓱᖅᓯᒪᔪᒥᒃ   

   ᓇᓗᓇᐃᒃᑯᑕᖅᑖᕈᑎᒥᒃ, ᓇᓗᓇᐃᖅᓯᓯᒪᓗᑎᒃ ᐅᕝᕙᓘᓐᓃᑦ   

   ᖃᐅᔨᑎᑕᐅᓗᓂᒃ ᑖᒃᑯᐊ ᒪᓕᓪᓗᒋᑦ ᑐᓴᐅᒪᔾᔪᑏᑦ ᑐᕌᖓᔪᓄᑦ  

   ᑖᒃᑯᓂᖓ ᑮᓇᐅᔾᔭᒃᓵᕆᔭᐅᔪᐃᑦ ᑮᓇᐅᔭᓕᐅᕈᑎᒥᓂᕐᓄᑦ   

   ᐅᕝᕙᓘᓐᓃᑦ ᓇᓪᓕᐊᒍᑐᐃᓐᓇᕐ, ᑕᐃᑲᓂ ᑐᕐᓯᕋᐅᑎᓂᒃ 

   (i) ᑮᓇᐅᔾᔭᒃᓵᕆᔭᐅᔪᐃᑦ ᐅᓂᒃᑳᓕᐊᖑᔪᐃᑦ ᐊᑐᐊᒐᖏᑦ  

    ᑎᑎᕋᖅᓯᒪᔪᑎᒍᑦ ᓴᖅᑭᑕᒃᓴᐅᔪᓂ ᑖᒃᑯᓇᖔᑐᖅ   

    ᐊᑐᖅᑐᐊᕐᑕᐅᔪᑦ ᐃᖃᓇᐃᔮᑎᒍ ᑮᓇᐅᔭᓕᕆᓂᕐᒧᑦ ᑲᓇᑕᒥ  

    (CPA Canada), ᑖᒃᑯᐊ ᐋᕿᒋᐊᒋᐊᕐᑕᐅᖏᓐᓇᐅᔭᕐᑐᑦ,  

    ᐅᕝᕙᓘᓐᓃᑦ 

   (ii) ᓇᓗᓇᐃᕐᓯᒪᔪᑦ ᑮᓇᐅᔭᓕᐊᖑᕙᒃᑐᓂᒃ ᖃᐅᔨᓴᕐᓂᕐᒧᑦ  

    ᐱᓕᕆᔾᔪᑕᐅᔪᐃᑦ ᐊᖏᕈᑕᐅᓯᒪᔪᑦ ᑲᑎᓪᓗᒋᑦ ᐊᑐᐊᒐᖏᑦ  

    ᑖᒃᑯᐊ ᑎᑎᕋᖅᓯᒪᔪᑎᒍᑦ ᓴᖅᑭᑕᒃᓴᐅᔪᓂ ᑖᒃᑯᓇᖔᑐᖅ  

    ᐊᑐᖅᑐᐊᕐᑕᐅᔪᑦ ᐃᖃᓇᐃᔮᑎᒍ ᑮᓇᐅᔭᓕᕆᓂᕐᒧᑦ ᑲᓇᑕᒥ  

    (CPA Canada), ᑖᒃᑯᐊ ᐋᕿᒋᐊᒋᐊᕐᑕᐅᖏᓐᓇᐅᔭᕐᑐᑦ, 

  (d) ᐱᓕᕆᔾᔪᑎᖃᖅᑎᓪᓗᒋᑦ ᖃᑎᖅᓱᖅᓯᒪᔪᓂᒃ ᐊᑐᐊᖅᓯᔪᑦ   

   ᓇᓗᓇᐃᕐᑕᐅᓯᒪᔪᑦ ᑕᐃᑲᓂ CPA ᑲᓇᑕᒥᐅᑉ ᒪᑉᐱᕐᑐᒐᕋᓛᖏᓐᓂᒃ 

   ᑐᓂᔭᐅᓯᒪᔪ ᑖᒃᑯᓇᖓ ᐊᑐᖅᑐᐊᕐᑕᐅᔪᑦ ᐃᖃᓇᐃᔮᑎᒍ   

   ᑮᓇᐅᔭᓕᕆᓂᕐᒧᑦ ᑲᓇᑕᒥ (CPA Canada), ᑖᒃᑯᐊ   

    ᐋᕿᒋᐊᒋᐊᕐᑕᐅᖏᓐᓇᐅᔭᕐᑐᑦ, ᑭᓯᐊᓂ ᐅᑯᐊ  

   (i) ᖃᑎᖅᓱᖅᓯᒪᔪᓂᒃ ᐊᑐᐊᖅᓯᔪᑦ ᐱᖃᓯᐅᔾᔨᓗᑎᒃ ᐅᑯᓂᖓ  

    “ᑐᓴᐅᒪᔾᔪᑎᖃᖅᓗᑎᒃ ᐅᖃᓕᒫᑕᐅᕙᑦᑐᓂᒃ”  ᑖᒃᑯᐊ  

    ᒪᓕᓪᓗᒋᑦ ᐃᓚᖓᑎᒍ ᖃᑎᖅᓱᖅᓯᒪᔪᓂᒃ ᐊᑐᐊᖅᓯᔪᓂᒃ  

    ᐃᓗᓕᖏᓐᓂᒃ ᑖᒃᑯᓇᖓ CPA ᑲᓇᑕᒥᐅᑉ    

    ᒪᑉᐱᕐᑐᒐᕋᓛᖏᓐᓂᒃ, ᐊᒻᒪᓗ 

   (ii) ᐱᖓᔪᒋᔭᐅᔪᖅ ᐃᓚᒋᔭᐅᓂᖏᑦ ᑐᕌᖓᔪᑦ ᑕᐃᑲᓂ   

    ᑮᓇᐅᔭᓕᕆᓂᕐᒧᑦ ᑐᓴᐅᒪᔾᔪᑎᖏᓐᓂᒃ ᑖᒃᑯᐊ ᐊᑐᐊᕐᓯᒪᔪᑦ  

    ᑖᒃᑯᓇᖓ ᖃᑎᖅᓱᖅᑕᐅᓯᔪᓂᒃ ᐊᑐᐊᒐᖏᓐᓂᒃ. 

ᖃᓄᐃᓕᐅᖁᔭᐅᙱᓐᓂᖏᑦ ᐃᖃᓇᐃᔮᖑᔪᑦ 

15. (1) ᑭᓇᑐᐃᓐᓇᕐ ᐱᓇᓱᐊᕐᓂᐅᖏᓚ ᐊᓯᖏᑎᒍ ᐃᓚᒋᔭᐅᔪᐃᑦ, 

ᐃᓇᖏᕐᓯᓂᐊᖏᓚ ᐊᖏᕈᑕᐅᓯᒪᔪᒃᑯᑦ ᐃᓚᒋᔭᐅᔪᐃᑦ ᐱᔪᓐᓇᐅᑎᖓᓄᑦ, 

ᐃᓚᒋᔭᐅᓂᐊᖏᓚ ᑕᖃᑯᓄᖓ ᐆᑦᑐᕋᐅᑎᖏᓐᓂᒃ ᐃᖃᓇᐃᔮᑎᒍ. 

  

ᐊᔾᔨᒋᔭᐅᙱᑦᑐᐃᑦ 

 (2) ᐃᓚᒃᑲᓐᓂᖓᓂ (1)−ᒥᒃ ᐅᑯᐊ ᑐᕌᖓᖏᑐᐃᑦ 

  (a) ᐊᑐᐊᒐᖏᓐᓂᒃ ᒪᓕᒐᕋᓛᑦ, ᐃᓚᒋᔭᐅᔪᑦ ᐃᓪᓕᓐᓂᐊᕐᑎᓪᓗᒍ  

   ᐃᓚᖓᑎᒍ ᖃᐅᔨᓴᖅᑕᐅᓂᖏᑦ ᐊᒻᒪᓗ ᐊᐅᓚᑕᐅᑎᓪᓗᒍ   

   ᐃᓚᒋᔭᐅᔪᒧᑦ; 

  (b) ᐃᖅᑲᓇᐃᔭᕐᑎ ᑖᒃᑯᓄᖓ ᐱᓕᕆᕕᐅᔪᓂ ᑭᓯᐊᓂ ᐃᓄᒃᑕᖓᑕ  

   ᐃᖅᑲᓇᐃᔭᕐᕕᖓᓐᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᕐᑎᐅᑉ   

   ᐱᔪᓐᓇᕐᓂᕆᔭᖏᑦ ᐃᖅᑲᓇᐃᔮᒥᓂᒃ ᐃᖅᑲᓇᐃᔭᕐᕕᒋᔭᒻᒥᓄᑦ  

   ᑕᐃᑲᓂ ᐃᖅᑲᓇᐃᔮᑎᒍ ᑮᓇᐅᔭᓕᕆᔨᒻᒪᕆᒃᑯᑦ ᓇᒻᒥᓂᖁᑎᖏᑦ; 

  (c) ᑖᓐᓇ ᐃᓄᒃ ᑭᓯᐊᓂ ᐅᖃᐅᔾᔭᐅᓐᓂᕈᓂ ᑐᕌᖓᑐᐃᓐᓇᕐᑐᓂ  

   ᑕᑦᓱᒧᖓᑐᐊ ᓇᓗᓇᐃᕐᑕᐅᓯᒪᔪᓂᒃ, ᓇᓗᓇᐃᒃᑯᑕᖅᑖᕈᑎᐅᔪᒥᒃ  

   ᐅᕝᕙᓘᓐᓃᑦ ᖃᐅᔨᒪᔭᒥᒍ ᐃᓚᒋᔭᐅᔫᑉ; 

  (d) ᑖᓐᓇ ᐃᓄᒃ ᐱᓕᕆᔾᔪᓯᖃᖅᑎᓪᓗᒍ ᐃᓕᓐᓂᐊᕐᑕᐅᒋᐊᓕᖕᓄᑦ  

   ᖃᐅᔨᒋᐊᕐᓂᕐᒧᑦ ᐅᕝᕙᓘᓐᓃᑦ ᐃᓕᓐᓂᐊᕐᑎᑦᑎᓂᕐᒧᑦ ᐱᔾᔪᑎᖏᓐᓂᒃ 

   ᐊᒻᒪᓗ ᐅᖃᐅᔾᔭᐅᓐᓂᑯᑐᐃᓐᓇᐅᖏᑐᖅ ᓇᓪᓕᐊᓂᑐᐃᓐᓇᕐ   

   ᐃᓄᖕᒥᒃ; ᐅᕝᕙᓘᓐᓃᑦ 

  (e) ᑖᓐᓇ ᐃᓄᒃ ᐃᓇᖏᕐᓯᓯᒪᓐᓂᕈᓂ ᐃᓚᖓᑎᒍ ᐱᔪᓐᓇᐅᑎᖃᖅᓂᕐᒧᑦ 

   ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᐱᖁᔭᐅᑉ. 

  

ᖃᓄᐃᓕᐅᖁᔭᐅᙱᓐᓂᖏᑦ ᐱᓕᕆᔾᔪᑕᐅᔪᓂᒃ 

 (3) ᐃᓄᒃ ᐊᓯᖏᑎᒍ ᐃᓚᒋᔭᐅᔫᑉ ᐃᒪᐃᓐᓂᐊᖏᓚ 

  (a) ᐊᑐᕐᓂᐊᖏᓚ ᐅᕝᕙᓘᓐᓃᑦ ᑕᑯᒃᓴᐅᑎᒃᓯᓂᐊᖏᓚ 

   (i) ᓇᓗᓇᐃᖅᑕᐅᓯᒪᔾᔪᑎᖏᑦ “ᐊᑐᖅᑐᐊᖅᑕᐅᔪᐃᑦ   

    ᐃᖃᓇᐃᔮᑎᒍ ᑮᓇᐅᔭᓕᕆᓂᕐᒧᑦ” ᐅᕝᕙᓘᓐᓃᑦ   

    ᓇᓗᓇᐃᑯᑕᖏᑦ ᑖᒃᑯᐊ "CPA", ᐅᕝᕙᓘᓐᓃᑦ ᑭᓯᐊᓂ  

    ᐊᑐᐃᓐᓇᐅᑐᐊᕐᐸᑦ, ᓇᓗᓇᐃᖅᑕᐅᓯᒪᔾᔪᑎᖏᑦ   

    “ᐃᓚᒋᔭᐅᔪᐃᑦ ᑖᒃᑯᓄᖓ ᐊᑐᖅᑐᐊᕐᑕᐅᔪᑦ ᐃᖃᓇᐃᔮᑎᒍ  

    ᑮᓇᐅᔭᓕᕆᓂᕐᒧᑦ" ᐅᕝᕙᓘᓐᓃᑦ ᓇᓗᓇᐃᑯᑕᖓᓐᓂᑦ   

    "FCPA", ᐅᕝᕙᓘᓐᓃᑦ 

   (ii) ᓇᓪᓕᐊᒍᑐᐃᓐᓇᕐ ᒪᓕᓪᓗᒋᑦ ᑖᒃᑯᐊ     

    ᓇᓗᓇᐃᖅᑕᐅᓯᒪᔾᔪᑎᖏᑦ, ᓇᓗᓇᐃᑯᑕᖏᑦ, ᐊᑎᖏᑦ  

    ᐅᕝᕙᓘᓐᓃᑦ ᐃᖅᑲᓇᐃᔮᖓᑕ ᑕᐃᔭᐅᓂᖏᑦ:   

    “ᐃᓕᓴᕆᔭᐅᓯᒪᔪᑦ ᑭᑯᑐᐃᓐᓇᕐᓄᑦ ᑮᓇᐅᔭᓕᕆᔨᒻᒪᕇᑦ”,  

    “ᑮᓇᐅᔭᓕᕆᔨᐅᓂᕐᒧᑦ ᐃᓕᓴᕆᔭᐅᓯᒪᔪᖅ”,    

    “ᑮᓇᐅᔭᓕᕆᔨᐅᓂᕐᒧᑦ ᑭᑯᑐᐃᓐᓇᒨᖓᔪᓄᑦ    

    ᐃᓕᓴᕆᔭᐅᓯᒪᔪᖅ”, ᐃᓘᓐᓇᖏᓐᓄᑦ ᑮᓇᐅᔭᓕᕆᔨᒻᒪᕇᑦ”,  

    “ᑮᓇᐅᔭᓕᕆᔨᒻᒪᕆ”, “ᓇᓗᓇᐃᖅᓯᒪᔪᑦ ᐃᖅᑲᓇᐃᔭᕐᕕᖏᑕ 

    ᑮᓇᐅᔭᓕᕆᔨᒻᒪᕆᖏᑦ” ᐅᕝᕙᓘᓐᓃᑦ ᓇᓗᓇᐃᒃᑯᑕᖏᑦ  

    ᑖᒃᑯᐊ "AAPA", "ACA", "APA", "FAPA" or "RIA"; 

  (b) ᐊᑐᖅᑕᐅᕙᑦᑐᑦ ᓇᓪᓕᐊᒍᑐᐃᓐᓇᕐ ᓇᓗᓇᐃᖅᑕᐅᓯᒪᔾᔪᑎᖏᑦ,  

   ᓇᓗᓇᐃᑯᑕᖏᑦ, ᐊᑎᖏᑦ, ᐃᖅᑲᓇᐃᔮᖓᑕ ᑕᐃᔭᐅᓂᖏᑦ   

   ᐅᕝᕙᓘᓐᓃᑦ ᓇᓗᓇᐃᔭᖅᑕᐅᓯᒪᔪᑦ ᐊᔾᔨᐸᓗᖏᑦ ᑎᑎᕋᕐᑕᐅᓯᒪᔪᑦ  

   ᐊᕕᒃᑐᖅᓯᒪᔪᓂ (a)−ᒥᒃ, ᐅᕝᕙᓘᓐᓃᑦ ᐊᑐᖅᑕᐅᔪᐃᑦ   

   ᓇᓪᓕᐊᒍᑐᐃᓐᓇᕐ ᐊᓯᖏᒍ ᐅᖃᐅᓯᐅᑉ ᓇᓗᓇᐃᖅᑕᐅᓯᒪᔾᔪᑎᖏᑦ  

   ᓇᐃᓈᕐᓯᓚᔪᐃᑦ ᐅᕝᕙᓘᓐᓃᑦ ᐊᓯᖏᑎᒍ, ᓇᓗᓇᐃᕐᓗᒍ ᑖᓐᓇ  

   ᐃᓄᒃ ᑮᓇᐅᔭᓕᕆᔨᒻᒪᕆ ᓇᓪᓕᐊᓂᑐᐃᓐᓇᕐ ᐅᕝᕙᓘᓐᓃᑦ   

   ᐱᔪᓐᓇᐅᑎᖃᖅᑎᑕᐅᓗᓂ ᐃᓚᒋᔭᐅᔪᓐᓇᕐᓂᒥᓄᑦ  ᑕᖃᑯᓄᖓ  

   ᐱᓕᕆᖃᑕᐅᔪᓐᓇᓂᕐᒧᑦ ᐃᖃᓇᐃᔮᑎᒍ; ᐅᕝᕙᓘᓐᓃᑦ 

  (c) ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᒪᓕᒍᑎᖃᖅᓗᑎᒃ, ᐃᖅᑲᓇᐃᔮᒥᒍᑦ,  

   ᓇᓗᓇᐃᕐᓗᒍ ᐅᕝᕙᓘᓐᓃᑦ ᑭᒡᒐᑐᐃᔪᖅ ᑖᓐᓇ ᐃᓄᒃ   

   ᑮᓇᐅᔭᓕᕆᔨᐅᓂᖓᓄᑦ ᓇᓪᓕᐊᓂᑐᐃᓐᓇᕐ ᐅᕝᕙᓘᓐᓃᑦ   

   ᐱᔪᓐᓇᐅᑎᖃᖅᑎᑕᐅᓗᓂ ᑕᖃᑯᓄᖓ ᐆᑦᑐᕋᐅᑎᖏᓐᓂᒃ   

   ᐃᖃᓇᐃᔮᑎᒍ. 

  

ᖃᓄᐃᓕᐅᖁᔭᐅᙱᓐᓂᖅ ᐃᖅᑲᓇᐃᔭᖅᑎᒋᔭᐅᔪᑦ ᐅᕝᕙᓘᓐᓃᑦ 

ᐃᖅᑲᓇᐃᔭᐅᑎᒋᓂᐊᖅᑕᒥᓂᒃ 

  (4) ᑖᓐᓇ ᐃᓄᒃ ᖃᐅᔨᒪᓪᓗᓂ ᐃᖅᑲᓇᐃᔭᖅᑖᑎᑦᑎᓂᐊᖏᓚ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᑦᑎᓂᐊᖏᓚ ᐃᓄᖕᒥ, ᐊᓯᖏᑎᒍ ᐃᓚᒋᔭᐅᔪᓄᑦ, 

ᐊᑐᐃᓐᓇᐅᑎᒃᓯᓂᐊᖏᓚᑦ ᐱᓕᕆᐊᕆᒐᒃᓴᐅᓂᐊᕐᑐᓂᑦ ᓇᓗᓇᐃᕐᑕᐅᓯᒪᔪᑦ ᐃᓚᖓᓂ 

14−ᒥᒃ. 

 

ᓄᖅᑲᖅᑎᑕᐅᓂᖅ  

 (5) ᓄᓇᕗᒻᒥ ᐃᖅᑲᖅᑐᐃᕕᒃᑯᑦ ᐃᒪᐃᔪᓐᓇᕐᑐᐃᑦ, ᑐᒃᓯᕋᐅᑎᖏᑕ ᑖᒃᑯᐊ CPA 

NWT/NU, ᐊᖏᕈᑎᖃᕈᓐᓇᕐᑐᑦ ᓄᖃᖅᑎᑕᐅᓂᐊᕐᓗᓂᒃ ᑐᓂᔭᐅᔾᔪᑎᖓ ᐃᓄᖕᒧᑦ ᑖᓐᓇ 

ᓯᖁᒥᒃᓯᓯᒪᑎᓪᓗᒍ ᐃᓚᒃᑲᓐᓂᖓᓂ (1) ᐅᕝᕙᓘᓐᓃᑦ (3)−ᒥᒃ ᑖᓐᓇ ᓯᖁᒥᒃᓯᑲᓐᓂᖁᓇᒍ 

ᐃᓚᒃᑲᓐᓂᖓᑎᒍ. 

ᐊᕕᒃᑐᖅᓯᒪᔪᓂ 3  

 

ᐃᓚᒋᔭᐅᔾᔪᑏᑦ 

 

ᐊᑎᓕᐅᕆᔨᐅᔪᖅ ᐊᒻᒪᓗ ᐊᑎᓕᐅᖅᑕᐅᓯᒪᔭᕆᐊᓖᑦ 

 

ᐊᑎᓕᐅᕆᔨᐅᔪᖅ 

16.   (1) ᑲᑎᒪᔩᑦ ᑎᒃᑯᐊᕐᓯᔪᓐᓇᕐᑐᑦ ᐊᑎᓕᐅᕆᔨᐅᔪᓂᑦ.  

 

ᑲᒪᒋᔭᖃᕐᓂᐊᖅᑐᐃᑦ ᐊᑎᓕᐅᕆᔨᐅᔪᑦ 

 (2) ᐊᑎᓕᐅᕆᔨᐅᔪᖅ ᐃᒪᐃᔪᓐᓇᕐᑐᖅ 

  (a) ᑐᓂᔭᐅᓯᒪᑎᓪᓗᒋᑦ ᑐᒃᓯᕋᐅᑎᓂᒃ ᑖᒃᑯᓄᖓ ᐃᓯᕈᑎᓂᒃ, ᐊᒻᒪᓗ  

 ᓄᑖᖑᒋᐊᕈᑎᐅᓂᐊᕐᑐᓂ ᐃᓚᒋᔭᐅᔾᔪᑎᓄᑦ ᐃᓚᖓᑎᒍ ᐱᖁᔭᐅᑉ  

 ᐊᒻᒪᓗ ᓇᓗᓇᐃᕐᓯᒪᑦᓯᐊᕐᓗᑎᒃ ᑖᒃᑯᐊ     

 ᐃᓱᒪᓴᖅᓯᐅᕈᑕᐅᓂᕋᓗᐊᕐᒪᖔᑕ; 

  (b) ᐊᑎᓕᐅᖅᑕᐅᓯᒪᐃᓐᓇᕐᓗᑎᒃ ᑖᒃᑯᐊ ᐃᓚᒋᔭᐅᔪᐃᑦ; 

  (c) ᑐᓂᓯᔪᖃᓐᓂᕈᓂ ᐅᓐᓂᕐᓘᑎᓂᒃ ᑖᒃᑯᓄᖓ ᐃᓚᒋᔭᐅᔪᓄᑦ ᐊᒻᒪᓗ  

   ᓇᓗᓇᐃᕐᓯᒪᑦᓯᐊᕐᑐᑎᒃ ᑖᒃᑯᐊ ᐅᓐᓂᕐᓘᑎᕕᓃᑦ ᐅᖃᐅᓯᐅᓗᑎᒃ  

   ᐊᖏᕈᑎᖓᑎᒍ ᐱᖁᔭᐅᑉ; ᐊᒻᒪᓗ 

  (d) ᐱᓕᕆᑎᓪᓗᒋᑦ ᐊᓯᐊᒍ ᑲᒪᒋᔭᖃᖅᑐᖅ ᐱᖁᔭᒃᑎᒍ, ᒪᓕᒐᕋᓛᑎᒍ  

   ᐊᒻᒪᓗ ᑲᑎᒪᔨᒃᑯᓐᓄᑦ. 

  

ᐊᑎᓕᐅᖅᑕᐅᓯᒪᔭᕆᐊᓖᑦ 

17.  (1) ᐊᑎᓕᐅᕆᔨᐅᔪᖅ ᐊᑎᓕᐅᕆᓯᒪᓂᐊᕐᑐᖅ ᐃᓚᒋᔭᐅᔪᓂᒃ ᐃᖅᑲᓇᐃᔮᖑᔪᓂᑦ 

ᐊᒻᒪᓗ ᐅᓂᒃᑳᓕᐊᕆᓗᓂᒋᑦ ᒪᓕᓪᓗᒋᑦ ᑐᓴᐅᒻᒪᔾᔪᑏᑦ ᑖᒃᑯᐊ ᒪᓕᒃᓯᒪᑦᓯᐊᖁᓪᓗᒋᑦ 

ᐃᓚᒋᔭᐅᔪᐃᑦ: 

  (a) ᐃᓄᒃᑕᖓᑕ ᐊᑎᓕᒫᖓᑦ; 

  (b) ᓇᖕᒥᓂᖁᑎᒋᔭᖓᑕ ᑐᕌᕈᑎᖏᑦ ᑖᓱᒪ ᐃᓅᖕ    

   ᐱᓕᕆᐊᕆᖃᑕᑕᖓᓂ; 

  (c) ᐃᓕᓐᓂᐊᕐᓯᒪᔭᖏᑦ ᑖᒃᑯᐊ ᐃᓚᒋᔭᐅᔪᖅ ᐃᓄᒃᑕᖓ ᐊᒻᒪᓗ,  

   ᑭᓯᐊᓂ ᐊᑐᐃᓐᓇᐅᑐᐊᕐᐸᑦ, ᐱᔪᓐᓇᐅᑎᖏᓐᓂᒃ ᑐᓂᔭᐅᓐᓂᕈᓂ  

   ᐃᓄᖓᓄᑦ; 

  (d) ᐅᓪᓗᖓᑕ ᐃᓄᒃᑕᖓ ᑎᑎᕋᖅᑕᐅᓯᒪᓂᖏᑦ; 

  (e) ᐊᑐᐃᓐᓇᐅᑐᐊᕐᐸᑦ, ᑐᓴᐅᒪᔾᔪᑎᖏᑦ ᖃᓄᐃᓕᖓᓕᕐᒪᖔᑕ   

   ᐃᓄᒃᑕᖓᑕ ᐃᓚᐅᔾᔪᑎᖏᑦ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᕐᐸᑦ,  

   ᐱᔪᓐᓇᐅᑎᖏᑦ, ᑖᒃᑯᐊ ᐊᑐᐊᖅᓯᒪᔪᑦ; 

  (f) ᐊᑐᐃᓐᓇᐅᑐᐊᕐᐸᑦ, ᑐᓴᐅᒪᔾᔪᑎᖏᑦ ᓄᖃᖓᑎᑕᐅᑲᐃᓐᓇᕐᑎᓪᓗᒍ, 

   ᓄᖃᖅᑎᑕᐅᑎᓪᓗᒍ ᐅᕝᕙᓘᓐᓃᑦ ᐅᑎᖅᑎᑕᐅᓗᓂ ᐃᓄᒃᑕᖓᑕ  

   ᐃᓚᒋᔭᐅᔾᔪᑎᖓ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᕐᐸᑦ,   

   ᐱᔪᓐᓇᐅᑎᖏᑦ; 

  (g) ᐊᑐᐃᓐᓇᐅᑐᐊᕐᐸᑦ, ᑐᓴᐅᒪᔾᔪᑎᖏᑦ ᓇᓪᓕᐊᒍᑐᐃᓐᓇᕐ   

   ᑎᓕᓯᔾᔪᑎᓕᐅᑐᖃᕐᓂᖃᑦ ᑖᒃᑯᓇᖓ ᐃᓂᖅᑎᕆᔩᑦ    

   ᑲᑎᒪᔨᕋᓛᖏᓐᓄᑦ ᐅᕝᕙᓘᓐᓃᑦ ᑲᑎᒪᔨᓐᓄᑦ; 

  (h) ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᑐᓴᐅᒪᔾᔪᑏᑦ ᐋᖅᑭᒃᑕᐅᓯᒪᔪᑦ  

   ᒪᓕᒐᕋᓛᓂᒃ. 

  

ᐃᓕᓐᓂᐊᖅᑕᐅᕙᒃᑐᐃᑦ  

 (2) ᐊᑎᓕᐅᕆᔨᐅᔪᖅ ᐃᒪᐃᔪᓐᓇᕐᑐᖅ, ᐊᖏᕈᑎᖏᓐᓂᑦ ᒪᓕᒐᕋᓛᑦ, 

ᐊᕕᒃᑐᖅᓗᒋᑦ ᑖᒃᑯᐊ ᐊᑎᓕᐅᖅᑕᐅᓯᒪᔪᑎᒍ ᐃᓕᓐᓂᐊᕐᓯᒪᔭᖓᑎᒍ ᐅᕝᕙᓘᓐᓃᑦ 

ᐃᓛᑯᖓᔪᒃᑯᑦ. 

  

ᖃᐅᔨᓴᖅᑕᐅᑎᓪᓗᒋᑦ ᑖᒃᑯᐊ ᐊᑎᓕᐅᖅᑕᐅᓯᒪᔪᑎᒍ 

 (3) ᐊᑎᓕᐅᕆᔨᐅᔪᖅ ᐃᒪᐃᑕᐅᔪᓐᓇᕐᑐᖅ, ᑐᓴᐅᒪᔾᔪᑎᒃᑯᑦ ᑖᓱᒧᖓ 

ᐊᑎᓕᐅᕆᔨᐅᔪᒧᑦ, ᖃᐅᔨᓴᖅᑕᐅᔪᓐᓇᕐᑐᐃᑦ ᐃᖅᑲᓇᐃᔭᕐᓇᐅᑎᓪᓗᒍ. 

  

ᓇᓗᓇᐃᒃᑯᑕᖁᑎᒥᓂᒃ ᑎᒥᙳᖅᑎᑕᐅᔾᔪᑎᖏᔭᖏᓐᓄᑦ 

18. (1) ᐊᑎᓕᐅᕆᔨᐅᔪᖅ ᐃᒪᐃᓐᓂᐊᕐᑐᖅ, ᑐᒃᓯᕋᐅᑎᒋᔭᖓᑕ ᐃᓚᒋᔭᐅᔫᑉ ᐊᒻᒪᓗ 

ᐊᑭᓖᒋᐊᖃᕐᓂᖏᓐᓄᑦ ᐊᑭᓕᐅᑎᒥᓄᒃ ᐋᖅᑭᒃᑕᐅᓯᒪᔪᑦ ᑖᒃᑯᐊ ᒪᓕᒐᕋᓛᑎᒍ, 

ᑐᓂᔭᐅᓗᑎᒃ ᓇᓗᓇᐃᒃᑯᑕᖁᑎᒥᓂᒃ ᑎᒥᓐᖑᖅᑎᑕᐅᔾᔪᑎᖏᔭᖏᓐᓄᑦ ᑖᒃᑯᐊ 

ᒪᓕᒃᓯᒪᑦᓯᐊᖁᓪᓗᒋᑦ ᐃᓚᒋᔭᐅᔪᐃᑦ. 

  

ᐃᓗᓕᖏᑦ ᑖᒃᑯᐊ ᓇᓗᓇᐃᒃᑯᑕᖁᑎᒥᓂᒃ ᑎᒥᙳᖅᑎᑕᐅᔾᔪᑎᖏᔭᖏᓐᓄᑦ 

 (2) ᓇᓗᓇᐃᒃᑯᑕᖁᑎᒥᓂᒃ ᑎᒥᓐᖑᖅᑎᑕᐅᔾᔪᑎᖏᔭᖏᓐᓄᑦ ᐃᒪᐃᔪᓐᓇᕐᑐᑦ, 

ᐅᓪᓗᖓᑕ ᒪᓕᓪᓗᒍ ᑐᒃᓯᕋᐅᑎᐅᑉ, 

  (a) ᓇᓗᓇᐃᖅᓯᔪᖅ ᖃᐅᔨᒪᔭᐅᔭᕆᐊᖃᓛᓂᒃ ᑐᓴᐅᒪᔾᔪᑎᓂᒃ   

   ᐱᔾᔪᑎᒋᓗᒍ ᐃᓚᒋᔭᐅᔪᐃᑦ ᐃᓗᓕᖏᓐᓂᑦ ᑖᒃᑯᐊ    

   ᐊᑎᓕᐅᖅᑕᐅᓯᒪᔪᓂ; ᐊᒻᒪᓗ 

  (b) ᐊᑐᐃᓐᓇᐅᑐᐊᕐᐸᑦ, ᑎᑎᕋᕐᑕᐅᓯᒪᔪᑦ ᓇᓪᓕᐊᒍ ᑐᓴᐅᒪᔾᔪᑎᓂᒃ  

   ᑖᒃᑯᐊ ᒪᓕᒃᓯᒪᑦᓯᐊᖁᓪᓗᒋᑦ ᓇᓪᓕᐊᓂᒃ ᐅᓐᓂᕐᓘᑎᕕᓃᑦ   

   ᐃᓚᒋᔭᐅᔪᒧᑦ ᑖᓱᒪ ᐊᑎᓕᐅᕆᔨᐅᔪᒧᑦ ᓈᒻᒪᒋᐸᒍ. 

  

ᐃᓯᕈᑏᑦ ᐃᓚᒋᔭᐅᔾᔪᑎᓄᑦ 

  

ᐱᔪᓐᓇᐅᑎᖃᕈᑏᑦ ᐱᔪᒪᔭᐅᔪᓄᑦ 

19. (1) ᐊᑐᐊᖅᓯᒪᔪᑦ ᐃᓚᒃᑲᓐᓂᖓᓂ (2)−ᒥᒃ, ᐃᓄᒃ ᐱᔪᓐᓇᕐᓂᖃᖅᑐᖅ 

ᐃᓯᕈᓐᓇᕐᓂᕐᒧᑦ ᐃᓚᒋᔭᔾᔪᑎᓄᑦ ᑖᒃᑯᓄᖓ CPA NWT/NU 

  (a) ᐃᒪᐃᑯᓂ 

   (i) ᐊᖏᕈᑕᐅᓯᒪᓗᓂ ᐆᑦᑐᕋᕈᓐᓇᕐᓂᕐᒧᑦ, ᑭᒡᓕᖃᖅᑎᑕᐅᒐᑎ  

    ᑖᒃᑯᓄᖓ ᐊᑐᖅᑐᐊᖅᑕᐅᔪᐃᑦ ᐃᖃᓇᐃᔮᑎᒍ   

    ᑮᓇᐅᔭᓕᕆᓂᕐᒧᑦ ᐊᓯᖏᑎᒍᓪᓘᓐᓃᑦ ᑲᓇᑕᐅᑉ ᒪᓕᒐᐃᑦ  

    ᐃᓗᐊᓂ ᐊᐅᓚᑕᐅᔪᓐᓇᖅᑐᑦ, ᐊᒻᒪᓗ  

   (ii) ᒪᓕᒍᑎᖃᖅᑎᐊᕐᑎᓪᓗᒋᑦ ᑖᒃᑯᓄᖓ ᑲᑐᔾᔨᖃᑎᒌᖑᔪᓄᑦ  

    ᐅᕝᕙᓘᓐᓃᑦ ᑎᒥᖁᑎᐅᔪᓄᑦ ᑖᒃᑯᐊ     

    ᒪᓕᒃᑕᐅᔭᕆᐊᖃᖅᑎᓪᓗᒋᑦ ᐃᓕᓐᓂᐊᕐᓯᒪᔪᓄᑦ ᐊᓯᖏᑎᒍ  

    ᑲᓇᑕᐅᑉ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ;   

    ᐅᕝᕙᓘᓐᓃᑦ 

  (b) ᐊᑐᖅᑕᐅᓐᓂᕈᓂ 

   (i) ᑲᔪᓯᔪᓐᓇᕐᑎᑕᐅᓗᑎᒃ ᖃᐅᔨᓴᖅᑕᐅᓂᖕᒥᑦ ᒪᓕᒐᕋᓛᑎᒍ,  

    ᐊᒻᒪᓗ 

   (ii) ᐱᔭᕇᕐᓯᓗᑎᑦ ᐱᓕᕆᐊᕆᔭᐅᒋᐊᖃᖅᑐᓄᑦ ᑖᒃᑯᐊ   

    ᐋᕿᒃᑕᐅᓯᒪᔪᑦ ᒪᓕᒐᕋᓛᓂᒃ. 

  

ᐃᓚᒋᔭᐅᔪᓐᓇᖏᓚ  

 (2) ᐃᓄᑦ ᐱᔪᓐᓇᐅᑎᖃᖏᑯᓂ ᐃᓯᕈᓐᓇᐅᑎᒥ ᐃᓚᒋᔭᐅᔾᔪᑎᖓᓄᑦ ᑖᒃᑯᓄᖓ 

CPA NWT/NU ᑭᓯᐊᓂ ᑖᓐᓇ ᐃᓄᒃ ᐊᑭᓕᒃᓴᖃᖏᑯᓂ.  

  

ᑐᒃᓯᕋᐅᑎᖃᕐᓂᖅ ᐃᓚᒋᔭᐅᔾᔪᑎᓄᑦ 

20. (1) ᐃᓄᒃ ᑐᒃᓯᕋᓐᓂᕈᓂ ᐊᑎᓕᐅᕆᔨᒧᑦ ᐃᓯᕈᓐᓇᓂᕐᒧᑦ ᐃᓚᒋᔭᐅᔾᔪᑎᖓᓄᑦ 

ᑖᒃᑯᓄᖓ CPA NWT/NU ᑭᓯᐊᓂ ᐊᑐᐃᓐᓇᐅᑐᐊᕐᐸᑦ, 

ᐱᔪᓐᓇᕐᓂᖅᑖᖅᑎᑕᐅᔾᔪᑎᒋᔭᕕᓂᕐᒥᓄᑦ. 

  

ᑐᒃᓯᕋᐅᑏᑦ ᒪᓕᖁᔭᐅᔪᓂᒃ 

 (2) ᑖᒃᑯᐊ ᑐᒃᓯᕋᐅᑏᑦ ᐃᓚᖓᑎᒍ ᐃᓚᒃᑲᓐᓂᖓᓂ (1)−ᒥᒃ ᐃᒪᐃᑦᓴᕆᐊᓖᑦ 

  (a) ᑖᒃᑯᐊ ᑎᑎᕋᕐᕕᒃᓴᑎᒍᑦ ᐋᕿᒃᑕᐅᓯᒪᔪᓂ ᐊᖏᕐᑕᐅᓯᒪᔭᕆᐊᓖᑦ  

   ᐊᒻᒪᓗ ᐋᕿᒃᓯᐊᕐᓯᒪᓗᑎᒃ ᑐᑭᖏᑦ ᐊᖏᕐᑕᐅᓯᒪᓂᖏᑦ ᑲᑎᒪᔨᓄᑦ; 

  (b) ᐱᖃᓯᐅᑎᔪᑦ ᒪᓕᓪᓗᒋᑦ: 

   (i) ᓇᓗᓇᐃᑯᑕᐅᔪᑦ ᓈᒻᒪᒋᔭᐅᓪᓗᑎᒃ     

    ᑲᑎᒪᔨᓄᑦ ᑖᓐᓇ ᑐᒃᓯᕋᕐᑐᖅ ᐱᔪᓐᓇᕐᑎᖃᓕᕐᑐᓂ   

    ᐃᓯᕈᓐᓇᓂᕐᒧᑦ, 

   (ii) ᓇᓗᓇᐃᑯᑕᐅᔪᑦ ᓈᒻᒪᒋᔭᐅᓪᓗᑎᒃ ᑲᑎᒪᔨᓄᑦ ᑖᓱᒪ   

    ᑐᒃᓯᕋᕐᑑᑉ ᓇᓗᓇᐃᒃᑯᑕᖓᓐᓂ, 

   (iii) ᐊᑐᐊᖅᓯᒪᔪᑦ ᒪᓕᒐᕋᓛᓂᒃ, ᓇᓗᓇᐃᑯᑕᐅᔪᑦ   

    ᓈᒻᒪᒋᔭᐅᓪᓗᑎᒃ ᑲᑎᒪᔨᓄᑦ ᑖᓱᒪ ᑐᒃᓯᕋᕐᑑᑉ   

    ᐱᔪᓐᓇᕐᓂᖓᓄᑦ, 

   (iv) ᑭᓯᐊᓂ ᐊᑐᐃᓐᓇᐅᑐᐊᕐᐸᑦ, ᓇᓗᓇᐃᒃᑯᑕᖃᕈᓂ   

    ᐃᖃᓇᐃᔮᕆᔭᖓᓄᑦ ᓇᓪᓕᐅᑯᒫᒧᑦ ᐊᑭᓖᔾᔪᑎᒥᓂᖏᓐᓂᑦ,  

    ᑐᓂᔭᐅᓯᒪᓪᓗᑎᒃ ᓇᒻᒥᓂᖁᑎᒋᔭᐅᔪᓄᑦ ᑖᒃᑯᓂᖓ   

    ᐊᖏᕈᑕᐅᓯᒪᔪᑦ ᑲᔪᓯᒍᓐᓇᕐᓂᕐᒥᓄᑦ ᓇᖕᒥᓂᓕᓐᓄᑦ ᑲᓇᑕᒥ, 

    ᑖᒃᑯᐊ ᖁᑦᓯᓂᖓᓂ ᑭᓇᐅᔭᑦ ᓈᒻᒪᒋᔭᐅᔪᒃ ᑲᑎᒪᔨᓄᑦ, 

    ᑐᓴᐅᒪᔾᔪᑏᑦ ᓇᓪᓕᐊᒍᑐᐃᓐᓇᕐ ᖃᐅᔨᓴᖅᑕᐅᓯᒪᔪᑦ,   

    ᐱᓕᕆᐊᖑᔪᑦ ᐅᕝᕙᓘᓐᓃᑦ ᐊᑲᐅᖏᓕᐅᕈᑕᐅᓯᒪᔪᑦ   

    ᒪᓕᓪᓗᒋᑦ ᖃᓄᐃᓕᐅᕈᑎᒥᓃᑦ ᐅᕝᕙᓘᓐᓃᑦ ᐱᔪᓐᓇᕐᓂᖏᑦ 

    ᑖᓱᒪ ᑐᒃᓯᕋᕐᑑᑉ ᑖᑯᐊ ᑐᕌᖓᑎᓪᓗᒋᑦ ᑐᒃᓯᕋᕐᑑᑉ   

    ᐆᑦᑐᕋᐅᑎᖏᓐᓂᒃ ᐃᖃᓇᐃᔮᑎᒍ ᓄᓇᓕᖕᓂᒃ   

    ᐊᕕᒃᑐᖅᓯᒪᔪᓂ, ᐊᓯᖏᑎᒍᓪᓘᓐᓃᑦ ᓄᓇᑦᓯᐊᕐᒥᒃ   

    ᐅᕝᕙᓘᓐᓃᑦ ᓇᓪᓕᐊᒍᑐᐃᓐᓇᕐ ᒪᓕᒐᐃᑦ ᐃᓗᐊᓂ   

    ᐊᐅᓚᑕᐅᔪᓐᓇᖅᑐᑦ ᑲᓇᑕᒥ,  

   (vi) ᑎᑎᖃᖁᑎᖏᑦ ᑖᓱᒪ ᑐᒃᓯᕋᕐᑑᑉ ᐊᖏᕈᑎᐅᔪᒪᓪᓗᓂ  

    ᐊᑎᓕᐅᕐᑎᒧᑦ, ᐅᕝᕙᓘᓐᓃᑦ ᐃᓄᒃ ᓂᕈᐊᕐᑕᐅᓯᒪᔪᑦ   

    ᐊᑎᓕᐅᕆᔨᖕᒧᑦ, ᖃᐅᔨᓴᖅᑕᐅᖁᔭᐅᓪᓗᓂ    

    ᓇᒡᓕᐊᓂᑐᐃᓐᓇᕐ ᐃᓄᖕᒥ, ᒐᕙᒪᑎᒍ ᐅᕝᕙᓘᓐᓃᑦ   

    ᑎᒥᖁᑎᐅᔪᓂ ᑖᒃᑯᐊ ᒪᓕᓪᓗᒋᑦ ᓇᓗᓇᐃᕐᑕᐅᓯᒪᔪᑦ  

    ᐅᕝᕙᓘᓐᓃᑦ ᑐᓴᐅᒪᔾᔪᑎᐅᔪᓂᒃ ᑐᓂᔭᐅᓯᒪᔪ ᑖᓱᒪ   

    ᑐᒃᓯᕋᕐᑐᒥᒃ ᑎᑎᕋᕐᕕᒃᓴᑎᒍᑦ ᐋᕿᒃᑕᐅᓯᒪᔪᓂ ᐅᕝᕙᓘᓐᓃᑦ  

    ᐃᑲᔫᑎᐅᓂᐊᕐᑐᓂ ᐸᐃᐹᓂᒃ, ᐊᒻᒪᓗ ᐊᖏᕈᑕᐅᓯᒪᔪᑦ ᐃᓄᒃ 

    ᓇᓗᓇᐃᕐᑕᐅᓯᒪᔪᖅ ᐅᕝᕙᓘᓐᓃᑦ ᖃᐅᔨᓴᖅᑕᐅᔾᔪᑎᒃᓴᑦ  

    ᐋᕿᖅᑕᐅᓯᒪᓕᕐᑎᓪᓗᒋᑦ ᐊᑐᐃᓐᓇᐅᕈᓐᓇᖁᓪᓗᒋᑦ   

    ᑐᓴᐅᒪᔾᔪᑏᑦ ᑐᒃᓯᕌᕆᔭᐅᔪᓂᑦ, 

   (vii) ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᓇᓗᓇᐃᔾᔪᑏᑦ, ᑐᓴᐅᒪᔾᔪᑏᑦ  

    ᐅᕝᕙᓘᓐᓃᑦ ᐃᑲᔫᑎᐅᓂᐊᕐᑐᐃᑦ ᐸᐃᐹᑦ ᐋᕿᖅᑕᐅᓯᒪᔪᑦ  

    ᒪᓕᒐᕋᓛᑎᒍ ᐅᕝᕙᓘᓐᓃᑦ ᑐᒃᓯᕋᕐᑕᐅᓯᒪᔪ ᑲᑎᒪᔨᓄᑦ;  

    ᐊᒻᒪᓗ  

  (c) ᐊᑭᓖᔾᔪᑎᖃᖅᓗᑎᒃ ᐋᕿᖅᑕᐅᓂᐊᕐᑎᓪᓗᒋᑦ ᒪᓕᒐᕋᓛᑦ.   

  

ᐊᑐᖅᑎᑦᑎᓂᐊᙱᓚᑦ   

 (3) ᑲᑎᒪᔩᑦ, ᓈᒻᒪᒋᔭᒥᒍᑦ ᓇᓗᓇᐃᕐᑕᐅᓯᒪᑦᓯᐊᕐᑐᑦ ᐊᑭᓕᒃᓴᓂᑦ 

ᐱᓕᕆᔾᔪᑎᒥᓃᑦ, ᐊᑐᖅᑎᑦᑎᓂᐊᖏᓚᑦ ᑐᒃᓯᕋᐅᑎᓃᑐᓂᑦ ᒪᓕᖏᑲᓗᐊᕈᑎ ᐅᕝᕙᓘᓐᓃᑦ 

ᐱᔪᓐᓇᐅᑎᖏᑦ ᑐᒃᓯᕋᕐᑕᐅᑎᓪᓗᒋᑦ. 

ᐃᓚᒋᔭᔾᔪᑏᑦ ᐊᖏᕐᑕᐅᑎᓪᓗᒋᑦ 

 (4) ᑲᑎᒪᔩᑦ, ᓈᒻᒪᒋᔭᒥᒍᑦ ᑐᒃᓯᕋᐅᑎᓂ ᑖᓐᓇ ᒪᓕᒃᓯᐊᕐᓯᒪᓂᖓ 

ᑐᒃᓯᕋᕐᑕᐅᓯᒪᔪᓂ ᐊᒻᒪᓗ ᑲᔪᓯᓂᖃᖅᓗᑎᒃ ᐱᔪᓐᓇᐅᑎᖏᓐᓂᒃ ᑐᒃᓯᕋᕐᑕᐅᑎᓪᓗᒋᑦ, ᑖᓐᓇ 

ᑐᕌᕐᑎᓪᓗᒍ ᐊᑎᓕᐅᕆᔨᓐᓄᑦ 

  (a) ᐊᑎᓕᐅᑕᐅᓕᕐᓗᓂ ᑖᓐᓇ ᑐᒃᓯᕋᕐᓯᒪᔪᖅ ᐊᑎᓕᐅᕆᔨᒧᑦ; ᐊᒻᒪᓗ  

  (b) ᑭᓯᐊᓂ ᐊᑐᐃᓐᓇᐅᑐᐊᕐᐸᑦ, ᑐᓂᔭᐅᔪᓐᓇᕐᑐᖅ ᐱᔪᓐᓇᐅᑎᒥᒃ  

   ᑐᒃᓯᕋᕐᓯᒪᔪᒧᑦ. 

    

ᖃᓄᐃᓕᖓᔭᐅᔪᓐᓇᕐᓂᖏᑦ   

 (5) ᑲᑎᒪᔩᑦ ᓈᒻᒪᒋᔭᒥᒍᑦ ᓈᒻᒪᒋᔭᐅᓐᓂᕐᒥᓄᑦ ᐱᓕᕆᔪᑎᖏᑦ, ᑖᒃᑯᐊ ᑲᑎᒪᔩᑦ 

  (a) ᐃᒪᐃᔪᓐᓇᕐᑐᑦ, ᐊᖏᕈᑕᐅᓯᒪᔪᒃᑯᑦ ᒪᓕᒐᕋᓛᓂᒃ,    

   ᖃᓄᐃᓕᖓᔭᐅᔾᔪᑎᑖᖅᑎᑕᐅᒍᓂ ᑖᓐᓇ ᑐᒃᓯᕋᐅᑎᐅᑉ   

   ᐃᓚᒋᔭᐅᔾᔪᑎᖓ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᕐᐸᑦ,   

   ᐱᔪᓐᓇᐅᑎᖏᑦ; ᐊᒻᒪᓗ 

  (b) ᑭᖑᓂᐊᒍ ᑕᐃᒪᐃᑦᑎᓪᓗᒍ, ᑐᓂᓯᓗᑎᒃ ᑖᓱᒧᖓ ᑐᒃᓯᕋᕐᓯᒪᔪᓄ  

   ᑎᑎᖃᖅᑎᒍ ᑐᓴᐅᒪᔾᔪᑎᓂ ᐊᒻᒪᓗ ᓇᓗᓇᐃᕐᓯᒪᓗᑎᒃ ᐱᔾᔪᑎᖏᑦ  

   ᖃᓄᐃᓕᖓᒋᐊᖃᕐᓂᖏᓐᓄᑦ, ᐊᒻᒪᓗ ᑎᑎᖃᖅᑎᒍ ᑐᓴᐅᒪᔾᔪᑎᓂ  

   ᐅᓐᓂᕐᓘᑎᖃᕈᓐᓇᕐᑐᑎᒃ ᐃᓚᖓᑎᒍ 29−ᒥᒃ. 

  

ᑐᓴᐅᒪᔾᔪᑎᒃᑯᑦ ᐊᖏᖅᑕᐅᖏᓐᓂᖅ 

 (6) ᑭᓯᐊᓂ ᑲᑎᒪᔩᑦ ᓈᒻᒪᓴᖏᐸᑕ ᑖᒃᑯᓂᖓ ᑐᒃᓯᕋᐅᑎᓂᒃ ᐊᒻᒪᓗ 

ᐱᔪᓐᓇᐅᑎᖏᑦ ᑕᑕᑎᖅᓯᒪᖏᑐᐃᓐᓇᐅᐸᑦ, ᑲᑎᒪᔩᑦ ᐃᒪᐃᔪᓐᓇᕐᑐᑦ 

  (a) ᐊᖏᕈᑕᐅᔪᓐᓇᖏᑐᑦ  ᑖᒃᑯᐊ ᐃᓚᒋᔭᐅᔾᔪᑎᐅᔪᑦ; ᐊᒻᒪᓗ  

  (b) ᑐᓂᔭᐅᓗᑎᒃ ᑐᒃᓯᕋᕐᑐᒧᑦ ᑐᓴᐅᒪᔾᔪᑎᓂ ᑎᑎᖃᖅᑯᑎᒍ ᐊᒻᒪᓗ  

   ᓇᓗᓇᐃᕐᓯᒪᓗᑎᒃ ᐱᔾᔪᑎᖏᑦ ᐊᖏᕐᑕᐅᖏᓐᓂᖏᓐᓄᑦ, ᐊᒻᒪᓗ  

   ᑖᓐᓇ ᑐᓴᐅᒪᔾᔪᑎ ᐱᔪᓐᓇᐅᑎᖃᖅᑎᑦᑎᓗᓂ ᐅᓐᓂᕐᓘᑎᓂᒃ  

   ᐃᓚᖓᑎᒍ 29−ᒥᒃ. 

  

ᑲᒪᒋᔭᐅᒋᐊᖃᕐᓂᖏᑦ ᑐᓴᐅᒪᔾᔪᑏᑦ   

21.   ᐃᓚᒋᔭᐅᔪᖅ ᑐᓴᖅᑎᑦᑎᔭᕆᐊᓕᒃ ᐊᑎᓕᐅᕆᔨᓄᑦ ᑕᕝᕙᓴᐃᓐᓇᕐ, ᑭᓯᐊᓂ 

ᐅᖓᑖᓄᖏᓪᓗᒍ ᐅᓪᓗᓂ 15−ᓂᒃ 

 (a) ᖃᐅᔨᒃᑲᐃᓗᓂ ᐊᑭᓕᒃᓴᖃᓗᐊᒧᑦ ᓱᓇᐃᕈᑎᓐᓂᑯᒥᓂᕐᒥᓄᑦ; 

 (b) ᑐᓴᐅᒪᔾᔪᑎᒃᑯᑦ ᖃᐅᔨᑎᑕᐅᓗᓂ ᐱᒋᐊᕐᓂᖓᓄ 

ᖃᐅᔨᓴᖅᑕᐅᓂᕐᒥᓄᑦ ᐅᕝᕙᓘᓐᓃᑦ ᐱᓕᕆᔾᔪᑕᐅᓕᕐᑎᓪᓗᒍ  ᑖᒃᑯᐊ 

ᒪᓕᓪᓗᒋᑦ ᖃᓄᐃᓕᐅᕈᑎᒥᓃᑦ ᐅᕝᕙᓘᓐᓃᑦ ᐱᔪᓐᓇᕐᓂᖏᑦ 

ᑲᑎᒪᔨᐅᑉ ᑐᕌᖓᔪᑦ ᐆᑦᑐᕋᐅᑎᖏᓐᓂᒃ ᐃᖃᓇᐃᔮᑎᒍ, ᓄᓇᓕᖕᓂᒃ 

ᐊᕕᒃᑐᖅᓯᒪᔪᓂ, ᐊᓯᖏᑎᒍᓪᓘᓐᓃᑦ ᓄᓇᑦᓯᐊᕐᒥᒃ ᐅᕝᕙᓘᓐᓃᑦ 

ᓇᓪᓕᐊᒍᑐᐃᓐᓇᕐ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ ᑲᓇᑕᒥ, 

ᐊᒻᒪᓗ ᓇᓗᓇᐃᖅᑕᐅᓯᒪᔪᑦ ᐊᑲᐅᖏᓕᐅᕈᑕᐅᓯᒪᔪᑦ 

ᐱᓕᕆᔾᔪᑎᒥᓃᑦ; ᐊᒻᒪᓗ 

 (c) ᐸᓯᔭᒃᓴᓕᐊᖑᔪᖃᖅᑎᓪᓗᒍ ᐱᓂᕐᓗᕐᑐᕕᓂᕐᓂ ᐃᓚᖓᑎᒍ 

ᐱᓂᕐᓗᒃᑐᓄᑦ ᐱᖁᔭᕐᔪᐊᖓᓂ, ᖃᓄᐃᓕᐅᕈᑕᐅᔪᖅ 

ᓇᓗᓇᐃᕐᑕᐅᓯᒪᔪᖅ ᑖᓱᒪ ᐃᓄᒃᑕᖓ ᐊᑐᐊᖅᓯᑦᑎᐊᕐᓗᓂ 

ᐆᑦᑐᕋᐅᑎᖏᓐᓂᒃ ᐃᖃᓇᐃᔮᑎᒍ. 

  

ᐃᓱᓕᒃᕕᖓ ᐊᒻᒪᓗ ᓄᑖᕐᖑᒃᑎᑕᐅᓂᖏᑦ ᑖᒃᑯᐊ ᐃᓚᒋᔭᐅᔾᔪᑏᑦ ᐅᕝᕙᓘᓐᓃᑦ 

ᐱᔪᓐᓇᐅᑎᖏᑦ 

 

ᐃᓱᓕᒃᕕᖏᑦ ᑖᒃᑯᐊ ᐃᓚᒋᔭᔾᔪᑎᖏᑦ ᐊᒻᒪᓗ ᐱᔪᓐᓇᐅᑎᖏᑦ 

22. ᐃᓚᒋᔭᐅᔫᑉ ᐃᓚᒋᔭᐅᔾᔪᑎᖏᑦ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᖅᐸᑦ, 

ᐱᔪᓐᓇᐅᑎᖏᑦ, ᐃᓱᓕᑎᓪᓗᒋᑦ ᓯᕗᓂᐊᒍ 

  (a) ᐅᓪᓗᖓ ᐋᕿᖅᑕᐅᓯᒪᔪᐃᑦ ᒪᓕᒐᕋᓛᑎᒍ; ᐊᒻᒪᓗ 

  (b) ᐅᓪᓗᖓ ᓇᓗᓇᐃᖅᑕᐅᓯᒪᔪᑦ ᐊᑎᓕᐅᕆᔨᓐᓄᑦ. 

  

ᓄᑖᕐᖑᒋᐊᖅᑎᑕᐅᒍᓐᓇᕐᓂᖏᑦ 

23. ᐃᓚᒋᔭᐅᔪᖅ ᐱᔪᓐᓇᕐᑎᑕᐅᓗᓂ ᐃᓄᒃᑕᖓ ᐃᓚᒋᔭᐅᔾᔪᑎᒧᑦ ᐊᒻᒪᓗ, ᑭᓯᐊᓂ 

ᐊᑐᐃᓐᓇᐅᔪᖃᖅᐸᑦ, ᐱᔪᓐᓇᐅᑎᖏᑦ, ᓄᑖᖑᑎᑕᐅᓗᑎᒃ ᑭᓯᐊᓂ 

  (a) ᐃᓄᒃᑕᖓ ᓯᕗᓂᐊᒍ ᐃᓚᒋᔭᐅᓐᓂᕈᓂ ᐊᒻᒪᓗ, ᑭᓯᐊᓂ   

   ᐊᑐᐃᓐᓇᐅᑐᐊᕐᐸᑦ, ᐱᔪᓐᓇᐅᑎᖏᑦ, 

   (i) ᑕᐃᒪᐃᑎᓪᓗᒍ, ᑐᒃᓯᕋᖅᑐᖃᖅᑎᓪᓗᒍ,    

    ᓄᖃᖓᑎᑕᐅᖃᐃᓐᓇᕐᓂᖓᓄᑦ, ᐅᕝᕙᓘᓐᓃᑦ 

   (ii) ᓄᖃᖅᑎᑕᐅᓗᓂ; ᐅᕝᕙᓘᓐᓃᑦ; 

  (b) ᐃᓄᒃᑕᖓ 

   (i) ᑐᒃᓯᕋᕆᐊᖃᕈᓐᓃᑎᑕᐅᓂᖅ ᐃᓚᒋᔭᐅᔾᔪᑎᑖᕈᑎᒥᒃ ᐊᒻᒪᓗ,  

    ᑭᓯᐊᓂ ᐊᑐᐃᓐᓇᐅᑐᐊᕐᐸᑦ, ᐱᔪᓐᓇᐅᑎᖏᑦ, 

   (ii) ᐱᔭᕇᖅᓯᑎᓐᓇᒍ ᑲᔪᓯᔪᓐᓇᐅᑎᒥᒃ ᐱᔪᓐᓇᕐᓂᕐᒧᑦ   

    ᐱᖁᔭᐅᓯᒪᔪᓂᒃ ᑖᒃᑯᐊ ᐋᕿᖅᑕᐅᓯᒪᔪᑦ ᒪᓕᒐᕋᓛᓂᒃ,  

    ᑲᔪᓯᑎᒃᓯᓐᓂᖏᑯᓂ ᑎᑎᕋᕐᑕᐅᓯᒪᔭᕆᐊᓕᖕᓂᒃ ᑖᒃᑯᐊ  

    ᐋᕿᖅᓯᒪᔪᑦ ᒪᓕᒐᕋᓛᓂᒃ ᐅᕝᕙᓘᓐᓃᑦ ᐱᔭᕇᓂᖏᑯᓂᖏᑦ 

    ᐊᓯᖏᑦ ᓄᑖᖑᑎᑕᐅᔾᔪᑎᓂᒃ ᐋᕿᒃᑕᐅᓯᒪᔪᑦ   

    ᒪᓕᒐᕋᓛᓃᑐᓂ, ᐅᕝᕙᓘᓐᓃᑦ  

   (iii) ᑲᔪᓯᔪᓐᓇᕈᓃᕐᑐᐃᑦ ᐱᔪᓐᓇᐅᑎᑖᕈᑎᓂᒃ    

    ᐃᓚᒋᔭᐅᔾᔪᑎᓄᑦ.  

ᑐᒃᓯᕋᑐᑦ ᓄᑖᕐᖑᑎᑕᐅᓂᕐᒧᑦ 

24. (1) ᐃᓚᒋᔭᐅᔪᖅ ᑲᔪᓯᔪᒪᓐᓂᕈᓂ ᐃᓚᒋᔭᐅᒋᐊᖅ ᐆᑦᑐᕋᐅᑏᑦ ᐃᖃᓇᐃᔮᑎᒍ, 

ᑖᒃᑯᐊ ᐊᑐᐊᖅᓯᒪᔪᑦ ᑕᐃᑲᓂ ᒪᓕᒐᕋᓛᓂᒃ, ᑖᓐᓇ ᑐᒃᓯᕋᕈᓐᓇᕐᑐᖅ ᐊᕌᒍᑕᒫᑦ 

ᐊᑎᓕᐅᕆᔨᒧᑦ ᑖᒃᑯᐊ ᓄᑖᖑᕐᒋᐊᕈᑎᓂᒃ ᐃᓚᒋᔭᐅᔾᔪᑎᓄᑦ ᐊᒻᒪᓗ ᑭᓯᐊᓂ 

ᐊᑐᐃᓐᓇᐅᑐᐊᕐᐸᑦ, ᐱᔪᓐᓇᐅᑎᖏᑦ.  

  

ᑐᒃᓯᕋᖅᑕᐅᔫᑉ ᐱᖁᔭᐅᔾᔪᑕᐅᔪᓂ 

 (2) ᑐᒃᓯᕋᕐᓂᖅ ᓄᑖᖑᒋᐊᕈᑎᒃᓴᓂᑦ 

  (a) ᐋᕿᖅᓯᒪᔭᕆᐊᓖᑦ ᐅᓪᓗᖓᓂ ᐅᕝᕙᓘᓐᓃᑦ     

   ᐃᓱᓕᒃᕕᒃᓴᖓᓅᓚᐅᕐᑎᓐᓇᒍ ᑖᓱᒪ ᐃᓚᒋᔭᐅᔫᑉ ᐃᓚᒋᔭᐅᔾᔪᑎᖓ  

   ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᕐᐸᑦ, ᐱᔪᓐᓇᐅᑎᖏᑦ; 

  (b) ᐋᕿᖅᑕᐅᓯᒪᔪᑦ ᑎᑎᕋᕐᕕᒃᓴᑎᒍᑦ ᐊᖏᕐᑕᐅᓯᒪᓗᓂ ᑲᑎᒪᔨᓄᑦ; 

  (c) ᐱᖃᓯᐅᑎᔪᑦ ᒪᓕᓪᓗᒋᑦ: 

    (i) ᓇᓗᓇᐃᕐᓯᒪᓂᖏᑦ ᓈᒻᒪᒋᔭᐅᐸᑕ ᑲᑎᒪᔨᓄᑦ ᑖᓐᓇ  

    ᑐᒃᓯᕋᕐᑐᖅ ᐃᓚᒋᔭᐅᔾᔪᑎᖓᓄᑦ ᐊᒻᒪᓗ ᑭᓯᐊᓂ   

    ᐊᑐᐃᓐᓇᐅᑐᐊᕐᐸᑦ, ᐱᔪᓐᓇᐅᑎᖏᑦ     

    ᓄᑖᖑᒋᐊᕐᑎᑕᐅᑎᓪᓗᒋᑦ, 

   (ii) ᑐᓴᐅᒪᔾᔪᑏᑦ ᓇᓪᓕᐊᒍᑐᐃᓐᓇᕐ ᖃᐅᔨᓴᖅᑕᐅᓯᒪᔪᑦ,   

    ᐱᓕᕆᐊᖑᔪᑦ ᐅᕝᕙᓘᓐᓃᑦ ᐊᑲᐅᖏᓕᐅᕈᑕᐅᓯᒪᔪᑦ   

    ᒪᓕᓪᓗᒋᑦ ᖃᓄᐃᓕᐅᕈᑎᒥᓃᑦ ᐅᕝᕙᓘᓐᓃᑦ ᐱᔪᓐᓇᕐᓂᖏᑦ 

    ᑖᓱᒪ ᑐᒃᓯᕋᕐᑑᑉ ᑖᑯᐊ ᑐᕌᖓᑎᓪᓗᒋᑦ ᑐᒃᓯᕋᕐᑑᑉ   

    ᐆᑦᑐᕋᐅᑎᖏᓐᓂᒃ ᐃᖃᓇᐃᔮᑎᒍ ᓄᓇᓕᖕᓂᒃ   

    ᐊᕕᒃᑐᖅᓯᒪᔪᓂ, ᐊᓯᖏᑎᒍᓪᓘᓐᓃᑦ ᓄᓇᑦᓯᐊᕐᒥᒃ   

    ᐅᕝᕙᓘᓐᓃᑦ ᓇᓪᓕᐊᒍᑐᐃᓐᓇᕐ ᒪᓕᒐᐃᑦ ᐃᓗᐊᓂ   

    ᐊᐅᓚᑕᐅᔪᓐᓇᖅᑐᑦ ᑲᓇᑕᒥ, 

   (iii) ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᓇᓗᓇᐃᔾᔪᑏᑦ, ᑐᓴᐅᒪᔾᔪᑏᑦ  

    ᐅᕝᕙᓘᓐᓃᑦ ᐃᑲᔫᑎᐅᓂᐊᕐᑐᐃᑦ ᐸᐃᐹᑦ ᐋᕿᖅᑕᐅᓯᒪᔪᑦ  

    ᑖᒃᑯᓇᖓ ᒪᓕᒐᕋᓛᑎᒍ ᐅᕝᕙᓘᓐᓃᑦ ᑐᒃᓯᕋᕐᑕᐅᓯᒪᔪ  

    ᑲᑎᒪᔨᓄᑦ; ᐊᒻᒪᓗ   

  (d) ᐊᑭᓖᔾᔪᑎᖃᖅᓗᑎᒃ ᐋᕿᖅᑕᐅᓂᐊᕐᑎᓪᓗᒋᑦ ᒪᓕᒐᕋᓛᑦ. 

  

ᑭᖑᕙᖅᑐᑦ ᑐᒃᓯᕋᐅᑏᑦ 

  (3) ᓱᖁᑎᒋᖏᓪᓗᒋᑦ ᑕᐃᑲᓂ ᑎᑎᖃᐃᑦ ᐊᕕᒃᑐᖅᓯᒪᔪᓂ (2)(a)−ᒥᒃ, ᑖᓐᓇ 

ᐊᑎᓕᐅᕆᔨ ᐃᒪᐃᔪᓐᓇᕐᑐᖅ, ᐊᖏᕈᑕᐅᓯᒪᔾᔪᑎ ᒪᓕᒐᕋᓛᑎᒍ, ᐱᔪᓐᓇᕐᓂᖃᕐᓗᓂ ᑖᓐᓇ 

ᑐᒃᓯᕋᕐᑐᖅ, ᐋᑭᓖᔾᔪᑎᓂᒃ ᑭᖑᕙᕐᑎᓪᓗᒋᑦ ᐋᕿᖅᑕᐅᓂᐊᕐᑎᓪᓗᒋᑦ ᒪᓕᒐᕋᓛᑎᒍ, 

ᑐᒃᓯᕋᕐᑎᓪᓗᒍ ᓄᑖᖑᒋᐊᕈᑎᓂᒃ ᐃᓄᒃᑕᖓᑕ ᐃᓚᒋᔭᐅᔾᔪᑎᖓᓂ ᐊᒻᒪᓗ, ᑭᓯᐊᓂ 

ᐊᑐᐃᓐᓇᐅᑐᐊᕐᐸᑦ, ᐱᔪᓐᓇᐅᑎᖏᑦ, ᑭᖑᓂᐊᒍ ᐅᓪᓗᖓᑕ ᐃᓱᓕᕐᕕᖓᓂᒃ, ᑭᓯᐊᓂ ᑖᓐᓇ 

ᐊᑎᓕᐅᕆᔨ ᓈᒻᒪᒃᓴᕈᓂ ᐱᔾᔪᑎᒋᔭᐅᔪᓂ ᑭᖑᕙᕐᑎᓪᓗᒍ ᑐᓂᓯᓂᖓᓄᑦ ᓄᑖᖑᒋᐊᕈᑎᓂᒃ. 

  

ᐊᑐᖅᑎᑦᑎᓂᐊᙱᓚᑦ  

 (4) ᑲᑎᒪᔩᑦ, ᓈᒻᒪᒋᔭᒥᒍᑦ ᓇᓗᓇᐃᕐᑕᐅᓯᒪᑦᓯᐊᑐᑦ ᐊᑭᓕᒃᓴᓂᑦ ᐱᓕᕆᔾᔪᑎᒥᓃᑦ, 

ᐊᑐᖅᑎᑦᑎᓂᐊᖏᓚᑦ ᑐᒃᓯᕋᐅᑎᓃᑐᓂᑦ ᒪᓕᖏᑲᓗᐊᕈᑎ ᐅᕝᕙᓘᓐᓃᑦ ᐱᔪᓐᓇᐅᑎᖏᑦ 

ᑐᒃᓯᕋᕐᑕᐅᑎᓪᓗᒋᑦ. 

 

ᓄᑖᕐᖑᖅᑎᑕᐅᓂᖅ 

 (5) ᐊᑎᓕᐅᕆᔨ ᐃᒪᐃᔪᓐᓇᕐᑐᖅ, ᓈᒻᒪᓴᓂᕐᒥᓄᑦ ᑖᓐᓇ ᑐᒃᓯᕋᕐᑐᖅ 

ᒪᓕᒃᓯᐊᕋᓗᐊᕐᒪᖔᑦ ᑐᒃᓯᕋᕐᑕᐅᓯᒪᔪᓂ ᐊᒻᒪᓗ ᓄᑖᖑᒋᐊᕈᓐᓇᑎᑖᕐᑎᑕᐅᓗᓂ, 

ᓄᑖᖑᑎᑕᐅᓗᓂ ᑲᑎᒪᔨᐅᑉ ᐃᓚᒋᔭᐅᔾᔪᑎᖓᓂ ᐊᒻᒪᓗ ᑭᓯᐊᓂ ᐊᑐᐃᓐᓇᐅᑐᐊᕐᐸᑦ, 

ᐱᔪᓐᓇᐅᑎᖏᑦ. 

  

ᖃᓄᐃᓕᖓᔭᐅᔪᓐᓇᕐᓂᖏᑦ  

 (6)  ᑭᓯᐊᓂ ᑲᑎᒪᔩᑦ ᓈᒻᒪᒋᔭᒥᒍᑦ ᓈᒻᒪᒋᔭᐅᓐᓂᕐᒥᓄᓪᓗ ᐱᓕᕆᔪᑎᖏᓂᑦ, 

ᑖᒃᑯᐊ ᑲᑎᒪᔩᑦ 

  (a) ᐃᒪᐃᓕᖓᒍᓐᓇᕐᑐᖅ ᖃᓄᐃᓕᖓᔭᐅᔾᔪᑎᑖᖅᑎᑕᐅᒍᓂ ᑖᓐᓇ  

   ᑐᒃᓯᕋᐅᑎᐅᑉ ᓄᑖᖑᕐᑎᑕᐅᓂᖏᑦ ᐃᓚᒋᔭᐅᔾᔪᑎᖓᓄ ᐊᒻᒪᓗ,  

   ᑭᓯᐊᓂ ᐊᑐᐃᓐᓇᐅᑐᐊᕐᐸᑦ, ᐱᔪᓐᓇᐅᑎᖏᑦ; ᐊᒻᒪᓗ 

  (b) ᑭᖑᓂᐊᒍ ᑕᐃᒪᐃᑦᑎᓪᓗᒍ, ᑐᓂᓯᓗᑎᒃ ᑖᓱᒧᖓ ᑐᒃᓯᕋᕐᓯᒪᔪᒧᑦ  

   ᑎᑎᖃᖅᑎᒍ ᑐᓴᐅᒪᔾᔪᑎᓂ ᐊᒻᒪᓗ ᓇᓗᓇᐃᕐᓯᒪᓗᑎᒃ   

   ᐱᔾᔪᑎᖏᓐᓂᒃ ᖃᓂᐃᓕᖓᒋᐊᖃᕐᓂᖏᓐᓄᑦ, ᐊᒻᒪᓗ ᑎᑎᖃᖅᑎᒍ  

   ᑐᓴᐅᒪᔾᔪᑎᓂ ᐅᓐᓂᕐᓘᑎᖃᕈᓐᓇᕐᑐᑎᒃ ᐃᓚᖓᑎᒍ ᐃᓚᖓᓂ  

   29−ᒥᒃ. 

  

ᑐᓴᐅᒪᔾᔪᑎᒃᑯᑦ ᐊᖏᖅᑕᐅᖏᓐᓂᖅ 

 (7) ᑭᓯᐊᓂ ᑲᑎᒪᔩᑦ ᓈᒻᒪᓴᖏᐸᑕ ᑖᒃᑯᓂᖓ ᑐᒃᓯᕋᐅᑎᓂᒃ ᐊᒻᒪᓗ 

ᐱᔪᓐᓇᐅᑎᖏᑦ ᑕᑕᑎᖅᓯᒪᖏᑐᐃᓐᓇᐅᐸᑦ ᓄᑖᖑᕐᑎᑕᐅᓂᐊᕐᑎᓪᓗᒋᑦ, ᑲᑎᒪᔩᑦ 

ᐃᒪᐃᔪᓐᓇᕐᑐᑦ 

  (a) ᐊᖏᕈᑕᐅᔪᓐᓇᖏᑐᑦ ᑖᒃᑯᐊ ᑐᒃᓯᕋᐅᑏᑦ ᓄᑖᖑᕐᑎᑕᐅᔾᔪᑎᖏᓐᓂᒃ; 

   ᐊᒻᒪᓗ 

  (b) ᑐᓂᓗᒍ ᑖᓐᓇ ᑐᒃᓯᕋᕐᑐᖅ ᑐᓴᐅᒪᔾᔪᑎᓂ ᑎᑎᖃᖅᑯᑎᒍ ᐊᒻᒪᓗ  

   ᓇᓗᓇᐃᕐᓯᒪᓗᑎᒃ ᐱᔾᔪᑎᖏᑦ ᐊᖏᕐᑕᐅᓂᖏᓐᓄᑦ, ᐊᒻᒪᓗ ᑖᓐᓇ  

   ᑐᓴᐅᒪᔾᔪᑎ ᐱᔪᓐᓇᐅᑎᖃᖅᑎᑦᑎᓗᓂ ᐅᓐᓂᕐᓘᑎᓂᒃ ᐃᓚᖓᑎᒍ  

   29−ᒥᒃ. 

ᐊᖏᖅᑕᐅᖏᓐᓂᖅ, ᓄᖅᑲᖓᑦᑎᑕᐅᑲᐃᓐᓇᕐᓂᖅ ᐅᕝᕙᓘᓐᓃᑦ ᓄᖅᑲᖅᑎᑕᐅᑎᓪᓗᒋᑦ 

  

ᐱᔾᔪᑎᖓᑕ ᐊᖏᖅᑕᐅᖏᓐᓂᖏᑦ 

25. ᑐᒃᓯᕋᐅᑏᑦ ᐃᓚᒋᔭᐅᔾᔪᑎᒃᓴᓄᑦ ᐅᕝᕙᓘᓐᓃᑦ ᓄᑖᖑᕐᑎᑕᐅᓂᕐᒧᑦ ᑲᑎᒪᔨᐅᑉ 

ᐃᓚᒋᔭᐅᔾᔪᑎᖏᓐᓄᑦ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᕐᐸᑦ, ᐱᔪᓐᓇᐅᑎᖏᑦ, 

ᐊᖏᕐᑕᐅᒍᓐᓇᖏᓚ ᑭᓯᐊᓂ ᑲᑎᒪᔩᑦ ᓈᒻᒪᒃᓴᒃᕈᑎ ᑖᒃᑯᓂᖓ 

     (a) ᑐᒃᓯᕋᕐᑐᖅ ᐅᕝᕙᓘᓐᓃᑦ ᑲᑎᒪᔨᐅᑉ ᐱᔪᓐᓇᐅᑎᖓ  

ᐆᑦᑐᕋᐅᑎᖏᓐᓂᒃ ᐃᖃᓇᐃᔮᑎᒍ ᓄᓇᓕᖕᓂᒃ ᐊᕕᒃᑐᖅᓯᒪᔪᓂ, 

ᓄᓇᑦᓯᐊᕐᒥᒃ ᐅᕝᕙᓘᓐᓃᑦ ᓇᓪᓕᐊᒍᑐᐃᓐᓇᕐ ᒪᓕᒐᐃᑦ ᐃᓗᐊᓂ 

ᐊᐅᓚᑕᐅᔪᓐᓇᖅᑐᑦ ᑲᓇᑕᒥ ᑖᒃᑯᐊ ᓄᖃᖅᑎᑕᐅᓂᖏᓐᓄᑦ 

ᐅᕝᕙᓘᓐᓃᑦ ᓄᖃᖓᑎᑕᐅᑲᐃᓐᓇᕐᓂᖏᓐᓄᑦ; 

  (b) ᖃᐅᔨᓴᖅᑕᐅᔪᐃᑦ ᐅᕝᕙᓘᓐᓃᑦ ᐊᓯᖏᑎᒍ ᐱᓕᕆᔾᔪᑕᐅᔪᑦ   

   ᓄᓇᓕᖕᓂᒃ ᐊᕕᒃᑐᖅᓯᒪᔪᓂ, ᐊᓯᖏᑎᒍᓪᓘᓐᓃᑦ ᓄᓇᑦᓯᐊᕐᒥᒃ  

   ᐅᕝᕙᓘᓐᓃᑦ ᓇᓪᓕᐊᒍᑐᐃᓐᓇᕐ ᒪᓕᒐᐃᑦ ᐃᓗᐊᓂ    

   ᐊᐅᓚᑕᐅᔪᓐᓇᖅᑐᑦ ᑲᓇᑕᒥ ᐱᔾᔪᑎᒋᓗᒋᑦ ᑖᒃᑯᐊ ᑐᒃᓯᕋᕐᑐᐃᑦ  

   ᐅᕝᕙᓘᓐᓃᑦ ᑲᑎᒪᔨᐅᑉ ᐱᔪᓐᓇᐅᑎᖓ ᐆᑦᑐᕋᐅᑎᖏᓐᓂᒃ   

   ᐃᖃᓇᐃᔮᑎᒍ ᑕᕝᕙᓂ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ  

   ᑲᓇᑕᒥ ᐱᒋᐊᕐᑎᑕᐅᑎᓪᓗᒋᑦ; 

  (c) ᑖᓐᓇ ᑐᒃᓯᕋᕐᑐᖅ ᐅᕝᕙᓘᓐᓃᑦ ᑲᑎᒪᔨ ᐸᓯᔭᒃᓴᓕᐊᖑᓐᓂᕈᓂ  

   ᐱᓂᕐᓗᓂᕐᒧᑦ ᐃᓚᖓᑎᒍ ᐱᖁᔭᐅᑉ ᐅᕝᕙᓘᓐᓃᑦ ᐱᓂᕐᓗᓐᓂᕈᓂ  

   ᐃᓚᖓᑎᒍ ᐱᓂᕐᓗᒃᑐᓄᑦ ᐱᖁᔭᕐᔪᐊᖓᓂ, ᖃᓄᐃᓕᐅᕈᑕᐅᔪᖅ  

   ᓇᓗᓇᐃᕐᑕᐅᓯᒪᔪᖅ ᑖᓱᒪ ᐃᓄᒃᑕᖓ ᐊᑐᐊᖅᓯᑦᑎᐊᕐᓗᓂ   

   ᐆᑦᑐᕋᐅᑎᖏᓐᓂᒃ ᐃᖃᓇᐃᔮᑎᒍ; 

  (d) ᑖᓐᓇ ᑐᒃᓯᕋᕐᑐᖅ ᐅᕝᕙᓘᓐᓃᑦ ᑲᑎᒪᔨ ᐊᑭᓕᒃᓴᖃᖏᑯᓂ;   

   ᐅᕝᕙᓘᓐᓃᑦ 

  (e) ᑖᓐᓇ ᐊᖏᕐᑕᐅᖏᓐᓂᖓ ᐊᑭᓕᒃᓴᓕ ᓇᓪᓕᐊᒍᑐᐃᓐᓇᕐ ᐊᓯᖏᑎᒍ 

   ᑐᕌᖓᓗᑎᒃ ᓴᑉᐳᔭᐅᒋᐊᖃᕐᓂᖏᑦ ᑕᖃᑯᐊ. 

  

ᐱᔾᔪᑎᖓᑕ ᓄᖅᑲᖓᑦᑎᑕᐅᑲᐃᓇᕐᓂᖏᑦ 

26. (1) ᑲᑎᒪᔨᐅᑉ ᐃᓚᒋᔭᐅᔾᔪᑎᖓ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᕐᐸᑦ, 

ᐱᔪᓐᓇᐅᑎᖏᑦ, ᓄᖃᖓᑎᑕᐅᑲᐃᓇᕐᑎᓪᓗᒋᑦ, ᑭᓯᐊᓂ ᑲᑎᒪᔩᑦ ᓈᒻᒪᒃᓴᕈᑎ ᐅᑯᓂᖓ 

  (a) ᓇᓪᓕᐊᒍᑐᐃᓐᓇᕐ ᒪᓕᒃᑕᓴᐃᑦ ᐋᕿᒃᑕᐅᓯᒪᔪᑦ ᐃᓚᖓᑎᒍ   

   ᑎᑎᖃᐃᑦ ᐊᕕᒃᑐᖅᓯᒪᔪᓂ 25(a) ᑎᑭᐅᑎᓗᒍ (d)−ᒧᑦ   

   ᒪᓕᑦᑕᐅᑎᓪᓗᒋᑦ; ᐅᕝᕙᓘᓐᓃᑦ 

  (b) ᓄᖃᖓᑎᑕᐅᑲᐃᓇᕈᑏᑦ ᐊᑭᓕᒃᓴᓖᑦ ᓇᓪᓕᐊᒍᑐᐃᓐᓇᕐ ᐊᓯᖏᑎᒍ 

   ᑐᕌᖓᓗᑎᒃ ᓴᑉᐳᔾᔭᐅᒋᐊᖃᕐᓂᖏᑦ ᑕᖃᑯᐊ. 

ᑐᓴᐅᒪᔾᔪᑎᑖᖅᑎᓪᓗᒋᑦ ᓄᖅᑲᖓᑲᐃᓇᕈᑎᓂᒃ 

 (2)  ᑲᑎᒪᔩᑦ ᐃᒪᐃᔪᓐᓇᕐᑐᑦ, ᑕᕝᕙᓴᐃᓐᓇᕐ ᑭᖑᓂᐊᒍ ᑐᓂᓯᔪᓐᓇᕐᑐᑦ 

ᓄᖃᒐᑲᐃᓐᓇᕈᑎᓂᒃ ᐃᓚᒃᑲᓐᓂᖓᑎᒍ (1)−ᒥᒃ, ᑐᓂᓯᓗᑎᒃ ᑲᑎᒪᔨᒧᑦ ᑎᑎᖃᒃᑯᑎᒍ 

ᑐᓴᐅᒪᔾᔪᑎᓂᒃ ᐊᒻᒪᓗ ᐱᔾᔪᑎᒋᔭᖓᓂ ᐃᓱᒪᓕᐅᕈᑕᐅᓯᒪᔪᓂ, ᐊᒻᒪᓗ ᑎᑎᖃᖅᑎᒍ 

ᑐᓴᐅᒪᔾᔪᑎᓂ ᐅᓐᓂᕐᓘᑎᖃᕈᓐᓇᕐᑐᑎᒃ ᐃᓚᖓᑎᒍ 29−ᒥᒃ. 

  

ᐊᑐᓕᖅᑎᓪᓗᒋᑦ ᓄᖅᑲᖓᑲᐃᓐᓇᕈᑏᑦ 

  (3) ᑖᓐᓇ ᑲᑎᒪᔨ ᐃᓚᒋᔭᐅᔾᔪᑎᓕᒃ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᕐᐸᑦ, 

ᐱᔪᓐᓇᐅᑎᖏᑦ, ᓄᖃᖅᑎᑕᐅᑲᐃᓇᕐᓂᕈᓂ ᑖᓐᓇ ᐃᓚᒋᔭᐅᒍᓐᓃᑲᐃᓐᓇᕐᑐᖅ 

ᐆᑦᑐᕋᐅᑎᖏᓐᓂᒃ ᐃᖃᓇᐃᔮᑎᒍ ᑭᓯᐊᓂ ᑖᓐᓇ ᓄᖃᖓᑲᐃᓐᓇᐅᑎᖓ ᐃᓱᓕᒃᐸᑦ.  

  

ᐊᑭᓕᒃᓴᖃᕈᓃᖅᑐᑦ 

 (4) ᑲᑎᒪᔩᑦ 

  (a) ᐃᒪᐃᔪᓐᓇᕐᑐᑦ, ᑐᒃᓯᕋᕐᑐᖃᖅᑎᓪᓗᒍ ᐅᕝᕙᓘᓐᓃᑦ ᓇᖕᒥᓂᒃ  

   ᐱᒋᐊᕐᑎᑦᑎᓐᓂᕈᓂ, ᓄᖃᖅᑎᑦᑎᓗᓂ ᓄᖃᖓᑲᐃᓐᓇᒍᓐᓇᐅᑎᖓ  

   ᑲᔪᓯᑎᒃᐸᒍ ᐃᓚᒃᑲᓐᓂᖓᑎᒍ (1)−ᒥᒃ ᐊᒻᒪᓗ ᑐᕌᕐᓗᒍ   

   ᐊᑎᓕᐅᕆᔨᓐᓄᑦ ᑖᓐᓇ ᐅᑎᖅᑎᑕᐅᖁᓪᓗᓂᐅ ᑲᑎᒪᔨᐅᑉ   

   ᐃᓚᒋᔭᐅᔾᔪᑎᖓᓄᑦ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᕐᐸᑦ,   

   ᐱᔪᓐᓇᐅᑎᖏᑦ, ᑭᓯᐊᓂ ᑲᑎᒪᔩᑦ ᓈᒻᒪᒋᔭᒥᒍᑦ ᑖᓐᓇ   

   ᓄᖃᖓᑲᐃᓐᓇᕈᑎ ᐊᑭᓕᒃᓴᖃᕈᓐᓃᕐᑎᓪᓗᒍ ᓇᓪᓕᐊᒍᑐᐃᓐᓇᕐ  

   ᐱᔾᔪᑎᖃᖅᑎᓪᓗᒋᑦ ᑐᕌᖓᓗᑎᒃ ᓴᑉᐳᔭᐅᒋᐊᖃᕐᓂᖏᑦ ᑕᖃᑯᐊ;  

   ᐊᒻᒪᓗ 

  (b) ᑭᖑᓂᐊᒍ ᑕᐃᒪᐃᑦᑎᓪᓗᒋ, ᑐᓂᓯᓗᑎᒃ ᑲᑎᒪᔨᒧᑦ ᑎᑎᖃᕐᓂᒃ  

   ᑐᓴᐅᒪᔾᔪᑎᓂᒃ ᐃᓱᒪᓕᐊᖑᓯᒪᔪᓂ. 

  

ᐱᔾᔪᑎᖏᑦ ᐲᖅᑕᐅᖁᓪᓗᒋᑦ ᑎᑎᕋᖅᑕᐅᓯᒪᔪᓂ 

27. (1) ᑲᑎᒪᔩᐅᑉ ᐊᑎᖓ ᐲᕐᑕᐅᔪᓐᓇᕐᑐᖅ ᑕᐃᑲᖓ ᑎᑎᕋᕐᑕᐅᓯᒪᔪᓂ 

ᐃᖃᓇᐃᔮᖓᑎᒍ ᐊᒻᒪᓗ ᑲᑎᒪᔨᐅᑉ ᐃᓚᒋᔭᐅᔾᔪᑎᖓ ᐊᒻᒪᓗ ᑭᓯᐊᓂ ᐊᑐᐃᓐᓇᐅᑐᐊᕐᐸᑦ, 

ᐱᔪᓐᓇᐅᑎᖏᑦ ᓄᖃᖅᑎᑕᐅᒍᓐᓇᕐᑐᑦ ᑭᓯᐊᓂ ᐊᑎᓕᐅᕆᔨ ᓈᒻᒪᒃᓴᕈᓂ ᑖᑯᓂᖓ  

  (a) ᑎᑎᕋᕐᑕᐅᓯᒪᔪᓂ ᐊᒻᒪᓗ ᐃᓯᕈᑎᖏᑦ ᑕᒻᒪᕐᓯᒪᔪᖅᑕᖃᕈᓂ;   

   ᐅᕝᕙᓘᓐᓃᑦ 

  (b) ᑎᑎᕋᕐᑕᐅᓯᒪᔪᓂ ᐊᒻᒪᓗ ᐃᓯᕈᑎᖓ ᐱᒋᐊᖓᕐᓂᖓᓂ ᓱᓕᖏᑐᓂᒃ 

   ᐅᕝᕙᓘᓐᓃᑦ ᒥᒃᓯᖃᖏᑐᓂ ᑐᓴᐅᒪᔾᔪᑎᓕᐅᖅᓯᒪᓪᓗᑎᒃ. 

  

ᐱᔾᔪᑎᖏᑦ ᑖᒃᑯᐊ ᓄᖅᑲᖅᑎᑕᐅᔪᑦ 

 (2) ᑲᑎᒪᔨᐅᑉ ᐃᓚᒋᔭᐅᔾᔪᑎᖏᑦ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᕐᐸᑦ, 

ᐱᔪᓐᓇᐅᑎᖏᑦ, ᓄᖃᖅᑎᑕᐅᔪᓐᓇᕐᑐᑦ ᒪᓕᓪᓗᒋᑦ ᐱᓕᕆᔾᔪᑕᐅᔪᑦ: 

  (a) ᑐᒃᓯᕋᕐᓂᕈᓂ ᑲᑎᒪᔨ; 

  (b) ᓇᓗᓇᐃᒃᑯᑕᖏᓐᓄᑦ ᑖᓐᓇ ᑲᑎᒪᔨᐅᖃᑕᐅᑎᓪᓗᒍ    

   ᐃᓅᔪᓐᓃᕐᓯᒪᓪᓗᓂ; 

  (c) ᐊᖏᕈᑕᐅᓯᒪᔪᑦ ᐊᖏᕈᑎᖃᑎᓪᓗᒋᑦ ᑭᖑᓂᐊᒍ    

   ᐅᓐᓂᕐᓗᕐᑐᖃᖅᑎᓪᓗᒍ.  

 

ᑐᓴᐅᒪᔾᔪᑏᑦ  

 (3) ᑭᓯᐊᓂ ᑖᓐᓇ ᐊᑎᓕᐅᕆᔨ ᓄᖃᖅᑎᑦᑎᒍᓂ ᑲᑎᒪᔨᐅᑉ ᐃᓚᒋᔭᐅᔾᔪᑎᖓᓂ 

ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᕐᐸᑦ, ᐱᔪᓐᓇᐅᑎᖏᑦ, ᐃᓚᖓᑎᒍ ᑎᑎᖃᐃᑦ 

ᐊᕕᒃᑐᖅᓯᒪᔪᓂ (1)(b)−ᒥᒃ, ᑖᓐᓇ ᐊᑎᓕᐅᕆᔨ ᑐᓂᓯᔪᓐᓇᕐᑐᖅ ᑲᑎᒪᔨᒧᑦ ᑎᑎᖃᕐᓂᒃ 

ᑐᓴᐅᒪᔾᔪᑎᓂᒃ ᐊᒻᒪᓗ ᐱᔾᔪᑎᖏᓐᓂ ᓄᖃᖅᑎᑕᐅᓂᕐᒧᑦ, ᐊᒻᒪᓗ ᑎᑎᖃᖅᑎᒍ 

ᑐᓴᐅᒪᔾᔪᑎᓂ ᐅᓐᓂᕐᓘᑎᖃᕈᓐᓇᕐᑐᑎᒃ ᐃᓚᖓᑎᒍ 29−ᒥᒃ. 

  

ᐃᓕᓯᒃᑲᓐᓂᕈᓇᕐᓂᖅ 

 

ᑐᒃᓯᕋᐅᑎ ᐃᓕᓯᔭᐅᒃᑲᓐᓂᕈᑎᓂᒃ 

28. (1) ᑲᑎᒪᔨᐅᑉ ᐃᓚᒋᔭᐅᔾᔪᑎᖓ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᕐᐸᑦ, 

ᐱᔪᓐᓇᐅᑎᖏᑦ, ᓄᖃᖓᑎᑕᐅᑲᐃᓇᕐᓂᕈᑎᒃ ᐅᕝᕙᓘᓐᓃᑦ ᓄᖃᖅᑎᑕᐅᑎᓪᓗᒍ ᐃᓚᖓᑎᒍ 

ᐱᖁᔭᐅᑉ ᑐᒃᓯᕋᕐᑲᓐᓂᕈᓐᓇᕐᑐᖅ ᐊᑎᓕᐅᕆᔨᒧᑦ ᐃᓕᔭᐅᑲᓐᓂᕈᑎᒃᓴᕐᒥᒃ ᑲᑎᒪᔨᐅᑉ 

ᐃᓚᐅᔾᔪᑎᖓᓂ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᕐᐸᑦ, ᐱᔪᓐᓇᐅᑎᖏᑦ. 

  

ᑐᒃᓯᕋᐅᑎ ᒪᓕᒃᑕᐅᔭᕆᐊᓕᖕᓂᒃ 

 (2) ᑐᒃᓯᕋᐅᑎ ᐃᓕᔭᐅᑲᓐᓂᕈᑎᓂ ᐃᓚᖓᑎᒍ ᐃᓚᒃᑲᓐᓂᖓᓂ (1)−ᒥᒃ 

ᐃᒪᐃᑐᖃᕐᓗᓂ 

  (a) ᐋᕿᖅᓱᐃᓗᓂ ᑕᑕᑎᕆᐊᓕᖕᓂᒃ ᑖᒃᑯᐊ ᐊᖏᕐᑕᐅᓯᒪᔭᕆᐊᓖᑦ  

   ᑲᑎᒪᔨᓄᑦ; 

  (b) ᐱᖃᓯᐅᑎᓗᑎᒃ ᓇᓗᓇᐃᑯᑕᖕᓂᒃ ᐊᒻᒪᓗ ᑐᓴᐅᒪᔾᔪᑏ ᑐᕌᖓᔪᑦ  

   ᐃᓚᖓᑎᒍ ᑎᑎᖃᐃ ᐊᕕᒃᑐᖅᓯᒪᔪᓂ 20(2)(b)−ᒥᒃ; ᐊᒻᒪᓗ 

  (c) ᐊᑭᓖᔾᔪᑎᖃᖅᓗᑎᒃ ᐋᕿᖅᑕᐅᓂᐊᕐᑎᓪᓗᒋᑦ ᒪᓕᒐᕋᓛᑦ. 

   

ᐊᑐᖅᑎᑦᑎᓂᐊᙱᓚᑦ  

 (3) ᑲᑎᒪᔩᑦ, ᓈᒻᒪᒋᔭᒥᒍᑦ ᓇᓗᓇᐃᕐᑕᐅᓯᒪᑦᓯᐊᕐᑐᑦ ᐊᑭᓕᒃᓴᓂᑦ 

ᐱᓕᕆᔾᔪᑎᒥᓃᑦ, ᐊᑐᖅᑎᑦᑎᓂᐊᖏᓚᑦ ᑐᒃᓯᕋᐅᑎᓃᑐᓂᑦ ᒪᓕᖏᑲᓗᐊᕈᑎ ᐅᕝᕙᓘᓐᓃᑦ 

ᐱᔪᓐᓇᐅᑎᖏᑦ ᑐᒃᓯᕋᕐᑕᐅᑎᓪᓗᒋᑦ. 

  

ᐊᑯᓐᓂᖓᓂ ᑐᒃᓯᕋᖅᑐᖃᖅᑎᓪᓗᒍ 

 (4) ᑐᒃᓯᕋᐅᑎ ᐃᓚᖓᑎᒍ ᐃᓚᒃᑲᓐᓂᖓᓂ (1)−ᒥᒃ ᐋᕿᖅᑕᐅᓂᐊᖏᓚᑦ 

  (a) ᓄᖃᖓᑎᑕᐅᑲᐃᓐᓇᕐᑐᖃᖅᑎᓪᓗᒍ ᓇᓗᓇᐃᕐᑕᐅᓯᒪᓂᖏᑦ,  

   ᑭᖑᓂᐊᒍ ᐃᓱᓕᒃᕕᒃᓴᖓᓄᑦ; 

  (b) ᓄᖃᖓᑎᑕᐅᑲᐃᓐᓇᕐᑐᖃᖅᑎᓪᓗᒍ ᖃᓄᐃᓕᖓᑎᑕᐅᓂᖏᑦ  

   ᐃᓚᓕᐅᑎᓯᒪᔪᑦ ᓄᖃᖓᑎᑕᐅᑲᐃᓐᓇᕐᓂᕐᒧᑦ ᑲᔪᓯᓂᖓᓐᓄᑦ,  

   ᑭᖑᓂᐊᒍ ᑲᑎᒪᔨ ᒪᓕᒃᓯᐊᕐᓯᒪᓂᖓᓄᑦ ᖃᓄᐃᓕᖓᔭᐅᖁᔭᐅᔪᓂ;  

  (c) ᓄᖃᖅᑎᑕᐅᔪᖃᖅᑎᓪᓗᒍ ᑖᓐᓇ ᑲᑎᒪᔨ ᑐᒃᓯᕋᑲᓐᓂᕐᓂᐊᖏᓚ  

   ᐃᓚᒋᔭᐅᔾᔪᑎᓂᒃ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᕐᐸᑦ,   

   ᐱᔪᓐᓇᐅᑎᖏᑦ, ᐋᕿᖅᓯᒪᔭᐅᓪᓗᓂ, ᑭᖑᓂᐊᒍ ᐃᓱᓕᒃᕕᒃᓴᖓᓄᑦ; 

  (d) ᓄᖃᖅᑎᑕᐅᔪᖃᖅᑎᓪᓗᒍ ᑖᓐᓇ ᑲᑎᒪᔨ ᑐᒃᓯᕋᑲᓐᓂᕐᓂᐊᖏᓚ  

   ᐃᓚᒋᔭᐅᔾᔪᑎᓂᒃ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᕐᐸᑦ,   

   ᐱᔪᓐᓇᐅᑎᖏᑦ, ᓇᓗᓇᐃᕐᑕᐅᓯᒪᓚᐅᕐᑎᓪᓗᒍ, ᑭᖑᓂᐊᒍ ᑲᑎᒪᔨ  

   ᒪᓕᒃᓯᐊᕐᓯᒪᓂᖓᓄᑦ ᒪᓕᒃᑕᐅᔭᕆᐊᓕᖕᓂᒃ; ᐅᕝᕙᓘᓐᓃᑦ 

  (e) ᓄᖃᖅᑎᑕᐅᔪᖃᖅᑎᓪᓗᒍ ᑖᒃᑯᓇᓂ ᓇᓪᓕᐊᓂᑐᐃᓐᓇᕐ ᑎᑎᖃᐃ  

   ᐊᕕᒃᑐᖅᓯᒪᔪᓂ (c) ᐅᕝᕙᓘᓐᓃᑦ (d)−ᒥᒃ ᑐᕌᖓᔪᑦ, ᑭᖑᓂᐊᒍ  

   ᐊᕌᒍ ᑎᓴᒪᓂᒃ ᐅᕝᕙᓘᓐᓃᑦ ᐊᓯᖏᑎᒍ ᐊᑯᓐᓂᖓᓂ   

   ᐊᑐᐃᓐᓇᐅᑎᑕᐅᔪᖅ ᒪᓕᒐᕋᓛᓂᒃ ᓯᕗᓂᐊᒍ ᐅᓪᓗᖓᑕ ᑖᒃᑯᐊ  

   ᐃᓚᒋᔭᐅᔾᔪᑎᖏᑦ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᕐᐸᑦ,   

   ᐱᔪᓐᓇᐅᑎᖏᑦ, ᓄᖃᖅᑎᑕᐅᑎᓪᓗᒍ. 

 

ᐃᓕᓯᒃᑲᓐᓂᕈᓐᓇᕐᓂᖅ ᑭᖑᓂᐊᒍ ᓄᖅᑲᖅᑎᑕᐃᑲᓐᓇᕐᑎᓪᓗᒍ 

 (5) ᓄᖃᖓᑎᑕᐅᑲᐃᓐᓇᕐᑐᖃᖅᑎᓪᓗᒍ, ᐊᑎᓕᐅᕆᔨ ᐃᓕᓯᑲᓐᓂᕈᓐᓇᕐᑐᖅ 

ᑲᑎᒪᔨᐅᑉ ᐃᓚᐅᔾᔪᑎᖏᓐᓂᒃ ᐊᒻᒪᓗ ᑭᓯᐊᓂ ᐊᑐᐃᓐᓇᐅᑐᐊᕐᐸᑦ, ᐱᔪᓐᓇᐅᑎᖏᑦ, 

ᑭᓯᐊᓂ ᐊᑎᓕᐅᕆᔨ ᓈᒻᒪᒃᓴᕈᓂ ᖃᓄᐃᓕᖓᔭᐅᔾᔪᑎᖏᓂᒃ ᐃᓚᒋᐊᕐᓯᒪᓪᓗᑎᒃ 

ᓄᖃᖅᑎᑕᐅᑲᐃᓐᓇᕈᑎᓂᒃ ᑖᑯᐊ ᑐᒃᓯᕋᐅᑏᑦ ᒪᓕᒃᑕᐅᓯᐊᓂᖏᓐᓄᑦ, ᐊᒻᒪᓗ ᑲᑎᒪᔨ 

ᒪᓕᒃᓯᐊᕐᓗᓂ ᑖᒃᑯᓂᖓ ᐱᔪᓐᓇᐅᑎᓂ.    

  

ᐃᓕᓯᒃᑲᓐᓂᕈᓇᓂᖅ ᑭᖑᓂᐊᒍ ᓄᖅᑲᖅᑎᑕᐅᑎᓪᓗᒋᑦ 

 (6) ᓄᖃᖅᑎᑕᐅᔪᖃᖅᑎᓪᓗᒍ, ᑖᓐᓇ ᐊᑎᓕᐅᕆᔨ ᐊᑎᓕᐅᕆᔪᓐᓇᕐᑐᖅ 

ᑲᑎᒪᔨᒥᑦ, ᐃᓕᓯᑲᓐᓂᕈᓐᓇᕐᑐᖅ ᑲᑎᒪᔨᐅᑉ ᐃᓚᐅᔾᔪᑎᖏᓐᓂᒃ ᐊᒻᒪᓗ ᑭᓯᐊᓂ 

ᐊᑐᐃᓐᓇᐅᑐᐊᕐᐸᑦ, ᑐᓂᓯᔪᓐᓇᕐᑐᖅ ᐱᔪᓐᓇᐅᑎᒥᓂᒃ ᑲᑎᒪᔨᐅᔪᒧᑦ, ᑭᓯᐊᓂ ᐊᑎᓕᐅᕆᔨ 

ᓈᒻᒪᒃᓴᕈᓂ ᑖᒃᑯᐊ ᒪᓕᒃᑕᐅᓯᐊᕐᓂᕋᓗᐊᕐᒪᖔᑕ ᖃᓄᐃᓕᖓᕈᔭᐅᓂᖏᑦ  ᑕᓐᓇ 

ᑲᑎᒪᔨᐅᔪᖅ ᐃᓕᔭᐅᑲᓐᓂᕈᓐᓇᕐᓂᖓᓄᑦ ᑎᑎᖃᑯᑎᒍ ᐊᒻᒪᓗ ᑭᓯᐊᓂ ᐊᑐᐃᓐᓇᐅᑐᐊᕐᐸᑦ, 

ᐱᔪᓐᓇᐅᑎᐅᔪᑦ ᒪᓕᒃᓯᐊᕋᓗᐊᕐᒪᖔᑦ, ᑖᑯᐊ ᑐᒃᓯᕋᐅᑏᑦ ᒪᓕᒃᑕᐅᑦᓯᐊᓂᖏᓐᓄᑦ, ᐊᒻᒪᓗ 

ᑲᑎᒪᔨ ᒪᓕᒃᓯᐊᕐᓗᓂ ᑖᒃᑯᓂᖓ ᐱᔪᓐᓇᐅᑎᓂ. 

  

ᑐᓴᐅᒪᔾᔪᑎᒃᑯᑦ ᐊᖏᖅᑕᐅᖏᓐᓂᖅ 

 (7) ᑭᓯᐊᓂ ᐊᑎᓕᐅᕆᔨ ᓈᒻᒪᓴᖏᐸᑕ ᑖᒃᑯᓂᖓ ᖃᓄᐃᓕᖓᔭᐅᖁᔭᐅᔪᓂ 

ᐃᓚᒋᐊᕐᓯᒪᔪᖅ ᓄᖃᖓᑲᐃᓐᓇᐅᑎᓂᒃ ᒪᓕᒃᑕᐅᓯᐊᕋᓗᐊᕐᒪᖔᑕ ᐅᕝᕙᓘᓐᓃᑦ 

ᖃᓄᐃᓕᖓᕈᔭᐅᓂᖏᑦ ᑕᓐᓇ ᑲᑎᒪᔨᐅᔪᖅ ᐃᓕᔭᐅᑲᓐᓂᕈᓐᓇᕐᓂᖓᓄᑦ ᐃᓚᒋᔭᐅᔾᔪᑎᖓ 

ᐊᒻᒪᓗ ᑭᓯᐊᓂ ᐊᑐᐃᓐᓇᐅᑐᐊᕐᐸᑦ, ᐱᔪᓐᓇᐅᑎᐅᔪᑦ ᒪᓕᒃᓯᐊᕋᓗᐊᕐᒪᖔᑦ, ᑖᓐᓇ 

ᐊᑎᓕᐅᕆᔨ ᐃᒪᐃᔪᓐᓇᕐᑐᖅ 

  (a) ᐊᖏᕈᑕᐅᔪᓐᓇᖏᑐᑦ ᑖᒃᑯᐊ ᑐᒃᓯᕋᐅᑎ ᐃᓕᓯᔭᐅᑲᓐᓂᕈᑎᓂᒃ;  

   ᐊᒻᒪᓗ 

  (b) ᑐᓂᓗᒍ ᑲᑎᒪᔨ ᑐᓴᐅᒪᔾᔪᑎᓂ ᑎᑎᖃᖅᑯᑎᒍ ᐊᒻᒪᓗ    

   ᓇᓗᓇᐃᕐᓯᒪᓗᑎᒃ ᐱᔾᔪᑎᖏᑦ ᐊᖏᕐᑕᐅᓂᖏᓐᓄᑦ.  

  

ᐅᓐᓂᕐᓗᓐᓂᖅ 

  

ᐅᓐᓂᕐᓗᓐᓂᖅ ᐊᖏᖅᑕᐅᔪᖃᖅᑎᓐᓇᒍ, ᖃᓄᐃᓕᖓᔭᐅᔪᐃᑦ ᐊᒻᒪᓗ 

ᓄᖅᑲᖅᑎᑕᐅᑲᐃᓐᓇᖅᑎᓪᓗᒋᑦ 

29. (1) ᓇᓪᓕᐊᒍᑐᐃᓐᓇᕐ ᒪᓕᓪᓗᒋᑦ ᑖᓐᓇ ᐃᓄᖕᒥᒃ ᐱᓂᕐᓗᒡᕕᐅᔪᒥ 

ᐃᓱᒪᓕᐊᖑᓯᒪᔪ ᑲᑎᒪᔨᓄᑦ ᐅᕝᕙᓘᓐᓃᑦ ᐊᑎᓕᐅᕆᔨ ᐃᒪᐃᔪᓐᓇᕐᑐᖅ, ᐃᓗᐊᓂ ᐅᓪᓗᓂ 

30−ᓂᒃ ᑭᖑᓂᐊᒍ ᑐᓂᔭᐅᓯᒪᑎᓪᓗᒋᑦ ᑎᑎᖃᕐᓂᒃ ᐱᔾᔪᑎᖏᑦ ᓇᓗᓇᐃᕐᑕᐅᓯᒪᔪᑦ 

ᐃᓱᒪᓕᐊᖑᓯᒪᔪᓂ, ᑖᒃᑯᐊ ᐅᓐᓂᕐᓘᑏᑦ ᐃᓱᒪᓕᐊᖑᓯᒪᔪᑦ ᑖᒃᑯᓇᖓ ᓄᓇᕗᒻᒥ 

ᐃᖃᖅᑐᐃᓕᕆᔨᒃᑯᓐᓄᑦ ᑖᒃᑯᐊ ᐊᖏᕈᑕᐅᓯᒪᔪᑦ ᐱᖃᓯᐅᔾᔭᐅᔪᑦ ᒪᓕᒃᑕᐅᒋᐊᖃᖅᑐᓂ 

ᓄᓇᕗᒻᒥ ᐃᖃᖅᑐᐃᓕᕆᔨᒃᑯᓐᓄᑦ: 

  (a) ᑖᓐᓇ ᐃᓄᒃ ᑐᒃᓯᕋᐅᑎᖓ ᐃᓚᒋᔭᐅᔾᔪᑎᖓᓄᑦ ᐊᖏᕐᑕᐅᖏᑯᓂ; 

  (b) ᑲᑎᒪᔨᐅᑉ ᑐᒃᓯᕋᐅᑎᖓ ᓄᑖᖑᕐᑎᑕᐅᓂᕐᒧᑦ ᐃᓄᒃᑕᖓᑕ   

   ᐃᓚᒋᔭᐅᔾᔪᑎᖓᓄᑦ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᕐᐸᑦ,   

   ᐱᔪᓐᓇᐅᑎᖏᑦ, ᐊᖏᕐᑕᐅᖏᑯᓂ; 

  (c) ᑲᑎᒪᔨᐅᑉ ᐊᑎᖓ ᐲᕐᑕᐅᓐᓂᕈᓂ ᑎᑎᖃᑯᑎᒍ ᐊᒻᒪᓗ ᑖᓱᒪ  

   ᐃᓚᒋᔭᐅᔾᔪᑎᖓᓄᑦ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᕐᐸᑦ,   

   ᐱᔪᓐᓇᐅᑎᖏᑦ, ᓄᖃᖅᑎᑕᐅᓐᓂᕈᓂ ᐱᒋᐊᖓᕐᓂᖓᓂ ᓱᓕᖏᑐᓂ 

   ᐅᕝᕙᓘᓐᓃᑦ ᒥᒃᓯᖃᓐᓂᖏᑯᑎ ᑐᓴᐅᒪᔾᔪᑏᑦ; 

  (d) ᑲᑎᒪᔨᐅᑉ ᐃᓚᒋᔭᐅᔾᔪᑎᖓ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᕐᐸᑦ,  

   ᐱᔪᓐᓇᐅᑎᖏᑦ, ᓇᓗᓇᐃᕐᑕᐅᓯᒪᔪᑦ      

   ᐊᑭᓖᔾᔪᑕᐅᖃᑦᑕᖁᔭᐅᓂᐊᖅᑐᑦ ᖃᓄᐃᓕᖓᔭᐅᖁᔭᐅᔪᓂ; 

  (e) ᑲᑎᒪᔨᐅᑉ ᐃᓚᒋᔭᔾᔪᑎᖓ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᕐᐸᑦ,  

   ᐱᔪᓐᓇᐅᑎᖏᑦ, ᓄᖃᖅᑎᑕᐅᑎᓪᓗᒋᑦ. 

  

ᐃᓱᒪᓕᐊᖑᓯᒪᔪᑦ ᐃᖅᑲᖅᑐᐃᕕᒃᑯᑎᒍ  

 (2) ᖃᐅᔨᓇᓱᒃᑕᖃᕐᓂᕐᒧᑦ ᐅᓐᓂᕐᓘᑎᓂᒃ, ᑖᒃᑯᐊ ᓄᓇᕗᒻᒥ ᐃᖃᖅᑐᐃᕕᒃᑯᑦ 

ᐃᒪᐃᔪᓐᓇᕐᑐᑦ 

  (a) ᐊᖏᕈᑕᐅᑎᓪᓗᒋᑦ ᐃᓱᒪᓕᐊᖑᓯᒪᔪᑦ ᑲᑎᒪᔨᓄᑦ ᐅᕝᕙᓘᓐᓃᑦ  

   ᐊᑎᓕᐅᕆᔨᒧᑦ ᐊᒻᒪᓗ ᖁᔭᓈᖅᑕᐅᔪᓐᓇᕐᑐᑦ ᐅᓐᓂᕐᓘᑎᐅᔪᑦ; 

  (b) ᐃᖃᖅᑐᐃᔨᒃᑯᑦ ᖃᐅᔨᒍᑎ ᑖᓐᓇ ᐊᖏᕈᑕᐅᓯᒪᖏᑐᖅ   

   ᐱᔾᔪᑎᖃᖏᑯᓂ,  

   (i) ᐅᑎᖅᑎᑕᐅᓗᑎᒃ ᑲᑎᒪᔨᓄᑦ ᐃᓱᒪᓕᐅᕈᑕᐅᑲᓐᓂᕐᓗᓂ  

    ᐊᖏᕈᑎᓕᐅᕐᓗᑎᒃ ᓇᓪᓕᐊᒍᑐᐃᓐᓇᕐ ᑐᕌᕐᑕᐅᔪᐃᑦ   

    ᐃᖃᖅᑐᐃᕕᒃᑯᑎᒍ, ᐅᕝᕙᓘᓐᓃᑦ 

   (ii) ᐊᑎᓕᐅᕆᔨ ᐊᑎᓕᐅᖅᑎᒋᔭᐅᓪᓗᓂ     

    ᑖᒃᓱᒧᖓ ᐃᓄᖕᒧᑦ, ᐃᓯᕈᓐᓇᐅᑎᑖᕐᓗᓂ    

    ᐃᓚᒋᔭᐅᔾᔪᑎᖓᓄᑦ ᐊᒻᒪᓗ ᑭᓯᐊᓂ, ᐊᑐᐃᓐᓇᐅᑐᐊᖅᐸᑦ,  

    ᑐᓂᓯᓗᑎᒃ ᐱᔪᓐᓇᐅᑎᒥᒃ  ᑖᓱᒧᖓ ᐃᓄᖕᒧᑦ,   

    ᐅᕝᕙᓘᓐᓃᑦ ᓄᑖᖑᕐᑎᑕᐅᓗᓂ ᑲᑎᒪᔨᐅᑉ    

    ᐃᓚᒋᔭᐅᔾᔪᑎᖏᑦ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᕐᐸᑦ,  

    ᐱᔪᓐᓇᐅᑎᖏᑦ; 

  (c) ᐃᖃᖅᑐᐃᔨᒃᑯᑦ ᖃᐅᔨᒍᑎ ᑖᒃᑯᐊ ᐊᑭᓖᔾᔪᑕᐅᖃᑦᑕᖁᔭᐅᓂᐊᖅᑐᑦ  

   ᖃᓄᐃᓕᖓᔭᐅᖁᔭᐅᔪᓂ ᐅᕝᕙᓘᓐᓃᑦ     

   ᓄᖃᖓᑲᐃᓐᓇᕐᑎᑕᐅᔾᔪᑎᖓ ᐱᔾᔪᑎᖃᖅᑎᓐᓇᒍ, 

   (i) ᐅᑎᖅᑎᑕᐅᓗᑎᒃ ᑲᑎᒪᔨᓄᑦ ᐅᕝᕙᓘᓐᓃᑦ ᐊᑎᓕᐅᕆᔨᒧᑦ  

    ᑖᒃᑯᐊ ᐃᓱᒪᓕᐅᕈᑕᐅᓂᐊᕐᑎᓪᓗᒋᑦ     

    ᐃᓱᒪᓕᐅᕈᑕᐅᑲᓐᓂᕐᓗᓂ ᐊᖏᕈᑎᓕᐅᕐᓗᑎᒃ   

    ᓇᓪᓕᐊᒍᑐᐃᓐᓇᕐ ᑐᕌᕐᑕᐅᔪᐃᑦ ᐃᖃᖅᑐᐃᕕᒃᑯᑎᒍ,   

    ᐅᕝᕙᓘᓐᓃᑦ 

   (ii) ᑲᑎᒪᔩᑦ ᐅᑎᖅᑎᑦᓯᓗᑎᒃ ᐊᑭᓖᔾᔪᑎᒥᓂᕐᓂᒃ   

    ᓇᓪᓕᐊᓂᑐᐃᓐᓇᕐ ᐅᕝᕙᓘᓐᓃᑦ ᐃᓘᓐᓇᖏᓐᓄᑦ   

    ᖃᓄᐃᓕᖓᒋᐊᕈᑎᓂᒃ ᐅᕝᕙᓘᓐᓃᑦ ᓄᖃᖓᑲᐃᓐᓇᐅᑎᓂᒃ; 

    ᐅᕝᕙᓘᓐᓃᑦ 

  (d) ᐃᖃᖅᑐᐃᔨᒃᑯᑦ ᖃᐅᔨᒍᑎ ᑯᔭᓈᖅᑕᐅᓯᒪᔪᓂ ᑲᑎᒪᔨᐅᑉ   

   ᐃᓚᒋᔭᐅᔾᔪᑎᖓᓂ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᕐᐸᑦ,   

   ᐱᔪᓐᓇᐅᑎᖏᑦ, ᐱᑦᔪᑎᖃᖅᑎᓐᓇᒍ, 

   (i) ᐅᑎᖅᑎᑕᐅᓗᑎᒃ ᑲᑎᒪᔨᓄᑦ      

    ᐃᓱᒪᓕᐅᕈᑕᐅᑲᓐᓂᕐᓗᓂ ᐊᖏᕈᑎᓕᐅᕐᓗᑎᒃ   

    ᓇᓪᓕᐊᒍᑐᐃᓐᓇᕐ ᑐᕌᕐᑕᐅᔪᐃᑦ     

    ᐃᖃᖅᑐᐃᕕᒃᑯᑎᒍ, ᐅᕝᕙᓘᓐᓃᑦ 

   (ii) ᐊᑎᓕᐅᕆᔨ ᐊᑎᓕᐅᖅᑎᒋᔭᐅᓪᓗᓂ ᑲᑎᒪᔨᒧᑦ,   

    ᐅᑎᖅᑎᑕᐅᓗᑎᒃ ᑖᓐᓇ ᑲᑎᒪᔨᐅᑉ ᐃᓚᒋᔭᐅᔾᔪᑎᖓ  

    ᑭᓯᐊᓂ ᐊᑐᐃᓐᓇᐅᑐᐊᕐᐸᑦ, ᑐᓂᔭᐅᓗᓂ ᐱᔪᓐᓇᑎᖓ  

    ᑲᑎᒪᔨᐅᑉ. 

ᐃᓚᒋᐊᖅᓯᒪᔪᑦ ᑎᓕᓯᔾᔪᑏᑦ   

 (3) ᐋᕿᖅᓱᐃᑎᓪᓗᒋᑦ ᐃᓱᒪᓕᐅᕈᑎᓂᒃ ᐃᓚᖓᑎᒍ ᐃᓚᒃᑲᓐᓂ (2)−ᒥᒃ, 

ᓄᓇᕗᒻᒥ ᐃᖃᖅᑐᐃᕕᒃᑯᑦ ᐃᒪᐃᔪᓐᓇᕐᑐᑦ ᓇᓪᓕᐊᒍᑐᐃᓐᓇᕐ ᑎᓕᓯᔾᔪᑎᓕᐅᕐᑎᓪᓗᒋᑦ 

ᐃᓱᒪᓕᐊᖑᓯᒪᔪᑦ ᓈᒻᒪᒋᔭᐅᓪᓗᑎᒃ ᐱᔾᔪᑎᐅᔪᓂᒃ. 

  

ᐊᑭᒋᓂᐊᖅᑕᖏᑦ   

 (4) ᓄᓇᕗᒻᒥ ᐃᖃᖅᑐᐃᕕᒃᑯᑦ ᐃᒪᐃᔪᓐᓇᕐᑐᑦ ᓇᓪᓕᐊᒍᑐᐃᓐᓇᕐ 

ᑎᓕᓯᔾᔪᑎᓕᐅᕐᓗᑎ ᐊᑭᒋᓂᐊᕐᑕᖏᓐᓂᒃ ᓈᒻᒪᒋᔭᐅᓪᓗᑎᒃ ᐱᔾᔪᑎᐅᔪᑦ. 

  

ᖄᑲᓐᓂᐊᒍ ᐅᓐᓂᕐᓘᑎᖃᖏᓪᓗᑎᒃ 

 (5) ᐅᓐᓂᕐᓘᑎᖃᖏᑐᑦ ᐃᓱᒪᓕᐊᖑᓯᒪᔪᓂ ᑕᐃᑲᖓ ᓄᓇᕗᒻᒥ 

ᐃᖃᖅᑐᐃᕕᒃᑯᖏᓐᓂᑦ. 

  

ᐊᕕᒃᑐᖅᓯᒪᔪᓂ 4 

 

ᐃᖅᑲᓇᐃᔮᑎᒍ ᖃᓄᐃᓕᖓᔾᔪᑎᖏᑦ 

  

ᒪᓕᒃᑕᐅᓯᐊᕐᓗᑎᒃ ᐃᖅᑲᓇᐃᔮᑎᒍ ᖃᓄᐃᓕᖓᔾᔪᑎᖏᑦ 

30. (1) ᑲᑎᒪᔩᑦ ᐃᒪᐃᔪᓐᓇᕐᑐᑦ ᐋᕿᒃᓱᐃᓗᑎᒃ ᐅᕝᕙᓘᓐᓃᑦ ᑎᒍᓯᔪᓐᓇᕐᑐᖅ 

ᓈᒻᒪᒋᔭᒥᓂᒃ ᒪᓕᒐᕐᒥᒃ ᐃᖃᓇᐃᔮᑎᒍ ᖃᓄᐃᓕᖓᔾᔪᑎᖏᑦ ᑲᑎᒪᔨᓄᑦ, ᐅᑯᐊ 

ᐱᖃᓯᐅᔾᔨᔪᑦ 

  (a) ᐃᓚᒋᔭᐅᔪᓐᓇᕐᓯᐊᓂᖏᓐᓄᑦ ᐊᒻᒪᓗ ᐃᖃᓇᐅᔮᑎᒍ    

   ᐱᓕᕆᔪᓐᓇᕐᓯᐊᕐᓂᖏᑦ ᑖᒃᑯᐊ ᖃᓄᐃᓕᖓᔾᔪᑎᖏᑦ; 

  (b) ᒪᓕᓪᓗᒋᑦ ᒪᓕᒃᑕᐅᔭᕆᐊᓖᑦ ᒪᑭᒪᔾᔪᑏᑦ ᐊᒻᒪᓗ ᐊᐅᓚᓂᖏᑦ  

   ᑖᒃᑯᐊ ᑐᖅᑯᖅᑕᐅᓯᒪᔪᑦ ᑮᓇᐅᔭᖁᑏᑦ; 

  (c) ᒪᓕᓪᓗᒋᑦ ᐃᓱᒪᒋᔭᐅᔪᑦ ᐃᖃᓇᐃᔮᑎᒍ ᐊᑎᖏᑦ, ᓇᓗᓇᐃᒃᑯᑕᖏᑦ 

   ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᑎᓪᓗᒋᑦ ᑲᑎᒪᔨᐅᑉ ᐊᑐᕈᒪᔭᖏᑦ;  

   ᐊᒻᒪᓗ 

  (d) ᒪᓕᓪᓗᒋᑦ ᐃᓱᒪᒋᔭᐅᔪᑦ ᑲᑐᔾᔨᖃᑎᒌᑦ ᐊᒻᒪᓗ ᖃᓄᐃᓕᖓᔾᔪᑎᖓᑕ 

   ᑲᑎᒪᔨᐅᑉ’ ᐱᓕᕆᔪᓐᓇᕐᓂᖏᑦ ᐱᖃᓯᐅᑎᔪᑦ ᑭᒡᓕᖃᖅᑎᑕᐅᓂᖏᑦ 

   ᐃᖃᓇᐃᔮᑎᒍ ᐸᕐᓇᐅᑏᑦ ᐊᒻᒪᓗ ᐃᖃᓇᐃᔮᑎᒍ    

   ᐃᓚᒋᔭᐅᔪᓐᓇᕐᓂᖏᑦ. 

  

ᑕᖃᑯᓄᖓ ᐊᑐᐃᓐᓇᐅᖏᓇᕐᓗᑎᒃ 

 (2)  ᑲᑎᒪᔩᑦ ᐋᕿᒃᓱᐃᔪᓐᓇᕐᑐᖅ ᒪᓕᒃᑕᒃᓴᓂ ᐃᖃᓇᐃᔮᑎᒍ 

ᖃᓄᐃᓕᖓᔾᔪᑎᖏᓂᒃ ᑕᖃᑯᓄᖓ ᐊᑐᐃᓐᓇᐅᖏᓇᕐᓗᑎᒃ. 

ᓈᒻᒪᒋᔭᒥᓂᒃ ᒪᓕᒐᕐᒥᒃ ᒪᓕᖁᔭᐅᔪᓂᒃ, ᐊᑐᐊᒐᐅᔪᓂᒃ, ᐱᒻᒪᕆᒋᔭᐅᔪᓂᑦ ᐅᕝᕙᓘᓐᓃᑦ 

ᒪᓕᒃᑕᐅᒋᐊᖃᖅᑐᓂ 

 (3) ᒪᓕᒃᑕᐅᒋᐊᖃᖅᑐᓂ ᐊᕿᒃᓱᐃᓗᑎᒃ ᐅᕝᕙᓘᓐᓃᑦ ᓈᒻᒪᒋᔭᒥᓂᒃ ᒪᓕᒐᕐᒥᒃ 

ᐃᓚᒃᑲᓐᓂᖓᑎᒍ (1)−ᒥᒃ ᑖᒃᑯᐊ ᓇᓗᓇᐃᖅᓯᒪᔾᔪᑕᐅᔪᓐᓇᕐᑐᐃᑦ ᐃᓚᓕᐅᑎᓗᒋᑦ ᑖᒃᑯᐊ 

ᒪᓕᒐᖏᑦ, ᒪᓕᖁᔭᐅᔪᓂᒃ, ᐊᑐᐊᒐᐅᔪᓂᒃ, ᐱᒪᕆᒋᔭᐅᔪᓂᑦ ᐅᕝᕙᓘᓐᓃᑦ 

ᒪᓕᒃᑕᐅᒋᐊᖃᖅᑐᓂ ᑎᑎᖃᕐᓂᒃ ᓇᓪᓕᐊᓂᑐᐃᓐᓈᕐᓯᒪᔪᓂ ᑎᒥᖁᑎᐅᔪᓂ ᐅᕝᕙᓘᓐᓃᑦ 

ᒐᕙᒪᒃᑯᑦ ᐃᖃᓇᐃᔭᕐᕕᖓᓐᓂᒃ, ᐃᓘᓐᓇᖏᓐᓂᑦ ᐅᕝᕙᓘᓐᓃᑦ ᐃᓚᐃᓐᓇᖏᑎᒍ ᐊᒻᒪᓗ 

ᑖᒃᑯᐊ ᐊᓯᔾᔨᕐᑕᐅᒋᐊᖃᑐᐊᐸᑦ ᐊᓯᔾᔩᓗᑎᒃ, ᐋᕿᒋᐊᕐᑕᐅᖏᓐᓇᐅᔭᕐᓗᑎᒃ. 

 

ᐊᕕᒃᑐᖅᓯᒪᔪᓂ 5 

 

ᐆᑦᑐᕋᐅᑏᑦ ᕿᒥᕐᕈᔭᐅᑎᓪᓗᒋᑦ 

  

ᖃᑎᖅᓱᐃᓂᖅ ᑖᒃᑯᓂᖓ ᑮᓇᐅᔭᓕᕆᓂᕐᒧᑦ ᕿᒥᕐᕈᔩᑦ 

31. (1) ᑖᒃᑯᐊ ᑮᓇᐅᔭᓕᕆᓂᕐᒧᑦ ᕿᒥᕈᔩᑦ ᐃᓕᑕᕆᔭᐅᓯᒪᔪᑦ ᐃᓚᖓᑎᒍ 

ᐃᓚᒃᑲᓐᓂᖓᓂ 8(1)−ᒥᒃ ᑖᒃᑯᐊ ᖃᑎᖅᓱᐃᓗᑎᒃ ᐱᖓᓲᓕᖓᔪᓂ ᐃᓚᒋᔭᐅᔪᐃᑦ 

ᑎᒃᑯᐊᖅᑕᐅᓗᑎᒃ ᑲᑎᒪᔨᓄᑦ. 

   

ᐊᑐᒃᓴᐃᓐᓇᕆᐊᓖᑦ ᑖᒃᑯᓂᖓ ᑮᓇᐅᔭᓕᕆᓂᕐᒧᑦ ᕿᒥᕐᕈᔨᖏᓐᓂᒃ 

 (2) ᐊᑐᒃᓴᐃᓐᓇᕆᐊᓖᑦ ᑖᒃᑯᓂᖓ ᑮᓇᐅᔭᓕᕆᓂᕐᒧᑦ ᕿᒥᕈᔨᖏᓐᓂᒃ ᑖᒃᑯᐊ 

ᐊᑐᕈᑎᖃᖅᓗᑎᒃ ᑕᖃᑯᓂᖓ ᑮᓇᐅᔭᓕᕆᓂᕐᒧᑦ ᕿᒥᕈᔩᑦ ᐱᓕᕆᐊᕆᔭᐅᖃᑦᑕᓂᐊᕐᑐᑦ 

ᑖᒃᑯᐊ ᐋᕿᖅᓱᒃᑕᐅᓂᐊᕐᓗᑎᒃ  

  (a) ᓴᕿᑎᑦᑎᓯᔪᒪᓂᕐᒧᑦ ᐱᐅᓂᕐᐹᒥᒃ ᐊᑐᐊᒐᐅᓂᐊᕐᑐᓂ ᑕᖃᑯᓄᖓ  

   ᐃᖃᓇᐃᔮᖑᓂᐊᕐᑐᓄᑦ ᑲᑎᒪᔨᓄᑦ; ᐊᒻᒪᓗ 

  (b) ᑲᔪᓯᑦᑎᐊᕈᓐᓇᕐᓗᑎᒃ ᐊᒻᒪᓗ ᐱᔪᓐᓇᕐᓂᖃᖅᓗᑎᒃ     

   ᐱᓕᕆᔾᔪᑕᐅᔪᓂᒃ.  

 

ᐃᓚᒋᔭᐅᔪᓐᓇᖏᓚ  

 (3) ᑲᑎᒪᔨᐅᖃᑕᐅᔪᐃᑦ ᑖᒃᑯᓄᖓ ᐃᓂᕐᑎᕆᔩᑦ ᑲᑎᒪᔨᕋᓛᖏᓐᓄᑦ 

ᐃᓚᒋᔭᐅᔪᓐᓇᖏᓚᑦ ᑖᒃᑯᓄᖓ ᑮᓇᐅᔭᓕᕆᓂᕐᒧᑦ ᕿᒥᕈᔨᖏᓐᓄᑦ. 

  

ᑲᒪᒋᔭᓖᑦ 

32.   (1) ᐱᓕᕆᐊᕆᔭᐅᖃᑦᑕᓂᐊᕐᑐᑦ ᕿᒥᕈᔩᑦ ᑲᑎᒪᔨᕋᓛᖏᑦ ᐱᒋᐊᕐᑎᑦᑎᓗᑎᒃ 

ᐊᒻᒪᓗ ᖃᖓᒃᑯᓚᐅᓪᓚᑯᑦ ᕿᒥᕈᐸᓪᓗᑎᒃ 

  (a) ᑮᓇᐅᔭᓕᕆᓂᕐᒧᑦ ᕿᒥᕈᔨᖏᑦ ᓇᓗᓇᐃᒃᑯᑕᖃᕐᓗᑎᒃ   

   ᐸᐃᐹᓂᒃ; 

  (b) ᐊᑐᐊᒐᕐᓂᒃ ᒪᓕᒍᑎᖃᖅᓗᑎᒃ ᐱᓕᕆᐊᕆᔭᐅᖃᑦᑕᓂᐊᕐᑐᑦ   

   ᕿᒥᕈᔭᐅᔪᖃᓐᓂᐊᕐᑎᓪᓗᒍ, ᐱᖃᓯᐅᑎᔪᑦ ᑖᒃᑯᐊ ᖃᐅᑕᒫᑦ   

   ᖃᓄᐃᓕᖓᔾᔪᑎᐅᓂᐊᕐᑐᑦ ᕿᒥᕈᔭᐅᔪᖃᖅᑎᓪᓗᒍ ᐊᒻᒪᓗ   

   ᐃᓗᓕᖏᓐᓂᒃ ᑖᒃᑯᓂᖓ ᕿᒥᕈᔨᓄᑦ ᐅᓂᒃᑳᓕᐊᖑᓂᐊᕐᑐᓂᒃ;  

   ᐊᒻᒪᓗ 

  (c) ᐃᓕᓐᓂᐊᕈᑎᐅᓯᒪᔪᑦ ᐊᒻᒪᓗ ᐃᓕᓐᓂᐊᕐᓯᒪᔪᑦ ᐱᔪᓐᓇᕐᓂᖏᓪᓗ  

   ᑖᒃᑯᓄᖓ ᐱᓕᕆᐊᕆᔭᐅᖃᑦᑕᓂᐊᕐᑐᑦ ᕿᒥᕈᔨᓄᑦ. 

 

ᐆᑦᑐᕋᐅᑏᑦ ᕿᒥᕐᕈᔨᖏᑦ 

  (2) ᑮᓇᐅᔭᓕᕆᓂᕐᒧᑦ ᕿᒥᕐᕈᔨᖏᑦ ᑎᒃᑯᐊᕐᓯᓗᑎᒃ ᑮᓇᐅᔭᓕᕆᓂᕐᒧᑦ 

ᕿᒥᕐᕈᔨᓂᒃ ᑖᒃᑯᐊ ᐱᔪᓐᓇᕐᓂᖏᑦ ᓇᓗᓇᐃᖅᑕᐅᓯᒪᔪᑦ ᑕᐃᑲᓂ ᑎᑎᖃᐃᑦ 

ᐊᕕᒃᑐᖅᓯᒪᔪᓂ (1)(c)−ᒥᒃ. 

  

ᐆᑦᑐᕋᐅᑏᑦ ᕿᒥᕐᕈᔭᐅᑎᓪᓗᒋᑦ 

33.   (1) ᐊᑐᐊᖅᓯᒪᔪᑦ ᒪᓕᒐᕋᓛᓂᒃ, ᓇᓪᓕᐊᑐᐃᓐᓇᕐ ᑲᑎᒪᔨ ᐱᔪᓐᓇᐅᑎᓕ 

ᐃᓚᒋᔭᐅᔪᓐᓇᕐᓗᓂ ᑕᖃᑯᓄᖓ ᐱᓕᕆᖃᑕᐅᔪᓐᓇᕐᓗᓂ ᑖᒃᑯᐊᓗ ᖃᖓᒃᑯᓚᐅᓪᓚᑯᑦ 

ᕿᒥᕐᕈᔭᐅᕙᓪᓗᑎᒃ ᑖᒃᑯᓇᖓ ᕿᒥᕈᔨᓄᑦ  ᑖᒃᑯᐊ ᐊᑐᐊᒐᐅᓂᐊᕐᑐᐃᑦ ᑐᕌᖓᓗᑎᒃ 

ᑎᑎᖃᑯᑎᒍ ᐊᕕᒃᑐᖅᓯᒪᔪᓂ 32(1)( b)−ᒥᒃ. 

  

ᓴᙱᓂᖃᖅᑎᑕᐅᓂᖏᑦ ᑖᒃᑯᐊ ᐆᑦᑐᕋᐅᑎᓂ ᕿᒥᕐᕈᔪᓐᓇᖅᑐᓄᑦ   

 (2) ᕿᒥᕐᕈᔭᐅᑎᓪᓗᒋᑦ ᑖᒃᑯᐊ ᑲᑎᒪᔨᐅᑉ ᑕᖅᑲᒃᑯᓄᖓ ᐆᑦᑐᕋᕈᓐᓇᕐᓂᖏᑦ, 

ᑖᒃᑯᐊ ᕿᒥᕈᔩᑦ ᓴᖏᓂᖃᖅᑎᑕᐅᔪᑦ ᖃᐅᔨᓴᕈᓐᓇᓂᕐᒧᑦ ᐃᓚᒃᑲᓐᓂᖓᓂᑎᒍ 46(1)−ᒥᒃ, 

ᐊᒻᒪᓗ 46(2) ᑎᑭᐅᑎᓗᒍ (4)−ᒧᑦ ᑐᕌᖓᔪᑦ, ᑖᒃᑯᐊ ᐋᕿᒋᐊᕐᑕᐅᖏᓇᐅᔭᕐᑐᑦ 

ᖃᓄᐃᓕᖓᔾᔪᑕᐅᖁᔭᐅᔪᓂ, ᑖᒃᑯᓄᖓ  ᐱᓕᕆᐊᕆᔭᐅᖃᑦᑕᓂᐊᕐᑐᑦ 

ᕿᒥᕈᔭᐅᔪᖃᓐᓂᐊᕐᑎᓪᓗᒍ.  

 

ᐅᓂᒃᑳᓕᐊᖑᔪᑦ   

 (3) ᐋᕿᒃᑕᐅᕌᓂᕐᓯᒪᓕᕐᑎᓪᓗᒋᑦ ᑖᒃᑯᐊ ᕿᒥᕈᔭᔪᕕᓃᑦ, 

ᐱᓕᕆᐊᕆᔭᐅᖃᑦᑕᓂᐊᕐᑐᑦ ᕿᒥᕈᔨᖏᑦ ᐋᕿᒃᓱᐃᓗᑎᒃ ᐅᓂᒃᑳᓕᐊᖑᔪᓂ ᐊᒻᒪᓗ 

ᑐᓂᓯᓗᑎᒃ ᐅᓂᒃᑳᓕᐊᖑᓯᒪᔪᓂ ᑖᒃᑯᓄᖓ ᐱᓕᕆᐊᕆᔭᐅᖃᑦᑕᓂᐊᕐᑐᑦ ᕿᒥᕈᔩᑦ 

ᑲᑎᒪᔨᕋᓛᖏᓄᑦ.  

   

ᐊᑭᓖᔾᔪᑎᐅᓂᐊᖅᑐᑦ   

 (4) ᐊᑭᓖᔾᔪᑎᒃᓴᒫᑦ, ᐊᑭᖏᑦ ᐊᒻᒪᓗ ᐊᐅᓚᑦᑎᔪᓐᓇᐅᑏᑦ ᑖᒃᑯᓄᖓ 

ᐱᓕᕆᐊᕆᔭᐅᖃᑦᑕᓂᐊᕐᑐᑦ ᕿᒥᕈᔨᖏᓐᓄᑦ ᑖᒃᑯᐊ ᐊᑭᓕᖅᑕᐅᔪᒃᓴᒫᑦ ᑲᑎᒪᔨᐅᔪᓄᑦ 

ᑕᖃᑯᓄᖓ ᐱᓕᕆᐊᕐᓴᖃᕋᓱᐊᕈᑎ ᑖᓐᓇ ᐊᑐᐊᖅᓯᒪᔪᖅ ᑕᐃᑲᓂ  

ᐱᓕᕆᐊᕆᔭᐅᖃᑦᑕᓂᐊᕐᑐᑦ ᕿᒥᕈᔭᐅᔪᖃᖅᑎᓪᓗᒍ. 

ᐊᑭᓖᔪᓐᓇᖏᒃᑯᓂ ᐊᑭᓖᔾᔪᑎᒃᓴᒫᓄᑦ, ᐊᑭᖏᓐᓂᑦ ᐊᒻᒪᓗ ᐊᐅᓚᑦᑎᔪᓐᓇᐅᑎᓄᑦ  

  (5) ᐊᑎᓕᐅᕆᔨ ᓄᖃᖅᑎᑦᑎᔪᓐᓇᕐᑐᖅ ᐃᓚᒋᔭᐅᔾᔪᑎᓂᒃ ᐊᒻᒪᓗ ᑭᓯᐊᓂ 

ᐊᑐᐃᓐᓇᐅᑐᐊᖅᐸᑦ, ᐱᔪᓐᓇᐅᑎᖏᑦ ᑲᑎᒪᔨᐅᑉ ᑲᔪᓯᓐᓂᖏᑯᓂ, ᐃᓗᐊᓂ ᐋᖅᑭᒃᑕᐅᓯᒪᔪᑦ 

ᑖᒃᑯᓇᖓ ᐱᓕᕆᐊᕆᔭᐅᖃᑦᑕᓂᐊᕐᑐᑦ ᕿᒥᕈᔩᑦ ᑲᑎᒪᔨᕋᓛᖏᓄᑦ,  ᐊᑭᓖᔾᔪᑎᒃᓴᒫᓂᒃ, 

ᐊᑭᖏᑦ ᐊᒻᒪᓗ ᐊᐅᓚᑦᑎᔪᓐᓇᐅᑎᓄᑦ ᑖᒃᓱᒪᐅᑉ ᐱᓕᕆᐊᕆᔭᐅᖃᑦᑕᓂᐊᕐᑐᑦ 

ᕿᒥᕈᔨᖏᓐᓄᑦ.  

   

ᐅᑎᖅᑎᑕᐅᑎᓪᓗᒋᑦ ᐊᑭᓖᔾᔪᑎᒃᓴᒫᓄᑦ, ᐊᑭᖏᓐᓂᑦ ᐊᒻᒪᓗ ᐊᐅᓚᑦᑎᔪᓐᓇᐅᑎᓄᑦ 

 (6) ᑖᒃᑯᐊ ᐊᑭᓖᔾᔪᑎᒃᓴᒫᓄᑦ, ᐊᑭᖏᑦ ᐊᒻᒪᓗ ᐊᐅᓚᑦᑎᔪᓐᓇᐅᑎᓄᓪᓗ 

ᑖᒃᑯᓄᖓ ᐱᓕᕆᐊᕆᔭᐅᖃᑦᑕᓂᐊᕐᑐᑦ ᕿᒥᕈᔨᓄᑦ ᑖᒃᑯᐊ ᐊᑭᓕᐅᑎᐅᓂᐊᕐᑐᑦ ᐃᓚᖓᑎᒍ 

ᐊᑭᓕᒃᓴᕆᔭᐅᔪᓄᑦ ᑖᒃᑯᓄᖓ CPA NWT/NU ᐊᒻᒪᓗ ᐅᑎᖅᑎᑕᐅᓗᑎᒃ ᑖᒃᑯᓇᖓ 

ᐃᓅᖃᑎᒌᓄᑦ ᐱᔾᔪᑎᒋᔭᓐᓄᑦ ᐊᑭᓕᒃᓴᐃᑦ. 

  

ᖃᓄᑐᐃᓐᓇᕐ ᐱᓕᕆᐊᖃᕐᓂᐊᖅᑎᓪᓗᒋᑦ 

34.  (1) ᑭᖑᓂᐊᒍ ᐃᓱᒪᓕᐊᖑᓯᒪᔪᑦ ᑖᒃᑯᓂᖓ ᑮᓇᐅᔭᓕᕆᓂᕐᒧᑦ ᕿᒥᕐᕈᔩᑦ 

ᐅᓂᒃᑳᓕᐊᖏᓐᓂᒃ, ᑖᒃᑯᐊ ᑮᓇᐅᔭᓕᕆᓂᕐᒧᑦ ᕿᒥᕐᕈᔩᑦ ᐊᑕᐅᓯᐊᕐᓗᑎᒃ ᐅᕝᕙᓘᓐᓃᑦ 

ᐊᒥᓱᓂᒃ ᒪᓕᒍᑎᖃᕐᓗᑎᒃ:   

  (a) ᐊᑐᓕᒃᑎᑦᑎᖁᔨᓪᓗᑎᒃ ᐆᑦᑐᕋᐅᑎᓂᒃ     

   ᖁᕝᕙᓯᐹᓪᓕᐅᑎᒃᓴᐅᓂᐊᖅᑐᓂᒃ, ᐃᓕᓐᓂᐊᕈᑎᐅᔪᓂᒃ ᐅᕝᕙᓘᓐᓃᑦ 

   ᐃᑲᔪᖅᑎᑖᕐᓗᑎᒃ ᐃᓕᓐᓂᐊᕆᐊᓕᒥᓄᑦ; 

  (b) ᐃᓂᒃᓴᖃᖅᑎᑕᐅᓗᑎᒃ ᑮᓇᐅᔭᓕᕆᓂᕐᒧᑦ ᕿᒥᕐᕈᔭᐅᔪᓐᓇᓂᕐᒧᑦ,  

   ᖃᓄᐃᓕᖓᔭᕆᐊᖃᕐᓂᖏᓐᓄᑦ, ᖃᖓᑯᑦ ᐅᕝᕙᓘᓐᓃᑦ   

   ᐅᓪᓗᕆᔭᖓᓂᒃ ᐊᒻᒪᓗ ᐱᔪᑎᖏᑦ ᓇᓗᓇᐃᕐᑕᐅᓯᒪᓗᑎᒃ ᑖᒃᑯᓇᖓ 

   ᑮᓇᐅᔭᓕᕆᓂᕐᒧᑦ ᕿᒥᕈᔨᖏᑦ; 

  (c) ᐱᒋᐊᕐᑎᑦᑎᓗᑎᒃ ᐊᒻᒪᓗ ᐊᑐᕈᑎᖃᖅᑐᓂ ᐱᓕᕆᐊᒃᓴᐅᑉ   

   ᐸᕐᓇᐅᑎᖏᓐᓂᒃ ᐅᕝᕙᓘᓐᓃᑦ ᑖᒃᑯᐊ ᐸᕐᓇᐅᑏᑦ    

   ᑲᔪᓯᔪᓐᓇᐅᑎᖃᕐᓗᑎᒃ ᐊᒻᒪᓗ  ᖁᕝᕙᓯᐹᓪᓕᐅᑎᒃᓴᓂᒃ   

   ᐃᖃᓇᐃᔮᑎᒍ ᐱᓕᕆᔪᓐᓇᕐᓯᐊᖁᓪᓗᒋᑦ; 

  (d) ᑐᕌᕐᑎᑕᐅᓗᑎᒃ ᐃᓕᓐᓂᐊᕈᑎᒃᓴᒫᓂᒃ, ᖃᐅᔨᓴᖅᕈᓐᓇᓂᕐᒧᑦ,  

   ᐃᑲᔪᖅᑎᖃᖅᑐᑎᒃ ᐅᕝᕙᓘᓐᓃᑦ ᐊᓯᖏᑎᒍ ᑎᑎᕋᕐᕕᒃᓴᑎᒍᑦ  

   ᑕᑕᑎᕆᐊᓕᖕᓂᒃ ᐃᖅᑲᓇᐅᔮᑎᒍ ᐋᖅᑭᒃᓯᓇᓱᕐᓗᑎᒃ ᐅᕝᕙᓘᓐᓃᑦ  

   ᐱᒋᐅᓴᐅᑎᓂᒃ ᐃᓕᓐᓂᐊᕐᓗᑎᒃ; 

  (e) ᐋᖅᑭᒃᓱᐃᒍᓐᓇᓕᕐᓗᑎᒃ ᒪᓕᒃᑕᐅᒋᐊᓕᒃᑯᑦ ᐅᓐᓃᕐᓘᑎᐅᔪᓂᑦ  

   ᐃᖅᑲᓇᐃᔮᑎᒍ ᐱᓂᕐᓗᒃᑐᖃᖅᑎᓪᓗᒍ ᑖᒃᑯᓄᖓ ᐊᑎᓕᐅᕆᔨᓄᑦ. 

ᑐᓴᐅᒪᔾᔪᑏᑦ ᖃᓄᑐᐃᓐᓇᖅ ᐱᓕᕆᔪᖃᕐᓂᐊᖅᑎᓪᓗᒍ ᐊᒻᒪᓗ ᓇᓕᖅᑲᖏᑕ 

ᐅᓂᒃᑲᓕᐊᖑᔪᑦ 

 (2) ᑮᓇᐅᔭᓕᕆᓂᕐᒧᑦ ᕿᒥᕐᕈᔨᖏᑦ ᐃᒪᐃᔪᓐᓇᕐᑐᑦ, ᑕᕝᕙᓴᐃᓐᓇᕐ ᑭᖑᓂᐊᒍ 

ᐊᑐᓕᖅᑎᑕᐅᖁᔭᐅᔪᓂ ᐃᓚᖓᑎᒍ ᑎᑎᖃᐃᑦ ᐊᕕᒃᑐᖅᓯᒪᔪᓂ (1)(a)−ᒥᒃ ᐅᕝᕙᓘᓐᓃᑦ 

ᑐᕌᖓᔪᓂ ᐃᓚᖓᓂ ᑎᑎᖃᐃᑦ ᐊᕕᒃᑐᖅᓯᒪᔪᓂ (1)(b) ᑎᑭᐅᑎᓗᒍ (d)−ᒧᑦ, 

ᑐᓂᔭᐅᓗᑎᒃ ᑲᑎᒪᔨᒧᑦ ᑖᒃᑯᐊ 

  (a) ᓇᓕᖃᖏᑕ ᑮᓇᐅᔭᓕᕆᓂᕐᒧᑦ ᕿᒥᕐᕈᔩᑦ ᐅᓂᒃᑳᓕᐊᖏᓐᓂᒃ; 

  (b) ᑎᑎᖃᑯᑎᒍ ᐱᔾᔪᑎᖃᖅᑐᑎᑦ ᑖᒃᑯᓇᖓ ᑲᑎᒪᔨᕋᓛᑦ   

   ᐃᓱᒪᓕᐊᕆᓯᒪᔭᖏᓐᓂᒃ; ᐊᒻᒪᓗ  

  (c) ᑎᑎᖃᖅᑎᒍ ᑐᓴᐅᒪᔾᔪᑎᓂ ᐅᓐᓂᕐᓘᑎᖃᕈᓐᓇᕐᑐᑎᒃ ᐃᓚᖓᑎᒍ  

   35(1)−ᒥᒃ. 

  

ᑕᑯᖃᑕᐅᔪᓐᓇᕐᓂᖏᑦ ᐅᓂᒃᑳᓕᐊᖑᔪᓂ   

 (3) ᑖᒃᑯᐊ ᑮᓇᐅᔭᓕᕆᓂᕐᒧᑦ ᕿᒥᕐᕈᔨᖏᑦ ᑕᑯᖃᑕᐅᔪᓐᓇᕐᓂᖏᑦ 

ᑮᓇᐅᔭᓕᕆᓂᕐᒧᑦ ᕿᒥᕐᕈᔩᑦ ᐅᓂᒃᑳᓕᐊᖏᓐᓂᒃ, ᐅᕝᕙᓘᓐᓃᑦ ᐊᓚᐃᓐᓇᖏᑎᒍ 

ᐅᓂᒃᑳᓕᐊᖑᔪᓂᒃ, ᐃᓚᒋᔭᐅᓪᓗᓂ ᑖᓐᓇ ᐊᑎᓕᐅᕆᔨ. 

  

ᐱᔪᓐᓇᕐᓂᖃᖅᑎᑕᐅᔪᑦ ᐅᓐᓂᕐᓗᓂᕐᒧᑦ 

35.   (1) ᑲᑎᒪᔨ ᑎᓕᐅᕈᑕᐅᔾᔪᓯᐅᔪᖅ ᐃᓚᖓᑎᒍ ᑎᑎᖃᐃ ᐊᕕᒃᑐᖅᓯᒪᔪᓂ 34(1)(c) 

ᐅᕝᕙᓘᓐᓃ (d)−ᒥᒃ ᖄᒃᑲᓐᓂᐊᒍ ᐃᓕᓐᓂᐊᕆᐊᖃᑲᓐᓂᑐᐃᑦ ᐃᒪᐃᓪᓗᓂ, ᐃᓗᐊᓂ 

ᐅᓪᓗᓂ 30−ᓂᒃ ᑭᖑᓂᐊᒍ ᑐᓂᔭᑎᓪᓗᒋᑦ ᑖᒃᑯᐊ ᑮᓇᐅᔭᓕᕆᓂᕐᒧᑦ ᕿᒥᕐᕈᔩᑦ 

ᑎᑎᖃᑯᑎᒍ ᐱᔾᔪᑎᖃᖅᑐᑎᒃ, ᐅᓐᓂᕐᓘᑏᑦ ᑐᕌᖓᔪᑦ ᑲᑎᒪᔨᓄᑦ. 

  

ᐃᓱᒪᓕᐊᖑᓯᒪᔪᑦ ᑲᑎᒪᔨᓄᑦ 

 (2) ᖃᐅᔨᓇᓱᒃᑐᖃᖅᑎᓪᓗᒍ ᐅᓐᓂᕐᓘᑎᓂᒃ, ᒪᓕᓐᓂᐊᕐᑐᐃᑦ ᐊᖏᕈᑕᐅᓯᒪᔪᓂ 

ᑖᒃᑯᐊ ᑐᖓᕕᒋᔭᐅᓗᑎᒃ ᒪᓕᒐᓕᕆᓂᕐᒧᑦ, ᑲᑎᒪᔩᑦ ᐃᒪᐃᔪᓐᓇᕐᑐᑦ   

  (a) ᐊᖏᕈᑕᐅᑎᓪᓗᒋᑦ ᑐᕌᕈᑎᐅᔪᑦ ᑖᒃᑯᓄᖓ ᑮᓇᐅᔭᓕᕆᓂᕐᒧᑦ  

   ᕿᒥᕐᕈᔨᖏᓐᓄᑦ ᐊᒻᒪᓗ ᖁᔭᓈᕐᑕᐅᓗᑎᒃ ᑖᒃᑯᐊ ᐅᓐᓂᕐᓘᑎᐅᔪᑦ;  

   ᐅᕝᕙᓘᓐᓃᑦ 

  (b) ᑖᒃᑯᐊ ᑲᑎᒪᔩᑦ ᐃᓱᒪᓕᐅᕈᑎᖃᕐᓂᕈᑎ ᑖᒃᑯᓂᖓ    

   ᐊᑭᓖᔾᔪᑕᐅᖃᑦᑕᖁᔭᐅᔪᓂ ᐱᔾᔪᑎᖃᖏᑯᓂ, ᑖᒃᑯᐊ ᐲᕐᑕᐅᓗᑎᒃ  

   ᐅᕝᕙᓘᓐᓃᑦ ᐃᓘᓐᓇᕐᓯᐊᖏᑎᒍ ᐃᓚᐃᓐᓇᖏᑎᒍᓪᓘᓐᓃᑦ   

   ᐃᓱᒪᓕᐅᕈᑕᐅᓯᒪᔪᑦ ᑖᒃᑯᓇᖓ ᑮᓇᐅᔭᓕᕆᓂᕐᒧᑦ ᕿᒥᕐᕈᔨᖏᓐᓄᑦ. 

  

ᑭᖑᓪᓕᖅᐹᒥ  

 (3) ᐃᓱᒪᓕᐊᖑᓯᒪᔪᑦ ᑲᑎᒪᔨᓄᑦ ᐋᕿᒃᑕᐅᔪᐃᑦ ᐃᓚᒃᑲᓐᓂᖓᓂᑎᒍ (2)−ᒥᒃ 

ᑖᒃᑯᐊ ᑭᖑᓪᓕᕐᐹᖑᔪᑦ ᐊᒻᒪᓗ ᑐᕌᖓᖏᑐᐃᑦ ᐅᓐᓂᕐᓘᑎᓂᒃ ᓇᓪᓕᐊᓂᑐᐃᓐᓇᕐ 

ᐃᖃᖅᑐᐃᕕᒃᑯᑎᒍ. 

ᐊᕕᒃᑐᖅᓯᒪᔪᓂ 6 

 

ᕿᒥᕐᕈᔭᐅᔪᑦ ᖃᓄᐃᓕᐅᕈᑕᐅᔪᓂᒃ  

  

ᑐᑭᓕᐅᕐᑕᐅᓯᒪᔪᑦ 

 

ᑐᑭᖏᑦ 

36.   (1) ᑕᕝᕙᓂ ᐊᕕᒃᑐᖅᓯᒪᐅᑐᓂᒃ, 

  

“ᐅᓐᓂᕐᓗᒃᑐᕕᓂᕐᒥᓂᑦ” ᑐᑭᓕᒃ ᑖᓐᓇ ᐃᓄᒃ ᐅᓐᓂᕐᓘᑎᖃᕈᓂ ᐃᓚᖓᑎᒍ 38−ᒥᒃ; 

(complainant) 

 

“ᖃᐅᔨᓇᓱᒃᑐᖃᖅᑎᓪᓗᒍ” ᑐᑭᓕᒃ ᖃᐅᔨᓇᓱᒃᑐᖃᖅᑎᓪᓗᒍ ᐅᓐᓂᕐᓘᑎᕕᓂᕐᓂᖅ 

ᑖᒃᑯᓇᖓ ᐃᓂᕐᑎᕆᔩᑦ ᑲᑎᒪᔨᕋᓛᖏᓐᓄᑦ ᐃᓚᒃᑲᓐᓂᖓᑎᒍ 52(1)−ᒥᒃ; (hearing) 

 

“ᑭᐅᒋᐊᖅᑎ” ᑐᑭᓕᒃ ᑖᓐᓇ ᑲᑎᒪᔨ ᐅᓐᓂᕐᓘᑎᒋᔭᐅᔪᖅ. (respondent) 

  

ᐅᖓᕙᒋᐊᖅᑕᐅᔪᑦ ᑐᑭᓕᒃ “ᑭᐅᒋᐊᖅᑎ” 

 (2) ᐊᕕᒃᑐᖅᓯᒪᔪᑎᒍ, “ᑭᐅᒋᐊᖅᑎ” ᐱᖃᓯᐅᑎᔪᖅ ᑖᓐᓇ ᐃᓄᒃ, ᑕᐃᑲᓂ 

ᐅᓐᓂᓘᑎᐅᑎᓪᓗᒍ, ᑎᑎᕋᕐᑕᐅᓯᒪᒍᓃᑐᖅ ᐅᕝᕙᓘᓐᓃᑦ ᐱᔪᓐᓇᐅᑎᖓ ᐃᓚᖓᑎᒍ 

ᐱᖁᔭᐅᑉ. 

  

ᑐᑭᓕᒃ “ᐃᖅᑲᓇᐃᔮᒥᓂᒃ ᒪᓕᒍᑎᖃᖅᑎᓐᓇᒋᑦ” 

  (3) ᐱᔾᔪᑎᖏᑦ ᑖᒃᑯᐊ ᐊᕕᒃᑐᖅᓯᒪᔪᑎᒍ, ᑐᑭᓕᒃ “ᐃᖅᑲᓇᐃᔮᒥᓂᒃ 

ᒪᓕᒍᑎᖃᖅᑎᓐᓇᒋᑦ” ᐱᖃᓯᐅᑎᔪᑦ ᑭᓯᐊᓂ ᑭᒡᓕᖃᖅᑎᑕᐅᖏᑐᑦ ᐱᖁᔭᕐᑎᒍ ᐅᕝᕙᓘᓐᓃᑦ 

ᑲᒪᑦᑎᐊᙱᓐᓂᖏᓐᓄᑦ ᑲᑎᒪᔨᐅᑉ ᑖᒃᑯᐊ 

  (a) ᖃᐅᔨᒪᑦᓯᐊᖏᓐᓂᖏᓐᓄᑦ, ᐱᔪᓐᓇᕐᓯᐊᖏᓐᓂᖏᓐᓄᑦ ᐅᕝᕙᓘᓐᓃᑦ 

   ᐱᓇᓱᒃᑎᐊᕋᓱᒃᑎᓐᓇᒋᑦ ᑲᔪᓯᔭᕆᐊᓕᖕᒥᓂᒃ ᐆᑦᑐᕋᐅᑎᓂᒃ; 

  (b) ᐃᒪᐃᑯᓂ, ᐅᕝᕙᓘᓐᓃᑦ ᐃᒪᐃᓐᓂᐊᕈᓂ, ᐋᓐᓂᖅᓯᔪᖃᕆᐊᖏᑦ  

   ᑭᒡᒐᑐᖅᑕᖏᓐᓄᑦ ᐅᕝᕙᓘᓐᓃᑦ ᑕᖃᑯᓄᖓ; 

  (c) ᒥᑭᓪᓕᑎᑕᐅᔭᕆᐊᖃᖏᑐᑦ ᐅᕝᕙᓘᓐᓃᑦ ᒥᑭᓪᓕᑎᑕᐅᓇᓱᕐᑎᓪᓗᒋᑦ  

   ᑭᒡᒐᕐᑐᖅᑐᐃᔪᐃᑦ ᐅᕝᕙᓘᓐᓃᑦ ᐃᖃᓇᐃᔮᕆᔭᐅᔪᓂᒃ;    

  (d) ᓯᖁᒥᒃᓯᑎᓪᓗᒋᑦ ᐱᖁᔭᕐᒥᒃ ᐅᕝᕙᓘᓐᓃᑦ ᒪᓕᒐᕋᓛᑎᒍᑦ; 

  (e) ᑐᕌᖓᖏᑐᑦ ᐃᓚᒋᔭᐅᔪᓐᓇᕐᓯᐊᓂᖏᓐᓄᑦ ᐊᒻᒪᓗ ᐃᖃᓇᐃᔮᑎᒍ  

   ᐱᓕᕆᔪᓐᓇᕐᓯᐊᕐᓂᖏᑦ ᑖᒃᑯᐊ ᖃᓄᐃᓕᖓᔾᔪᑎᖏᑦ; 

  (f) ᐱᒋᐊᕐᑎᑦᑎᓗᑎᒃ ᐱᔪᓐᓇᐅᑎᐅᓂᐊᕐᑐᓂᑦ ᑖᒃᑯᐊ ᐆᑦᑐᕋᐅᑏᑦ  

   ᑲᑎᒪᔨᒧᑦ ᐅᕝᕙᓘᓐᓃᑦ ᐊᑐᖅᑕᐅᓂᐊᕐᑎᓪᓗᒋᑦ ᐃᓄᒃᑕᖓᑕ  

   ᐱᔪᓐᓇᕐᓂᖏᑦ ᑖᒃᑯᐊ ᑲᔪᓯᔪᓐᓇᖏᓐᓂᖏᑦ     

   ᐊᔪᕈᑎᖃᕐᓂᖏᓐᓄᑦ ᐅᕝᕙᓘᓐᓃᑦ ᖃᓄᐃᓕᖓᓂᖏᓐᓄᑦ; 

  (g) ᐱᒋᐊᕐᑎᑦᑎᓗᑎᒃ ᑕᒻᒪᖅᑕᐃᓕᒪᓂᕐᒧᑦ ᐅᕝᕙᓘᓐᓃᑦ    

   ᐱᓂᕐᓗᕐᑎᓪᓗᒋᑦ ᖃᓄᑐᐃᓐᓇᖅ; 

  (h) ᐃᓱᒪᓕᐊᖑᓯᒪᔪᑦ ᐅᕝᕙᓘᓐᓃᑦ ᐃᓱᒪᒋᔭᐅᔪᑦ ᐱᓂᕐᓗᕐᑐᕕᓃᑦ  

   ᐸᓯᔭᒃᓴᓕᐊᖑᓕᕐᓗᑎᒃ ᐃᓚᖓᑎᒍ ᐱᓂᕐᓗᒃᑐᓄᑦ ᐱᖁᔭᕐᔪᐊᖓᓂ, 

   ᖃᓄᐃᓕᐅᕈᑕᐅᔪᖅ ᓇᓗᓇᐃᕐᑕᐅᓯᒪᔪᑦ ᑖᒃᓱᒪ ᐃᓄᒃᑕᖓ   

   ᐊᑐᐊᖅᓯᑦᑎᐊᕐᓗᓂ ᐱᓕᕆᐊᖓᓐᓂ ᐃᖃᓇᐃᔮᒃᓴᐅᓂᐊᕐᑐᓂᑦ; 

  (i) ᓯᖁᒥᒃᓯᑎᓪᓗᒋᑦ ᖃᓄᐃᓕᖓᔭᐅᔾᔪᑎᖏᓐᓂᒃ ᒪᓕᒃᓴᕆᐊᓕᖏᓐᓄᑦ 

   ᑲᑎᒪᔨᐅᑉ ᐃᓚᒋᔭᐅᔾᔪᑎᖏᑎᒍ ᐊᒻᒪᓗ, ᑭᓯᐊᓂ    

   ᐊᑐᐃᓐᓇᐅᑐᐊᖅᐸᑦ, ᐱᔪᓐᓇᐅᑎᖏᑦ; 

  (j) ᓯᖁᒥᒃᓯᑎᓪᓗᒋᑦ ᐅᕝᕙᓘᓐᓃᑦ ᐅᓐᓂᕐᓗᖅᑕᐅᓕᒪᓪᓗᑎᒃ   

   ᐃᓚᒃᑲᓐᓂᖓᑎᒍ 38(3)−ᒥᒃ; 

  (k) ᓯᖁᒥᒃᓯᑎᓪᓗᒋᑦ ᐅᕝᕙᓘᓐᓃᑦ ᐃᓚᒋᔭᐅᔪᓐᓇᕐᑎᓐᓇᒋᑦ   

   ᖃᐅᔨᓴᖅᑐᖃᖅᑎᓪᓗᒍ ᐃᓚᖓᑎᒍ ᐊᕕᒃᑐᖅᓯᒪᔪᓂ; 

  (l) ᓯᖁᒥᒃᓯᑎᓪᓗᒋᑦ ᐋᕿᒃᓱᐃᔪᖃᖅᑎᓪᓗᒍ ᐊᖏᕈᑎᓂᒃ ᑖᒃᑯᐊ  

   ᐋᕿᖅᓯᓇᓱᒃᑎᓪᓗᒋᑦ ᐅᓐᓂᕐᓘᑎᓂᒃ ᑖᒃᑯᐊ ᐃᓚᒌᑎᒍ   

   ᓈᒻᒪᒃᓴᕋᓱᐊᕐᑎᓪᓗᒋᑦ ᐅᓐᓂᕐᓘᑎᐅᔪᓂ ᐊᒻᒪᓗ ᑭᐅᒋᐊᖅᑎᓄᑦ; 

  (m) ᓯᖁᒥᒃᓯᑎᓪᓗᒋᑦ ᑎᓕᓯᔾᔪᑎᒃᑯᑦ ᑖᒃᑯᐊ ᐋᕿᒃᑕᐅᓯᒪᔪᑦ   

   ᐃᓚᒃᑲᓐᓂᖓᑎᒍ 55(2) ᐅᕝᕙᓘᓐᓃᑦ ᑎᓕᓯᔾᔪᑎᒃᑯᑦ   

   ᐃᓱᒪᓕᐊᖑᓯᒪᔪᒃᑯᓪᓘᓐᓃᑦ ᑖᒃᑯᐊ ᐋᖅᑭᒃᑕᐅᓯᒪᔪᑦ    

   ᐃᓚᒃᑲᓐᓂᖓᑎᒍ 57(2) ᐅᕝᕙᓘᓐᓃᑦ (3), 60(1) ᐅᕝᕙᓘᓐᓃᑦ (3) 

   ᐅᕝᕙᓘᓐᓃᑦ 61(3) ᑎᑭᐅᑎᓗᒍ (5)−ᒧᑦ; ᐅᕝᕙᓘᓐᓃᑦ 

  (n) ᓇᓗᓇᐃᕐᑕᐅᓗᑎᒃ ᑖᒃᑯᐊ ᐃᖅᑲᓇᐃᔮᒥᓂᒃ ᒪᓕᒍᑎᖃᖅᑎᓐᓇᒋᑦ  

   ᑕᐃᑲᓂ ᒪᓕᒐᕋᓛᑎᒍ. 

 

ᖃᓄᐃᓕᐅᖁᔭᐅᙱᓐᓂᖅ 

  

ᖃᓄᐃᓕᐅᖁᔭᐅᙱᓐᓂᖅ 

37.   ᑲᑎᒪᔨ ᐃᓚᒋᔭᐅᓂᐊᖏᓚ ᐃᖅᑲᓇᐃᔮᒥᓂᒃ ᒪᓕᒍᑎᖃᖅᑎᓐᓇᒋᑦ. 

  

ᐅᓐᓂᕐᓘᑏᑦ 

 

ᐅᓐᓂᕐᓗᖅᑐᖃᖅᑎᓪᓗᒍ 

38. (1) ᓇᓪᓕᐊᑐᐃᓐᓇᕐ ᐃᓄᒃ ᐅᓐᓂᕐᓘᑎᓕᐅᕈᓐᓇᕐᑐᖅ ᐊᑎᓕᐅᕆᔨᒧᑦ 

ᓇᓗᓇᐃᕐᑕᐅᓗᑎᑦ ᐱᔾᔪᑎᖏᑦ ᐅᕝᕙᓘᓐᓃᑦ ᑲᒪᑦᑎᐊᓐᖏᓐᓂᖏᓐᓄᑦ ᑲᑎᒪᔨᐅᑉ ᑖᒃᑯᐊ 

ᐱᒋᐊᕐᑎᑕᕕᖏᓐᓄᑦ ᐃᓚᖓᑎᒍ ᐃᖅᑲᓇᐃᔮᒥᓂᒃ ᒪᓕᒍᑎᖃᖅᑎᓐᓇᒋᑦ. 

ᐅᓐᓂᕐᓘᑏᑦ ᐊᑎᓕᐅᕆᔨᒧᑦ 

  (2) ᐊᑎᓕᐅᕆᔨ ᐃᒪᐃᔪᓐᓇᕐᑐᖅ, ᐃᓄᒃᑕᖓᓄᑦ ᓇᖕᒥᓂᒃ ᐱᒋᐊᕐᑎᑦᑎᓐᓂᕈᓂ, 

ᐅᓐᓂᕐᓘᑎᓕᐅᕐᓗᓂ ᑭᓯᐊᓂ ᐃᓄᒃᑕᖓ ᐱᔾᔪᑎᖃᑦᓯᐊᕈᓂ ᐅᐱᕆᒍᓂᐅ ᑖᒃᑯᐊ 

ᐱᔾᔪᑎᐅᔪᑦ ᐅᕝᕙᓘᓐᓃᑦ ᑲᒪᑦᑎᐊᙱᓐᓂᖏᓐᓄᑦ ᑲᑎᒪᔨᐅᑉ ᑖᒃᑯᐊ ᑐᕌᖓᒍᓐᓇᕐᑐᑦ 

ᐃᖅᑲᓇᐃᔮᒥᓂᒃ ᒪᓕᒍᑎᖃᖅᑎᓐᓇᒋᑦ. 

 

ᐅᓐᓂᕐᓘᑏᑦ ᑲᑎᒪᔨᒧᑦ 

 (3) ᑲᑎᒪᔨ ᐅᓐᓂᕐᓘᑎᖃᕈᓐᓇᕐᑐᖅ ᐊᑎᓕᐅᕆᔨᒧᑦ ᑭᓯᐊᓂ ᑖᓐᓇ ᑲᑎᒪᔨ 

ᐱᔾᔪᑎᖃᑦᓯᐊᕈᓂ ᓇᓪᓕᐊᑐᐃᓐᓇᕐ ᑲᑎᒪᔨᐅᔪᒧᑦ 

  (a) ᐱᔪᓐᓇᖏᓐᓂᖏᓐᓄᑦ ᐅᕝᕙᓘᓐᓃᑦ ᐱᔪᓐᓇᕐᓂᖏᑦ    

   ᑲᔪᓯᑎᑦᑎᒍᓐᓇᖏᓐᓄᖏᓐᓄᑦ ᑕᖅᑲᒃᑯᓄᖓ ᐆᑦᑐᕋᕈᓐᓇᕐᓂᒧᑦ; 

  (b) ᐃᓚᒋᔭᐅᒍᓂ ᓱᓕᖏᑐᓂ ᐅᖃᐅᓯᖃᖅᑎᓪᓗᒋᑦ ᐅᕝᕙᓘᓐᓃᑦ  

   ᐱᓂᕐᓗᕐᑎᓪᓗᒋᑦ ᖃᓄᑐᐃᓐᓇᕐ. 

  

ᐅᓐᓂᕐᓘᑏᑦ ᐃᖅᑲᓇᐅᔭᖅᑎᓐᓄᑦ 

 (4) ᑮᓇᐅᔭᓕᕆᔨᒻᒪᕆᒃᑯᑦ ᓇᒻᒥᓂᖁᑎᖏᓐᓂᒃ ᓄᖃᖅᑎᑦᑎᓪᓗᒋᑦ 

ᐃᖃᓇᐃᔮᒥᓂᒃ ᑲᑎᒪᔨᐅᑉ ᑖᒃᑯᐊ ᐱᔾᔪᑎᒋᔭᖏᑦ ᐃᖅᑲᓇᐃᔮᒥᓂᒃ ᒪᓕᒍᑎᖃᖅᑎᓐᓇᒋᑦ 

ᑖᓐᓇ ᐅᓂᒃᑳᓕᐅᒍᓐᓇᕐᑐᖅ ᓄᖃᑎᑦᑎᒍᑎᒥᒃ ᐊᑎᓕᐅᕆᔨᒻᒧᑦ. 

  

ᐅᓐᓂᕐᓘᑎᐅᔪᓐᓇᖅᑐᖅ ᑲᑎᒪᔨᐅᖃᑕᐅᓚᐅᖅᑐᒧᑦ 

  (5) ᐅᓐᓂᕐᓘᑏᑦ ᒪᓕᓪᓗᒋᑦ ᑖᒃᑯᐊ ᑭᐅᔾᔪᑎᓕᐅᑎᓪᓗᒋᑦ, ᑕᐃᑲᓂ 

ᐅᓐᓂᕐᓘᑎᓕᐅᕐᑐᖃᖅᑎᓪᓗᒍ, ᑖᒃᑯᐊ ᐱᔪᓐᓇᐅᑎᖏᑦ ᐊᑐᖅᑕᐅᔪᓐᓇᖏᑐᑦ ᐃᓚᖓᑎᒍ 

ᐱᖁᔭᐅᑉ ᑖᒃᑯᐊᓗ ᖃᒪᒋᔭᐅᓂᐊᕐᑐᑦ ᐃᓚᖓᑎᒍ ᑎᑎᖃᐃᑦ ᐊᕕᒃᑐᖅᓯᒪᔪᓂ ᑕᕝᕙᓂ 

ᐋᕿᒃᓯᒪᔪᓐᓇᕐᑐᑦ ᐃᓗᐊᓂ ᓯᑕᒪᐅᔪᖏᕋᑐᐃᑦ ᐊᕌᒍ ᑭᖑᓂᐊᒍ ᐅᓪᓗᖓᑕ ᑖᒃᑯᐊ 

ᑭᐅᔾᔪᑏᑦ ᐲᕐᑕᐅᔪᓐᓇᕐᑐᑦ ᐱᔪᓐᓇᐅᑏᑦ. 

  

ᒪᓕᒃᑕᐅᒋᐊᓕᒃᑯᑦ   

 (6) ᐅᓐᓂᕐᓘᑏᑦ ᐋᕿᒃᓱᖅᑕᐅᓯᒪᔪᑦ ᐃᓚᖓᑎᒍ ᑖᒃᑯᐊ ᑎᑎᖃᑯᑎᒎᒋᐊᓖᑦ 

ᐊᒻᒪᓗ ᐊᑎᓕᐅᕐᑕᐅᓯᒪᓗᑎᑦ ᑖᒃᓱᒪ ᐃᓅᑉ ᐅᓐᓂᕐᓗᕐᑑᑉ. 

  

ᑐᓴᐅᒪᑎᑦᑎᔾᔪᑏᑦ ᐅᓐᓂᕐᓗᖅᑐᖃᖅᑎᓪᓗᒍ 

39. ᑐᓂᓯᔪᖃᖅᑎᓪᓗᒍ ᐅᓐᓂᕐᓘᑎᓂᒃ, ᑕᓐᓇ ᐊᑎᓕᐅᕆᔨ ᐊᑐᐃᓐᓇᐅᑎᒃᓯᓗᓂ 

ᓇᓕᖅᑲᓐᓂᖅ ᐅᓐᓃᕐᓘᑎᐅᔪᓂᒃ ᑖᒃᓱᒧᖓ ᑭᐅᒋᐊᖅᑎᒧᑦ. 

  

ᐱᒋᐊᖓᕐᓂᖓᓂ ᑭᒥᕐᕈᔭᕕᓃᑦ ᐅᓐᓂᕐᓘᑏᑦ 

40. (1) ᐊᑎᓕᐅᕆᔨ ᐃᒪᐃᔪᓐᓇᕐᑐᖅ, ᐃᓗᐊᓂ ᖃᓄᑎᒌᐅᓂᐊᕐᓂᖏᓐᓄᑦ, 

ᕿᒥᕐᕈᓗᑎᒃ ᐊᒻᒪᓗ ᖃᐅᔨᓴᖅᑕᐅᑎᑦᑎᓗᑎᒃ ᐅᓐᓂᕐᓘᑎᐅᔪᓂ ᐅᖓᑎᒃᑲᓐᓂᐊᒍ ᑖᓐᓇ 

ᐊᑎᓕᐅᕆᔨ ᐃᓱᒪᒋᔭᒥᓂᒃ ᐊᑭᓕᒃᓴᖃᖅᑎᑦᑎᔪᓐᓇᕐᑐᖅ. 

ᐃᑲᔪᖅᑕᐅᔪᒪᔪᓐᓇᖅᑐᖅ   

 (2) ᕿᒥᕐᕈᔪᖃᖅᑎᓪᓗᒍ ᐅᓐᓂᕐᓘᑎᓂᒃ, ᑖᓐᓇ ᐊᑎᓕᐅᕆᔨ ᐃᓚᐅᑎᒃᓯᔪᓐᓇᕐᑐᖅ 

ᐱᔨᒃᓯᕋᕕᐅᔪᓂ ᓇᓪᓕᐊᓂᑐᐃᓐᓇᕐ ᐃᓄᒃ ᑖᒃᓱᒪ ᐊᑎᓕᐅᕆᔨᐅᑉ ᐃᓱᒪᒋᔭᒥᓄᑦ. 

 

ᐱᓕᕆᔾᔪᑕᐅᑎᓪᓗᒋᑦ ᐅᓐᓂᕐᓘᑏᑦ 

 (3) ᕿᒥᕐᕈᔪᖃᖅᑎᓪᓗᒍ ᐊᒻᒪᓗ ᖃᐅᔨᓴᖅᑐᖃᖅᑎᓪᓗᒍ ᐅᓐᓂᕐᓘᑎᓂᒃ, ᑖᓐᓇ 

ᐊᑎᓕᐅᕆᔨ ᐃᒪᐃᔪᓐᓇᕐᑐᖅ 

  (a) ᐊᖏᕈᑕᐅᓯᒪᔪᒃᑯᑦ ᒪᓕᒐᕋᓛᓂᒃ, ᖃᐅᔨᓇᓱᐊᒍᓐᓇᕐᑐᖅ   

   ᐅᓐᓂᕐᓘᑎᓂᒃ ᖃᓄ ᓈᒻᒪᒃᓴᕋᓱᐊᕐᑎᓪᓗᒋᑦ ᐅᓐᓂᕐᓘᑎᐅᔪᓂ ᐊᒻᒪᓗ 

   ᑭᐅᒋᐊᖅᑎᓄᑦ; ᐅᕝᕙᓘᓐᓃᑦ 

  (b) ᒪᓕᒍᑎᖃᖅᑎᓐᓇᒋᑦ, ᐅᕝᕙᓘᓐᓃᑦ ᑎᒃᑯᐊᕐᑕᐅᔪᖅ ᖃᐅᔨᓴᕐᓂᒃᑯᑦ  

   ᒪᓕᒍᑎᖃᖅᑎᓐᓇᒋᑦ, ᖃᐅᔨᓴᖅᑕᐅᖁᔭᐅᔪᐃᑦ ᐅᓐᓂᕐᓘᑏᑦ ᑖᒃᑯᐊ  

   ᐊᖏᕈᑕᐅᓯᒪᔪᑦ ᐃᓚᒃᑲᓐᓂᖓᓂ 44(1)−ᒥᒃ. 

  

ᓄᖅᑲᖅᑎᑕᐅᔪᓐᓇᖅᑐᐃᑦ ᐅᓐᓂᕐᓘᑏᑦ 

41. (1) ᐊᑎᓕᐅᕆᔨ ᐃᒪᐃᔪᓐᓇᕐᑐᖅ, ᖃᖓᑐᐃᓐᓇᒃᑯᑦ ᓯᕗᓂᐊᒍ 

ᐱᒋᐊᕐᑎᑕᐅᓯᒪᑎᓪᓗᒍ ᖃᐅᔨᓴᖅᑕᐅᔾᔪᑏᑦ, ᓄᖃᖅᑎᑕᐅᔪᓐᓇᕐᑐᐃᑦ ᐅᓐᓂᕐᓘᑏᑦ ᑭᓯᐊᓂ 

ᑖᓐᓇ ᐊᑎᓕᐅᕆᔨᐅᑉ ᓈᒻᒪᒋᔭᒥᒍᑦ 

  (a) ᑖᒃᑯᐊ ᐅᓐᓂᕐᓘᑏᑦ ᐃᓚᓕᐅᑎᓯᒪᖏᑐᑦ ᒪᓕᒍᑎᖃᖅᑎᓐᓇᒋᑦ  

   ᐃᓚᖓᑎᒍ ᐱᖁᔭᐅᑉ; 

  (b) ᐅᓐᓂᕐᓘᑏᑦ ᓱᖁᑕᐅᖏᓐᓂᕈᓂ ᐅᕝᕙᓘᓐᓃᑦ    

   ᒥᑕᐅᑎᖃᑐᐃᓐᓇᕐᑐᑎᒃ; ᐅᕝᕙᓘᓐᓃᑦ 

  (c) ᐱᔾᔪᑎᖃᑦᑎᐊᙱᑎᓪᓗᒋᑦ ᓇᓗᓇᐃᕐᔪᑎᓂᒃ ᑖᒃᑯᓂᒐ   

   ᐃᖅᑲᓇᐃᔮᒥᓂᒃ ᒪᓕᒍᑎᖃᖅᑎᓐᓇᒋᑦ ᑖᒃᑯᐊ ᐱᒋᐊᖓᕐᓂᖓᓂ  

   ᑲᔪᓯᓚᐅᕐᑎᓪᓗᒋᑦ ᐅᓐᓂᕐᓘᑏᑦ ᑲᒪᒋᔭᐅᑎᓪᓗᒋᑦ.  

 

ᑐᓴᐅᒪᑎᑦᑎᔾᔪᑏᑦ ᓄᖅᑲᖅᑎᑕᐅᑎᓪᓗᒋᑦ  

 (2) ᓄᖃᖅᑎᑕᐅᑎᓪᓗᒋᑦ ᐅᓐᓂᕐᓘᑏᑦ ᐃᓚᒃᑲᓐᓂᖓᑎᒍ (1)−ᒥᒃ, ᑖᓐᓇ 

ᐊᑎᓕᐅᕆᔨ ᑐᓂᓯᔪᓐᓇᕐᑐᖅ ᐅᓐᓂᕐᓘᑏᓂᒃ ᐊᒻᒪᓗ ᑭᐅᒋᐊᑎᒧᑦ ᑎᑎᖃᑯᑎᒍ ᑐᓂᓯᓗᓂ 

ᑐᓴᐅᒪᔾᔪᑎᓂᒃ ᑖᒃᑯᐊ ᐱᔾᔪᑎᖃᖅᑐᑎᒃ ᓄᖃᖅᑎᑕᐅᔾᔪᑎᓂᒃ. 

  

ᖃᓄᑎᒋ ᓴᐳᔾᔭᐅᓂᖏᑦ ᑕᖃᑯᐊ 

 

ᖃᓄᐃᓕᖓᔭᐅᔾᔪᑎᖃᑲᐃᓐᓇᖅᑐᐃᑦ ᐅᕝᕙᓘᓐᓃᑦ ᓄᖅᑲᖓᑦᑎᑕᐅᑲᐃᓐᓇᕈᑏᑦ 

42. (1) ᑭᓯᐊᓂ, ᕿᒥᕐᕈᔭᐅᔪᐃᑦ ᐅᓐᓂᕐᓘᑏᑦ, ᑖᓐᓇ ᐊᑎᓕᐅᕆᔨ 

ᐃᓱᒪᓕᐅᕈᑎᖃᕈᓐᓇᕐᑐᖅ ᐱᖁᔭᐅᓯᒪᔪᓂ ᑖᒃᑯᐊ ᓴᑉᐳᔾᔭᐅᖁᓪᓗᒋᑦ ᑕᖃᑯᐊ, ᐊᑎᓕᐅᕆᔨ 

ᐃᒪᐃᔪᓐᓇᕐᑐᖅ 

  (a) ᐱᒋᐊᕐᑎᑦᑎᓗᑎᒃ ᖃᓄᐃᓕᖓᔾᔪᑎᓂᒃ ᑖᒃᓱᒪ ᑭᐅᒋᐊᕐᑎᐅᑉ  

   ᐃᓚᒋᔭᐅᔾᔪᑎᖓᓂ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᖅᐸᑦ,   

   ᐱᔪᓐᓇᐅᑎᒥᒃ; ᐅᕝᕙᓘᓐᓃᑦ  

  (b) ᓄᖃᖓᑎᑕᐅᑲᐃᓐᓇᕈᑏᑦ ᑭᐅᒋᐊᕐᑎᐅᑉ ᐃᓚᒋᔭᐅᔾᔪᑎᖓᓂ ᐊᒻᒪᓗ, 

   ᑭᓯᐊᓂ ᐊᑐᐃᓐᓇᐅᑐᐊᖅᐸᑦ, ᐱᔪᓐᓇᐅᑎᖏᑦ. 

 

ᐃᓱᓕᒃᕕᖓ  

 (2) ᖃᓄᐃᓕᖓᔭᐅᔾᔪᑏᑦ ᐱᒋᐊᕐᑕᐅᓯᒪᔪᑦ ᐃᓚᖓᑎᒍ ᑎᑎᖃᐃᑦ 

ᐊᕕᒃᑐᖅᓯᒪᔪᓂ (1)(a)−ᒥᒃ ᐅᕝᕙᓘᓐᓃᑦ ᓄᖃᖓᑎᑕᐅᑲᐃᓐᓇᕈᑏᑦ ᐱᒋᐊᕐᑕᐅᓯᒪᔪᑦ 

ᐃᓚᖓᑎᒍ ᑎᑎᖃᐃᑦ ᐊᕕᒃᑐᖅᓯᒪᔪᓂ (1)(b)−ᒥᒃ ᑖᒃᑯᐊ ᐃᓱᓕᒃᕕᒃᓴᓖᑦ 

ᐱᔭᕇᕐᑕᐅᓯᒪᓕᕐᑎᓪᓗᒋᑦ ᑖᒃᑯᐊ ᐅᓐᓂᕐᓘᑏᑦ ᑲᒪᒋᔭᐅᑎᓪᓗᒋᑦ. 

  

ᑐᓴᐅᒪᔾᔪᑏᑦ ᖃᓄᐃᓕᖓᔭᐅᔾᔪᑎᐅᑲᐃᓐᓇᕐᑐᐃᑦ ᐅᕝᕙᓘᓐᓃᑦ ᓄᖅᑲᖓᑦᑎᑕᐅᑲᐃᓐᓇᕈᑏᑦ

 (3) ᐊᑎᓕᐅᕆᔨ ᐃᒪᐃᔪᓐᓇᕐᑐᖅ, ᑕᕝᕙᓴᐃᓐᓇᕐ ᑭᖑᓂᐊᒍ 

ᐋᕿᒃᓱᐃᓚᐅᕐᑎᓪᓗᒋᑦ ᐃᓱᒪᓕᐊᖑᓯᒪᔪᓂᒃ ᐃᓚᒃᑲᓐᓂᖓᓂᑎᒍ (1)−ᒥᒃ, 

  (a) ᑐᓂᓯᔪᓐᓇᕐᓗᑎᒃ ᐅᓐᓂᕐᓘᑎᓂᒃ ᐊᒻᒪᓗ ᑖᑦᓱᒪ ᑭᐅᒋᐊᑎᐅᑉ  

   ᑎᑎᖃᑯᑎᖓ ᑐᓴᐅᒪᔾᔪᖏᑦ ᐊᒻᒪᓗ ᐱᔾᔪᑎᖃᕐᓗᑎᒃ   

   ᐃᓱᒪᓕᐊᖑᓯᒪᔪᓂ; ᐊᒻᒪᓗ 

  (b) ᑐᓂᔭᐅᔪᓐᓇᕐᓗᓂ ᑖᓐᓇ ᑭᐅᒋᐊᑎ ᑎᑎᖃᑯᑎᒍ ᑐᓴᐅᒪᔾᔪᑎᓂᒃ  

   ᐅᓐᓂᕐᓘᑎᖃᕈᓐᓇᕐᑐᑎᒃ ᐃᓚᒃᑲᓐᓂᖓᑎᒍ 43(1)−ᒥᒃ.  

 

ᐊᒃᑑᑎᖃᓐᓂᐊᕐᓂᖏᑦ ᖃᓄᐃᓕᖓᔭᐅᔾᔪᑎᐅᑲᐃᓐᓇᕐᑐᓂ ᐅᕝᕙᓘᓐᓃᑦ 

ᓄᖅᑲᖓᑦᑎᑕᐅᑲᐃᓐᓇᕈᑎᓂᒃ 

 (4) ᑖᓐᓇ ᑭᐅᒋᐊᑎ ᒪᓕᒍᑎᖃᕐᓗᓂ ᐃᓱᒪᓕᐊᖑᓯᒪᔪᓂ ᐃᓚᒃᑲᓐᓂᖓᑎᒍ 

(1)−ᒥᒃ, ᐊᒻᒪᓗ ᑭᓯᐊᓂ ᐊᑐᐃᓐᓇᐅᑐᐊᖅᐸᑦ, ᐃᓚᒋᔭᐅᓂᐊᖏᓚ ᑕᖅᑲᒃᑯᓄᖓ 

ᐆᑦᑐᕋᕈᓐᓇᕐᓂᒧᑦ  ᐃᖃᓇᐃᔮᒥᒍᑦ ᑭᓯᐊᓂ ᑖᓐᓇ ᓄᖃᖓᑲᐃᓐᓇᐅᑎᖓ ᐃᓱᓕᒃᐸᑦ. 

  

ᐱᖁᔭᐅᒍᓐᓃᑎᓪᓗᒋᑦ 

 (5) ᑖᓐᓇ ᐊᑎᓕᐅᕆᔨ 

  (a) ᓇᓪᓕᐊᒍᑐᐃᓐᓇᕐ ᐅᕝᕙᓘᓐᓃᑦ ᐃᓱᒪᓕᐊᖑᓯᒪᔪᒃᑯᑦ   

   ᐃᓚᒃᑲᓐᓂᖓᑎᒍ (1)−ᒥᒃ ᑭᓯᐊᓂ ᑖᓐᓇ ᐊᑎᓕᐅᕆᔨ ᓈᒻᒪᒃᓴᕈᓂ  

   ᖃᓄᐃᓕᖓᔭᐅᖁᔭᐅᔪᓂ ᐅᕝᕙᓘᓐᓃᑦ ᓄᖃᖓᑲᐃᓐᓇᐅᑎᓂᒃ  

   ᐱᖁᔭᐅᒍᓃᑎᓪᓗᒋᑦ ᑖᒃᑯᓂᖓ ᓴᐳᔾᔭᐅᔪᓐᓇᓂᕐᒧᑦ ᑕᖃᑯᐊ; ᐊᒻᒪᓗ  

  (b) ᑭᖑᓂᐊᒍ ᑕᐃᒪᐃᑎᓪᓗᒋᑦ, ᑐᓂᓯᓗᓂ ᐅᓐᓂᕐᓘᑎᓂᒃ ᐊᒻᒪᓗ  

   ᑭᐅᒋᐊᑎᒧᑦ ᑎᑎᖃᑯᑎᒍ ᑐᓴᐅᒪᔾᔪᑎᓂᒃ ᑖᒃᑯᓂᖓ   

   ᐃᓱᒪᓕᐊᖑᓯᒪᔪᓂ. 

ᐅᓐᓂᕐᓗᓂᖅ 

43.  (1) ᑖᓐᓇ ᑭᐅᒋᐊᑎ ᐃᓚᐅᔾᔪᑎᖓ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᖅᐸᑦ, 

ᐱᔪᓐᓇᐅᑎᖏᑦ, ᐊᑐᐊᖅᓯᒪᔪᖅ ᑕᐃᑲᓂ ᐊᑭᓖᔾᔪᑕᐅᖃᑦᑕᖁᔭᐅᓂᐊᖅᑐᑦ 

ᖃᓄᐃᓕᖓᔭᐅᖁᔭᐅᔪᓂ ᐅᕝᕙᓘᓐᓃᑦ ᓄᖃᖓᑎᑕᐅᑲᐃᓐᓇᕐᑎᓪᓗᒍ ᐃᓚᒃᑲᓐᓂᖓᑎᒍ 

42(1)−ᒥᒃ ᐃᒪᐃᔪᓐᓇᕐᑐᖅ, ᐃᓗᐊᓂ ᐅᓪᓗᓂ 30−ᓂᒃ ᑭᖑᓂᐊᒍ ᑐᓂᔭᐅᓚᐅᕐᑎᓪᓗᒍ 

ᑎᑎᖃᓐᓂᒃ ᐱᔾᔪᑎᖏᑦ ᐃᓱᒪᓕᐊᖑᓯᒪᑎᓪᓗᒋᑦ, ᐅᓐᓂᕐᓘᑏᑦ ᐃᓱᒪᓕᐊᖑᓯᒪᔪᑦ 

ᑲᑎᒪᔨᓄᑦ. 

  

ᐃᓱᒪᓕᐊᖑᓯᒪᔪᑦ ᑲᑎᒪᔨᓄᑦ 

 (2) ᖃᐅᔨᓇᓱᒃᑐᖃᖅᑎᓪᓗᒍ ᐅᓐᓂᕐᓘᑎᓂᒃ, ᒪᓕᓐᓂᐊᕐᑐᐃᑦ ᐊᖏᕈᑕᐅᓯᒪᔪᓂ 

ᑖᒃᑯᐊ ᑐᖓᕕᒋᔭᐅᓗᑎᒃ ᒪᓕᒐᓕᕆᓂᕐᒧᑦ, ᑲᑎᒪᔩᑦ ᐃᒪᐃᔪᓐᓇᕐᑐᑦ 

  (a) ᐊᖏᕈᑕᐅᑎᓪᓗᒋᑦ ᐃᓱᒪᓕᐊᖑᓯᒪᔪᓂ ᑖᒃᓱᒪ ᐊᑎᓕᐅᕆᔨᐅᑉ  

   ᐊᒻᒪᓗ ᖁᔭᓈᕐᑕᐅᓗᑎᒃ ᑖᒃᑯᐊ ᐅᓐᓂᕐᓘᑎᐅᔪᑦ; ᐅᕝᕙᓘᓐᓃᑦ 

  (b) ᑖᒃᑯᐊ ᑲᑎᒪᔩᑦ ᖃᐅᔨᓐᓂᕈᑎ ᐊᑭᓖᔾᔪᑕᐅᖃᑦᑕᖁᔭᐅᓂᐊᖅᑐᑦ  

   ᖃᓄᐃᓕᖓᔭᐅᖁᔭᐅᔪᓂ ᐅᕝᕙᓘᓐᓃᑦ ᓄᖃᖓᑎᑕᐅᑲᐃᓐᓇᕈᑏᑦ  

   ᑖᒃᑯᐊ ᐱᔾᔪᑎᖃᖅᑎᓐᓇᒋᑦ, 

   (i) ᐅᑎᖅᑎᑕᐅᓗᑎᒃ ᐱᔾᔪᑕᐅᔪᐃᑦ ᑖᒃᓱᒧᖓ ᐊᑎᓕᐅᕆᔨᒻᒧᑦ  

    ᐃᓱᒪᓕᐅᕈᑕᐅᑲᓐᓂᖁᓪᓗᒋᑦ ᑖᒃᑯᐊ ᐊᖏᕈᑕᐅᓯᒪᔪᑦ  

    ᑐᕌᕈᑎᖃᕐᓗᑎᒃ ᑲᑎᒪᔨᓄᑦ, ᐅᕝᕙᓘᓐᓃᑦ 

   (ii) ᐲᕐᑕᐅᓗᑎᒃ ᐅᕝᕙᓘᓐᓃᑦ ᐃᓘᓐᓇᕐᓯᐊᖏᑎᒍ   

    ᐃᓚᐃᓐᓇᖏᑎᒍᓪᓘᓐᓃᑦ ᐃᓱᒪᓕᐅᕈᑕᐅᓯᒪᔪᐃᑦ   

    ᐊᑎᓕᐅᕆᔨᒻᒧᑦ. 

  

ᑭᖑᓪᓕᖅᐹᒥ  

 (3) ᐃᓱᒪᓕᐊᖑᓯᒪᔪᑦ ᑲᑎᒪᔨᓄᑦ ᐋᖅᑭᒃᑕᐅᔪᐃᑦ ᐃᓚᒃᑲᓐᓂᖓᓂᑎᒍ (2)−ᒥᒃ 

ᑖᒃᑯᐊ ᑭᖑᓪᓕᖅᐹᖑᔪᑦ ᐊᒻᒪᓗ ᑐᕌᖓᖏᑐᐃᑦ ᐅᓐᓂᕐᓘᑎᓂᒃ ᓇᓪᓕᐊᓂᑐᐃᓐᓇᕐ 

ᐃᖃᖅᑐᐃᕕᒃᑯᑎᒍ. 

 

ᖃᐅᔨᓴᖅᑕᐅᔪᖃᖅᑎᓪᓗᒍ 

 

ᖃᐅᔨᓴᖅᑕᐅᔪᖃᖅᑎᓪᓗᒍ 

44.  (1) ᐊᑎᓕᐅᕆᔨ ᑲᔪᓯᓗᓂᒃ, ᐅᕝᕙᓘᓐᓃᑦ ᐃᒪᐃᔪᓐᓇᕐᑐᖅ, ᐊᖏᕈᑎᒃᑯᑦ 

ᒪᓕᒐᕋᓛᓂᒃ, ᑎᒃᑯᐊᕐᓯᓗᓂ ᖃᐅᔨᓴᖅᑎᑖᕈᓐᓇᕐᑐᖅ ᑐᕌᕐᑎᓪᓗᓂᐅ, ᑖᒃᑯᐊ 

ᖃᐅᔨᓴᖅᑕᐅᔭᕆᐊᓖᑦ ᐅᓐᓂᕐᓘᑏᑦ ᑭᓯᐊᓂ ᑖᒃᑯᐊ 

  (a) ᓄᖃᖅᑎᑕᐅᓐᓂᖃᑕ ᐃᓚᒃᑲᓐᓂᖓᑎᒍ 41(1)−ᒥᒃ; ᐅᕝᕙᓘᓐᓃᑦ 

  (b) ᑲᒪᒋᔭᐅᔭᕇᓐᓂᖃᑕ ᐊᖏᕈᑎᒃᑯᑦ ᑖᒃᑯᐊ ᐊᖏᖃᑎᒌᑎᓪᓗᒋᑦ  

   ᐃᓚᖓᑎᒍ ᑎᑎᖃᐃᑦ ᐊᕕᒃᑐᖅᓯᒪᔪᓂ 40(3)(a)−ᒥᒃ. 

ᐃᓚᒋᔭᐅᔪᓐᓇᖏᓪᓚ  

 (2) ᑲᑎᒪᔨᐅᖃᑕᐅᔪᐃᑦ ᑖᒃᑯᓄᖓ ᐃᓂᕐᑎᕆᔩᑦ ᑲᑎᒪᔨᕋᓛᖏᓐᓄᑦ 

ᐃᓚᒋᔭᐅᔪᓐᓇᖏᓚᑦ ᑖᒃᑯᓄᖓ ᑎᒃᑯᐊᑕᐅᑎᓪᓗᒍ ᑖᓐᓇ ᖃᐅᔨᓴᖅᑎᐅᓂᐊᕐᑐᖅ. 

  

ᑐᓴᐅᒪᔾᔪᑏᑦ ᖃᐅᔨᓴᖅᑐᖃᓚᖓᑎᓪᓗᒍ  

 (3) ᐊᑎᓕᐅᕆᔨ ᑐᓂᓯᓗᓂ ᑎᑎᖃᑯᑦ ᑐᓴᐅᒪᔾᔪᑎᓂᒃ ᑖᒃᓱᒧᖓ ᑭᐅᒋᐊᕐᑎᒧᑦ 

  (a) ᓇᓗᓇᐃᕐᓯᒪᓗᑎᒃ ᑖᒃᑯᐊ ᖃᐅᔨᓴᖅᑕᐅᓂᐊᕐᑐᑦ; ᐊᒻᒪᓗ 

  (b) ᑖᓐᓇ ᓇᓗᓇᐃᓯᓂᐊᕐᓗᑎᒃ ᑖᒃᓱᒧᖓ ᖃᐅᔨᓴᕐᑎᒧᑦ. 

  

ᓴᙱᓂᖃᖅᑎᑕᐅᔪᑦ ᑖᒃᑯᐊ ᖃᐅᔨᓴᖅᑏᑦ 

45. (1) ᐱᔾᔪᑎᒋᓗᒋᑦ ᑖᒃᑯᐊ ᖃᐅᔨᓴᖅᑐᐃᑦ ᐅᓐᓂᕐᓘᑎᓂᒃ, ᑖᓐᓇ ᖃᐅᔨᓴᖅᑐᖅ 

ᐃᒪᐃᓪᓗᓂ 

  (a) ᐅᖃᐅᓯᒃᑯᑦ ᐅᕝᕙᓘᓐᓃᑦ ᑎᑎᖃᑯᑎᒍ ᖃᐅᔨᓴᖅᑕᐅᑯᔨᓪᓗᑎᒃ  

   ᓇᓪᓕᐊᓂᑐᐃᓐᓇᕐ ᐃᓄᖕᒥᒃ ᖃᐅᔨᒪᔪᒥᒃ ᐅᕝᕙᓘᓐᓃᑦ   

   ᑐᓴᐅᒪᔾᔪᑎᖃᖅᑎᓪᓗᒋᑦ ᐃᓚᖓᑎᒍ ᐅᓐᓂᕐᓘᑎᐅᑉ; 

  (b) ᑐᒃᓯᕋᕐᓗᓂ ᐱᒋᐊᕈᑎᒃᓴᕐᓂᒃ ᖃᐅᔨᓴᕐᓂᕐᒧᑦ ᑎᑎᖃᑯᑎᒍ,   

   ᐅᓂᒃᑳᓕᐊᑎᒍ ᐊᒻᒪᓗ ᐊᓯᖏᑎᒍ ᐊᑐᖅᑕᐅᓇᔭᕐᑐᑦ ᐱᒻᒪᕆᐅᔪᓂᒃ  

   ᑖᒃᓱᒪ ᐃᓅᑉ ᐱᓯᒪᔭᖏᓐᓂᒃ ᐅᕝᕙᓘᓐᓃᑦ ᐃᓅᑉ ᐊᐅᓚᑕᖏᓐᓄᑦ  

   ᑖᒃᑯᐊ ᐊᑑᑎᖃᖅᑎᓪᓗᒋᑦ ᐅᓐᓂᕐᓘᑎᓄᑦ; 

  (c) ᓇᓕᖃᖃᑎᑕᐅᓗᑎᒃ ᑖᒃᑯᐊ ᑎᑎᖃᐃᑦ, ᐅᓂᒃᑳᓕᐊᑦ ᑎᑎᖃᑯᑎᒍ, 

   ᐅᓂᒃᑳᓕᐊᑎᒍ ᐅᕝᕙᓘᓐᓃᑦ ᐊᓯᖏᑎᒍ ᐊᑐᖅᑕᐅᓇᔭᕐᑐᑦ   

   ᖃᐅᔨᓴᖅᑕᐅᓂᕐᒧᑦ; ᐊᒻᒪᓗ 

  (d) ᐊᖏᕈᑎᖃᖅᑎᑕᐅᓗᑎᒃ ᐊᑎᓕᐅᕆᔨᒻᒧᑦ, ᐃᓚᐅᑎᒃᓯᔪᓐᓇᕐᑐᖅ  

   ᐱᔨᒃᓯᕋᕕᐅᔪᓂ ᓇᓪᓕᐊᓂᑐᐃᓐᓇᕐ ᐃᓄᖕᒥᒃ, ᐱᖃᓯᐅᑎᓗᑎᒃ  

   ᒪᓕᒐᓕᕆᔨᓂᒃ, ᑖᒃᓱᒪ ᖃᐅᔨᓴᖅᑑᑉ ᐃᓱᒪᓕᐊᕆᓯᒪᔭᖓᑎᒍ ᑖᒃᑯᐊ 

   ᐃᑲᔫᑎᐅᔪᓐᓇᕐᑐᑦ ᐆᑐᕋᐅᑎᐅᓗᑎᒃ ᓴᖏᓂᖏᑦ ᐅᕝᕙᓘᓐᓃᑦ  

   ᐱᓕᕆᔾᔪᑎᒋᖃᑦᑕᓂᐊᕐᑕᖏᓐᓄᑦ ᑲᒪᒋᔭᖏᓐᓄᑦ ᐃᓚᖓᑎᒍ  

   ᐱᖁᔭᐅᑉ. 

  

ᑲᒪᒋᔭᓖᑦ ᐃᓚᒋᔭᐅᓂᕐᒧᑦ 

 (2) ᓇᓪᓕᐊᓂᑐᐃᓐᓇᕐ ᐃᓄᖕᒥᒃ ᖃᐅᔨᓴᓐᓂᕐᒧᑦ ᐅᕝᕙᓘᓐᓃᑦ ᑐᒃᓯᕋᕐᓗᑎᒃ 

ᑖᒃᑯᐊ ᐋᖅᑭᒃᑕᐅᓯᒪᔪᑦ ᐃᓚᖓᑎᒍ ᑎᑎᖃᐃᑦ ᐊᕕᒃᑐᖅᓯᒪᔪᓂ (1)(a) ᐅᕝᕙᓘᓐᓃᑦ 

(b)−ᒥᒃ ᐃᒪᐃᔪᓐᓇᕐᑐᑦ, ᐃᓄᕐᑕᖓᑕ ᐱᔪᓐᓇᕐᓂᖏᓐᓄᑦ, ᒪᓕᒃᓴᕆᐊᓖᑦ ᖃᐅᔨᓴᕐᓂᕐᒧᑦ 

ᐅᕝᕙᓘᓐᓃᑦ ᑐᒃᓯᕋᕐᓗᑎᒃ, ᐱᓕᕆᔾᔪᑎᖃᖅᑎᓪᓗᒋᑦ. 

  

ᐃᖅᑲᓇᐃᔮᑎᒍ ᐱᔪᓐᓇᐅᑎᓕ ᐊᒻᒪᓗ ᑭᒃᑯᑐᐃᓐᓇᕐᓄ ᑕᑯᔭᐅᒋᐊᖃᓐᙱᑦᑐᑦ 

 (3) ᑲᑎᒪᔨᐅᔪᖅ ᖁᔭᓈᕐᓯᓂᐊᖏᓚ, ᐱᔾᔪᑎᒋᔭᖏᓐᓂᒃ ᑖᒃᑯᓂᖓ ᐃᖃᓇᐃᔮᑎᒍ 

ᐱᔪᓐᓇᐅᑎᒥᓂᒃ ᐊᒻᒪᓗ ᑭᒃᑯᑐᐃᓐᓇᕐᓄ ᑕᑯᔭᐅᒋᐊᖃᙱᑦᑐᑦ, ᑭᐅᔾᔪᑎᒋᓗᓂᐅ 

ᐅᖃᐅᓯᒃᑯᑦ ᐅᕝᕙᓘᓐᓃᑦ ᑎᑎᖃᑯᑎᒍ ᖃᐅᔨᓴᖅᑕᐅᑯᔨᓪᓗᑎᒃ ᑖᒃᓱᒥᖓ ᖃᐅᔨᓴᕐᑎᒧᑦ, 

ᐅᕝᕙᓘᓐᓃᑦ ᐊᑐᖅᑕᐅᔪᓐᓇᕐᑐᓂ ᖃᐅᔨᓴᖅᑕᐅᓂᕐᒧᑦ ᑎᑎᖃᒃᑯᑎᒍ, ᐅᓂᒃᑳᓕᐊᖑᔪᓂ 

ᐅᕝᕙᓘᓐᓃᑦ ᐊᓯᖏᑎᒍ ᖃᐅᔨᓴᖅᑕᐅᒍᑎᓂᒃ. 

  

ᑲᒪᒋᔭᖃᖅᑎᓪᓗᒋᑦ ᐅᑎᖅᑎᑕᐅᓯᒪᔪᓂ ᖃᐅᔨᓴᖅᑕᐅᒍᑎᓂᒃ 

  (4) ᖃᐅᔨᓴᖅᑎ ᐅᑎᖅᑎᓯᔪᓐᓇᕐᑐᖅ ᓇᓪᓕᐊᓂᑐᐃᓐᓇᕐ ᑎᑎᖃᕐᓂᒃ, 

ᐅᓂᒃᑳᓕᐊᖑᔪᓂ ᐅᕝᕙᓘᓐᓃᑦ ᐊᓯᖏᑎᒍ ᖃᐅᔨᓴᖅᑕᐅᒍᑎᓂᒃ ᑖᒃᑯᐊ ᑐᕌᖓᔪᕐ 

ᐃᓚᖓᑎᒍ ᑎᑎᖃᐃᑦ ᐊᕕᒃᑐᖅᓯᒪᔪᓂ (1)(b)−ᒥᒃ ᐃᓗᐊᓂ ᖃᓄᑎᒌᐅᓂᐊᕐᓂᖏᓐᓄᑦ, 

ᑭᓯᐊᓂ ᐅᖓᑖᓅᖏᓪᓗᒋᑦ ᐅᓪᓗᓂ ᐱᓇᓱᐊᕈᓰᑦ ᒪᕉ, ᑭᐊᓂᒍ ᐱᔭᕇᕐᑕᐅᑎᓪᓗᒋᑦ ᑖᒃᑯᐊ 

ᖃᐅᔨᓴᖅᑕᐅᓯᒪᔪᑦ ᐅᓐᓂᕐᓘᑏᑦ. 

  

ᑎᓕᓯᔾᔪᑏᑦ ᒪᓕᒍᑎᑖᖅᑎᑕᐅᖁᓪᓗᒋᑦ 

46. ᑭᓯᐊᓂ ᐃᓄᒃ ᒪᓕᖏᑯᓂ, ᐃᓗᐊᓂ ᖃᓄᑎᒌᐅᓂᐊᕐᓂᖏᓐᓄᑦ, ᐅᕝᕙᓘᓐᓃᑦ 

ᑭᐅᔪᒪᖏᑯᓂ ᑖᒃᑯᓄᖓ ᖃᐅᔨᓴᕐᓂᕐᒧᑦ ᐅᕝᕙᓘᓐᓃᑦ ᐊᑐᐃᓐᓇᐅᑎᒃᓯᖏᑯᓂ ᑎᑎᖃᕐᓂᒃ, 

ᐅᓂᒃᑳᓕᐊᖑᔪᓂ ᐅᕝᕙᓘᓐᓃᑦ ᐊᓯᖏᑎᒍ ᖃᐅᔨᓴᖅᑕᐅᒍᑎᓂᒃ ᑖᒃᑯᐊ ᑐᕌᖓᔪᒃ 

ᐃᓚᒃᑲᓐᓂᖓᓂ 45(1)−ᒥᒃ, ᑖᓐᓇ ᐊᑎᓕᐅᕆᔨ ᑐᒃᓯᕋᐅᑎᖃᕈᓐᓇᕐᑐᖅ ᓄᓇᕗᒻᒥ 

ᐃᖅᑲᖅᑐᐃᕕᒃᑯᓄᑦ ᑎᓕᓯᔾᔪᑎᒥᒃ ᑖᓐᓇ ᐃᓄᒃ ᑭᐅᖁᓪᓗᓂᐅ ᑖᒃᑯᓄᖓ ᖃᐅᔨᓴᕐᑎᓄᑦ 

ᐅᕝᕙᓘᓐᓃᑦ ᐊᑐᐃᓐᓇᐅᑎᒃᓯᓗᓂ ᑎᑎᖃᕐᓂᒃ, ᐅᓂᒃᑳᓕᐊᓂᒃ ᐅᕝᕙᓘᓐᓃᑦ ᐊᓯᖏᑎᒍ 

ᖃᐅᔨᓴᖅᑕᐅᒍᑎᓂᒃ. 

  

ᖄᒃᑲᓐᓂᐊᒍ ᐱᓕᕆᔾᔪᑕᐅᔪᑦ 

47. (1) ᖃᐅᔨᓴᖅᑎ ᖃᐅᔨᓴᕈᓐᓇᕐᑐᖅ ᓇᓪᓕᐊᒍᑐᐃᓐᓇᕐ ᐱᓕᕆᔾᔪᑕᐅᔪᓂᒃ, 

ᖄᑲᓐᓂᐊᒍ ᐅᓐᓂᕐᓘᑎᓂᒃ, ᑖᒃᑯᐊ ᐱᕙᓪᓕᐊᔾᔪᑎᒋᔭᐅᓇᓱᐊᖅᑕᐅᓪᓗᑎᒃ 

ᖃᐅᔨᓴᖅᑕᐅᓂᕐᒧᑦ ᐱᒋᐊᕐᑎᑦᑎᓐᓂᕈᑎᒃ ᐃᖅᑲᓇᐃᔮᒥᓂᒃ ᒪᓕᒍᑎᖃᖅᑎᓐᓇᒋᑦ ᑖᒃᓱᒪ 

ᑭᐅᒋᐊᑎᐅᑉ ᐅᕝᕙᓘᓐᓃᑦ ᓇᓪᓕᐊᑕ ᑲᑎᒪᔨᐅᑉ.  

 

ᑐᓴᐅᒪᔾᔪᑏᑦ ᖄᑲᓐᓂᐊᒍ ᐱᓕᕆᔾᔪᑕᐅᔪᑦ 

 (2) ᖃᐅᔨᓴᖅᑐᖃᖅᑎᓪᓗᒍ ᖄᑲᓐᓂᐊᒍ ᐱᓕᕆᔾᔪᑕᐅᔪᓂ, ᑖᓐᓇ ᖃᐅᔨᓴᖅᑐᖅ 

ᐃᒪᐃᓪᓗᓂ 

  (a) ᐊᑐᐃᓐᓇᑎᒃᓯᓗᓂ ᐊᑎᓕᐅᕆᔨᖕᒧᑦ, ᑖᓐᓇ ᑭᐅᒋᐊᕐᑎᒧᑦ ᐊᒻᒪᓗ  

   ᑭᓯᐊᓂ ᐊᑐᐃᓐᓇᐅᑐᐊᖅᐸᑦ, ᐊᓯᖏᑦ ᑲᑎᒪᔩᑦ, ᑖᒃᑯᐊ   

   ᓇᐃᓈᕐᓯᒪᔪᑦ ᖄᑲᓐᓂᐊᒍ ᐱᓕᕆᔨᔾᔪᑕᐅᔪᐃᑦ ᐃᓚᖓᑎᒍ   

   ᖃᐅᔨᓴᖅᑕᐅᔪᐃᑦ; 

  (b) ᐊᑐᐃᓐᓇᑎᒃᓯᓗᓂ ᑭᐅᒋᐊᕐᓯᒧᑦ ᐱᔪᓐᓇᐅᑎᖃᖅᑎᑦᑎᓗᓂ   

   ᑐᓂᓯᔪᓐᓇᓂᕐᒥᓄᑦ ᑐᓴᐅᒪᔾᔪᑎᓂᒃ ᑖᒃᑯᐊ ᒪᓕᓪᓗᒋᑦ ᖄᑲᓐᓂᐊᒍ  

   ᐱᓕᕆᔾᔪᑕᐅᔪᐃᑦ; ᐊᒻᒪᓗ 

  (c) ᐃᖃᓇᐃᔭᒍᓐᓇᐅᑎᖃᕈᓂ, ᐊᑐᐃᓐᓇᐅᑎᒃᑎᓗᓂ ᑖᒃᑯᓄᖓ  

   ᐊᓯᖏᓐᓄᑦ ᑲᑎᒪᔨᓄᑦ ᑖᒃᑯᐊ ᐱᔪᓐᓇᐅᑎᖃᖅᑎᑦᑎᓗᓂ   

   ᑐᓂᓯᔪᓐᓇᓂᕐᒥᓄᑦ ᑐᓴᐅᒪᔾᔪᑎᓂᒃ ᑖᒃᑯᐊ ᒪᓕᓪᓗᒋᑦ ᖄᑲᓐᓂᐊᒍ  

   ᐱᓕᕆᔾᔪᑕᐅᔪᐃᑦ. 

 

ᑐᑭᖏᑦ: “ᐊᓯᖏᑦ ᐃᓚᒋᔭᐅᔪᐃᑦ” 

 (3) ᑐᑭᓯᓇᕐᓂᖅᓴᐅᓂᐊᕐᒪᑕ, ᑖᒪᓂ ᐃᓚᖓᓂ, “ᐊᓯᖏᑦ ᐃᓚᒋᔭᐅᔪᐃᑦ” 

ᐱᖃᑎᐅᑎᔪᑦ ᑖᓐᓇ ᐃᓚᒋᔭᐅᔪᖅ, ᑕᐃᑲᓂ ᖃᐅᔨᓇᓱᒃᑐᖅᑲᖅᑎᓪᓗᒍ, ᑖᓐᓇ 

ᑎᑎᕋᖅᓯᒪᔭᐅᔪᓐᓃᖅᑐᖅ ᐅᕝᕙᓘᓐᓃᑦ ᐱᔪᓐᓇᐅᑎᖏᑦ ᐃᓚᖓᑎᒍ ᑖᑦᓱᒪ ᐱᖁᔭᐅᑉ, 

ᖃᐅᔨᓇᓱᒃᑐᖃᓐᓂᖓᓂ ᐃᓗᐊᓂ ᓯᑕᒪᐅᔪᖏᕋᑐᐃᑦ ᐊᕐᕌᒍ ᑭᖑᓂᐊᒍ ᐅᓪᓗᖓᑕ ᑖᓐᓇ 

ᐃᓚᒋᔭᐅᔪᖅ ᓄᖅᑲᖅᑎᑕᐅᓗᑎᒃ ᑖᒃᑯᐊ ᐊᑎᓕᐅᖅᑕᐅᓯᒪᓂᖓ. 

  

ᖃᐅᔨᓴᖅᑕᐅᔪᕕᓃᑦ ᐅᓂᒃᑳᓕᐊᖏᑦ 

48. ᖃᐅᔨᓴᖅᑎ ᐃᒪᐃᔪᓐᓇᕐᑐᖅ, ᐃᓗᐊᓂ ᐅᓪᓗᓂ 30−ᓂᒃ ᑭᖑᓂᐊᒍ 

ᐱᔭᕇᕐᑎᓪᓗᒋᑦ, ᐸᕐᓇᐅᑎᖃᕐᓗᓂ ᑎᑎᖃᕐᓂᒃ ᖃᐅᔨᓴᖅᑕᐅᒍᑎᒥᓂᕐᓂᒃ ᐊᒻᒪᓗ 

ᐊᑐᐃᓐᓇᐅᑎᑦᑎᓗᑎᒃ ᐊᑎᓕᐅᕆᔨᒻᒧᑦ. 

  

ᐱᓕᕆᔾᔪᑕᐅᑎᓪᓗᒋᑦ ᖃᐅᔨᓴᖅᑕᐅᒍᑎᒥᓂᕐᓂᒃ 

49. (1) ᐃᓱᒪᓕᐊᖑᓯᒪᔪᑦ ᖃᐅᔨᓴᖅᑕᐅᒍᑎᒥᓃᑦ, ᐊᑎᓕᐅᕆᔨ ᐃᒪᐃᔪᓐᓇᕐᑐᖅ 

  (a) ᓄᖃᖅᑎᑕᐅᔪᓐᓇᕐᑐᐃᑦ ᐅᓐᓂᕐᓘᑏᑦ ᑭᓯᐊᓂ ᓈᒻᒪᒋᔭᐅᒍᑎ ᑖᒃᑯᐊ 

   ᐱᔾᔪᑎᖃᑦᑎᐊᙱᑎᓪᓗᒋᑦ ᓇᓗᓇᐃᕐᔪᑎᓂᒃ ᑖᒃᑯᓂᒐ   

   ᐃᖅᑲᓇᐃᔮᒥᓂᒃ ᒪᓕᒍᑎᖃᖅᑎᓐᓇᒋᑦ ᑖᒃᑯᐊ ᐱᒋᐊᖓᕐᓂᖓᓂ  

   ᑲᔪᓯᓚᐅᕐᑎᓪᓗᒋᑦ ᐅᓐᓂᕐᓘᑏᑦ ᑲᒪᒋᔭᐅᑎᓪᓗᒋᑦ. 

  (b) ᐊᖏᕈᑕᐅᓯᒪᔪᒃᑯᑦ ᒪᓕᒐᕋᓛᓂᒃ, ᖃᐅᔨᓇᓱᐊᒍᓐᓇᕐᑐᖅ   

   ᐅᓐᓂᕐᓘᑎᓂᒃ ᖃᓄ ᓈᒻᒪᒃᓴᕋᓱᐊᕐᑎᓪᓗᒋᑦ ᑖᒃᑯᐊ ᐅᓐᓂᕐᓘᑏᑦ  

   ᐊᒻᒪᓗ ᑭᐅᒋᐊᕈᑏᑦ; ᐅᕝᕙᓘᓐᓃᑦ 

  (c) ᑐᕌᕐᑎᑕᐅᓗᑎᒃ ᑖᒃᑯᐊ ᐅᓐᓂᕐᓘᑏᑦ ᑖᑯᓄᖓ ᐃᓂᕐᑎᕆᔩᑦ  

   ᑲᑎᒪᔨᕋᓛᖏᓐᓄᑦ ᖃᐅᔨᓇᓱᖁᓪᓗᒋᑦ, ᐊᒻᒪᓗ ᑕᐃᒪᐃᓐᓂᖏᓐᓄᑦ, 

   ᑖᓐᓇ ᐊᑎᓕᐅᕆᔨ ᐃᓚᒋᐊᕐᓯᔪᓐᓇᕐᑐᖅ ᐅᖃᐅᓯᐅᓯᒪᔪᓄᑦ   

   ᐅᓐᓂᕐᓘᑎᓂᒃ ᑖᒃᑯᐊ ᐱᒋᐊᕐᑎᑦᑎᓐᓂᕈᑎᒃ ᖃᐅᔨᓴᕐᓂᕐᒧᑦ. 

  

ᑐᓴᐅᒪᔾᔪᑏᑦ ᐃᓱᒪᓕᐊᖑᓯᒪᔪᑦ 

 (2) ᐊᑎᓕᐅᕆᔨ ᑐᓂᓯᔪᓐᓇᕐᑐᖅ ᐅᓐᓂᕐᓘᑎᕕᓂᕐᓂᒃ ᐊᒻᒪᓗ ᑭᐅᒋᐊᕐᑎᒧ 

ᑎᑎᖃᑯᑎᒍ ᑐᓴᐅᒪᔾᔪᑎᓂᒃ ᐊᒻᒪᓗ ᐱᔾᔪᑎᒋᔭᖏᓐᓂᒃ ᑖᒃᑯᐊ ᐃᓱᒪᓕᐊᖑᓯᒪᔪᑦ 

ᐃᓚᒃᑲᓐᓂᖓᑎᒍ (1)−ᒥᒃ. 

  

ᓇᓕᖅᑲᖏᑕ ᐅᓂᒃᑲᓕᐊᖑᔪᑦ  

 (3) ᐃᓱᒪᓕᐊᖑᓯᒪᔪᑦ ᑐᕌᖓᔪᑦ ᑖᒃᑯᓄᖓ ᐃᓂᕐᑎᕆᔩᑦ ᑲᑎᒪᔨᕋᓛᖏᓐᓄᑦ, 

ᑖᓐᓇ ᐊᑎᓕᐅᕆᔨ ᑐᓂᓯᓂᐊᕐᑐᖅ ᑭᐅᒋᐊᕐᑐᒧᑦ ᓇᓕᖅᑲᖏᓐᓂᒃ ᑖᒃᑯᐊ 

ᖃᐅᔨᓴᑕᐅᔪᕕᓂᕐᓄᑦ ᐅᓂᒃᑳᓕᐊᖏᓐᓂᒃ. 

ᐃᓂᖅᑎᕆᔩᑦ ᑲᑎᒪᔨᕋᓛᖏᑦ 

 

ᖃᑎᖅᓱᖅᑕᐅᓯᒪᔪᑦ ᑖᒃᑯᓇᖓ ᐃᓂᖅᑎᕆᔩᑦ ᑲᑎᒪᔨᕋᓛᖏᓐᓄᑦ 

50. (1) ᐃᓂᕐᑎᕆᔩᑦ ᑲᑎᒪᔨᕋᓛᖏᑦ ᐋᕿᒃᓱᐃᔪᓐᓇᕐᑐᑦ ᐃᓚᒃᑲᓐᓂᖓᑎᒍ 8(1)−ᒥᒃ 

ᑲᑎᖅᓱᖅᓯᒪᔪᐃᑦ ᐃᒻᒪᖃ ᐱᖓᓱᓂ ᑲᑎᒪᔨᓂᒃ ᑖᒃᑯᐊ ᑎᒃᑯᐊᕐᑕᐅᓯᒪᔪᑦ ᑲᑎᒪᔨᓄᑦ, ᐅᑯᐊ 

ᐱᖃᓯᐅᔾᔨᔪᑦ 

  (a) ᐊᑕᐅᓯᕐᓘᓐᓃᑦ ᑖᓐᓇ ᐃᓄᒃ ᑲᑎᒪᔨᐅᔪᑦ ᑖᒃᑯᓄᖓ CPA   

   NWT/NU; 

  (b) ᑭᓯᐊᓂ ᐊᑐᐃᓐᓇᐅᑐᐊᖅᐸᑦ, ᑖᓐᓇ ᐃᓄᒃ ᐱᔪᓐᓇᐅᑎᖃᕈᓂ  

   ᐃᓚᒋᔭᐅᒍᓐᓇᕐᓗᓂ ᐆᑦᑐᕋᕈᓐᓇᕐᓂᒧᑦ ᐃᖃᓇᐃᔮᒃᓴᐅᓂᐊᕐᑐᓂᑦ  

   ᓄᓇᓕᖕᓂᒃ ᐊᕕᒃᑐᖅᓯᒪᔪᓂ, ᓄᓇᑦᓯᐊᕐᒥᒃ; ᐊᒻᒪᓗ  

  (c) ᑖᓐᓇᓗ ᐊᑕᐅᓯᕐᒥᒃ ᐊᐅᓚᑦᓯᔨᐅᖃᑕᐅᙱᑐᒥ ᐅᕝᕙᓘᓐᓃᑦ   

   ᓇᓪᓕᐊᓂᑐᐃᓐᓇᕐ ᐃᓄᖕᒥᒃ ᑲᑎᒪᔨᐅᔭᕆᐊᖃᖏᑐᓂ, ᑖᒃᑯᐊᓗ  

   ᐱᔪᓐᓇᐅᑎᖃᕆᐊᑐᖏ ᐃᓚᒋᔭᐅᒋᐊ ᑖᒃᑯᓄᖓ CPA NWT/NU. 

  

ᐃᑦᓯᕙᐅᑕᕆᔭᐅᔪᖅ  

 (2) ᑲᑎᒪᔩᑦ ᓂᕈᐊᕐᓗᑎᑦ ᐊᑕᐅᓯᕐᒥᒃ ᑲᑎᒪᔨᒥᑦ ᑖᒃᑯᓇᖓ ᐃᓂᕐᑎᕆᔨᑦ 

ᑲᑎᒪᔨᕋᓛᖏᓐᓄᑦ ᐃᑦᓯᕙᐅᑕᐅᓂᐊᕐᑐᒥᒃ. 

  

ᑕᕝᕙᓂ ᑲᑎᒪᔨᐅᔪᑦ 

 (3) ᑭᓯᐊᓂ ᑲᑎᒪᔨ ᑖᒃᑯᓇᖓ ᐃᓂᕐᑎᕆᔨᑦ ᑲᑎᒪᔨᕋᓛᖏᓐᓂᒃ 

ᐱᓕᕆᐊᖃᓐᓂᐊᖏᓚ ᑖᒃᑯᐊ ᒪᓕᓪᓗᒋᑦ ᐅᓐᓂᕐᓘᑏᑦ ᐱᔾᔪᑎᒋᓗᒋᑦ ᐊᑲᐅᙱᓕᐅᕈᑎᓕᒃ 

ᐱᔪᒪᓂᖃᕕᒋᒧᑦ ᐅᕝᕙᓘᓐᓃᑦ ᐱᓕᕆᔾᔪᑎᐅᔪᑦ ᖄᑲᓐᓂᐊᒍ, ᑖᒃᑯᐊ ᑲᑎᒪᔩᑦ 

ᑎᒃᑯᐊᕐᓯᔪᓐᓇᕐᑐᑦ ᑕᕝᕙᓂ ᑲᑎᒪᔨᐅᔪᓂᒃ. 

 

ᖃᐅᔨᓇᓱᒃᑐᖃᖅᑎᓪᓗᒍ 

 

ᐸᕐᓇᐅᑎᓕᐅᖅᑐᖃᖅᑎᓪᓗᒍ ᖃᐅᔨᓇᓱᓐᓂᕐᒧᑦ 

51. (1) ᑖᒃᑯᓇᖔᕐᑐᖅ ᐅᓐᓂᕐᓘᑎᐅᔪᓂᒃ ᐃᓂᕐᑎᕆᔨᑦ ᑲᑎᒪᔨᕋᓛᓐᓂᒃ, ᑖᓐᓇ 

ᐃᒃᓯᕙᐅᑕ ᐃᒪᐃᔪᓐᓇᕐᑐᖅ 

  (a) ᐸᕐᓇᐅᑎᓕᐅᕐᓗᓂ ᖃᐅᔨᓇᓱᓐᓂᕐᒧᑦ ᐊᑐᐃᓐᓇᐅᔪᖃᓕᕐᐸᑦ; ᐊᒻᒪᓗ 

  (b) ᐃᓗᐊᓂ ᐅᓪᓗᓂ 30−ᓂᒃ ᓯᕗᓂᐊᒍ ᐅᓪᓗᖓᑕ    

   ᖃᐅᔨᓇᓱᒃᑕᓂᐊᕐᑐᓂᒃ, ᑐᓂᔭᐅᓗᑎ ᑖᓐᓇ ᐅᓐᓂᕐᓗᒃᑐᖅ, ᑖᓐᓇᓗ 

   ᑭᐅᒋᐊᑎ ᐊᒻᒪᓗ ᐊᑎᓕᐅᕆᔨ ᑎᑎᖃᑯᑎᒍ ᑐᓂᔭᐅᓗᑎᒃ   

   ᑐᓴᐅᒪᔾᔪᑎᓂᒃ ᑖᒃᑯᐊ ᖃᐅᔨᓇᓱᑐᖃᕐᓂᐊᕐᑎᓪᓗᒍ    

   ᓇᓗᓇᐃᕐᓯᒪᓗᑎᒃ ᖃᖓᑯ, ᐅᓪᓗᖓᓂ ᐊᒻᒪᓗ ᓇᒥ   

   ᖃᐅᔨᓇᓱᖅᑐᖃᕐᓂᕐᒪᖔᑦ. 

ᓄᖅᑲᖓᑦᑎᑕᐅᑲᐃᓐᓇᕐᓂᖅ ᐅᕝᕙᓘᓐᓃᑦ ᐊᓯᔾᔨᖅᑕᐅᓗᑎᒃ ᐃᓂᒋᓂᐊᖅᑕᖓᓂ 

  (2) ᐱᖁᔭᐅᔪᐃᑦ ᐊᑎᓕᐅᕆᔨᖕᒧᑦ ᐅᕝᕙᓘᓐᓃᑦ ᑭᐅᒋᐊᕐᑎᒧᑦ, ᑖᓐᓇ ᐃᒃᓯᕙᐅᑕ 

ᑕᐃᑲᓂ ᐃᓂᕐᑎᕆᔨᑦ ᑲᑎᒪᔨᕋᓛᓐᓂᒃ ᐃᒪᐃᔪᓐᓇᕐᑐᖅ, ᐊᑐᖅᑎᓪᓗᒍ ᐃᒃᓯᕙᐅᑕᐅᑉ 

ᐃᓱᒪᓕᐊᕆᓯᒪᔭᖓᒍ ᓈᒻᒪᒋᔭᒥᓂᒃ, ᓄᖅᑲᖓᑎᑕᐅᑲᐃᓐᓇᕐᓂᐊᑐᑦ ᑖᒃᑯᐊ 

ᖃᐅᔨᓇᓱᑐᖅᑲᕐᓂᐊᕐᑎᓪᓗᒍ ᓇᓗᓇᐃᕐᓯᒪᓗᑎᒃ ᖃᖓᑯ, ᐅᓪᓗᖓᓂ ᐊᒻᒪᓗ ᓇᒥ 

ᖃᐅᔨᓇᓱᖅᑐᖅᑲᕐᓂᕐᒪᖔᑦ. 

 

ᐅᐸᒃᑐᖃᖅᑎᓐᓇᒍ ᑲᑎᒪᔨᒥᒃ 

 (3) ᑭᓯᐊᓂ ᐃᓄᒃ ᑎᒃᑯᐊᕐᑕᐅᓯᒪᔪᖅ ᑲᑎᒪᔨ ᑖᒃᑯᓄᖓ ᐃᓂᕐᑎᕆᔨᑦ 

ᑲᑎᒪᔨᕋᓛᖏᓐᓄᑦ ᑲᔪᓯᔪᓐᓇᖏᑯᓂ ᖃᐅᔨᓴᕐᓂᕐᒧᑦ, ᑖᒃᑯᐊ ᑲᑎᒪᔨᕋᓛᑦ ᐃᒪᐃᔪᓐᓇᕐᑐᑦ, 

ᐅᐸᒃᑐᖃᖅᑎᓐᓇᒍ ᑲᑎᒪᔨᒥᒃ, ᑲᔪᓯᔪᓐᓇᕐᑐᐃᑦ ᐊᒻᒪᓗ ᐱᔭᕇᕐᑕᐅᓗᑎᒃ ᑖᒃᑯᐊ 

ᖃᐅᔨᓇᒃᓱᑐᖃᖅᑎᓪᓗᒍ. 

 

ᐃᓘᓐᓇᖏᓐᓄᑦ ᐊᒻᒪᓗ ᓈᒻᒪᒋᔭᐅᔪᓂ ᖃᐅᔨᓇᓱᓐᓂᕐᒧᑦ 

52. (1) ᑖᒃᑯᐊ ᐃᓂᕐᑎᕆᔨᑦ ᑲᑎᒪᔨᕋᓛᖏᑦ ᖃᐅᔨᓇᓱᒃᑎᑦᑎᓂᐊᕐᑐᖅ ᐅᓐᓂᕐᓘᑎᓂᒃ 

ᐊᒻᒪᓗ ᐃᓘᓐᓇᑦᓯᐊᖏᓐᓂᒃ ᐱᓕᕆᔭᕆᐊᓕᖕᓂᒃ ᐊᑐᕐᓗᑎᒃ ᑖᒃᑯᐊ ᐃᓘᓐᓇᖏᓐᓄᑦ 

ᐊᒻᒪᓗ ᓈᒻᒪᒋᔭᐅᔪᓂ ᖃᐅᔨᓇᓱᓐᓂᕐᒧᑦ ᐅᓐᓂᕐᓘᑎᓂᒃ. 

   

ᒪᓕᒃᑕᐅᔭᕆᐊᓖᑦ ᐱᓕᕆᔾᔪᑎᐅᔪᑦ 

 (2) ᐊᑐᐊᖅᓯᒪᔪᖅ ᑕᐃᑲᓂ ᐱᖁᔭᖕᒥᒃ ᐊᒻᒪᓗ ᒪᓕᒐᕋᓛᓂᒃ, ᑖᒃᑯᐊ ᐃᓂᕐᑎᕆᔨᑦ 

ᑲᑎᒪᔨᕋᓛᓐᓂᒃ  ᐋᕿᒃᓱᐃᔪᓐᓇᕐᑐᑦ ᒪᓕᒃᑕᒃᓴᓂᒃ ᐱᓕᕆᔾᔪᑎᐅᔪᓂᒃ ᑖᒃᑯᐊ ᒪᓕᓪᓗᒋᑦ 

ᖃᐅᔨᓇᓱᒃᑐᖃᕐᓂᕐᒧᑦ. 

  

ᑐᙵᕕᒋᔭᐅᓪᓗᑎᒃ ᒪᓕᒐᓕᕆᓂᕐᒧᑦ  

 (3) ᖃᐅᔨᓇᓱᒃᑐᖃᖅᑎᓪᓗᒍ ᑐᕌᖓᓗᑎᒃ ᐊᖏᕈᑕᐅᓯᒪᔪᒃᑯᑦ ᑖᒃᑯᓇᖓ 

ᑐᙵᕕᒋᔭᐅᔪᑦ ᒪᓕᒐᓕᕆᓂᕐᒧᑦ. 

 

ᐅᐸᒃᑐᖃᖅᑎᓐᓇᒍ ᖃᐅᔨᓇᓱᒃᑐᖃᖅᑎᓪᓗᒍ 

 (4) ᑭᓯᐊᓂ ᑖᓐᓇ ᑭᐅᒋᐊᑎ ᐅᐸᒃᑎᓐᓇᒍ ᖃᐅᔨᓇᓱᒃᑐᖃᖅᑎᓪᓗᒍ 

ᐅᓐᓂᕐᓘᑎᐅᑎᓪᓗᒍ, ᑖᒃᑯᐊ ᐃᓂᕐᑎᕆᔨᑦ ᑲᑎᒪᔨᕋᓛᓐᓂᒃ ᐃᒪᐃᔪᓐᓇᕐᑐᑦ, ᑭᐅᒋᐊᑎ 

ᓇᓗᓇᐃᒃᑯᑎᖃᕐᓗᓂ ᐱᓕᕆᔾᔪᑎᖏᓐᓂᒃ ᑎᑎᖃᑯᑎᒍ ᑐᓴᐅᒪᔾᔪᑎᖏᓐᓄᑦ, ᑖᒃᑯᐊ 

ᑲᔪᓯᔪᓐᓇᕐᑐᑦ ᖃᐅᔨᓇᓱᒃᓂᕐᒧᑦ ᐊᒻᒪᓗ ᖃᓄᑐᐃᓐᓇᕐ ᐱᓕᕆᐊᖃᕐᓗᑎᑦ ᑖᓐᓇ 

ᐊᖏᕈᑕᐅᓯᒪᔪᑦ ᐱᖁᔭᕐᑎᒍ ᑖᓐᓇᓗ ᑐᓴᐅᔭᔾᔪᑎᑖᑎᑕᐅᖏᓪᓗᓂ ᑭᐅᒋᐊᑎ. 

  

ᒪᓕᒐᖅᑎᒍ ᐃᑲᔪᖅᑕᐅᓂᖅ 

53. (1) ᑖᒃᑯᐊ ᐃᓂᕐᑎᕆᔨᑦ ᑲᑎᒪᔨᕋᓛᓐᓂᒃ ᐃᓚᒋᔭᐅᑎᑦᑎᔪᓐᓇᕐᑐᖅ, 

ᐊᐅᓚᑦᑎᔪᓐᓇᐅᑎᖃᕐᓗᑎᒃ ᑮᓇᐅᔭᑎᒍ ᑖᒃᑯᓇᖓ CPA NWT/NU, ᒪᓕᒐᓕᕆᔨ 

ᐅᖃᐅᔾᔪᐃᔪᓐᓇᕐᑐᑦ ᑲᑎᒪᔨᕋᓛᓄᑦ ᒪᓕᒍᑎᖃᕐᓗᑎᒃ ᐱᓕᕆᐊᖑᔪᓂᒃ.  

ᓴᖅᑭᑎᑕᐅᑎᓪᓗᓂ ᑖᓐᓇ ᐱᓕᕆᐊᖑᔪᖅ  

 (2) ᐊᑎᓕᐅᕆᔨ, ᐅᕝᕙᓘᓐᓃᑦ ᐃᓄᒃᑕᖓᑕ ᒪᓕᒐᓕᕆᔨᖓ, ᓴᕿᑎᒃᓯᓗᓂ 

ᐱᓕᕆᐊᒋᔭᒥᓄᑦ ᑭᐅᒋᐊᑎᒧᑦ ᑖᒃᑯᓂᖓ ᖃᐅᔨᓇᓱᒃᑐᖃᖅᑎᓪᓗᒍ. 

  

ᑭᐅᒋᐊᑎᐅᑉ ᐱᔪᓐᓇᐅᑎᖏᑦ 

 (3) ᑖᓐᓇ ᑭᐅᒋᐊᑎ ᐱᔪᓐᓇᐅᑎᖃᖅᑐᖅ ᐅᐸᒍᓐᓇᕐᓂᖓᓄᑦ 

ᖃᐅᔨᓇᓱᒃᑐᖃᖅᑎᓪᓗᒍ, ᐊᒻᒪᓗ, ᐃᓄᑦᑕᖓᑕ ᐊᑭᓖᒍᑎᒥᓂᖓᓐᓄᑦ, ᑖᓐᓇ 

ᑭᒡᒐᖅᑐᖅᑕᐅᑎᓪᓗᒍ ᒪᓕᒐᓕᕆᔨᒧᑦ ᐊᒻᒪᓗ ᖃᐅᔨᓇᓱᕐᓂᕐᒧᑦ ᐊᒻᒪᓗ ᖃᐅᖁᓯᒪᔭᒥᓂᒃ 

ᐊᐱᖅᓲᑎᖏᓐᓄᑦ. 

  

ᐅᓐᓂᕐᓗᖅᑑᑉ ᐱᔪᓐᓇᐅᑎᖏᑦ  

  (4) ᐅᓐᓂᕐᓗᖅᑑᑉ ᐱᔪᓐᓇᐅᑎᖏᑦ ᑖᓐᓇ ᐅᐸᒍᓐᓇᕐᓂᖓ, ᐊᒻᒪᓗ 

ᑐᓴᕐᑕᐅᔪᓐᓇᕐᓂᖓ ᖃᐅᔨᓇᓱᒃᑐᖃᖅᑎᓪᓗᒍ, ᐊᒻᒪᓗ, ᐃᓄᑦᑕᖓᑕ ᐊᑭᓖᒍᑎᒥᓂᖓᓐᓄᑦ, 

ᑖᓐᓇ ᑭᒡᒐᖅᑐᖅᑕᐅᑎᓪᓗᒍ ᒪᓕᒐᓕᕆᔨᒧᑦ. 

   

ᒪᓕᒃᑕᐅᔭᕆᐊᓖᑦ ᓇᓗᓇᐃᕈᑎᒃᓴᑦ 

54. (1) ᖃᐅᔨᓇᓱᒃᑐᖃᖅᑎᓪᓗᒍ ᐃᓚᖓᑎᒍ ᐊᕕᒃᑐᖅᓯᒪᔪᓂ ᑖᒃᑯᐊ ᑐᕌᖓᖏᑐᐃᑦ 

ᒪᓕᒃᑕᐅᔭᕆᐊᓖᑦ ᓇᓗᓇᐃᕈᑎᒃᓴᓐᓄᑦ ᑖᒃᑯᐊᓗ ᐃᓚᓕᐅᑎᓯᒪᔪᑦ 

ᐃᖅᑲᖅᑐᐃᕕᓕᔾᔪᑕᐅᔪᑎᒍ ᐊᒻᒪᓗ ᑖᒃᑯᐊ ᓇᓗᓇᐃᕈᑎᒃᓴᑦ ᑐᓂᔭᐅᓗᑎᒃ 

ᓇᓪᓕᐊᒍᑐᐃᓐᓇᕐ ᐱᓕᕆᔾᔪᑕᐅᔪᐃᑦ ᑖᒃᑯᓄᖓ ᐃᓂᕐᑎᕆᔨᑦ ᑲᑎᒪᔨᕋᓛᖏᓐᓄᑦ 

ᐃᓱᒪᓕᐊᖑᓯᒪᔪᑦ ᓈᒻᒪᒃᑐᒥᒃ, ᐱᖃᓯᐅᑎᓗᑎᒃ ᐅᖄᓚᐅᑎᒃᑯᑎᒍ ᑲᑎᒪᔪᐃᑦ, ᑕᕐᕆᔭᐅᑎᒃᑯᑦ 

ᐅᕝᕙᓘᓐᓃᑦ ᐊᓯᖏᑎᒍ ᑐᓴᐅᒪᖃᑦᑕᐅᑎᒪᔾᔪᑎᓄᑦ. 

  

ᑕᖅᑲᑯᓄᖓ ᖃᐅᔨᓇᓱᒃᑕᖃᕐᓂᖅ 

 (2) ᖃᐅᔨᓇᓱᒃᑐᖃᖅᑎᓪᓗᒍ ᐃᓚᖓᑎᒍ ᐊᕕᒃᑐᖅᓯᒪᔪᓂ ᑖᒃᑯᐊ 

ᒪᑐᐃᖓᔭᕆᐊᓖᑦ ᑭᓇᒃᑯᑐᐃᓐᓇᕐᓄᑦ, ᑭᓯᐊᓂ ᑖᒃᑯᐊ ᐃᓂᕐᑎᕆᔨᑦ ᑲᑎᒪᔨᕋᓛᓐᓂᒃ 

ᐃᓱᒪᒋᔭᒥᒍᑦ ᑖᒃᑯᐊ 

  (a) ᓇᒻᒥᓂᒃ, ᑮᓇᐅᔭᓕᕆᓂᖅ ᐅᕝᕙᓘᓐᓃᑦ ᐊᓯᖏᑎᒍ ᐃᓱᒪᒋᔭᒥᓂᒃ  

   ᐃᓄᖕᒥᒃ, ᐊᓯᖏᑕ ᑭᐅᒋᐊᕐᑎᐅᑉ, ᐋᓂᖅᑕᐅᔪᓐᓇᕐᑐᑦ   

   ᐊᒃᑑᑎᖃᕐᓗᓂ ᑭᓯᐊᓂ ᐃᓘᓐᓇᖏᓐᓄᑦ ᐅᕝᕙᓘᓐᓃᑦ   

   ᐃᓚᐃᓇᖏᓐᓄᑦ ᖃᐅᔨᓇᓱᒃᑐᖃᖅᑎᓪᓗᒍ ᑭᒃᑯᑐᐃᓐᓈᓄᓚᖓᐸᑦ;  

   ᐊᒻᒪᓗ 

  (b) ᓇᖕᒥᓂᒃ ᐃᓱᒪᒋᔭᒥᓂᒃ ᑖᓐᓇ ᐃᓄᒃ ᓇᓗᓇᐃᕐᓯᓗᑎ ᐅᑯᐊ  

   ᐊᑐᕐᓗᒋᑦ ᐃᓚᖓᓂ ᑎᑎᖃᐃᑦ ᐊᕕᒃᑐᖅᓯᒪᔪᓂ (a)−ᒥᒃ   

   ᐊᖏᓂᕐᓴᐅᑐᐃᓐᓇᕆᐊᖏᑦ ᑭᑯᑐᐃᓐᓇᕐᓄᑦ ᑐᓴᖅᑕᐅᓂᐊᕐᑎᓪᓗᒋᑦ 

   ᖃᐅᔨᓇᓱᒃᑐᖃᖅᑎᓪᓗᒍ ᑖᒃᑯᐊ ᒪᑐᐃᖓᑎᓪᓗᒋᑦ ᑭᑯᑐᐃᓐᓇᕐᓄᑦ. 

ᓴᐳᔾᔭᐅᔭᕆᐊᓖᑦ ᑖᒃᑯᐊ ᐅᓂᒃᑳᖅᑏᑦ  

 (3) ᑐᒃᓯᕋᕐᑐᑎᓪᓗᒍ ᑖᓐᓇ ᐅᓂᒃᑳᖅᑎ ᑖᒃᓱᒪ ᐅᓂᒃᑲᐅᓯᖏᑦ 

ᓴᕿᑕᐅᔭᕆᐊᖃᖏᑐᑦ ᐅᕝᕙᓘᓐᓃᑦ ᓇᖕᒥᓄᑦ ᐊᒻᒪᓗ ᐊᑕᓇᓗᐊᕐᓂᖏᓐᓄᑦ, ᑖᓐᓇ 

ᐃᒃᓯᕙᐅᑕ ᑕᐃᑲᓂ ᐃᓂᕐᑎᕆᔨᑦ ᑲᑎᒪᔨᕋᓛᓐᓂᒃ ᑎᓕᓯᔾᔪᑎᓕᐅᕈᓐᓇᕐᑐᖅ ᑭᓇᑐᐃᓐᓇᕐ 

ᓴᕿᑎᒃᓯᓂᐊᖏᓚ ᐅᓂᒃᑳᑐᕕᓂᐅᑉ ᐅᖃᐅᓯᖏᓐᓂᒃ ᐅᕝᕙᓘᓐᓃᑦ ᓇᓪᓕᐊᒍᑐᐃᓐᓇᕐ 

ᑐᓴᐅᒪᔾᔪᑎᒃᑯᑦ ᑖᓐᓇ ᓴᕿᑕᐅᓕᕿᒍᓐᓇᕐᓂᖓᓄᑦ ᑭᓇᐅᒪᖔᑦ ᐅᓂᒃᑳᕐᑎ. 

 

ᐱᓕᕆᖃᑎᒌᒍᓐᓇᓯᐊᓂᖅ ᐅᓂᒃᑳᖅᑎᒧᑦ 

55. (1) ᑖᓐᓇ ᑭᐅᒋᐊᑎ ᐊᒻᒪᓗ ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᐃᓄᒃ ᑖᒃᑯᐊ 

ᐃᓂᕐᑎᕆᔨᑦ ᑲᑎᒪᔨᕋᓛᓐᓂᒃ ᐃᓱᒪᓕᐊᕆᓯᒪᔭᖏᓐᓄᑦ ᖃᐅᔨᒪᑐᐃᓐᓇᕆᐊᓕ 

ᐃᓚᒋᔭᒥᓂᐅᒋᐊ ᐅᓂᕐᓘᑎᒧᑦ, ᑖᒃᑯᐊ ᐱᓕᕆᖃᑎᒌᒍᓐᓇᓯᐊᕐᓂᖅ ᐅᓂᒃᑳᖅᑎᒧᑦ 

ᖃᐅᔨᓇᓱᒃᑐᖃᖅᑎᓪᓗᒍ ᐅᓐᓂᕐᓘᑎᓂᒃ. 

 

ᐊᑐᓕᖅᑎᑕᐅᖁᔭᐅᓂᐊᖅᐳᖅ ᐅᐸᒍᓐᓇᕐᓂᕐᒧᑦ 

 (2) ᐅᐸᒍᓐᓇᕐᑎᑕᐅᔪᓐᓇᕐᑐᖅ ᑖᓐᓇ ᐅᓂᒃᑳᖅᑎ ᓯᕗᓂᐊᒍ 

ᖃᐅᔨᓇᓱᒃᑐᖃᖅᑎᓪᓗᒍ ᐊᒻᒪᓗ ᐋᖅᑭᒃᓱᐃᓗᑎᒃ ᑎᑎᖃᑯᑎᒍ, ᐅᓂᒃᑳᓕᐊᓂᒃ ᐅᕝᕙᓘᓐᓃᑦ 

ᐊᓯᖏᑎᒍ ᖃᐅᔨᓴᖅᑕᐅᒍᑎᓂᒃ ᑖᒃᑯᓄᖓ ᐃᓂᕐᑎᕆᔩᑦ ᑲᑎᒪᔨᕋᓛᖏᓄᑦ ᐊᒻᒪᓗ 

ᑐᓂᔭᐅᓗᑎ ᑖᓐᓇ ᐅᓂᒃᑳᖅᑎ, ᐱᖁᔭᐅᓪᓗᓂ ᑖᒃᑯᓂᖓ 

   (a) ᐅᐸᖁᔭᐅᓂᖓ ᓇᓗᓇᐃᕐᓯᒪᓪᓗᓂ, ᐅᓪᓗᖓᓂ ᐊᒻᒪᓗ ᐅᐸᑉᕕᓴᖓ 

   ᓇᓗᓇᐃᕐᓯᒪᓪᓗᑎᒃ; ᐊᒻᒪᓗ 

  (b) ᓇᓂᑐᐃᓐᓇᕐ ᐊᑐᐃᓐᓇᐅᔪᖃᖅᐸᑦ, ᐊᑐᖅᑕᐅᔪᓐᓇᕐᑐᓂ,   

   ᑎᑎᖃᑯᑎᒍ, ᐅᓂᒃᑳᓕᐊᑎᒍ ᐅᕝᕙᓘᓐᓃᑦ ᐊᓯᖏᑎᒍ   

   ᖃᐅᔨᓴᖅᑕᐅᒍᑏᒃ ᓇᓗᓇᐃᕐᓯᒪᔪᑦ. 

  

ᑐᓂᓯᔪᓐᓇᕐᓗᑎᒃ ᑐᓴᐅᒪᔾᔪᑎᓂᒃ 

 (3) ᐃᒃᓯᕙᐅᑕ ᑕᐃᑲᓂ ᐃᓂᕐᑎᕆᔩᑦ ᑲᑎᒪᔨᕋᓛᖏᓄᑦ ᐃᒪᐃᓪᓗᓂ 

  (a) ᒪᓕᓪᓗᒋᑦ ᑐᓴᐅᒪᔾᔪᑏᑦ ᑐᓂᔭᐅᓗᑎᒃ ᑐᒃᓯᕋᖅᑐᒧᑦ ᑖᒃᑯᐊ   

   ᐃᓂᕐᑎᕆᔩᑦ ᑲᑎᒪᔨᕋᓛᖏᑦ, ᐱᔾᔪᑎᖃᖅᑐᑎᒃ ᑖᒃᑯᓂᖓ   

   ᑐᓴᐅᒪᔾᔪᑏᑦ ᑐᓂᔭᐅᔪᑦ ᐅᓂᒃᑳᕐᑎᒧᑦ; ᐊᒻᒪᓗ 

  (b) ᒪᓕᓪᓗᒋᑦ ᑐᓴᐅᒪᔾᔪᑏᑦ ᑐᓂᔭᐅᓗᑎᒃ ᑐᒃᓯᕋᖅᑐᒧᑦ ᑖᓐᓇ   

   ᐊᑎᓕᐅᕆᔨ ᐅᕝᕙᓘᓐᓃᑦ ᑭᐅᒋᐊᑎ, ᑐᓂᓯᓗᑎᒃ ᑐᓴᐅᒪᔾᔪᑎᓂᒃ,  

   ᑖᒃᑯᐊ ᐊᑭᖃᖏᓪᓗᑎᒃ, ᑖᒃᓱᒧᖓ ᐃᓄᖕᒧᑦ ᑐᒃᓯᕋᕐᑐᕕᓂᖕᒧᑦ ᑖᓐᓇ 

   ᐃᑲᔪᖅᑕᐅᔪᒪᓂᕐᒥᓄᑦ ᐱᓕᒋᐊᒃᓴᕐᓄᑦ ᐅᓂᒃᑳᑎᐅᓂᐊᕐᑐᒧᑦ. 

  

ᐅᓂᒃᑳᑎᒻᒧᑦ ᐊᑭᓖᔾᔪᑎᐅᔪᑦ  

 (4) ᑖᓐᓇ ᐅᓂᒃᑳᑎ, ᐊᓯᖏᑎᒍᓪᓘᓃᑦ ᑖᒃᓱᒪ ᑭᐅᒋᐊᕐᑎᐅᑉ ᑖᓐᓇ ᑐᓂᔭᐅᓯᒪᔪᖅ 

ᑐᓴᐅᒪᔾᔪᑎᓂᒃ ᖃᐃᖁᔭᐅᓯᒪᓪᓗᓂ ᐅᕝᕙᓘᓐᓃᑦ ᐱᒋᐊᕈᑎᒃᓴᓂᒃ ᑎᑎᖃᑯᑎᒍ, ᑖᓐᓇ 

ᐱᔪᓐᓇᐅᑎᖃᖅᑐᖅ ᑖᒃᑯᓂᖓ ᐊᑭᓕᖅᑕᐅᔪᓐᓇᕐᓂᖏᓐᓄᑦ ᑖᒃᑯᓇᖓ CPA NWT/Nu 

ᑖᒃᑯᐊᓗ ᐊᑭᖏᑦ ᐊᔾᔨᓴᐃᓐᓇᖏᑦ ᑖᒃᑯᓄᖓ ᐅᓂᒃᑳᕐᑎᒧᑦ ᑕᐃᑲᓂ ᐱᓕᕆᔾᔪᑕᐅᑎᓪᓗᒋ 

ᓄᓇᕗᒻᒥ ᐃᖅᑲᖅᑐᐃᕕᒃᑯᓐᓂ. 

  

ᐊᐅᓚᑕᐅᑎᑦᑎᓂᕐᒧᑦ ᓱᓕᓂᕋᕈᑎᓂᒃ ᐅᕝᕙᓘᓐᓃᑦ ᓇᓗᓇᐃᕐᓗᒋᑦ 

 (5) ᑲᑎᒪᔨ ᑕᐃᑲᓂ ᐃᓂᕐᑎᕆᔩᑦ ᑲᑎᒪᔨᕋᓛᖏᓄᑦ ᑖᓐᓇ ᐱᔪᓐᓇᐅᑎᓕ 

ᐊᐅᓚᑕᐅᔪᓐᓇᕐᓂᖏᓐᓄᑦ ᓱᓕᓂᕋᕈᑎᒃᑯᑦ ᐅᕝᕙᓘᓐᓃᑦ ᓇᓗᓇᐃᕐᓗᒋᑦ ᑖᒃᓱᒧᖓ 

ᐅᓂᒃᑳᕐᑐᒧᑦ ᑐᓂᓯᔪᓐᓇᕐᓗᓂ ᓇᓗᓇᐃᕈᑎᒃᓴᕐᓂᒃ ᓯᕗᓂᐊᒍ ᑲᑎᒪᔨᕋᓛᓄᑦ. 

 

ᐅᓂᒃᑲᐅᓯᖏᑦ ᐅᓂᒃᑳᖅᑑᑉ ᓄᓇᑦᓯᐊᕐᒥ 

 (6) ᑐᑭᓯᓇᕐᓂᖅᓴᐅᓂᐊᕐᒪᑕ, ᑖᒃᑯᐊ ᐃᓂᖅᑎᕆᔩᑦ ᑲᑎᒪᔨᕋᓛᖏ 

ᐃᒪᐃᔪᓐᓇᖅᑐᑦ, ᐊᖏᕈᑕᐅᓯᒪᔪᑦ ᑖᒃᑯᐊ ᓇᓕᒧᒌᓪᓗᑎᒃ ᒪᓕᒐᖏᑦ ᓄᓇᑦᓯᐊᕐᒥ, 

ᐅᖃᕆᐊᓕᖏᓐᓂᒃ ᐊᒻᒪᓗ ᑐᓴᖅᑕᐅᒋᐊᓕᖕᓂᒃ ᐅᓂᒃᑲᐅᓯᖏᓐᓂᒃ ᐅᓂᒃᑳᖅᑑᑉ ᑕᐃᑲᓂ 

ᓄᓇᑦᓯᐊᕐᒥ. 

 

ᐅᓂᒃᑲᐅᓯᖏᑦ ᐅᓂᒃᑳᖅᑑᑉ ᓄᓇᒋᙱᑕᒥᓂᒃ  

  (7) ᐱᔾᔪᑎᒋᓗᒍ ᑖᒃᑯᐊ ᐅᖃᐅᓯᐅᔪᑦ ᐅᓂᒃᑳᕐᑐᒧᑦ ᓯᓚᑖᓂ ᓄᓇᕗᒻᒥ, ᑖᒃᑯᐊ 

ᓄᓇᕗᒻᒥ ᐃᖅᑲᖅᑐᐃᕕᒃᑯᑦ, ᐅᑯᓂᖓ ᑐᒃᓯᕋᕈᓐᓇᕐᑐᐃᑦ ᐃᖅᑲᖅᑐᐃᓂᖅ ᐱᒋᐊᖅᑎᑕᐅᔪᑦ 

ᓇᓕᐊᒃᑕ ᑕᕝᕙᐅᙱᒃᑲᓗᐊᖅᑎᓪᓗᒋᒃ ᑖᒃᓱᒧᖓ ᐃᒃᓯᕙᐅᑕᖕᒧᑦ ᑕᐃᑲᓂ ᐃᓂᕐᑎᕆᔨᑦ 

ᑲᑎᒪᔨᕋᓛᓐᓂᒃ, ᐃᒪᐃᔪᓐᓇᕐᑐᑦ, ᐊᖏᕈᑎᒃᑯᑦ ᐱᖃᑕᐅᓗᑎᒃ ᑖᒃᑯᐊ ᒪᓕᒃᑕᐅᔭᕆᐊᓖᑦ 

ᐃᖅᑲᖅᑐᐃᕕᒃᑯᑎᒍ, ᐊᒻᒪᓗ ᐊᓯᔩᔪᓐᓇᕐᓗᑎᒃ ᐱᓕᕆᔾᔪᑕᐅᔪᒪᔪᓂ, ᑎᓕᓯᔾᔪᑎᓕᐅᕐᓗᑎᒃ 

ᑎᒃᑯᐊᕐᑕᐅᔪᒃᓴᒥᒃ ᖃᐅᔨᓴᕐᓂᕐᒧᑦ ᐅᓂᒃᑲᐅᓯᖏᓄᑦ ᐅᓂᒃᑳᕐᑑᑉ. 

  

ᐊᐱᖅᓱᑕᐅᓂᖅ  

 (8) ᐅᓂᒃᑳᕐᑐᖅ ᖃᔨᓇᓱᒃᑐᖃᖅᑎᓪᓗᒍ ᑖᓐᓇ ᐊᐱᖅᓱᖅᑕᐅᔪᓐᓇᕐᑐᖅ 

ᓱᓕᓂᕋᕈᑎᒃᑯᑦ ᐅᕝᕙᓘᓐᓃᑦ ᓇᓗᓇᐃᕐᑕᐅᓗᑎᒃ ᐃᓘᓐᓇᖏᑦ ᐱᓕᕆᔨᔾᔪᑕᐅᔪᐃᑦ ᑖᒃᑯᐊ 

ᐃᓚᓕᐅᑎᓯᒪᔪᑦ ᖃᐅᔨᓇᓱᒃᑐᖃᖅᑎᓪᓗᒍ, ᐊᒻᒪᓗ ᑭᐅᒃᑕᐅᓕᒪᓂᕐᒧᑦ ᐊᐱᖅᓱᖅᑕᐅᑎᓪᓗᒍ 

ᐱᔾᔪᑎᐅᔪᓂ ᑖᒃᑯᐊ ᑭᐅᔾᔪᑏᑦ ᐃᒪᐃᔪᓐᓇᑎᓪᓗᒋᑦ 

  (a) ᑖᓐᓇ ᐸᓯᔭᔾᓴᐅᖔᓕᕐᓗᓂ ᐅᓂᒃᑳᕐᑐᖅ; 

  (b) ᐅᓂᒃᑳᕐᑐᖅ ᓱᒋᐊᕐᑕᐅᔪᑕᐅᓕᕐᓗᓂᑦ ᐱᖁᔭᕐᑎᒍ; ᐅᕝᕙᓘᓐᓃᑦ 

  (c) ᐱᒋᐊᕐᑎᓪᓗᓂ ᐸᓯᔭᐅᔪᓐᓇᓂᕐᒧᑦ ᑖᓐᓇ ᐅᓂᒃᑳᒃᑐᖅ 

   (i) ᐃᓅᖃᑎᒌᑎᒍ ᐃᖅᑲᖅᑐᖅᑕᐅᒍᓐᓇᕐᑐᖅ, ᐅᕝᕙᓘᓐᓃᑦ 

   (ii) ᐃᖅᑲᖅᑐᖅᑕᐅᔪᓐᓇᓕᕐᓗᓂᑦ ᓇᓪᓕᐊᒍᑐᐃᓐᓇᕐ ᐱᖁᔭᕐᑎᒍ. 

 

ᑭᒡᓕᖃᖅᑎᑕᐅᔪᑦ ᐊᑐᕈᓐᓇᕐᓂᖏᓐᓄᑦ 

 (9) ᑭᐅᔪᑎᖏᑦ ᑐᓂᔭᐅᓗᑎᒃ ᐃᓚᒃᑲᓐᓂᖓᓂᑎᒍ (7)−ᒥᒃ ᑖᒃᑯᐊ 

ᐊᑐᖅᑕᐅᒍᓐᓇᖏᓪᓗᑎᒃ ᐅᕝᕙᓘᓐᓃᑦ ᐊᑐᖅᑕᐅᒍᓐᓇᖏᓚ ᐅᓂᒃᑳᕐᑐᒧᑦ ᓇᓪᓕᐊᒍᑐᐃᓐᓇᕐ 

ᐃᓅᖃᑎᒌᑎᒍ ᐃᖅᑲᖅᑐᖅᑕᐅᓂᐊᙱᓚ ᐅᕝᕙᓘᓐᓃᑦ ᓇᓪᓕᐊᒍᑐᐃᓐᓇᕐ ᐱᓕᕆᐊᖑᔪᐃᑦ 

ᐊᓯᖏᑎᒍ ᐱᖁᔭᐅᑉ ᑭᓯᐊᓂ ᐃᖃᖅᑐᖅᑕᐅᔪᖃᖅᑎᓪᓗᒍ ᑖᒃᑯᓄᖓ, ᐅᕝᕙᓘᓐᓃᑦ 

ᐱᓕᕆᐊᖑᔪᐃᑦ ᒪᓕᓪᓗᒋᑦ, ᒪᖓᒃᓯᔪᖃᕐᓂᖃᑦ ᐅᕝᕙᓘᓐᓃᑦ ᑐᓂᓯᔪᖃᕐᓂᖃᑦ 

ᓇᓪᓕᐊᒍᑐᐃᓐᓇᕐ ᓇᓗᓇᐃᕈᑎᒃᓴᕐᓂᒃ.  

 

ᐃᓅᖃᑎᒌᓄᑦ ᐊᑲᐅᙱᓕᐅᕈᑕᐅᔪᑦ  

 (10) ᐃᖅᑲᖅᑐᖅᑕᐅᔪᖃᖅᑎᓪᓗᒍ ᑖᒃᑯᓂᖓ ᐃᓅᖃᑎᒌᓄᑦ 

ᐊᑲᐅᖏᓕᐅᕈᑕᐅᔪᓄᑦ ᐃᒪᐃᔪᓐᓇᕐᑐᑦ, ᑐᒃᓯᕋᐅᑎᒃᑯᑦ ᑖᒃᑯᓄᖓ ᓄᓇᕗᒻᒥ 

ᐃᖅᑲᖅᑐᐃᕕᒃᑯᑎᒍ, ᑖᒃᑯᐊ ᑐᕌᖓᓗᑎᒃ ᐅᓂᒃᑳᕐᑎᒧᑦ 

  (a) ᐃᖅᑲᖅᑐᐃᕕᒧᐊᖏᑐᒥᓂᐅᐸᑦ, ᓯᕗᓂᐊᒍ ᑐᓂᔭᐅᓚᐅᕐᑎᓪᓗᒍ  

   ᑎᑎᖃᑯᑎᒍ ᑐᓴᐅᒪᔾᔪᑎᓂᒃ ᐃᓚᒃᑲᓐᓂᖓᑎᒍ (2)−ᒥᒃ, 

   (i) ᖃᐃᖁᔭᐅᓯᒪᓪᓗᓂ ᖃᐅᔨᓇᓱᒃᑐᖃᖅᑎᓪᓗᒍ ᑖᒃᑯᐊ  

    ᐃᓂᕐᑎᕆᔩᑦ ᑲᑎᒪᔨᕋᓛᖏᑦ ᖃᐃᖁᔨᓯᒪᑎᓪᓗᒋᑦ, 

   (ii) ᑎᑎᖃᑯᑎᒍ, ᐅᓂᒃᑳᓕᐊᑎᒍ ᐅᕝᕙᓘᓐᓃᑦ ᐊᓯᖏᑎᒍ  

    ᖃᐅᔨᓴᖅᑕᐅᒍᑏᒃ ᐱᔪᒪᔭᐅᑎᓪᓗᒋᑦ, ᐅᕝᕙᓘᓐᓃᑦ 

   (iii) ᒪᓕᒋᐊᖃᖅᑎᓪᓗᒍ ᓇᓪᓕᐊᒍᑐᐃᓐᓇᕐ ᐊᓯᖏᑎᒍ   

    ᑐᓴᐅᒪᔾᔪᑎᒃᑯᑦ; ᐅᕝᕙᓘᓐᓃᑦ 

  (b) ᓱᓕᓂᐊᓂᕋᕈᑎᓄᑦ ᐊᖏᕈᑎᖃᓐᓂᖏᑯᓂ ᐅᕝᕙᓘᓐᓃᑦ   

   ᓇᓗᓇᐃᕐᑕᐅᑎᓪᓗᒋᑦ, ᐅᕝᕙᓘᓐᓃᑦ ᑭᐅᖁᔭᐅᑎᓪᓗᒍ   

   ᓇᓪᓕᐊᓂᑐᐃᓐᓇᕐ ᐊᐱᖅᑰᑎᓂᒃ ᑕᒃᑯᓇᖔᑐᖅ ᐃᓂᕐᑎᕆᔩᑦ  

   ᑲᑎᒪᔨᕋᓛᖏᓂᒃ ᑖᒃᑯᐊ ᖃᐅᔨᓇᓱᒃᑎᑎᓪᓗᒋᑦ. 

 

ᐃᓱᒪᓕᐊᒍᓯᒪᔪᑦ 

56.   (1) ᑖᒃᑯᐊ ᐃᓂᕐᑎᕆᔩᑦ ᑲᑎᒪᔨᕋᓛᖏᓂᒃ ᐃᒪᐃᔪᓐᓇᕐᑐᑦ, ᐃᓗᐊᓂ ᐅᓪᓗᓂ 

30−ᓂᒃ ᑭᖑᓂᐊᒍ ᐱᔭᕇᕐᑕᐅᑎᓪᓗᒋᑦ ᖃᐅᔨᓇᓱᑕᐅᔪᐃᑦ, ᐸᕐᓇᐅᑎᓕᐅᕐᓗᑎᒃ 

ᑎᑎᖃᑯᑎᒍ ᐃᓱᒪᓕᐊᖑᓯᒪᔪᓂ ᐅᑯᐊ ᑲᔪᓯᓗᑎᒃ 

  (a) ᓴᕿᑎᒃᓯᓗᑎᒃ ᐱᒻᒪᕆᐅᔪᓂ ᐱᓕᕆᐊᖑᓚᐅᕐᑐᓂ ᑖᒃᑯᓇᖓ  

   ᐃᓂᕐᑎᕆᔩᑦ ᑲᑎᒪᔨᕋᓛᖏᓂᒃ; 

  (b) ᓇᓂᑐᐃᓐᓇᕐ ᐊᑐᓐᓇᐃᔪᖃᖅᐸᑦ, ᐃᖅᑲᓇᐃᔮᒥᓂᒃ    

   ᒪᓕᒍᑎᖃᖅᑎᓐᓇᒋᑦ; 

  (c) ᐱᔾᔪᑎᖏᔭᐅᔪᐃᑦ ᐃᓱᒪᓕᐊᖑᓯᒪᔪᑦ; ᐊᒻᒪᓗ 

  (d) ᓇᓂᑐᐃᓐᓇᕐ ᐊᑐᐃᓐᓇᐅᔪᖃᖅᐸᑦ, ᓇᓪᓕᐊᒍᑐᐃᓐᓇᕐ   

   ᑎᓕᓯᔾᔪᑎᒃᑯᑦ ᑖᒃᑯᓇᖓ ᐃᓂᕐᑎᕆᔩᑦ ᑲᑎᒪᔨᕋᓛᖏᓐᓄᑦ ᑖᒃᑯᐊ  

   ᐃᓚᒃᑲᓐᓂᖓᓂ 57(2)−ᒥᒃ. 

 

ᐱᓕᕆᐊᒃᓴᑦ ᑭᐅᒋᐊᖅᑎᒧᑦ 

  (2) ᐃᑦᓯᕙᐅᑕᖓ ᐃᓂᕐᑎᕆᔩᑦ ᑲᑎᒪᔨᕋᓛᖏᑦ ᐱᔾᔪᑎᓕᐅᕐᓗᓂ ᐅᑯᐊ 

ᒪᓕᓪᓗᒋᑦ ᑐᓂᔭᐅᓪᓗᑎᒃ ᑭᐅᒋᐊᕐᑎᒧᑦ: 

  (a) ᓇᓕᖃᖏᓐᓂᒃ ᑐᓂᔭᐅᓗᓂ ᑎᑎᖃᑯᑎᒍ ᐃᓱᒪᓕᐊᖑᓯᒪᔪᓂᒃ; 

  (b) ᑐᓴᐅᒪᔾᔪᑎᒃᑯᑦ ᐱᔪᓐᓇᐅᑎᖃᕈᓐᓇᕐᑐᖅ ᑐᒃᓯᕋᕈᓐᓇᓂᕐᒧᑦ   

   ᕿᒥᕈᔭᐅᒍᑎᒃᓴᕐᓂᒃ ᐃᓚᒃᑲᓐᓂᖓᑎᒍ 59(1)−ᒥᒃ. 

  

ᓇᓕᖅᑲᖏᑦ ᐅᓐᓂᕐᓘᑎᒥᓃᑦ ᐊᒻᒪᓗ ᐊᑎᓕᐅᕆᔨᒧᑦ 

 (3) ᐃᑦᓯᕙᐅᑕᖓ ᐃᓂᕐᑎᕆᔩᑦ ᑲᑎᒪᔨᕋᓛᖏᑦ ᐱᔾᔪᑎᓕᐅᕐᓗᓂ ᓇᓪᓕᖃᕐᓂᒃ 

ᑎᑎᖃᑯᑎᒍ ᐃᓱᒪᓕᐊᖑᓯᒪᔪᓂ ᐊᑐᐃᓐᓇᐅᑎᒃᓯᓗᓂ ᑖᒃᓱᒧᖓ ᐅᓐᓂᕐᓗᑐᕕᓂᕐᒧᑦ ᐊᒻᒪᓗ 

ᐊᑎᓕᐅᕆᔨᒧᑦ. 

   

ᑕᖃᑯᓄᖓ ᖃᓄᐃᓕᐅᕈᑎᒥᓂᕐᓂ ᐊᑐᐃᓐᓇᐅᑎᒃᓯᓗᑎᒃ 

 (4) ᐃᑦᓯᕙᐅᑕᖓ ᐃᓂᕐᑎᕆᔩᑦ ᑲᑎᒪᔨᕋᓛᖏᑦ ᐃᒪᐃᓪᓗᓂ, ᐊᖏᕈᑎᒃᑯᑦ 

ᒪᓕᒐᕋᓛᑎᒍ, ᐃᓱᒪᓕᐊᖑᓯᒪᔭᐅᔪᓕᒫᓄᑦ ᓇᓗᓇᐃᕐᑕᐅᓗᑎᒃ ᑖᒃᑯᐊ ᓇᓂᔭᐅᔪᕕᓃᑦ 

ᐃᖅᑲᓇᐃᔮᒥᓂᒃ ᒪᓕᒍᑎᖃᖅᑎᓐᓇᒋᑦ ᑖᒃᑯᐊ ᑕᖃᑯᓄᖓ ᖃᓄᐃᓕᐅᕈᑎᒥᓂᕐᓂ 

ᐊᑐᐃᓐᓇᐅᑎᒃᓯᓗᑎᒃ. 

  

ᓄᖅᑲᖅᑎᑕᐅᔪᓐᓇᖅᑐᐃᑦ ᐅᓐᓂᕐᓘᑏᑦ 

57. (1) ᐃᓂᕐᑎᕆᔩᑦ ᑲᑎᒪᔨᕋᓛᖏᑦ ᓄᖃᖅᑎᑦᑎᔪᓐᓇᕐᑐᑦ ᐅᓐᓂᕐᓘᑎᓂᒃ ᑭᓯᐊᓂ 

ᑖᒃᑯᐊ ᐃᓂᕐᑎᕆᔩᑦ ᑲᑎᒪᔨᕋᓛᖏᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐃᓕᖁᓯᐅᔪᓂ ᑖᒃᑯᐊ 

ᕿᒥᕈᔭᐃᔪᐃᑦ ᖃᐅᔨᓇᓱᑐᖃᖅᑎᓪᓗᒍ ᐃᖅᑲᓇᐃᔮᒥᓂᒃ ᒪᓕᒍᑎᖃᖅᑎᓐᓇᒋᑦ. 

 

ᓱᒋᐊᖅᑕᐅᔾᔪᑎᑖᑦᑎᑕᐅᓗᑎᒃ  

 (2) ᑖᒃᑯᐊ ᐃᓂᕐᑎᕆᔩᑦ ᑲᑎᒪᔨᕋᓛᖏᑦ ᑎᓕᓯᔾᔪᑎᓕᐅᒍᓐᓇᕐᑐᑦ ᐊᑕᐅᓯᕐᒥᒃ 

ᐅᕝᕙᓘᓐᓃᑦ ᐊᒥᓱᓂᒃ ᐅᑯᐊ ᒪᓕᓪᓗᒋᑦ ᐱᓕᕆᐊᖑᔭᕆᐊᓖᑦ ᑭᓯᐊᓂ ᑖᒃᑯᐊ ᐃᓂᕐᑎᕆᔩᑦ 

ᑲᑎᒪᔨᕋᓛᖏᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᐱᖁᔭᒃᑎᒍ ᐅᕝᕙᓘᓐᓃᑦ 

ᑲᒪᑦᑎᐊᙱᓐᓂᖏᓐᓄᑦ ᑖᒃᓱᒪ ᑭᐅᒋᐊᕐᑎᐅᑉ ᐱᒋᐊᖅᑎᑕᕕᓂᖏᓐᓂᒃ ᑖᒃᑯᓂᖓ 

ᐃᖅᑲᓇᐃᔮᒥᓂᒃ ᒪᓕᒍᑎᖃᖅᑎᓐᓇᒋᑦ: 

  (a) ᐃᓂᖅᑎᕆᔭᐅᓗᓂ ᑖᓐᓇ ᑭᐅᒋᐊᑎ; 

  (b) ᐱᒋᐊᕐᑎᑦᑎᓗᑎᒃ ᖃᓄᐃᓕᖓᔾᔪᑎᓂᒃ ᑖᒃᓱᒪ ᑭᐅᒋᐊᕐᑎᐅᑉ  

   ᐃᓚᒋᔭᐅᔾᔪᑎᖓᓂ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᖅᐸᑦ,   

   ᐱᔪᓐᓇᐅᑎᖏᑦ ᑖᒃᑯᐊ ᐃᓂᕐᑎᕆᔩᑦ ᑲᑎᒪᔨᕋᓛᖏᑦ   

   ᐃᓱᒪᓕᐊᕆᓯᒪᔭᖓᑎᒍ ᓴᐳᔾᔭᐅᔭᕆᐊᖃᕐᓂᖃᑕ ᑕᖃᑯᐊ, ᑖᒃᑯᐊ  

   ᐋᕿᒃᓯᒪᔭᐅᓗᑎᒃ ᖃᓄᑎᒌᐅᓂᐊᕐᓂᖏᓐᓄᑦ, ᐅᕝᕙᓘᓐᓃᑦ ᑖᒃᓱᒪ  

   ᐃᒃᓯᕙᐅᑕᐅᑉ ᑕᐃᑲᓂ ᐃᓂᕐᑎᕆᔩᑦ ᑲᑎᒪᔨᕋᓛᖏᑦ ᐅᕝᕙᓘᓐᓃᑦ  

   ᐃᓄᒃ ᓇᓗᓇᐃᕐᑕᐅᓯᒪᔪᖅ ᑎᓕᓯᔾᔪᑎᒍᑦ ᓈᒻᒪᒋᔭᐅᒍᓂ ᑖᒃᑯᐊᓗ  

   ᖃᓄᐃᓕᖓᔭᐅᔭᕆᐊᓖᑦ ᐊᑐᖅᑕᐅᖁᔭᐅᒍᓐᓃᕐᓗᑎᒃ;   

  (c) ᐃᓚᐅᖃᑕᐅᓪᓗᓂ ᑖᓐᓇ ᑭᐅᒋᐊᕐᑎ ᓇᓗᓇᐃᕐᑕᐅᓯᒪᔪᒃᑯᑦ   

   ᐅᖃᖅᑎᒃᓴᒥᒃ ᐅᕝᕙᓘᓐᓃᑦ ᓇᓗᓇᐃᕐᓯᒪᔪᒃᑯᑦ ᒪᒥᓴᕐᓂᕐᒧᑦ; 

  (d) ᐃᓚᐅᖃᑕᐅᓪᓗᓂ ᑖᓐᓇ ᑭᐅᒋᐊᕐᑎ ᐱᔭᕇᒋᐊᖃᕐᓂᖓᓄᑦ   

   ᓇᓗᓇᐃᕐᑕᐅᓯᒪᔪᒃᑯᑦ ᐃᓕᓐᓂᐊᕈᑎᓂᒃ ᐅᕝᕙᓘᓐᓃᑦ   

   ᐃᓕᓐᓂᐊᕆᐊᓕᖏᓐᓂᒃ; 

  (e) ᓇᓪᓕᐊᓂᑐᐃᓐᓇᕐ ᐊᑐᐃᓐᓇᐅᔪᖃᓕᖃᑦ, ᐃᓚᐅᖃᑕᐅᓪᓗᓂ  

   ᑭᐅᒋᐊᕐᑎ ᐱᔭᕇᒋᐊᖃᕐᓂᖓᓄᑦ ᑖᓐᓇ ᖃᐅᔨᓴᖅᑕᐅᖏᓇᐅᔭᕐᓗᑎᒃ 

   ᐃᓕᓐᓂᐊᕈᑎᖏ ᐃᖅᑲᓇᐃᔮᑎᒍ ᑖᒃᑯᐊᓗ ᓇᓗᓇᐃᕐᑕᐅᓯᒪᔪᑦ  

   ᑎᓕᓯᔾᔪᑎᓂᒃ; 

  (f) ᓄᖃᖓᑎᑕᐅᑲᐃᓐᓇᕐᓗᓂ ᑭᐅᒋᐊᕐᑎᐅᑉ ᐃᓚᒋᔭᐅᔾᔪᑎᖓ ᐊᒻᒪᓗ, 

   ᑭᓯᐊᓂ ᐊᑐᐃᓐᓇᐅᑐᐊᖅᐸᑦ, ᐱᔪᓐᓇᐅᑎᖏᑦ 

   (i) ᑖᒃᑯᐊ ᐋᕿᒃᑕᐅᓯᒪᓗᑎᒃ ᖃᓄᑎᒌᐅᓂᐊᕐᓂᖏᓐᓄᑦ, 

(ii) ᑭᓯᐊᓂ ᑖᓐᓇ ᑭᐅᒋᐊᑎ ᐊᑐᐃᓐᓇᐅᑎᒃᓯᒍᓂ   

 ᓇᓗᓇᐃᕈᑎᒃᓴᕐᓂᒃ ᓇᒻᒪᒋᔭᐅᔪᒧᑦ ᐃᒃᓯᕙᐅᑕᕐᒧᑦ ᑖᑯᓄᖓ 

 ᐃᓂᕐᑎᕆᔩᑦ ᑲᑎᒪᔨᕋᓛᖏᓐᓄᑦ ᐅᕝᕙᓘᓐᓃᑦ ᐃᓄᒃ  

 ᓇᓗᓇᐃᕐᑕᐅᓯᒪᔪᖅ ᑎᓕᓯᔾᔪᑎᒍᑦ ᑖᓐᓇ ᑭᐅᒋᐊᑎ   

 ᐱᔭᕇᓐᓂᕈᓂ ᓇᓗᓇᐃᕐᑕᐅᓯᒪᔪᖅ ᑖᒃᑯᐊ ᐃᓕᓐᓂᐊᕈᑎᖏᑦ 

 ᐅᕝᕙᓘᓐᓃᑦ ᐃᓕᓐᓂᐊᕆᐊᖃᖅᓯᒪᔭᖏᓐᓂᒃ, ᐱᔭᕇᑕᖏᓗ  

 ᓇᓗᓇᐃᕐᑕᐅᓗᑎᒃ ᖃᐅᔨᓴᖅᑕᐅᖏᓇᐅᔭᕐᓯᒪᓪᓗᓂ   

 ᐃᓕᓐᓂᐊᕈᑎᖏᑦ ᐃᖅᑲᓇᐃᔮᑎᒍ ᐅᕝᕙᓘᓐᓃᑦ ᐊᓯᖏᑎᒍ  

 ᒪᓕᒋᐊᓕᖏᓐᓂᒃ ᑖᒃᓱᒪ ᑭᐅᒋᐊᕐᑎᐅᑉ ᐱᔪᓐᓇᕐᓂᖓᓄᑦ  

 ᑖᒃᑯᓂᖓ ᑕᖅᑲᑯᓄᖓ ᐆᑦᑐᕋᕈᓐᓇᕐᓂᒧᑦ, ᐅᕝᕙᓘᓐᓃᑦ 

(iii) ᑭᓯᐊᓂ ᑖᓐᓇ ᑭᐅᒋᐊᑎ ᐊᑐᐃᓐᓇᐅᑎᒃᓯᒍᓂ 

ᓇᓗᓇᐃᕈᑎᒃᓴᕐᓂᒃ ᓇᒻᒪᒋᔭᐅᔪᒧᑦ ᐃᒃᓯᕙᐅᑕᕐᒧᑦ 

ᑖᑯᓄᖓᐃᓂᕐᑎᕆᔩᑦ ᑲᑎᒪᔨᕋᓛᖏᓐᓄᑦ ᐅᕝᕙᓘᓐᓃᑦ ᐃᓄᒃ 

ᓇᓗᓇᐃᕐᑕᐅᓯᒪᔪᖅ ᑎᓕᓯᔾᔪᑎᒍᑦ ᐊᔪᕈᑎᖃᕐᓂᖏᓐᓄᑦ 

ᐅᕝᕙᓘᓐᓃᑦ ᖃᓄᐃᓕᖓᓂᖏᓐᓄᑦ, ᐅᕝᕙᓘᓐᓃᑦ ᒫᓐᓇᒧᑦ, 

ᐸᓂᕐᓯᓐᓂᕈᓂ, ᐅᕝᕙᓘᓐᓃᑦ ᑖᒃᓱᒪ ᐊᔪᕈᑎᖓ 

ᖃᓄᐃᓕᖓᓂᖓᓄᓪᓗ ᑲᔪᓯᔪᓐᓇᖏᓐᓂᖓᓄᑦ ᑖᓐᓇ 

ᑭᐅᒋᐊᑎ ᐱᔪᓐᓇᖏᓐᓂᖓᓄᑦ ᑖᒃᑯᓂᖓ ᑕᖅᑲᒃᑯᓄᖓ 

ᐆᑦᑐᕋᕈᓐᓇᕐᓂᒧᑦ ᐃᖅᑲᓇᐃᔮᑎᒍ; 

  (g) ᖃᓄᐃᓕᐅᖁᔭᐅᖏᓐᓂᖅ ᑭᐅᒋᐊᑎ ᑖᓐᓇ ᑐᒃᓯᕋᑲᓐᓂᕐᓂᐊᖏᓚ  

   ᓄᑖᕈᕆᐊᕈᑎᓂᒃ ᑲᑎᒪᔨᐅᑉ ᐃᓚᒋᔭᐅᔾᔪᑎᖏᑎᒍ ᐊᒻᒪᓗ, ᑭᓯᐊᓂ  

   ᐊᑐᐃᓐᓇᐅᑐᐊᖅᐸᑦ, ᐱᔪᓐᓇᐅᑎᖏᑦ, ᑖᒃᑯᐊ ᐋᕿᒃᓯᒪᔭᐅᓗᑎᒃ  

   ᖃᓄᑎᒌᐅᓂᐊᕐᓂᖏᓐᓄᑦ, ᐅᕝᕙᓘᓐᓃᑦ ᑭᓯᐊᓂ ᑖᓐᓇ ᑭᐅᒋᐊᑎ  

   ᐊᑐᐃᓐᓇᐅᑎᒃᓯᒍᓂ ᓇᓗᓇᐃᕈᑎᒃᓴᕐᓂᒃ ᓇᒻᒪᒋᔭᐅᔪᒧᑦ   

   ᐃᒃᓯᕙᐅᑕᕐᒧᑦ ᑖᑯᓄᖓ ᐃᓂᕐᑎᕆᔩᑦ ᑲᑎᒪᔨᕋᓛᖏᓐᓄᑦ   

   ᐅᕝᕙᓘᓐᓃᑦ ᐃᓄᒃ ᓇᓗᓇᐃᕐᑕᐅᓯᒪᔪᖅ ᑎᓕᓯᔾᔪᑎᒍᑦ ᑖᓐᓇ  

   ᑭᐅᒋᐊᑎ ᒪᓕᒋᐊᓕᖏᓐᓂᒃ ᐱᖁᔭᐅᓯᒪᔪᐃᑦ ᑎᓕᓯᔾᔪᑎᒃᑯᑦ; 

  (h) ᖁᔭᓈᕐᑕᐅᓗᑎᒃ ᑖᒃᓱᒪ ᑭᐅᒋᐊᕐᑎᐅᑉ ᑎᑎᕋᖅᑕᐅᓯᒪᔾᔪᑎᖓ  

   ᐊᒻᒪᓗ, ᐃᓚᐅᔾᔪᑎᖓ ᑭᓯᐊᓂ ᐊᑐᐃᓐᓇᐅᑐᐊᖅᐸᑦ,   

   ᐱᔪᓐᓇᐅᑎᖏᑦ, ᐊᒻᒪᓗ ᓈᒻᒪᒋᔭᐅᔪᑦ, ᖃᓄᐃᓕᐅᖁᔭᐅᖏᓐᓂᖅ  

   ᑭᐅᒋᐊᑎ ᑖᓐᓇ ᑐᒃᓯᕋᑲᓐᓂᕐᓂᐊᖏᓚ ᐃᓚᒋᔭᐅᔾᔪᑎᓂᒃ ᐊᒻᒪᓗ,  

   ᑭᓯᐊᓂ ᐊᑐᐃᓐᓇᐅᑐᐊᖅᐸᑦ;   

  (i) ᓇᓪᓕᐊᒍᑐᐃᓐᓇᕐ ᐊᓯᖏᑎᒍ ᑎᓕᓯᔾᔪᑎᓕᐅᓂᐊᖏᓚ ᑖᒃᑯᐊ  

   ᐃᓂᕐᑎᕆᔩᑦ ᑲᑎᒪᔨᕋᓛᖏᑦ ᐃᓱᒪᓕᐊᕆᓯᒪᔭᓐᓄᑦ. 

  

ᐊᑭᖏᑦ ᐊᒻᒪᓗ ᐊᑭᓖᑎᑕᐅᓂᐊᕐᓗᓂ  

 (3) ᑖᒃᑯᐊ ᐃᓂᕐᑎᕆᔩᑦ ᑲᑎᒪᔨᕋᓛᖏᑦ ᐃᒪᐃᔪᓐᓇᕐᑐᑦ, ᖄᑲᓐᓂᐊᒍ 

ᑎᓕᓯᔾᔪᑎᒃᑯᑦ ᐋᕿᒃᓱᐃᔪᓐᓇᕐᑐᖅ ᐃᓚᒃᑲᓐᓂᖓᑎᒍ (2)−ᒥᒃ, ᑎᓕᓯᔾᔪᑏᑦ ᑐᕌᖓᓗᑎ 

ᑖᒃᓱᒧᖓ ᑭᐅᒋᐊᕐᑎᒧᑦ ᑖᓐᓇ ᐊᑭᓖᒋᐊᖃᕐᓂᖓᓄᑦ ᑖᑯᓄᖓ CPA NWT/NU 

  (a) ᑖᒃᑯᓄᖓ ᐊᑭᓖᒋᐊᖃᕐᓂᖓᓄᑦ ᖃᐅᔨᓴᖅᑕᐅᒍᑎᒥᓂᕐᓄᑦ ᐊᒻᒪᓗ  

   ᖃᐅᔨᓇᓱᒃᑐᖃᖅᑎᓪᓗᒍ ᐊᑭᖏᑦ ᓇᓗᓇᐃᕐᑕᐅᓯᒪᓪᓗᑎᒃ ᐊᒻᒪᓗ  

   ᐃᓗᐊᓂ ᖃᓄᑎᒌᐅᓂᐊᕐᓂᖏᓐᓄᑦ ᑖᒃᑯᐊ ᐋᕿᒃᑕᐅᓯᒪᔪ   

   ᑲᑎᒪᔨᓄᑦ; 

  (b) ᐊᑭᓖᑎᑕᐅᓂᐊᕐᓗᓂ ᐅᖓᑖᓅᖏᓪᓗᒍ $50,000    

   ᐊᑭᓖᒍᑕᐅᔭᕆᐊᓖᑦ, ᐃᓗᐊᓂ ᖃᓄᑎᒌᐅᓂᐊᕐᓂᖏᓐᓄᑦ ᑖᒃᑯᐊ  

   ᐋᕿᒃᑕᐅᓯᒪᔪ ᑲᑎᒪᔨᓄᑦ, ᑖᑯᓄᖓ CPA NWT/NU; ᐅᕝᕙᓘᓐᓃᑦ 

  (c) ᑕᒪᑮᓗᒋᑦ ᐊᑭᖏᑦ ᐊᒻᒪᓗ ᐊᑭᓖᑎᑕᐅᒋᐊᓕᖕᓄᑦ. 

 

ᐊᑭᓖᓐᓂᖏᒃᑯᓂ ᑖᒃᑯᓂᖓ ᐊᑭᓖᑎᑕᐅᒋᐊᓕᖕᓄᑦ 

  (4) .ᐊᑎᓕᐅᕆᔨ ᓄᖃᖅᑎᑦᑎᑲᐃᓐᓇᕈᓐᓇᕐᑐᖅ ᐃᓚᒋᔭᐅᔾᔪᑎᓂᒃ ᐊᒻᒪᓗ, 

ᑭᓯᐊᓂ ᐊᑐᐃᓐᓇᐅᑐᐊᖅᐸᑦ, ᐱᔪᓐᓇᐅᑎᖏᑦ, ᑭᐅᒋᐊᕐᑎᐅ ᑐᓂᓯᓐᓂᖏᑯᓂ, ᐃᓗᐊᓂ 

ᖃᓄᑎᒌᐅᓂᐊᕐᓂᖏᓐᓄᑦ ᑖᒃᑯᐊ ᐋᕿᒃᑕᐅᓯᒪᔪ ᑎᓕᓯᔾᔪᑏᑦ, ᐊᑭᓕᐅᑎᓄᑦ ᐅᕝᕙᓘᓐᓃᑦ 

ᐊᑭᓖᑎᑕᐅᒋᐊᓕᖕᓄᑦ ᑎᓕᓯᔾᔪᑎᓃᑦᑐᑦ ᐃᓚᒃᑲᓐᓂᖓᓂ (3)−ᒥᒃ, ᐊᒻᒪᓗ ᑭᐅᒋᐊᕐᑎᐅ 

ᐃᓚᐅᔾᔪᑎᖓ ᐊᒻᒪᓗ, ᑖᓐᓇ ᑭᓯᐊᓂ ᐊᑐᐃᓐᓇᐅᑐᐊᖅᐸᑦ, ᐱᔪᓐᓇᐅᑎᖏᑦ, 

ᓄᖃᖓᑲᐃᓐᓇᕐᑎᑕᐅᓗᓂ ᑭᓯᐊᓂ ᐃᓘᓐᓇᖏᓐᓂᒃ ᐊᑭᓖᓐᓂᕈᓂ. 

 

ᐅᑎᖅᑎᑕᐅᑎᓪᓗᒋᑦ ᐊᑭᓖᑎᑕᐅᒋᐊᓕᖕᓂᒃ ᐊᒻᒪᓗ ᐊᑭᖏᓐᓂᒃ  

 (5) ᐊᑭᓖᑎᑕᐅᓂᐊᕐᓗᓂ ᐊᒻᒪᓗ ᐊᑭᓖᓗᓂ ᑎᓕᓯᔾᔪᑎᒃᑯᑦ ᐊᑭᓕᖅᑕᐅᔭᕆᐊᓖᑦ 

ᐃᓚᖓᑎᒍ ᐊᑭᓕᒃᓴᐅᔪᓂ ᑖᒃᑯᐊ CPA NWT/NU−ᑯᑦ ᐊᒻᒪᓗ ᐅᑎᖅᑎᑕᐅᑎᓪᓗᒋᑦ 

ᐃᓅᖃᑎᒌᓄᑦ ᐱᔾᔪᑎᒋᔭᓐᓄᑦ ᐊᑭᓕᒃᓴᐃᑦ. 

  

ᐊᒃᑑᑎᖃᓐᓂᐊᕐᓂᖏᑦ ᓱᒋᐊᖅᑕᐅᔾᔪᑎᑖᑦᑎᑕᐅᑎᓪᓗᒍ 

 (6) ᑭᐅᒋᐊᕐᑎ ᒪᓕᒍᑎᖃᕐᓗᓂ ᑎᓕᓯᔾᔪᑎᓂᒃ ᑖᒃᑯᐊ ᐋᖅᑭᒃᑕᐅᓯᒪᔪᑦ 

ᐃᓚᒃᑲᓐᓂᖓᑎᒍ (2)−ᒥᒃ ᐊᒻᒪᓗ ᑖᒃᑯᐊ ᑎᑎᖃᖁᑎᓐᓃᑐᓂᒃ, ᐃᓚᒋᔭᐅᔾᔪᑎᖓᓂᒃ 

ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᖅᐸᑦ, ᐱᔪᓐᓇᐅᑎᖏᑦ, ᓄᖃᖅᑎᑕᐅᑲᐃᓐᓇᓂᐊᕐᑐᖅ 

ᐅᕝᕙᓘᓐᓃᑦ ᓄᖃᖅᑎᑕᐅᓯᐊᒻᒪᕆᓪᓗᓂ ᑖᓐᓇ ᐃᓚᒋᔭᐅᓂᐊᖏᓚ ᑕᖅᑲᑯᓄᖓ 

ᐆᑦᑐᕋᕈᓐᓇᕐᓂᒧᑦ ᐃᖅᑲᓇᐃᔮᑎᒍ ᑭᓯᐊᓂ ᓄᖃᖓᑲᐃᓐᓇᐅᑎᖓ ᐃᓱᓕᒃᐸᑦ ᐅᕝᕙᓘᓐᓃᑦ 

ᑖᒃᑯᐊ ᑭᐅᒋᐊᖅᑎᐅᑉ ᑎᑎᕋᖅᑕᐅᓯᒪᔾᔪᑎᖓ, ᐃᓚᒋᔭᐅᔾᔪᑎᖓ ᐊᒻᒪᓗ, ᑭᓯᐊᓂ 

ᐊᑐᐃᓐᓇᐅᑐᐊᖅᐸᑦ, ᐱᔪᓐᓇᐅᑎᖏᑦ, ᐅᑎᖅᑎᑕᐅᐸᑕ. 

  

ᐅᓂᒃᑳᓕᐊᑦ ᖃᐅᔨᓇᓱᑐᖃᖅᑎᓪᓗᒍ 

58. (1) ᓯᕗᓂᐊᒍ ᐱᔭᕇᕐᑎᓪᓗᒋᑦ ᖃᐅᔨᓇᓱᒃᑐᖃᖅᑎᓪᓗᒍ, ᑖᒃᑯᐊ ᐃᓂᕐᑎᕆᔩᑦ 

ᑲᑎᒪᔨᕋᓛᖏᑦ ᑐᓂᓯᓂᐊᕐᑐᑦ ᐊᑎᓕᐅᕆᔨᒧᑦ ᐅᓂᒃᑳᓕᐊᖑᔪᓂ ᑖᒃᑯᐊ ᖃᐅᔨᓇᓱᒃᑕᐅᔪᐃᑦ 

ᐊᒻᒪᓗ ᐃᓘᓐᓇᖏᓄᑦ ᑕᑯᒃᓴᐅᑎᑕᕕᓃᑦ ᓇᓗᓇᐃᕐᑕᐅᓗᑎᒃ ᑖᒃᑯᐊ ᓇᓗᓇᐃᕈᑎᒃᓴᐃᑦ 

ᑕᐃᑲᓂ ᖃᐅᔨᓇᓱᒃᑐᖃᖅᑎᓪᓗᒍ. 

  

ᑭᐅᒋᐊᖅᑎᐅᑉ ᐱᔪᓐᓇᐅᑎᖏᑦ 

 (2)  ᑖᓐᓇ ᑭᐅᒋᐊᑎ ᖃᐅᔨᒋᐊᕈᓐᓇᕐᑐᖅ ᐊᒻᒪᓗ ᐱᒍᓐᓇᕐᓗᓂ ᓇᓕᖃᖏᓐᓂᒃ 

ᑖᒃᑯᐊ ᐅᓂᒃᑳᓕᐊᖑᔪᓂ ᖃᐅᔨᓇᓱᒃᑐᖃᖅᑎᓪᓗᒍ. 

  

ᓴᐳᔾᔭᐅᑎᓪᓗᒋᑦ ᑖᒃᑯᐊ ᑭᑯᑐᐃᓐᓇᕐᓄ ᑕᑯᔭᐅᒋᐊᖃᓐᖏᑦᑐᓂᒃ 

 (3) ᐊᑎᓕᐅᕆᔨ ᐃᓘᓐᓇᖏᓐᓂᒃ ᐊᑐᕐᓂᐊᕐᑐᖅ ᓴᐳᔾᔨᓗᓂ ᑖᒃᑯᓂᖓ 

ᑭᑯᑐᐃᓐᓇᕐᓄ ᑕᑯᔭᐅᒋᐊᖃᓐᖏᑦᑐᓄᑦ ᑖᒃᑯᐊ ᐃᓚᐃᓐᓇᖏᓐᓂᒃ ᐅᓂᒃᑳᓕᐊᖑᓯᒪᔪᓂ 

ᑕᐃᑲᓂ ᖃᐅᔨᓇᓱᒃᑐᖃᖅᑎᓪᓗᒍ ᓇᓗᓇᐃᕐᑕᐅᓗᑎᒃ ᑖᒃᑯᐊ ᒪᑐᓯᒪᓪᓗᑎᒃ 

ᓂᐱᓕᐅᕐᑕᐅᓯᒪᖏᑐᑯᑦ ᑖᒃᑯᐊ ᐊᖏᕈᑕᐅᓯᒪᔪᑦ ᐃᓚᒃᑲᓐᓂᖓᓂ 54(2)−ᒥᒃ ᐊᒻᒪᓗ 

ᓇᓪᓕᐊᒍᑐᐃᓐᓇᕐ ᐃᓚᖓᑎᒍ ᑎᑎᖃᑯᑦ ᐃᓱᒪᓕᐊᖑᓯᒪᔪᓂ ᐃᓚᒋᔭᐅᓪᓗᑎᒃ 

ᐃᓚᐃᓐᓇᖏᑦ ᖃᐅᔨᓇᓱᒃᑐᖃᖅᑎᓪᓗᒍ. 

  

ᐱᓯᒪᔭᐅᑲᐃᓇᓲᑦ ᐅᓂᒃᑳᓕᐊᖑᓯᒪᔪᑦ ᖃᐅᔨᓇᓱᒃᑐᖃᖅᑎᓪᓗᒍ 

 (4) ᐊᑎᓕᐅᕆᔨ ᐃᓘᓐᓇᖏᓐᓂᒃ ᐊᑐᕐᓂᐊᕐᑐᖅ ᓴᐳᔾᔨᓗᓂ ᑖᒃᑯᓂᖓ 

ᐅᓂᒃᑳᓕᐊᖑᔪᓂ ᖃᐅᔨᓇᓱᒃᑐᖃᖅᑎᓪᓗᒍ ᐃᓗᐊᓂ ᓯᑕᒪᐅᔪᖏᕋᑐᐃᑦ ᐊᕌᒍ, ᑭᓯᐊᓂ 

ᐃᖅᑲᖅᑐᐃᕕᒃᑯᑎᒍ ᑎᓯᓕᔪᖃᖅᓂᖃᑦ. 

  

ᕿᒥᕐᕈᔭᐅᑎᓪᓗᒋᑦ ᑲᑎᒪᔨᓄᑦ 

 

ᕿᒥᕐᕈᔪᖃᑎᓪᓗᒍ 

59.  (1) ᑭᐅᒋᐊᑎ ᐱᓕᕆᐊᖑᑎᓪᓗᒍ ᑎᓕᓯᔾᔪᑎᒃᑯᑦ ᐃᓚᒃᑲᓐᓂᖓᓂ 57(2)−ᒥᒃ 

ᐃᒪᐃᑕᐅᔪᓐᓇᕐᑐ, ᐃᓗᐊᓂ ᐅᓪᓗᓂ 30−ᓂᒃ ᑭᖑᓂᐊᒍ ᑐᓂᔭᐅᓚᐅᕐᑎᓪᓗᒍ 

ᓇᓕᖃᖏᓐᓂᒃ ᐃᓂᖅᑎᕆᔩᑦ ᑲᑎᒪᔨᕋᓛᖏᓐᓃᖔᕐᑐᓂ ᑖᒃᑯᐊ ᐃᓱᒪᓕᐊᖑᓯᒪᔪᑦ, 

ᑖᒃᑯᓂᖓ ᑭᒥᕐᕈᔨᖁᔨᓪᓗᑎᒃ ᐃᓱᒪᓕᐊᖑᑎᔾᔪᑎᒃᑲᕐᓂᒃ ᑖᒃᑯᓇᖓ ᖃᑎᒪᔨᓄᑦ ᑖᒃᑯᐊ 

ᑐᓂᔭᐅᓂᐊᕐᓗᑎᒃ ᐊᑎᓕᐅᕆᔨᒧᑦ 

  (a) ᑎᑎᖃᑯᑎᒍ ᑭᒥᕿᕈᔨᖁᔨᓪᓗᑎᒃ; ᐊᒻᒪᓗ  

  (b) ᑎᑎᖃᑯᑎᒍ ᐱᔾᔪᑎᖃᖅᓗᑎᒃ ᓇᓗᓇᐃᕐᑕᐅᓗᑎᑦ    

   ᐱᔾᔪᑎᓕᐅᑕᐅᓂᖏᑦ ᑭᒥᕐᕈᔭᐅᓚᖓᔪᓂ. 

  

ᐊᑐᖅᑕᐅᓂᐊᙱᑐᖅ ᐃᓱᒪᓕᐊᖑᓯᒪᔪᐃᑦ 

 (2) ᐃᓱᒪᓕᐊᖑᓯᒪᔪᐃᑦ ᑖᒃᑯᓇᖓ ᐃᓂᖅᑎᕆᔩᑦ ᑲᑎᒪᔨᕋᓛᖏᓐᓃᖔᕐᑐᓂ 

ᐊᒃᑑᑎᖃᖅᑐᐃᑦ ᓱᓕ ᐃᓱᒪᓕᐅᕐᑐᖃᖅᑎᓪᓗᒍ ᑭᒥᑦᕈᔭᐅᓂᕐᒧᑦ ᑭᓯᐊᓂ ᑖᒃᑯᐊ ᑲᑎᒪᔩᑦ, 

ᐱᖁᔭᐅᓯᒪᔪᒃᑯᑦ, ᐊᑐᖅᑕᐅᓂᐊᕐᑎᓪᓗᒋᑦ ᐃᓘᓐᓇᖏᓐᓂᒃ ᐅᕝᕙᓘᓐᓃᑦ ᐃᓚᐃᓐᓇᖏᑎᒍ 

ᑎᓕᓯᔾᔪᑎᒃᑯᑦ. 

  

ᐱᔪᓐᓇᕐᓂᖃᖅᑎᑕᐅᙱᑐᖅ 

  (3) ᑲᑎᒪᔨᐅᔪᖅ ᑲᑎᒪᔨᓂ ᑖᓐᓇ ᐃᓚᒋᔭᐅᔪᖅ ᑕᐃᑲᓂ ᐃᓂᖅᑎᕆᔩᑦ 

ᑲᑎᒪᔨᕋᓛᖏᓐᓄᑦ ᐃᓚᒋᔭᐅᓂᐊᖏᓚ ᑭᒥᕐᕈᔭᐅᓂᕐᒧᑦ. 

  

ᐱᓕᕆᔾᔪᑎᐅᔪᐃᑦ ᑐᓂᔭᐅᔪᑦ ᑲᑎᒪᔨᓄᑦ 

 (4) ᑐᓂᔭᐅᑎᓪᓗᒋᑦ ᑐᒃᓯᕋᖅᑕᐅᓯᒪᔪᑦ ᕿᒥᕐᕈᔭᐅᓂᕐᒧᑦ, ᑖᓐᓇ ᐊᑎᓕᐅᕆᔨ 

ᐊᑐᐃᓐᓇᐅᑎᒃᓯᓗᓂ ᑲᑎᒪᔨᓄᑦ 

  (a) ᐃᓚᒃᑲᓐᓂᖓᑎᒍ, 38−ᒥᒃ ᐊᒻᒪᓗ ᖃᐅᔨᓴᖅᑕᐅᔪᕕᓃᑦ   

   ᐅᓂᒃᑳᓕᐊᖏᑦ ᐋᖅᑭᒃᑕᐅᓯᒪᔪᑦ ᐃᓚᒃᑲᓐᓂᖓᑎᒍ 48−ᒥᒃ; 

  (b) ᐅᓂᒃᑳᓕᐊᑦ ᖃᐅᔨᓇᓱᒃᑐᖃᖅᑎᓪᓗᒍ ᐊᒻᒪᓗ ᐃᓘᓐᓇᖏᓄᑦ  

   ᑕᑯᒃᓴᐅᑎᑕᕕᓃᑦ ᓇᓗᓇᐃᕐᑕᐅᓗᑎᒃ ᑖᒃᑯᐊ ᓇᓗᓇᐃᕈᑎᒃᓴᐃᑦ  

   ᑕᐃᑲᓂ ᖃᐅᔨᓇᓱᒃᑐᖃᖅᑎᓪᓗᒍ; ᐊᒻᒪᓗ 

  (c) ᐃᓱᒪᓕᐊᖑᓯᒪᔪᑦ ᐊᒻᒪᓗ ᑎᓕᓯᔾᔪᑎᒃᑯᑦ ᑖᒃᑯᓇᖓ ᐃᓂᕐᑎᕆᔩᑦ  

   ᑲᑎᒪᔨᕋᓛᖏᓐᓄᑦ. 

  

ᐃᓱᒪᓕᐊᖑᓯᒪᔪᑦ ᑲᑎᒪᔨᓄᑦ 

60. (1) ᑭᒥᕐᕈᔭᐅᔪᖃᖅᑎᓪᓗᒍ, ᐊᖏᕈᑎᒃᑯᑦ ᐅᑯᐊ ᐊᑐᕐᓗᒋᑦ ᑐᖓᕕᒋᔭᐅᔪᑦ 

ᒪᓕᒐᓕᕆᓂᕐᒧᑦ, ᑲᑎᒪᔩᑦ ᐃᒪᐃᔪᓐᓇᑐᑦ 

   (a) ᐊᖏᕈᑕᐅᑎᓪᓗᒋᑦ ᐃᓱᒪᓕᐊᖑᓯᒪᔪᓂ ᐅᕝᕙᓘᓐᓃᑦ ᑎᓕᓯᔾᔪᑎᒃᑯᑦ  

   ᑖᒃᑯᓇᖓ ᐃᓂᕐᑎᕆᔩᑦ ᑲᑎᒪᔨᕋᓛᖏᓐᓄᑦ; 

  (b) ᑐᕌᕐᑎᑕᐅᓗᑎᒃ ᐱᓕᕆᔾᔪᑕᐅᔪᐃᑦ, ᐅᕝᕙᓘᓐᓃᑦ ᓇᓪᓕᐊᒍᑐᐃᓐᓇᕐ  

   ᐊᑲᐅᖏᓕᐅᕈᑕᐅᔪᐃᑦ, ᐅᑎᖅᑎᑕᐅᓗᑎᒃ ᑖᒃᑯᓄᖓ ᐃᓂᕐᑎᕆᔩᑦ  

   ᑲᑎᒪᔨᕋᓛᖏᓐᓄᑦ ᑖᒃᑯᐊ ᖄᑲᓐᓂᐊᒍ ᐃᓱᒪᓕᐅᕈᑕᐅᑲᓐᓂᕐᓗᑎᒃ; 

  (c) ᐃᓘᓐᓇᕐᓯᐊᖏᑎᒍ ᐃᓚᐃᓐᓇᖏᑎᒍᓪᓘᓐᓃᑦ ᐃᓱᒪᓕᐅᕈᑕᐅᓯᒪᔪᐃᑦ 

   ᐅᕝᕙᓘᓐᓃᑦ ᑎᓕᓯᔾᔪᑎᒃᑯᑦ ᑖᒃᑯᓇᖓ ᐃᓂᕐᑎᕆᔩᑦ   

   ᑲᑎᒪᔨᕋᓛᖏᓐᓄᑦ; ᐅᕝᕙᓘᓐᓃᑦ 

  (d) ᑭᖑᕐᕕᕐᓗᒋᑦ ᓇᖕᒥᓂᒃ ᐃᓱᒪᓕᐊᕆᓯᒪᔭᒥᓂᒃ ᑖᒃᑯᓂᖓ   

   ᐃᓱᒪᓕᐊᖑᑎᒃᓴᕐᓂᒃ ᑖᒃᑯᓄᖓ ᐃᓂᕐᑎᕆᔩᑦ ᑲᑎᒪᔨᕋᓛᖏᓐᓄᑦ.  

ᐃᓱᒪᓕᐊᒍᓯᒪᔪᑦ 

 (2) ᑲᑎᒪᔩᑦ ᐃᒪᐃᔪᓐᓇᕐᑐᑦ, ᐃᓗᐊᓂ ᐅᓪᓗᓂ 30−ᓂᒃ ᑭᖑᓂᐊᒍ 

ᐱᔭᕇᕐᑕᐅᑎᓪᓗᒋᑦ ᕿᒥᕐᕈᔭᐅᓂᕐᒧᑦ, ᐸᕐᓇᐅᑎᓕᐅᕐᓗᑎᒃ ᑎᑎᖃᑯᑎᒍ ᐃᓱᒪᓕᐊᖑᓯᒪᔪᓂ 

ᐱᔾᔪᑎᖃᖅᓗᑎᒃ ᐃᓱᒪᓕᐊᖑᓯᒪᔪᓂ. 

 

ᐊᑭᒋᓂᐊᖅᑕᖏᑦ   

 (3) ᑲᑎᒪᔩᑦ ᐋᕿᒃᓱᐃᔪᓐᓇᕐᑐᑦ ᓇᓪᓕᐊᒍᑐᐃᓐᓇᕐ ᑎᓕᓯᔾᔪᑎᓕᐅᕐᑎᓪᓗᒋᑦ 

ᐊᑭᒋᓂᐊᖅᑕᖏᓐᓂᒃ ᓈᒻᒪᒋᔭᐅᓪᓗᑎᒃ ᐱᔾᔪᑎᐅᔪᑦ. 

 

ᐱᓕᕆᐊᒃᓴᑦ ᑭᐅᒋᐊᖅᑎᒧᑦ 

  (4) ᑲᑎᒪᔩᑦ ᐱᔾᔪᑎᓕᐅᕐᓗᓂ ᐅᑯᐊ ᒪᓕᓪᓗᒋᑦ ᑐᓂᔭᐅᓂᐊᕐᓗᑎᒃ ᑭᐅᒋᐊᕐᑎᒧᑦ: 

  (a) ᓇᓕᖅᑲᖏᓐᓂᒃ ᑐᓂᔭᐅᓗᓂ ᑎᑎᖃᑯᑎᒍ ᐃᓱᒪᓕᐊᖑᓯᒪᔪᓂᒃ; 

  (b) ᑐᓴᐅᒪᔾᔪᑎᓂ ᐅᓐᓂᕐᓘᑎᖃᕈᓐᓇᕐᑐᑎ ᐃᓚᒃᑲᓐᓂᖓᑎᒍ 61(1)−ᒥᒃ. 

  

ᓇᓕᖅᑲᖏᑦ ᐅᓐᓂᕐᓘᑎᒥᓃᑦ ᐊᒻᒪᓗ ᐊᑎᓕᐅᕆᔨᒧᑦ 

 (5) ᑲᑎᒪᔩᑦ ᐱᔾᔪᑎᓕᐅᕐᓗᓂ ᓇᓪᓕᖅᑲᕐᓂᒃ ᑎᑎᖃᑯᑎᒍ ᐃᓱᒪᓕᐊᖑᓯᒪᔪᓂ 

ᐊᑐᐃᓐᓇᐅᑎᒃᓯᓗᓂ ᑖᒃᓱᒧᖓ ᐅᓐᓂᕐᓗᑐᕕᓂᕐᒧᑦ ᐊᒻᒪᓗ ᐊᑎᓕᐅᕆᔨᒧᑦ. 

 

ᐊᒃᑑᑎᖃᓐᓂᐊᕐᓂᖏᑦ ᓱᒋᐊᖅᑕᐅᔾᔪᑎᑖᑦᑎᑕᐅᑎᓪᓗᒍ 

 (6) ᑭᐅᒋᐊᕐᑎ ᒪᓕᒍᑎᖃᕐᓗᓂ ᐃᓱᒪᓕᐊᖑᓯᒪᔪᓂ ᑖᒃᑯᓇᖓ ᑲᑎᒪᔨᓂᒃ, ᐊᒻᒪᓗ 

ᐃᓚᒃᑲᓐᓂᖓᓂ 57(4) ᑎᑭᐅᑎᓗᒍ (6)−ᒧᑦ ᐃᓚᒋᔭᐅᓗᑎᒃ, ᑖᒃᑯᐊ 

ᐋᕿᒋᐊᕐᑕᐅᖏᓇᐅᔭᕐᑐᑦ ᖃᓄᐃᓕᖓᔾᔪᑕᐅᖁᔭᐅᔪᓂ, ᐃᓱᒪᓕᐊᖑᓯᒪᔪᑦ ᑲᑎᒪᔨᓄᑦ. 

ᑕᖃᑯᓄᖓ ᖃᓄᐃᓕᐅᕈᑎᒥᓂᕐᓂ ᐊᑐᐃᓐᓇᐅᑎᒃᓯᓗᑎᒃ 

  (7) ᑲᑎᒪᔩᑦ ᐃᒪᐃᔪᓐᓇᕐᑐᑦ, ᐊᖏᕈᑎᒃᑯᑦ ᒪᓕᒐᕋᓛᑎᒍ, 

ᐃᓱᒪᓕᐊᖑᓯᒪᔭᐅᔪᓕᒫᓄᑦ ᓇᓗᓇᐃᕐᑕᐅᓗᑎᒃ ᑖᒃᑯᐊ ᓇᓂᔭᐅᔪᕕᓃᑦ ᐃᖅᑲᓇᐃᔮᒥᓂᒃ 

ᒪᓕᒍᑎᖃᖅᑎᓐᓇᒋᑦ ᑖᒃᑯᐊ ᑕᖃᑯᓄᖓ ᖃᓄᐃᓕᐅᕈᑎᒥᓂᕐᓂ ᐊᑐᐃᓐᓇᐅᑎᒃᓯᓗᑎᒃ. 

  

ᐅᓐᓂᕐᓗᓂ ᐃᖅᑲᖅᑐᐃᕕᒃᑯᑎᒍ 

  

ᐅᓐᓂᕐᓗᓂ 

61.  (1) ᑭᐅᒋᐊᑎ ᐱᓕᕆᐊᖑᔪᖅ ᑎᓕᓯᔾᔪᑎᒃᑯᑦ ᐃᓚᒃᑲᓐᓂᖓᓂ 60(1)−ᒥᒃ 

ᐃᒪᐃᔪᓐᓇᕐᑐᑦ, ᐃᓗᐊᓂ ᐅᓪᓗᓂ 30−ᓂᒃ ᑭᖑᓂᐊᒍ ᑐᓂᔭᐅᓯᒪᑎᓪᓗᒋᑦ ᓇᓕᖃᖏᓐᓂᒃ 

ᑲᑎᔨᐅᑉ ᑎᑎᖃᑯᑎᒍ ᐃᓱᒪᓕᐊᖑᓯᒪᔪᓂ, ᑖᒃᑯᐊ ᐅᓐᓂᕐᓘᑏᑦ ᐃᓱᒪᓕᐊᖑᓯᒪᔪᑦ 

ᑖᒃᑯᓇᖓ ᓄᓇᕗᒻᒥ ᐃᖅᑲᖅᑐᐃᓕᕆᔨᒃᑯᓐᓄᑦ ᑖᒃᑯᐊ ᐊᖏᕈᑕᐅᓯᒪᔪᑦ ᐱᖃᓯᐅᔾᔭᐅᔪᑦ 

ᒪᓕᒃᑕᐅᒋᐊᖃᖅᑐᓂ ᓄᓇᕗᒻᒥ ᐃᖃᖅᑐᐃᓕᕆᔨᒃᑯᓐᓄᑦ. 

ᐊᑐᖅᑕᐅᓂᐊᙱᑐᖅ ᑎᓕᓯᔾᔪᑎ 

 (2) ᐃᓱᒪᓕᐊᖑᓯᒪᔪᐃᑦ ᐅᕝᕙᓘᓐᓃᑦ ᑎᓕᓯᔾᔪᑎᒃᑯ ᑖᒃᑯᓇᖓ ᑲᑎᒪᔨᓂ ᑖᒃᑯᐊ 

ᐊᒃᑑᑎᖃᖅᑐᐃᑦ ᓱᓕ ᐃᓱᒪᓕᐅᕐᑐᖃᖅᑎᓪᓗᒍ ᑭᓯᐊᓂ ᓄᓇᕗᒻᒥ ᐃᖅᑲᖅᑐᐃᓕᕆᔨᒃᑯᓐᓄᑦ, 

ᑐᒃᓯᕋᐅᑎᒃᑯᑦ, ᐊᑐᖅᑕᐅᓂᐊᕐᑎᓪᓗᒋᑦ ᐃᓘᓐᓇᖏᓐᓂᒃ ᐅᕝᕙᓘᓐᓃᑦ ᐃᓚᐃᓐᓇᖏᑎᒍ 

ᑎᓕᓯᔾᔪᑏᑦ. 

 

ᐃᓱᒪᓕᐊᖑᓯᒪᔪᑦ ᐃᖃᖅᑐᐃᕕᒃᑯᑎᒍ 

 (3) ᖃᐅᔨᓇᓱᒃᑕᖃᕐᓂᕐᒧᑦ ᐅᓐᓂᕐᓘᑎᓂᒃ, ᑖᒃᑯᐊ ᓄᓇᕗᒻᒥ ᐃᖅᑲᖅᑐᐃᕕᒃᑯᑦ 

ᐃᒪᐃᔪᓐᓇᕐᑐᑦ 

  (a) ᐋᕿᒃᓱᐃᓗᑎᒃ ᓇᓪᓕᐊᒍᑐᐃᓐᓇᕐ ᓴᕿᑎᒃᓯᓗᑎᒃ ᐱᒻᒪᕆᐅᔪᓂ  

   ᐱᓕᕆᐊᖑᓚᐅᕐᑐᓂ ᑖᒃᑯᐊ ᐃᓱᒪᓕᐅᕈᑕᐅᔭᕆᐊᓕᒥᓂᕐᓂᒃ   

   ᑖᒃᑯᓇᖓ ᐃᓂᕐᑎᕆᔩᑦ ᑲᑎᒪᔨᕋᓛᖏᓐᓄᑦ; 

  (b) ᐊᖏᕈᑕᐅᑎᓪᓗᒋᑦ ᐃᓱᒪᓕᐊᖑᓯᒪᔪᓂ ᐅᕝᕙᓘᓐᓃᑦ ᑎᓕᓯᔾᔪᑎᒃᑯᑦ  

   ᑖᒃᑯᓇᖓ ᐃᓂᕐᑎᕆᔩᑦ ᑲᑎᒪᔨᕋᓛᖏᓐᓄᑦ ᐅᕝᕙᓘᓐᓃᑦ ᑲᑎᒪᔨᓄᑦ; 

  (c) ᑐᕌᕐᑎᑕᐅᓗᑎᒃ ᐱᓕᕆᔾᔪᑕᐅᔪᐃᑦ, ᐅᕝᕙᓘᓐᓃᑦ ᓇᓪᓕᐊᒍᑐᐃᓐᓇᕐ  

   ᐊᑲᐅᖏᓕᐅᕈᑕᐅᔪᐃᑦ, ᐅᑎᖅᑎᑕᐅᓗᑎᒃ ᑖᒃᑯᓄᖓ ᐃᓂᕐᑎᕆᔩᑦ  

   ᑲᑎᒪᔨᕋᓛᖏᓐᓄᑦ ᑖᒃᑯᐊ ᖄᑲᓐᓂᐊᒍ ᐃᓱᒪᓕᐅᕈᑕᐅᑲᓐᓂᕐᓗᑎᒃ  

   ᑖᓐᓇ ᐊᖏᕈᑕᐅᓯᒪᔪᑦ ᓇᓪᓕᐊᒍᑐᐃᓐᓇᕐ ᐊᐅᓚᑦᓯᔨᓄᑦ   

   ᐃᖅᑲᖅᑐᐃᕕᒃᑯᑎᒍ; 

  (d) ᐃᓘᓐᓇᕐᓯᐊᖏᑎᒍ ᐃᓚᐃᓐᓇᖏᑎᒍᓪᓘᓐᓃᑦ ᐃᓱᒪᓕᐅᕈᑕᐅᓯᒪᔪᐃᑦ 

   ᐅᕝᕙᓘᓐᓃᑦ ᑎᓕᓯᔾᔪᑎᒃᑯᑦ ᑖᒃᑯᓇᖓ ᐃᓂᕐᑎᕆᔩᑦ   

   ᑲᑎᒪᔨᕋᓛᖏᓐᓄᑦ ᐅᕝᕙᓘᓐᓃᑦ ᑲᑎᒪᔨᓄᑦ; ᐅᕝᕙᓘᓐᓃᑦ 

  (e) ᑭᖑᕐᕕᕐᓗᒋᑦ ᓇᖕᒥᓂᒃ ᐃᓱᒪᓕᐊᕆᓯᒪᔭᒥᓂᒃ ᑖᒃᑯᓂᖓ   

   ᐃᓱᒪᓕᐊᖑᑎᒃᓴᕐᓂᒃ ᑖᒃᑯᓄᖓ ᐃᓂᕐᑎᕆᔩᑦ ᑲᑎᒪᔨᕋᓛᖏᓐᓄᑦ  

   ᐅᕝᕙᓘᓐᓃᑦ ᑲᑎᒪᔨᓄᑦ. 

   

ᐃᓚᒋᐊᖅᓯᒪᔪᐃᑦ ᑎᓕᓯᔾᔪᑏᑦ  

 (4) ᐋᕿᖅᓱᐃᑎᓪᓗᒋᑦ ᑎᓕᓯᔾᔪᑎᓂᒃ ᐃᓚᒃᑲᓐᓂᖓᑎᒍ (3)−ᒥᒃ, ᓄᓇᕗᒻᒥ 

ᐃᖅᑲᖅᑐᐃᕕᒃᑯᑦ ᐃᒪᐃᔪᓐᓇᕐᑐᑦ ᓇᓪᓕᐊᒍᑐᐃᓐᓇᕐ ᑎᓕᓯᔾᔪᑎᓕᐅᕐᑎᓪᓗᒋᑦ 

ᐃᓱᒪᓕᐊᖑᓯᒪᔪᓂ ᓈᒻᒪᒋᔭᐅᓪᓗᑎᒃ ᐱᔾᔪᑎᐅᔪᑦ. 

  

ᐊᑭᒋᓂᐊᖅᑕᖏᑦ 

 (5) ᓄᓇᕗᒻᒥ ᐃᖅᑲᖅᑐᐃᕕᒃᑯᑦ ᐃᒪᐃᔪᓐᓇᕐᑐᑦ ᓇᓪᓕᐊᒍᑐᐃᓐᓇᕐ 

ᑎᓕᓯᔾᔪᑎᓕᐅᕐᑎᓪᓗᒋᑦ ᐊᑭᒋᓂᐊᖅᑕᖏᓂ ᓈᒻᒪᒋᔭᐅᓪᓗᑎᒃ ᐱᔾᔪᑎᐅᔪᑦ. 

  

ᖄᒃᑲᓐᓂᐊᒍ ᐅᓐᓂᕐᓘᑎᖃᖏᓪᓗᑎᒃ 

  (6) ᐅᓐᓂᕐᓘᑎᖃᖏᑐᑦ ᐃᓱᒪᓕᐊᖑᓯᒪᔪᓂ ᑕᐃᑲᖓ ᓄᓇᕗᒻᒥ 

ᐃᖅᑲᖅᑐᐃᕕᒃᑯᖏᓐᓂᑦ. 

ᐊᒃᑑᑎᖃᓐᓂᐊᕐᓂᖏᑦ ᓱᒋᐊᖅᑕᐅᔾᔪᑎᑖᑦᑎᑕᐅᑎᓪᓗᒍ 

  (7) ᑭᐅᒋᐊᕐᑎ ᒪᓕᒍᑎᖃᕐᓗᓂ ᐃᓱᒪᓕᐊᖑᓯᒪᔪᓂ ᑖᒃᑯᓇᖓ 

ᐃᖅᑲᖅᑐᐃᕕᒃᑯᑎᒍ, ᐊᒻᒪᓗ ᐃᓚᒃᑲᓐᓂᖓᓂ 57(4) ᑎᑭᐅᑎᓗᒍ (6)−ᒧᑦ ᐃᓚᒋᔭᐅᓗᑎᒃ, 

ᑖᒃᑯᐊ ᐋᕿᒋᐊᕐᑕᐅᖏᓇᐅᔭᕐᑐᑦ ᖃᓄᐃᓕᖓᔾᔪᑕᐅᖁᔭᐅᔪᓂ, ᐃᓱᒪᓕᐊᖑᓯᒪᔪᑦ 

ᐃᖅᑲᖅᑎᐃᕕᒃᑯᑎᒍ. 

  

ᑕᖅᑲᑯᓄᖓ ᖃᓄᐃᓕᐅᕈᑎᒥᓂᕐᓂ ᐊᑐᐃᓐᓇᐅᑎᒃᓯᓗᑎ 

 (8) ᑲᑎᒪᔩᑦ ᐃᒪᐃᔪᓐᓇᕐᑐᑦ, ᐊᖏᕈᑎᒃᑯᑦ ᒪᓕᒐᕋᓛᑎᒍ, ᐃᖅᑲᖅᑐᐃᕕᒃᑯᑎᒍ 

ᐃᓱᒪᓕᐊᖑᓯᒪᔭᐅᔪᓕᒫᓄᑦ ᓇᓗᓇᐃᕐᑕᐅᓗᑎᒃ ᑖᒃᑯᐊ ᓇᓂᔭᐅᔪᕕᓃᑦ ᐃᖅᑲᓇᐃᔮᒥᓂᒃ 

ᒪᓕᒍᑎᖃᖅᑎᓐᓇᒋᑦ ᑖᒃᑯᐊ ᑕᖃᑯᓄᖓ ᖃᓄᐃᓕᐅᕈᑎᒥᓂᕐᓂ ᐊᑐᐃᓐᓇᐅᑎᒃᓯᓗᑎᒃ. 

  

ᐊᕕᒃᑐᖅᓯᒪᔪ 7 

 

ᐱᓯᒪᑦᓯᔩᑦ  

  

ᑐᑭᖏᑦ: “ᐃᓚᒋᔭᐅᔪᖅ” 

62.  ᑕᕝᕙᓂ ᐊᕕᒃᑐᖅᓯᒪᐅᑐᓂᒃ, “ᐃᓚᒋᔭᐅᔪᖅ” ᐱᖃᓯᐅᑎᔪᑦ ᑖᓐᓇ ᐃᓄᒃ 

ᑎᑎᕋᕐᑕᐅᓯᒪᒍᓃᑎᓪᓗᒍ ᐅᕝᕙᓘᓐᓃᑦ, ᑭᓯᐊᓂ ᐊᑐᐃᓐᓇᐅᑐᐊᖅᐸᑦ, ᐱᔪᓐᓇᐅᑎᖏᑦ, 

ᐃᓚᖓᑎᒍ ᐱᖁᔭᐅᑉ. 

 

ᑐᒃᓯᕋᐅᑎ ᐱᓯᒪᑦᓯᔪᓐᓇᓂᕐᒧᑦ ᑎᓕᓯᔾᔪᑏᑦ 

63. (1) ᑖᒃᑯᐊ CPA NWT/NU ᑐᒃᓯᕋᐅᑎᖃᕈᓐᓇᕐᑐᖅ ᓄᓇᕗᒻᒥ 

ᐃᖅᑲᖅᑐᐃᕕᒃᑯᓄᑦ ᑎᓕᓯᔾᔪᑎᒥᒃ ᑎᒃᑯᐊᕐᑕᐅᖁᔨᓪᓗᑎ ᐃᓄᖕᒥᒃ ᐱᓯᒪᑦᓯᔨᐅᔪᓐᓇᓂᕐᒧᑦ 

ᐱᖁᑎᒋᔭᐅᔪᓂ ᐅᕝᕙᓘᓐᓃᑦ ᐃᓕᓐᓂᐊᖅᓯᒪᔭᒥᓂᒃ ᐃᓚᒋᔭᐅᓂᕐᒧᑦ ᑖᒃᑯᐊ ᐱᔾᔪᑎᒋᓗᒋᑦ 

ᐊᐅᓚᑦᓯᔨᐅᑲᐃᓇᓂᕐᒧᑦ, ᓂᐅᕈᑎᖃᕈᓐᓇᓂᕐᒧᑦ ᐅᕝᕙᓘᓐᓃᑦ ᓂᐅᕕᐅᑎᖃᕈᓐᓇᓂᕐᒧᑦ 

ᐃᓕᓐᓂᐊᕐᓯᒪᔭᐅᔪᓂ ᑖᒃᑯᓂᖓ ᐱᔾᔪᑎᖃᖅᑎᓗᒋᑦ ᑐᕌᖓᔪᓂ ᐃᓚᒃᑲᓐᓂᖓᓂ (2)−ᒥᒃ. 

  

ᐱᓯᒪᑦᓯᔪᓐᓇᓂᕐᒧᑦ ᑎᓕᓯᔾᔪᑏᑦ 

  (2)  ᐃᖅᑲᖅᑐᐃᕕᑯᑦ ᐃᒪᐃᔪᓐᓇᕐᑐᑦ ᑎᒃᑯᐊᕐᓯᓗᑎᒃ ᐱᓯᒪᑦᓯᔨᒃᓴᒥ ᐱᖁᑎᐅᔪᓂ 

ᐅᕝᕙᓘᓐᓃᑦ ᐃᓕᓐᓂᐊᖅᑐᒥᒃ ᐃᓚᒋᔭᐅᔪᓇᓂᕐᒧᑦ ᑭᓯᐊᓂ ᐃᖅᑲᖅᑐᐃᕕᑯᑦ ᓈᒻᒪᒋᔭᒥᓂᒃ 

ᑖᒃᑯᐊ  

  (a) ᐃᓚᒋᔭᐅᓂᐊᑐᖅ ᐊᖏᕈᓂ ᑎᒃᑯᐊᑕᐅᓂᕐᒧᑦ; 

  (b) ᐃᓚᒋᔭᐅᔫᑉ ᐃᓚᖏᔭᐅᔾᔪᑎᖏᑦ ᐅᕝᕙᓘᓐᓃᑦ ᑎᑎᕋᑕᐅᓯᒪᔪᑦ  

   ᓄᖃᖓᑎᑕᐅᐸᑕ ᐅᕝᕙᓘᓐᓃᑦ ᓄᖃᖅᑎᑕᓯᒪᐸᑕ; 

  (c) ᑖᓐᓇ ᑲᑎᒪᔨᖃᑕᐅᑎᓪᓗᒍ ᐃᓅᔪᓐᓃᕐᓯᒪᓪᓗᓂ; 

  (d) ᑖᓐᓇ ᐃᓚᒋᔭᐅᔪᖅ ᐃᓱᒪᒃᑯᑦ ᐅᕝᕙᓘᓐᓃᑦ ᑎᒥᒃᑯᑦ    

   ᐊᔪᕈᑎᖃᓕᓐᓂᖃᑦ ᐅᕝᕙᓘᓐᓃᑦ ᐊᓯᖏᑎᒍ ᐱᔾᔪᑎᖃᓕᕐᓗᓂ  

   ᑕᖅᑲᑯᓄᖓ ᐆᑦᑐᕋᕈᓐᓇᕐᓂᒧᑦ; ᐅᕝᕙᓘᓐᓃᑦ 

  (e) ᐃᓚᒋᔭᐅᔪᖅ ᕿᒪᐃᓐᓂᕈᓂ ᐅᕝᕙᓘᓐᓃᑦ ᐊᓯᖏᑎᒍ   

   ᐅᐸᒍᓐᓂᓕᓐᓂᕈᓂ ᐆᑦᑐᕋᕈᓐᓇᓂᕐᒧᑦ ᐅᕝᕙᓘᓐᓃᑦ ᖁᔭᓈᕐᓂᕈᓂᐅ 

   ᑖᓐᓇ ᐃᓕᓐᓂᐊᕐᑕᒥᓂᒃ. 

 

ᑐᓴᐅᒪᔾᔪᑏᑦ ᑐᑦᓯᕋᕐᓂᕐᒧᑦ 

 (3) ᑐᒃᓯᕋᕐᑐᖃᖅᑎᓪᓗᒍ ᐱᓯᒪᑦᓯᔪᓐᓇᓂᕐᒧᑦ ᑎᓕᓯᔾᔪᑎᒃᑯᑦ ᑖᒃᑯᐊ 

ᐋᕿᒃᑕᐅᒍᓐᓇᕐᑐᐃᑦ ᑐᓴᐅᒪᔾᔪᑎᖃᕋᑎ ᑖᒃᓱᒧᖓ ᐃᓚᒋᔭᐅᔪᒧᑦ ᐅᕝᕙᓘᓐᓃᑦ 

ᑐᓴᐅᒪᔾᔪᑎᖃᕋᑎ ᐃᖅᑲᖅᑐᐃᕕᒃᑯᑎᒍ ᐊᐅᓚᑕᐅᔪᓄᑦ. 

  

ᐱᓯᒪᑦᓯᔩᑦ 

 (4) ᐃᖅᑲᖅᑐᐃᕕᒃᑯᑦ ᑎᒃᑯᐊᕐᓯᔪᓐᓇᕐᑐᐃᑦ ᐅᑯᐊ ᒪᓕᓪᓗᒋᑦ ᐱᓯᒪᑦᓯᔨᒃᓴᓐᓄᑦ: 

  (a) ᑖᒃᑯᐊ CPA NWT/NU;  

  (b) ᑖᓐᓇ ᐃᓄᒃ ᓂᕈᐊᕐᑕᐅᔪᖅ ᑖᒃᑯᓇᖓ CPA NWT/NU; 

  (c) ᓇᓪᓕᐊᓂᑐᐃᓐᓇᕐ ᐊᓯᖏᑎᒍ ᓈᒻᒪᒋᔭᐅᔪᒥᒃ ᐃᓄᖕᒥᒃ. 

   

ᖄᒃᑲᓐᓂᐊᒍ ᑎᓕᓯᔾᔪᑏᑦ 

64. ᖄᒃᑲᓐᓂᐊᒍ ᑎᒃᑯᐊᓯᔪᓐᓇᕐᑐᐃᑦ ᐱᓯᒪᑦᓯᔨᒃᓴᒥᒃ, ᐃᖅᑲᖅᑐᐃᕕᒃᑯᑦ 

ᑐᓂᓯᔪᓐᓇᕐᑐᑦ ᐱᔪᓐᓇᐅᑎᒥᒃ ᑖᒃᑯᓂᖓ 

  (a) ᑎᓕᓯᓗᑎᒃ ᐸᓖᓯᖏᓐᓂᒃ ᑎᒍᓯᖁᔨᓪᓗᑎᒃ, ᐲᕐᑕᐅᓗᑎᒃ ᐊᒻᒪᓗ  

   ᑎᒍᔭᐅᓗᑎᒃ ᐱᓯᒪᔭᐅᔪᓂ ᓇᓪᓕᐊᒍᑐᐃᓐᓇᕐ ᐅᕝᕙᓘᓐᓃᑦ   

   ᐃᓘᓐᓇᖏᓐᓂᒃ ᐱᖁᑎᐅᔪᓂ, ᑎᑎᖃᑯᑎᒍ, ᐅᓂᒃᑳᓕᐊᖑᔪᐃᑦ  

   ᐊᒻᒪᓗ ᐊᓯᖏᑦ ᐃᓚᓕᐅᑎᓯᒪᔪᓂ ᑖᒃᑯᓇᖓ ᐆᑦᑐᕋᕈᓐᓇᕐᓂᒧᑦ  

   ᑖᓐᓇ ᐃᓚᒋᔭᐅᔪᖅ ᐱᓕᕆᐊᖑᑎᓪᓗᒍ ᑎᓕᓯᔾᔪᑎᒃᑯᑦ; ᐊᒻᒪᓗ  

  (b) ᐱᔪᓐᓇᐅᑎᖃᖅᑎᑦᑎᓗᑎᒃ ᐸᓕᓯᒥᒃ ᐃᓯᕈᓐᓇᕐᓗᑎᒃ   

   ᓄᓇᖁᑎᐅᔪᓄᑦ ᐅᕝᕙᓘᓐᓃᑦ ᐃᓪᓗᖁᑎᒋᔭᐅᔪᓄᑦ ᑖᒃᑯᓂᖓ  

   ᒪᑐᐃᕐᓯᒍᓐᓇᕐᓗᑎᒃ ᑐᖁᕐᕕᐅᕙᑦᑐᓄᑦ ᐅᕝᕙᓘᓐᓃᑦ ᐊᓯᖏᑎᒍ  

   ᐴᖃᖅᕕᐅᕙᑦᑐᓄᑦ ᑖᒃᓱᒪᐅᑉ ᐆᑦᑐᕋᕈᓐᓇᕐᓂᒧᑦ ᑖᓐᓇ ᐃᓚᒋᔭᐅᔪᖅ 

   ᐱᓕᕆᐊᖑᑎᓪᓗᒍ ᑎᓕᓯᔾᔪᑎᒃᑯᑦ ᑖᒃᑯᐊ ᓇᓂᔭᐅᔪᓐᓇᕐᑐᑦ   

   ᓄᓇᖁᑎᐅᔪᓄᑦ ᐅᕝᕙᓘᓐᓃᑦ ᐃᓪᓗᖁᑎᒋᔭᐅᔪᓄᑦ ᐃᓗᐊᓂ  

   ᐴᖃᖅᕕᐅᑉ. 

 

ᐃᓚᒋᐊᖅᓯᒪᔪᒥ ᑎᓕᓯᔾᔪᑏᑦ 

65.  ᐃᖅᑲᖅᑐᐃᕕᒃᑯᑦ ᐃᒪᐃᔪᓐᓇᕐᑐᐃᑦ, ᐱᓯᒪᑦᓯᔪᓐᓇᓂᕐᒧᑦ ᑎᓕᓯᔾᔪᑎᒃᑯᑦ 

ᐅᕝᕙᓘᓐᓃᑦ ᑐᒃᓯᕋᐅᑎᒃᑯᑦ ᖃᖓᑯᑐᐃᓐᓇᕐ, ᑐᓴᐅᒪᔾᔪᑎᖃᖅᑎᓐᓇᒋᑦ ᐅᕝᕙᓘᓐᓃᑦ 

ᑐᓴᐅᒪᔾᔪᑏᑦ ᐋᖅᑭᒃᑕᐅᓯᒪᔪᑦ ᐃᖅᑲᖅᑐᐃᕕᒃᑯᑎᒍ, 

  (a) ᑎᓕᓯᓗᑎᒃ ᐊᑭᓕᒃᓴᕆᔭᐅᔪᑦ ᑮᓇᐅᔭᒃᑯᕕᐅᔪᒧᑦ ᐅᕝᕙᓘᓐᓃᑦ  

   ᐊᓯᖏᑎᒍ ᑎᒍᒥᐊᕐᑐᓂ ᐱᖁᑎᐅᔪᓂ ᑖᒃᓱᒪ ᐃᓚᒋᔭᐅᔫᑉ ᑖᒃᑯᐊ  

   ᐱᓕᕆᐊᖑᑎᓪᓗᒋᑦ ᑎᓕᓯᔾᔪᑎᒃᑯᑦ ᑲᒪᒋᔭᐅᓂᐊᕐᑎᓪᓗᒋᑦ,   

   ᑎᒍᔭᐅᓗᑎᒃ, ᐅᖓᑖᓄᑦ ᐊᑭᓕᑎᓪᓗᒋᑦ ᐅᕝᕙᓘᓐᓃᑦ ᑐᓯᓂᓐᓂᕈᑎᒃ 

   ᐱᖁᑎᖏᓐᓂᒃ ᑖᒃᓱᒧᖓ ᐱᓯᒪᑦᓯᔨᒧᑦ ᐅᕝᕙᓘᓐᓃᑦ ᐊᓯᖏᑎᒍ  

   ᐃᓄᖕᒥᒃ ᐃᖅᑲᖅᑐᐃᕕᑯᑦ ᓈᒻᒪᒋᔭᖓᓂᒃ; 

  (b) ᐲᕐᑕᐅᓗᑎᑦ ᐱᓯᒪᑦᓯᔨᐅᑉ ᑎᒃᑯᐊᕐᑕᐅᓂᖓ ᑎᓕᓯᔾᔪᑎᒃᑯᑦ ᐊᒻᒪᓗ  

   ᑎᒃᑯᐊᑕᐅᑎᑦᑎᓗᑎᑦ ᐊᓯᖏᑎᒍ ᐱᓯᒪᑦᓯᔨᒥᒃ; 

  (c) ᑐᕌᕐᑎᑦᑎᓗᑎᒃ ᐊᒻᒪᓗ ᐅᖃᐅᔾᔪᒋᐊᑎᑕᐅᓗᓂ ᑖᓐᓇ   

   ᐱᓯᒪᑦᓯᔨᐅᓚᖓᔪᖅ ᑖᒃᑯᓂᖓ ᐃᓕᖁᓯᒋᓂᐊᕐᑕᖓᓂ   

   ᓇᓪᓕᐊᒍᑐᐃᓐᓇᕐ ᐅᕝᕙᓘᓐᓃᑦ ᐃᓘᓐᓇᖏᓐᓄᑦ ᐱᖁᑎᒋᔭᐅᔪᑦ  

   ᑎᒍᔭᐅᑎᓪᓗᒋᑦ ᐱᓯᒪᑦᓯᔨᒧᑦ; 

  (d) ᑐᕌᕐᑎᑦᑎᓗᑎᒃ ᐊᑭᓕᐅᑎᐅᒋᐊᓖᑦ ᑖᒃᓱᒪ ᐱᓯᒪᑦᓯᔨᐅᑉ   

   ᐊᑭᓖᒋᐊᓕᖏᓐᓂᒃ ᐊᒻᒪᓗ ᑖᒃᓱᒧᖓ ᐃᓄᖕᒧᑦ ᐅᕝᕙᓘᓐᓃᑦ  

   ᐱᖁᑎᖃᖅᑐᓄᑦ ᐊᑭᓕᖅᓲᒋᐊᓕᖕᓂᒃ; ᐅᕝᕙᓘᓐᓃᑦ 

  (e) ᑐᕌᕐᑎᑦᑎᓗᑎᒃ ᐅᕝᕙᓘᓐᓃᑦ ᑎᓕᓯᔾᔪᑎᓕᐅᑲᓐᓂᕆᐊᖃᕈᑎ  

   ᖃᓄᐃᓕᖓᒋᐊᖃᓐᓂᖏᓐᓄᑦ. 

  

ᑐᒃᓯᕋᐅᑏᑦ ᐊᓯᔾᔨᖅᑕᐅᖁᔨᓂᕐᒧᑦ ᐅᕝᕙᓘᓐᓃᑦ ᐲᖅᑕᐅᒋᐊᓕᖕᓄᑦ  

66. ᐃᓚᒋᔭᐅᔪᖅ ᐱᓕᕆᐊᖑᑎᓪᓗᒍ ᐱᓯᒪᔭᐅᔾᔪᑎᒃᓴᓐᓄᑦ ᐅᕝᕙᓘᓐᓃᑦ 

ᐊᓯᔾᔩᒋᐊᖃᕐᓂᕐᒧᑦ ᑎᓕᓯᔾᔪᑎᓂᒃ ᑐᕌᖓᒍᓐᓇᕐᑐᐃᑦ ᐃᖅᑲᖅᑐᐃᕕᒃᑯᑎᒍ ᖃᖓᑯᑐᐃᓐᓇᕐ 

ᑖᒃᑯᐊ ᑎᓕᓯᔾᔪᑏᑦ ᐊᓯᔾᔨᖅᑕᐅᒋᐊᖃᓐᓂᖃᑕ ᐅᕝᕙᓘᓐᓃᑦ ᐲᖅᑕᐅᒋᐊᖃᓐᓂᖃᑕ. 

  

ᐱᓕᕆᐊᖑᔪᐃᑦ 

67.  (1) ᐱᓯᒪᔭᐅᔾᔪᑎᒃᓴᓐᓄᑦ ᐅᕝᕙᓘᓐᓃᑦ ᐊᓯᔾᔩᒋᐊᖃᕐᓂᕐᒧᑦ ᑎᓕᓯᔾᔪᑏᑦ 

ᑕᕝᕙᓴᐃᓐᓇᕐ ᑐᓂᔭᐅᔪᓐᓇᕐᑐᑦ ᐃᓚᒋᔭᐅᔪᒧᑦ ᑖᒃᓱᒧᖓ ᐱᓕᕆᐊᖑᔪᒧᑦ ᑎᓕᓯᔾᔪᑎᒃᑯᑦ, 

ᑭᓯᐊᓂ ᐃᖅᑲᖅᑐᐃᕕᒃᑯᑎᒍ ᐊᐅᓚᑕᐅᔪᓄᑦ ᐊᓯᖏᑎᒍ. 

  

ᐃᒋᑕᐅᔪᑦ  

 (2) ᐃᓚᒋᔭᐅᔪᖅ ᐱᓕᕆᐊᖑᑎᓪᓗᒍ ᑎᓕᓯᔾᔪᑎᒃᑯᑦ ᐃᒋᒃᓯᓂᐊᖏᓚ 

ᓇᓪᓕᐊᒍᑐᐃᓐᓇᕐ ᐱᖁᑎᐅᔪᓂ ᑐᕌᖓᔪᑎᒍ ᑎᓕᓯᔾᔪᑎᒍ ᑭᓯᐊᓂ ᑖᓐᓇ ᐊᐅᓚᑦᓯᔨ 

ᐱᓯᒪᑦᓯᔨᒧᑦ ᐅᕝᕙᓘᓐᓃᑦ ᑎᓯᓕᔾᔪᑎᒃᑯᑦ ᐃᖅᑲᖅᑐᐃᕕᒃᑯᑦ. 

  

ᑐᓴᐅᒪᔾᔪᑏᑦ ᑖᒃᑯᓄᖓ ᐊᑐᖅ ᐸᑐᓄᑦ ᐱᓕᕆᔾᔪᑕᐅᔾᔪᑎᖃᕈᒪᓪᓗᑎᒃ 

68. (1) ᐱᓯᒪᑦᓯᔩᑦ ᐱᓕᕆᐊᖃᕈᓐᓇᕐᑐᐃᑦ ᐊᑐᐃᓐᓇᐅᑎᒃᓯᓗᑎᒃ ᑐᓴᐅᒪᔾᔪᑎᓂᒃ 

ᑖᒃᑯᓄᖓ ᐊᑐᖅ ᐸᑐᓄᑦ ᐱᓕᕆᔾᔪᑕᐅᔾᔪᑎᖃᕈᒪᓪᓗᑎᒃ ᐃᓚᒋᔭᐅᓂᕐᒧᑦ ᑖᓐᓇ 

ᐆᑦᑐᕋᕈᓐᓇᓂᕐᒧᑦ ᐃᓚᖓᑎᒍ ᓴᐳᔾᔭᐅᓂᕐᒧᑦ ᐱᓯᔭᐅᔪᓂ, ᐱᖃᓯᐅᑎᔪᑦ  

  (a) ᑐᓴᐅᒪᔾᔪᑏᑦ ᑖᓐᓇ ᐱᓯᒪᑦᓯᔨᐅᓂᐊᕐᑐᖅ ᑎᒃᑯᐊᕐᑕᐅᑎᓪᓗᒍ; 

  (b) ᑐᓴᐅᒪᔾᔪᑎᒃᑯᑦ ᐱᔾᔪᑎᖓ ᐊᑐᓕᖅᑎᑕᐅᑎᓪᓗᒍ ᑎᒃᑯᐊᑕᐅᓂᐊᑐᖅ 

   ᐊᒻᒪᓗ ᖃᓄ ᑖᒃᓱᒪ ᐊᑐᖅᓂᐊᑐᖅ ᐱᔪᒪᔭᖏᓐᓂᒃ    

   ᓇᓗᓇᐃᕐᓗᓂᒋᑦ; ᐊᒻᒪᓗ 

  (c) ᑭᓯᐊᓂ ᓈᒻᒪᒋᔭᒥᒍᑦ, ᑐᓴᐅᒪᔾᔪᑎᒃᑯᑦ ᑕᐃᔭᐅᓗᑎᒃ ᐱᔪᓐᓇᐅᑎᖏᑦ 

   ᐱᔭᐅᔪᓐᓇᓂᖏᑦ ᐱᖁᑎᐅᔪᑦ. 

  

ᑐᓂᓯᒋᐊᑐᕈᓐᓇᕐᓂᖅ ᐱᖁᑎᐅᔪᓂ 

 (2) ᐱᓯᒪᑦᓯᔨ ᑐᓂᓯᔪᓐᓇᕐᑐᖅ ᓇᓪᓕᐊᒍᑐᐃᓐᓇᕐ ᐱᖁᑎᐅᔪᓂ ᑖᒃᑯᐊ 

ᐱᓕᕆᐊᖑᑎᓪᓗᒋᑦ ᐱᓯᒪᑦᓯᔪᓐᓇᓂᕐᒧᑦ ᑎᓕᓯᔾᔪᑎᒃᑯᑦ ᑖᒃᓱᒧᖓ ᐃᓄᖕᒧᑦ ᐱᓯᒪᑦᓯᔨᐅᑉ 

ᓈᒻᒪᒋᔭᒥᒍᑦ ᑖᓐᓇ ᐱᔪᓐᓇᐅᑎᖃᓕᖅᑐᓂ ᐱᖁᑎᐅᔪᓂ. 

  

ᐊᑭᓖᔾᔪᑎᐅᓂᐊᖅᑐᑦ, ᐊᑭᖏᑦ ᐊᒻᒪᓗ ᐊᐅᓚᑦᑎᔪᓐᓇᐅᑎᓄᑦ  

69. (1) ᐊᑭᓖᔾᔪᑎᐅᓂᐊᑐᑦ, ᐊᑭᖏᑦ ᐊᒻᒪᓗ ᐊᐅᓚᑦᑎᔪᓐᓇᐅᑎᓄᑦ ᐱᓯᒪᑦᓯᔨᒧᑦ 

ᑖᒃᑯᐊ ᐊᑭᓕᖅᓱᖅᑕᐅᔭᕆᐊᓖᑦ ᐱᖁᑎᐅᔪᑦ ᐃᓚᒋᔭᐅᔪᒧᑦ ᑖᓐᓇ ᐱᓕᕆᐊᖑᑎᓪᓗᒍ 

ᑎᓕᓯᔾᔪᑎᒃᑯᑦ, ᑭᓯᐊᓂ ᐃᖅᑲᖅᑐᐃᕕᒃᑯᑎᒍ ᐊᐅᓚᑕᐅᔪᓄᑦ ᐊᓯᖏᑎᒍ. 

  

ᐅᑎᖅᑎᑕᐅᑎᓪᓗᒋᑦ ᐊᑭᓖᔾᔪᑎᒃᓴᒫᓄᑦ, ᐊᑭᖏᑦ ᐊᒻᒪᓗ ᐊᐅᓚᑦᑎᔪᓐᓇᐅᑎᓄᑦ 

 (2) ᑭᓯᐊᓂ ᑖᒃᑯᐊ CPA NWT/NU−ᑯᑦ ᐊᑭᓖᖃᑦᑕᖃᑕ ᓇᓪᓕᐊᒍᑐᐃᓐᓇᕐ 

ᐊᑭᓖᔾᔪᑎᒃᓴᒫᓄᑦ, ᐊᑭᖏᑦ ᐊᒻᒪᓗ ᐊᐅᓚᑦᑎᔪᓐᓇᐅᑎᓄᑦ ᐱᓯᒪᑦᓯᔨᐅᑉ, ᐊᒻᒪᓗ ᑭᓯᐊᓂ 

ᑖᓐᓇ ᐱᖁᑎᒋᔭᐅᔪᖅ ᐃᓚᒋᔭᐅᔪᒧᑦ ᐊᑭᓖᔾᔪᑎᖃᑦᑎᐊᙱᑎᓪᓗᒋᑦ 

ᐊᑭᓕᖅᑕᐅᔭᕆᐊᓕᖕᓂᒃ, ᐊᑭᓖᔾᔪᑎᒃᓴᒫᓄᑦ, ᐊᑭᖏᑦ ᐊᒻᒪᓗ ᐊᐅᓚᑦᑎᔪᓐᓇᐅᑎᓄᑦ, 

ᐊᑭᖏᑦ ᓇᓗᓇᐃᕐᑕᐅᓯᒪᓪᓗᑎᒃ ᐊᑭᓕᖅᑕᐅᓯᒪᖏᑐᐃᑦ ᐊᑭᓕᒃᓴᐃᑦ ᐱᔾᔪᑎᒋᓗᒋ ᑖᒃᑯᐊ 

CPA NWT/NU ᐊᒻᒪᓗ ᐅᑎᖅᑎᑕᐅᓗᑎᒃ ᑖᒃᑯᓇᖓ ᐃᓅᖃᑎᒌᓄᑦ ᐱᔾᔪᑎᒋᔭᓐᓄᑦ 

ᐊᑭᓕᒃᓴᐃᑦ. 

 

ᐊᕕᒃᑐᖅᓯᒪᔪᑦ 8 

 

ᑕᒪᐃᓐᓄᑦ  

 

ᑕᒪᐃᓐᓄᑦ 

  

ᐃᓚᒋᔭᐅᔫᑉ ᒪᓕᒋᐊᓕᖏᑦ 

70. (1) ᓇᓪᓕᐊᑕ ᐃᓚᒋᔭᐅᔫᑉ ᒪᓕᒋᐊᓕᖏᑦ ᐱᖁᔭᕐᑎᒍ ᐊᒻᒪᓗ ᒪᓕᒐᕋᓛᑎᒍ. 

  

ᖃᐅᔨᒪᔭᐅᔭᕆᐊᓖᑦ ᐊᓯᖏᑎᒍ ᒪᓕᒃᑕᐅᔭᕆᐊᓖᑦ 

  (2) ᓇᓪᓕᐊᑕ ᐃᓚᒋᔭᐅᔫᑉ ᓇᓗᓇᐃᕐᓯᔪᓐᓇᕐᑐᐃᑦ ᐃᓘᓐᓇᖏᓐᓂᒃ ᐊᓯᖏᑎᒍ 

ᐃᓄᐃᑦ ᐃᓚᒋᔭᐅᔪᑦ ᑲᑎᒪᔨᒧᑦ ᑖᒃᑯᐊ ᑕᖅᑲᑯᓄᖓ ᐆᑦᑐᕋᕈᓐᓇᕐᓂᒧᑦ, 

ᐃᖅᑲᓇᐃᔭᖅᑎᖏᑦ ᐅᕝᕙᓘᓐᓃᑦ ᐃᓚᒋᔭᐅᔪᓄᑦ, ᒪᓕᒃᑕᐅᓯᐊᕋᓗᐊᕐᒪᖔᑕ ᑖᒃᑯᐊ 

ᐱᖁᔭᐃᑦ ᐊᒻᒪᓗ ᒪᓕᒐᕋᓛᑦ. 

  

ᓇᓗᓇᐃᕈᑎᒃᓴᑦ ᐃᓚᒋᔭᐅᔾᔪᑎᓄᑦ 

71. ᐃᓚᖓᑕ ᑖᒃᑯᐊ ᑎᑎᕋᕐᑕᐅᓯᒪᕙᑦᑐᓂ ᐋᖅᑭᒃᑕᐅᓯᒪᔪᑦ ᓇᓗᓇᐃᒃᑯᑕᓕᐊᖑᓗᑎᒃ 

ᐊᑎᓕᐅᕆᔨᒧᑦ, ᓇᓗᓇᐃᕈᑎᒃᓴᖃᖏᑐᐊᕐᐸᑕ, ᓇᓗᓇᐃᒃᑯᑕᖓ ᑖᒃᓱᒪ ᐃᓅᑉ 

ᐊᑎᓕᐅᕐᑕᐅᓯᒪᔪᖅ ᑎᑎᕋᕐᑕᐅᓯᒪᓪᓗᑎᒃ ᑖᒃᑯᐊ ᐃᓚᒋᔭᐅᔪᐃᑦ, ᐊᒻᒪᓗ ᑖᓐᓇ ᐃᓄᒃ 

ᐊᑎᓕᐅᕐᑕᐅᓯᒪᖏᑯᓂ ᑎᑎᕋᕐᑕᐅᓯᒪᖏᓚ ᑖᒃᑯᐊ ᐃᓚᒋᔭᐅᔮᖏᑐᐃᑦ. 

  

ᐊᐅᓚᓂᖏᑦ ᐱᓕᕆᐊᖑᔪᐃᑦ 

72. (1) ᑐᓴᐅᒪᔾᔪᑎᒃᑯᑦ ᐅᕝᕙᓘᓐᓃᑦ ᑎᑎᖅᑲᒃᑯᑎᒍ ᑐᓂᔭᐅᔭᕆᐊᓖᑦ ᐃᓚᖓᑎᒍ 

ᐱᖁᔭᐅᑉ ᐃᒪᐃᓕᖓᓗᑎᒃ 

  (a) ᑐᓂᔭᐅᓗᑎᒃ ᐃᓄᖓᓄᑦ; 

  (b) ᐊᐅᓪᓚᕐᑎᑕᐅᓗᑎᒃ ᐊᑎᓕᐅᕆᐊᖃᕐᓗᑎᒃ ᑎᑎᖃᓂᐊᕐᕕᒃᑯᑦ 

   (i) ᑭᖑᓪᓕᕐᐹᖓᑕ ᓇᔪᕐᕕᖓᓐᓂᒃ ᐃᓅᑉ    

    ᑐᓂᔭᐅᒍᓇᓂᐊᕐᓂᖓᓄᑦ, 

   (ii) ᓇᓗᓇᐃᕐᓯᒪᔭᖓᑕ ᑐᓴᐅᒪᔾᔪᑎᖏᑦ ᑐᓂᔭᐅᔪᓐᓇᕐᑐᖅ ᑖᓐᓇ 

    ᐃᓄᒃ, ᐅᕝᕙᓘᓐᓃᑦ 

   (iii) ᐱᔾᔪᑎᖃᕈᓂ ᑖᓐᓇ ᐊᑎᓕᐅᕆᔨ, ᐊᓪᓚᕕᖓᓂᓪᓘᓐᓃ;  

    ᐅᕝᕙᓘᓐᓃᑦ 

  (c) ᐊᐅᓚᕐᑎᑕᐅᓗᑎᑦ ᖃᕋᓴᐅᔭᒃᑯᑦ ᓇᓗᓇᐃᕐᓯᒪᔭᖓᑕ   

   ᑐᓴᐅᒪᔾᔪᑎᖏᑦ ᑐᓂᔭᐅᔪᓐᓇᕐᑐᖅ ᑖᓐᓇ ᐃᓄᒃ. 

 

ᐃᓱᒪᒋᔭᐅᔪᐃᑦ ᐊᑭᓖᓚᐅᕐᓂᕐᒥᓄᑦ ᓇᓗᓇᐃᒃᑯᑕᖏᓐᓄᑦ 

 (2) ᑐᓴᐅᒪᔾᔪᑎᒃᑯᑦ ᐅᕝᕙᓘᓐᓃᑦ ᑎᑎᖅᑲᒃᑯᑎᒍ ᑐᓂᔭᐅᔪᑦ ᐊᑎᓕᐅᕆᐊᖃᕐᓗᑎᒃ 

ᑎᑎᖃᓂᐊᕐᕕᒃᑯᑦ ᐃᓱᒪᒋᔭᐅᔪᑦ ᑖᒃᑯᐊ ᑐᓂᔭᐅᔪᑎᑐᑦ ᐅᓪᓗᖓᑕ ᐱᓇᓱᐊᕈᓰᑦ ᒪᕐᕉ 

ᒪᓕᓪᓗᒋᑦ ᐅᓪᓗᖓᑕ ᐊᐅᓚᕐᑎᑕᐅᑎᓪᓗᒋᑦ, ᑭᓯᐊᓂ ᑖᓐᓇ ᐃᓄᒃ ᑐᓴᐅᒪᔾᔪᑎᒃᑯᑦ 

ᐅᕝᕙᓘᓐᓃᑦ ᑎᑎᖅᑲᒃᑯᑎᒍ ᐊᐅᓚᕐᑎᓐᓂᕈᓂᐅ, ᑖᓐᓇ ᐱᔮᕆᖏᑐᖅ ᐃᓄᒃ, ᐃᓄᒃᑕᖓ 

ᐱᓚᐅᖏᑯᓂᐅ ᑐᓴᐅᒪᔾᔪᑎ ᐅᕝᕙᓘᓐᓃᑦ ᑎᑎᖅᑲᐃᑦ ᐅᕝᕙᓘᓐᓃᑦ ᐱᓚᐅᖏᑯᓂᒋᑦ 

ᑭᖑᓂᐊᒍ ᐅᓪᓗᖓᑕ. 

  

ᑭᒃᑯᑐᐃᓐᓇᕐᓄ ᑕᑯᔭᐅᒋᐊᖃᓐᖏᑦᑐᑦ 

73.  (1) ᑖᓐᓇ ᐃᓄᒃ ᐃᓇᖏᕐᓯᑲᐃᓐᓇᕐᑐᖅ ᐱᖁᔭᕐᑎᒍ ᑐᓂᔭᐅᓐᓂᕈᓂ 

ᑭᒃᑯᑐᐃᓐᓇᕐᓄ ᑕᑯᔭᐅᒋᐊᖃᙱᑦᑐᓂ ᑖᒃᑯᐊ ᑐᓴᐅᒪᔾᔪᑏᑦ ᑕᑯᔭᐅᓂᐊᖏᓚᒃ ᑭᓯᐊᓂ 

  (a) ᐊᖏᕈᑎᖃᕐᓗᑎᒃ ᑖᒃᓱᒪᖓ ᐃᓄᖕᒥᒃ ᑖᒃᑯᐊ ᑐᓴᐅᒪᔾᔪᑏᑦ   

   ᐃᓚᖓᑎᒍ; 

  (b) ᐱᔪᓐᓇᐅᑎᖏᑕ ᑖᒃᑯᐊ ᐱᖁᔭᐅᑉ ᐅᕝᕙᓘᓐᓃᑦ ᒪᓕᒐᕋᓛᑦ;  

   ᐅᕝᕙᓘᓐᓃᑦ 

  (c) ᐱᔪᓐᓇᐅᑎᖏᑕ ᑎᓕᓯᔾᔪᑎᖓᑕ ᐃᖅᑲᖅᑐᐃᕕᒃᑯᑦ. 

 

ᐃᖅᑲᖅᑐᐃᕕᒃᑯᑎᒍ ᑎᓕᔭᐅᓂᖅ  

 (2) ᑖᓐᓇ ᐃᓄᒃ ᑐᓂᓯᓂᐊᖏᓚ, ᐅᕝᕙᓘᓐᓃᑦ ᑎᓕᐅᒪᔭᐅᓂᐊᖏᓚ ᑐᓂᓯᒋᐊ, 

ᓇᓗᓇᐃᕈᑎᒃᓴᓂ ᐃᖅᑲᖅᑐᐃᕕᖕᒧᑦ ᐅᕝᕙᓘᓐᓃᑦ ᐱᓕᕆᐊᖑᔪᑦ ᐃᓱᒪᒋᔭᐅᔪᐃᑦ 

ᑭᒃᑯᑐᐃᓐᓇᕐᓄ ᑕᑯᔭᐅᒋᐊᖃᙱᑦᑐᑦ ᑖᒃᑯᐊ ᑐᓴᐅᒪᔾᔪᑏᑦ ᑐᓂᔭᐅᓯᒪᔪᑦ ᑕᐃᑲᓂ 

ᐊᑐᕈᑕᐅᖃᑦᑕᓂᐊᕐᑐᑦ ᓴᙱᓂᖏᑦ ᐅᕝᕙᓘᓐᓃᑦ ᐱᓕᕆᔾᔪᑎᒋᖃᑦᑕᓂᐊᕐᑕᖏᓐᓄᑦ 

ᑲᒪᒋᔭᖏᓐᓄᑦ ᐃᓚᖓᑎᒍ ᐱᖁᔭᐅᑉ ᑭᓯᐊᓂ 

  (a) ᐱᓕᕆᔾᔪᑎᒋᖃᑦᑕᓂᐊᕐᑕᖏᓐᓄᑦ ᐃᓚᖓᑎᒍ ᐱᖁᔭᐅᑉ;   

   ᐅᕝᕙᓘᓐᓃᑦ 

  (b) ᓴᕿᑕᐅᓂᐊᕐᑐᐃᑦ ᑖᒃᑯᐊ ᑐᓴᐅᒪᔾᔪᑏᑦ ᐊᖏᕈᑕᐅᓯᒪᔪ   

   ᐃᓚᒃᑲᓐᓂᖓᑎᒍ (1)−ᒥᒃ. 

 

ᐸᓯᔭᐅᔪᓐᓇᕐᓂᖅ 

  

ᑭᒡᓕᖃᖅᑎᑕᐅᔪᐃᑦ ᐸᓯᔭᐅᔪᖃᓐᓂᖃᑦ 

74. (1) ᖃᓄᐃᓕᐅᕈᑕᐅᓂᐊᖏᓚ ᐅᕝᕙᓘᓐᓃᑦ ᐱᓕᕆᔾᔪᒋᔭᐅᓂᐊᖏᓚ ᑖᓐᓇ 

ᓇᓪᓕᐊᑕ ᐃᓄᑉ ᐃᓇᖏᕐᓯᑲᐃᓐᓇᕐᑐᖅ ᐃᓚᖓᑎᒍ ᐱᔪᓐᓇᐅᑎᖏᑦ ᐱᖁᔭᐅᑉ 

ᓇᓪᓕᐊᒍᑐᐃᓐᓇᕐ ᐱᓕᕆᐊᖑᓯᒪᔪᐃᑦ ᐅᕝᕙᓘᓐᓃᑦ ᐱᓕᕆᐊᖑᓯᒪᖏᑦᑐᐃᑦ ᑖᒃᓱᒪ ᐃᓅᑉ 

ᐱᓕᕆᐊᒃᓴᒥᓂᒃ ᐱᓕᕆᕐᑎᐊᕋᓱᒃᑎᓪᓗᒍ ᑖᓐᓇ ᐊᑐᕈᑎᖃᑦᑎᐊᕐᓗᓂ ᐃᓄᒃᑕᖓᑕ 

ᐱᔪᓐᓇᐅᑎᖏᓐᓂᒃ ᐅᕝᕙᓘᓐᓃᑦ ᐱᓕᕆᔾᔪᑎᒋᖃᑦᑕᓂᐊᕐᑕᖏᓐᓄᑦ ᑲᒪᒋᔭᖏᓐᓄᑦ. 

  

 

ᐸᓯᔭᐅᔪᓐᓇᕐᓂᖅ ᒪᓕᓪᓗᒋᑦ ᓴᖅᑭᑕᐅᔪᑦ ᑐᓴᐅᒪᔾᔪᑏᑦ    

 (2) ᐃᓄᒃ ᓴᖅᑭᑎᒃᓯᓂᐊᙱᓚᑦ ᑐᓴᐅᒪᔾᔪᑎᓂᒃ ᐅᓂᕐᓘᑕᐅᔪᓂᒃ ᑖᒃᑯᐊ 

ᐋᖅᑭᒃᑕᐅᓯᒪᔪᑦ ᐃᓚᒃᑲᓐᓂᖓᑎᒍ 38(1) ᑎᑭᐅᑎᓗᒍ (4)−ᒧᑦ ᐅᕝᕙᓘᓐᓃᑦ 

ᖃᐅᔨᓇᓱᒃᑐᖃᖅᑎᓪᓗᒍ ᐃᓚᖓᑎᒍ 45−ᒥᒃ ᑖᒃᑯᐊ ᐱᓕᕆᔾᔪᑕᐅᔪᐃᑦ ᓇᓪᓕᐊᒍᑐᐃᓐᓇᕐ 

ᐸᓯᔭᒃᓴᐅᔪᓐᓇᕐᑐᑦ ᑖᓐᓇ ᐱᔾᔪᑎᒋᓗᒍ ᑭᓯᐊᓂ ᑖᒃᑯᐊ ᐃᓂᕐᑎᕆᔩᑦ ᑲᑎᒪᔨᕋᓛᖏᓂᒃ 

ᐅᕝᕙᓘᓐᓃᑦ ᑲᑎᒪᔩᑦ ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᑖᒃᑯᐊ ᓴᖅᑭᑕᐅᔪᐃᑦ ᐱᔮᖁᑕᐅᔪᒥ 

ᐊᒻᒪᓗ ᐱᒋᐊᖓᕐᓂᖓᓂ ᐱᔾᔪᑎᖃᕋᑎ. 

  

ᓄᖅᑲᖅᑎᑕᐅᓂᖅ 

  

ᓄᖅᑲᖅᑎᑕᐅᓂᖅ  

75.  ᓄᓇᕗᒻᒥ ᐃᖅᑲᖅᑐᐃᕕᒃᑯᑦ ᐃᒪᐃᔪᓐᓇᕐᑐᐃᑦ, ᑐᒃᓯᕋᐅᑎᖏᑕ ᑖᒃᑯᐊ CPA 

NWT/NU, ᐊᖏᕈᑎᖃᕈᓐᓇᕐᑐᑦ ᓄᖅᑲᖅᑎᑕᐅᓂᐊᕐᓗᓂᒃ ᑐᓂᔭᐅᔾᔪᑎᖓ ᐃᓄᖕᒧᑦ ᑖᓐᓇ 

ᓇᓪᓕᐊᒍᑐᐃᓐᓇᕐ ᐱᓕᕆᐊᖃᖁᓇᒍ ᐅᕝᕙᓘᓐᓃᑦ ᓯᖁᒥᑦᓯᑕᐃᓕᒪᓂᕐᒧᑦ ᐱᖁᔭᕐᒥᒃ, 

ᓱᖁᑎᒋᙱᓪᓗᒋᑦ ᓇᓪᓕᐊᒍᑐᓐᓇᕐ ᐸᓯᔭᐅᓂᕐᒧᑦ ᐊᑭᓖᑎᑕᐅᔪᓐᓇᕐᑐᖅ ᑖᒃᑯᐊ ᑐᕌᖓᔪᐃᑦ 

ᐱᖁᔭᕐᑎᒍ ᒪᓕᓪᓗᒋᑦ ᓯᖁᒥᒃᓯᓂᕐᒥᒃ. 

 

ᐱᓂᕐᓗᕐᓂᖅ ᐊᒻᒪᓗ ᓱᒋᐊᖅᑕᐅᔾᔪᑕᐅᔪᐃᑦ 

  

ᓱᓕᙱᑦᑐᓂ ᐅᕝᕙᓘᓐᓃᑦ ᒥᒃᓯᖃᙱᑐᓂ ᑐᓴᐅᒪᔾᔪᑎᓕᐅᓂᖅ 

76. ᐃᓄᒃ ᐊᑐᐃᓐᓇᐅᑎᒃᓯᓂᐊᖏᓚ ᓱᓕᙱᑦᑐᓂ ᐅᕝᕙᓘᓐᓃᑦ ᒥᒃᓯᖃᙱᑐᓂ 

ᑐᓴᐅᒪᔾᔪᑎᖃᓐᓂᐊᖏᓚ ᑐᒃᓯᕋᐅᑎᒃᑯᑦ ᐃᓚᖓᑎᒍ ᐱᖁᔭᐅᑉ, ᐅᕝᕙᓘᓐᓃᑦ 

ᐋᖅᑭᒃᓱᐃᓂᐊᖏᓚᑦ ᓱᓕᙱᑦᑐᓂ ᐅᕝᕙᓘᓐᓃᑦ ᒥᒃᓯᖃᙱᑐᓂ ᑎᑎᖃᓕᐅᓂᐊᖏᓚ 

ᑕᓐᓇ ᐃᓄᒃ ᐆᑐᕋᑐᖅ ᓴᙱᓂᖏᓂᒃ ᐅᕝᕙᓘᓐᓃᑦ ᐱᓕᕆᔾᔪᑎᒋᖃᑦᑕᓂᐊᕐᑕᖏᓐᓄᑦ 

ᑲᒪᒋᔭᖏᓐᓄᑦ ᐃᓚᖓᑎᒍ ᐱᖁᔭᐅᑉ. 

  

ᐊᕝᕕᐊᕋᓱᐊᕐᓂᖅ 

77.  ᐃᓄᒃ ᑭᖑᕙᒃᑎᑦᑎᓂᐊᖏᓚ ᐅᕝᕙᓘᓐᓃᑦ ᐊᕝᕕᐊᕋᓱᐊᕐᓂᐊᖏᓚ ᐃᓄᖕᒧᑦ 

ᒪᓕᒐᕐᑎᒍ ᐆᑐᕋᑎᓪᓗᒍ ᓴᙱᓂᖏᓂᒃ ᐅᕝᕙᓘᓐᓃᑦ ᒪᓕᒐᕐᑎᒍ 

ᐱᓕᕆᔾᔪᑎᒋᖃᑦᑕᓂᐊᕐᑕᖏᓐᓄᑦ ᑲᒪᒋᔭᖏᓐᓄᑦ ᐃᓚᖓᑎᒍ ᐱᖁᔭᐅᑉ. 

 

ᐱᔪᓐᓇᐅᑎᖃᕋᓂ ᐱᓕᕆᓂᐊᙱᓚ 

78. (1) ᐃᓄᒃ ᑐᒃᓯᕋᕐᑐᖅ ᐃᓚᒋᔭᐅᔾᔪᑎᖓᓂ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᖅᐸᑦ,  

ᐱᔪᓐᓇᑎᖏᑦ, ᐃᓚᖓᑎᒍ ᐱᖁᔭᐅᑉ ᑖᓐᓇ ᐊᖏᕐᑕᐅᖏᑐᖅ ᐃᓚᒋᔭᐅᓂᐊᖏᓚ 

ᐱᓕᕆᐊᖓᓐᓂ ᐃᖅᑲᓇᐅᔮᒃᓴᐅᓂᐊᕐᑐᓂ ᐅᕝᕙᓘᓐᓃᑦ ᐱᓕᕆᐊᖃᓐᓂᐊᖏᓚ 

ᐃᖅᑲᓇᐃᔮᒥᒍᑦ. 

  

ᐱᔪᓐᓇᐅᑎᖃᕋᓂ ᐱᓕᕆᓂᐊᙱᓚ: ᐃᓚᒋᔭᐅᔪᖅ 

 (2) ᐃᓄᒃ ᐃᓚᒋᔭᐅᔪᖅ ᑖᒃᑯᓄᖓ CPA NWT/NU ᑖᓐᓇ ᐃᓚᒋᔭᐅᔾᔪᑎᖓ 

ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᖅᐸᑦ, ᐱᔪᓐᓇᐅᑎᖏᑦ, ᐃᓱᓕᒃᐸᑦ, 

ᓄᖃᖓᑎᑕᐅᑲᐃᓇᕐᓂᕈᓂ ᐅᕝᕙᓘᓐᓃᑦ ᓄᖅᑲᖅᑎᑕᐅᑎᓪᓗᒍ ᐃᓚᒋᔭᐅᓂᐊᖏᓚ 

ᐱᓕᕆᐊᖓᓐᓂ ᐃᖅᑲᓇᐅᔮᒃᓴᐅᓂᐊᕐᑐᓂ ᐅᕝᕙᓘᓐᓃᑦ ᐱᓕᕆᐊᖃᓐᓂᐊᖏᓚ 

ᐃᖅᑲᓇᐃᔮᒥᒍᑦ ᑭᓯᐊᓂ ᑖᓐᓇ ᓄᖅᑲᖔᑲᐃᓐᓇᐅᑎᖓ ᐃᓱᓕᒃᐸᑦ ᐅᕝᕙᓘᓐᓃᑦ 

ᐃᓚᒋᔭᐅᔫᑉ ᐃᓚᒋᔭᐅᔾᔪᑎᖓ ᐊᒻᒪᓗ, ᑭᓯᐊᓂ ᐊᑐᐃᓐᓇᐅᑐᐊᖅᐸᑦ, ᐱᔪᓐᓇᐅᑎᖏᑦ, 

ᐅᑎᖅᑎᑕᐅᐸᑕ. 

  

ᐱᔪᓐᓇᐅᑎᖃᕋᓂ ᐱᓕᕆᓂᐊᙱᓚ: ᖃᓄᐃᓕᖓᔭᐅᓂᖏᑦ 

  (3) ᐃᓚᒋᔭᐅᔪᖅ ᑖᒃᑯᓄᖓ CPA NWT/NU ᐊᒻᒪᓗ ᐊᒻᒪᓗ, ᑭᓯᐊᓂ 

ᐊᑐᐃᓐᓇᐅᑐᐊᖅᐸᑦ, ᐱᔪᓐᓇᐅᑎᖏᑦ, ᐱᓕᕆᐊᕆᔭᐅᔪᖅ ᖃᓄᓕᖓᖁᔭᐅᓂᖏᑦ ᑖᒃᑯᐊ 

ᓯᖁᒥᒃᓯᔪᐃᑦ ᖃᓄᐃᓕᖓᓐᓂᖓᑕ. 

ᐱᓂᕐᓗᒃᑐᐃᑦ ᐊᒻᒪᓗ ᓱᒋᐊᖅᑕᐅᔾᔪᑕᐅᔪᐃᑦ 

79. (1) ᑭᓇᑐᐃᓐᓇᕐ ᐃᓄᒃ ᓯᖁᒥᒃᓯᑎᓪᓗᒋᑦ ᐃᓚᖓᑎᒍ 15, 76, 77, ᐅᕝᕙᓘᓐᓃᑦ 

78−ᒥᒃ ᑖᒃᑯᐊ ᐸᓯᔭᒃᓴᓕᐊᖑᔪᓐᓇᖅᑐᐃᑦ ᐱᓂᕐᓗᓂᕐᒧᑦ ᐊᒻᒪᓗ ᐸᓯᔭᒃᓴᓕᐊᖑᓕᕐᓗᓂ, 

ᓱᓐᖏᓗᐊᓐᖏᑦᑐᒧᑦ ᐃᖅᑲᖅᑐᖅᑕᐅᓇᔭᖅᑐᒥᒃ ᐱᓂᕐᓗᓂᕐᒧᑦ, 

  (a) ᓯᕗᓪᓕᕐᐹ ᐱᓂᕐᓗᕐᑕᐅᔪᖅ, ᐊᑭᓖᑎᑕᐅᓂᐊᕐᓗᓂ ᐅᖓᑖᓅᖏᓪᓗᒍ 

   $10,000; 

  (b) ᑭᖑᓕᕐᒥᒃ ᐱᓂᕐᓗᕐᑕᐅᔪᖅ, ᐊᑭᓖᑎᑕᐅᓂᐊᕐᓗᓂ ᐅᖓᑖᓅᖏᓪᓗᒍ 

   $25,0000 ᐅᕝᕙᓘᓐᓃᑦ ᑎᒍᔭᐅᓗᓂ ᓇᓗᓇᐃᕐᑕᐅᓗᓂ ᖃᓄᑎᒋ  

   ᐅᖓᑖᓅᖏᓪᓗᒍ ᐊᕐᕌᒍ ᐊᑕᐅᓯᖅ, ᐅᕝᕙᓘᓐᓃᑦ ᑕᒪᑮᓗᒋᑦ; ᐊᒻᒪᓗ 

  (c) ᐱᓂᕐᓗᑲᓐᓂᖃᑦᑕᕐᐸᑦ, ᐊᑭᓖᑎᑕᐅᓂᐊᕐᓗᓂ ᐅᖓᑖᓅᖏᓪᓗᒍ  

   $50,000 ᐅᕝᕙᓘᓐᓃᑦ ᑎᒍᔭᐅᓗᓂ ᓇᓗᓇᐃᕐᑕᐅᓗᓂ ᖃᓄᑎᒋ  

   ᐅᖓᑖᓅᖏᓪᓗᒍ ᐊᕐᕌᒍ ᐊᑕᐅᓯᖅ, ᐅᕝᕙᓘᓐᓃᑦ ᑕᒪᑮᓗᒋᑦ.  

 

ᑭᒡᓕᖃᖅᑎᑕᐅᔪᐃᑦ ᖃᓄᑎᒋᐅᓂᐊᖅᑐᑦ 

 (2) ᐃᖅᑲᖅᑐᖅᑕᐅᑎᑦᑎᔨ ᐱᓂᕐᓗᕐᑐᒧᑦ ᐃᓚᖓᑎᒍ ᐱᖁᔭᐅᑉ 

ᐱᒋᐊᕐᑎᑕᐅᓂᐊᖏᓚ ᐅᖓᑕᓄᑦ ᒪᕐᕉ ᐊᕐᕌᒍ ᑭᖑᓂᐊᒍ ᐅᓪᓗᖓᑕ ᐱᓂᕐᓗᑏᒋᔭᒥᓂᒃ 

ᑖᓐᓇ ᐱᓕᕆᐊᒋᔭᐅᒋᐊᖃᓕᕐᑎᓪᓗᒍ ᑲᑎᒪᔨᓄᑦ. 

  

ᐸᓯᔭᐅᔪᓐᓇᕐᓂᖏᑦ ᑖᒃᑯᐊ ᐊᐅᓚᒃᓯᔩᑦ ᐊᒻᒪᓗ ᐊᓯᖏᑦ 

80. (1) ᐊᐅᓚᑦᓯᔨᐅᕙᑦᑐᐃᑦ, ᐊᐅᓚᑦᓯᔨ ᐅᕝᕙᓘᓐᓃᑦ ᑭᒡᒐᕐᑐᐃᔪᖅ ᑎᒥᖁᑎᐅᔪᓂᒃ 

ᑖᓐᓇ ᐊᐅᓚᑦᓯᔪᖅ, ᐱᔪᓐᓇᐅᑎᓕ, ᐊᖏᕈᑎᖃᕈᓐᓇᕐᑐᖅ, ᐊᖏᕐᑕᖏᑦ ᑖᒃᑯᐊ ᐅᕝᕙᓘᓐᓃᑦ 

ᐃᓚᒋᔭᐅᔪᖅ ᐱᖁᔭᕐᑎᒍ ᐅᕝᕙᓘᓐᓃᑦ ᑲᒪᑦᑎᐊᓐᖏᓐᓂᖏᓐᓄᑦ ᑎᒥᖁᑎᐅᔪᓂ ᑖᒃᑯᐊ 

ᐱᒋᐊᕐᑎᑕᐅᔪᐃᑦ ᐱᓂᕐᓗᒍᑕᐅᔪᓐᓇᕐᑐᐃᑦ ᑎᒥᖁᑎᐅᔪᓄᑦ ᐸᓯᔭᒃᓴᓕᐊᖑᓕᕐᓗᑎᑦ 

ᐱᓂᕐᓗᑕᕕᓂᕐᒥᓂᒃ ᐊᒻᒪᓗ ᐸᓯᔭᒃᓴᓕᐊᖑᓕᕐᓗᓂ, ᓱᓐᖏᓗᐊᓐᖏᑦᑐᒧᑦ ᑖᒃᑯᐊ 

ᐊᑭᓖᑎᑕᐅᔪᓐᓇᐳ ᐱᓂᕐᓗᕐᑐᖃᖅᑎᓪᓗᒍ, ᑕᐃᒪᐃᑎᓪᓗᒋᑦ ᐅᕝᕙᓘᓐᓃᑦ 

ᑕᐃᒪᐃᖏᑲᓗᐊᕈᑎ ᑎᒥᖁᑎᐅᔪᑦ ᐃᖅᑲᖅᑐᖅᑕᐅᔪᓐᓇᓕᕐᓗᑎᒃ ᐅᕝᕙᓘᓐᓃᑦ 

ᐸᓯᔭᒃᓴᓕᐊᖑᑎᓪᓗᒋᑦ ᐱᓂᕐᓗᓂᕐᒧᑦ. 

  

ᐸᓯᔭᐅᔪᓐᓇᖅᑐᑦ ᑎᒥᖁᑎᐅᔪᑦ 

 (2) ᓇᓗᓇᐃᕐᓯᒪᖏᑐᖅ ᐃᓚᒃᑲᓐᓂᖓᓂ (1)−ᒥᒃ ᓴᒃᑯᑕᐅᔪᓐᓇᖏᑐᑦ 

ᑎᒥᖁᑎᐅᔪᑦ ᐅᕝᕙᓘᓐᓃᑦ ᑖᓐᓇ ᐃᓄᒃ ᐱᓂᕐᓗᕐᑐᕕᓂ ᐸᓯᔭᐅᔪᓐᓇᕐᑐᖅ ᐱᓂᕐᓗᓂᕐᒧᑦ. 

  

ᑎᓕᓯᔾᔪᑎᑦ ᒪᓕᖁᔭᐅᔪᓂ 

81. ᑭᓯᐊᓂ ᑖᓐᓇ ᐃᓄᒃ ᐸᓯᔭᒃᓴᐅᓕᕐᓗᓂ ᐱᓂᕐᓗᓂᕐᒧᑦ ᐃᓚᖓᑎᒍ ᐱᖁᔭᐅᑉ, 

ᐃᖅᑲᖅᑐᐃᕕᒃᑯᑦ ᐃᒪᐃᔪᓐᓇᕐᑐᑦ, ᖄᒃᑲᓐᓂᐊᒍ ᓇᓪᓕᐊᒍᑐᐃᓐᓇᕐ ᐊᓯᖏᑎᒍ 

ᓱᒋᐊᖅᑕᐅᑎᑦᑎᔪᓐᓇᕐᑐᑦ ᑖᒃᑯᐊᓗ ᐱᒋᐊᕐᑎᑦᑎᓗᑎᒃ, ᑎᓕᓯᔾᔪᑎᒃᑯᑦ ᑖᓐᓇ ᐃᓄᒃ 

ᒪᓕᖁᔭᐅᔪᓂ ᒪᓕᓪᓗᓂ ᐱᖁᔭᑎᒍ. 

ᓇᓗᓇᐃᖅᓯᔪᒃᓱᐅᔪᖅ 

82. (1) ᐃᖅᑲᖅᑐᖅᑕᐅᔪᖃᖅᑎᓪᓗᒍ ᐱᓂᕐᓗᕐᑐᓂ ᐃᓚᖓᑎᒍ ᐱᖁᔭᐅᑉ, 

ᓇᓗᓇᐃᕐᓯᔪᒃᑕᓱᐅᔪᖅ ᐱᔪᓐᓇᐅᑎᒥᒃ ᑖᓐᓇ ᐃᓄᒃ ᐱᓕᕆᐊᖓᓐᓂ ᑕᖅᑲᒃᑯᓄᖓ 

ᐆᑦᑐᕋᕈᓐᓇᕐᓂᒧᑦ ᐅᕝᕙᓘᓐᓃᑦ ᐊᑐᕐᓗᓂ ᑖᒃᑯᓂᖓ ᓇᓗᓇᐃᖅᑕᐅᓯᒪᔾᔪᑎᖏᓂᒃ 

ᐱᓯᒪᔭᒥᓂᒃ ᐃᓚᒋᔭᐅᔪᑉ ᐃᖅᑲᓇᐅᔮᑎᒍ ᑖᓐᓇ ᐃᓄᒃ ᐸᓯᔭᐅᔪᖅ. 

  

ᓇᓗᓇᐃᒃᑯᑕᖃᕈᓂ ᐆᑦᑐᕋᕈᓐᓇᓂᕐᒧᑦ 

  (2)  ᐃᖅᑲᖅᑐᖅᑕᐅᔪᖃᖅᑎᓪᓗᒍ ᐱᓂᕐᓗᕐᑐᓂ ᐃᓚᖓᑎᒍ ᐱᖁᔭᐅᑉ, 

ᓇᓗᓇᐃᒃᑯᑕᖃᕈᓂ ᑕᖅᑲᒃᑯᓄᖓ ᐆᑦᑐᕋᕈᓐᓇᕐᓂᒧᑦ ᐊᑕᐅᓯᕐᒥᓪᓘᓐᓃᑦ ᐱᓕᕆᐊᖓᓐᓂ 

ᐃᖅᑲᓇᐅᔮᒃᓴᐅᓂᐊᕐᑐᓂᑦ ᑖᓐᓇ ᓈᖕᒪᒃᑐᖅ ᐱᒋᐊᕈᑎᐅᓗᑎ ᑕᖅᑲᒃᑯᓄᖓ 

ᐆᑦᑐᕋᕈᓐᓇᕐᓂᒧᑦ ᑖᒃᑯᓂᖓ ᐃᖅᑲᓇᐃᔮᖑᔪᓂᒃ. 

  

ᐊᕕᒃᑐᖅᓯᒪᔪᓂ 9 

 

ᐊᐅᓚᓂᕆᔭᐅᔪᐃᑦ ᓄᓇᑦᓯᐊᕐᒥᒃ 

  

ᐊᐅᓚᑦᑎᖃᑦᑕᕐᓗᑎᒃ ᐱᔪᓐᓇᐅᑎᒥᓂᒃ ᑖᒃᑯᐊ CPA NWT/NU ᓄᓇᑦᓯᐊᕐᒥᒃ 

83. ᑖᒃᑯᐊ CPA NWT/NU ᐊᑐᖅᑐᐃᑦ ᐊᒻᒪᓗ ᐱᓕᕆᐊᖑᔪᑦ ᓴᙱᓂᖏᑦ ᑖᒃᑯᐊᓗ 

ᐱᔾᔪᑎᒋᓂᐊᕐᑕᖏᑦ ᒪᓕᒐᐃᑦ ᑖᒃᑯᓄᖓ ᑮᓇᐅᔭᓕᕆᔨᒻᒪᕆᒃᑯᑦ ᓇᒻᒥᓂᖁᑎᖏᑦ ᑕᐃᑲᓂ 

ᓄᓇᑦᓯᐊᕐᒥᒃ, ᐱᖃᓯᐅᑎᔪᑦ ᐃᓂᕐᑎᖅᑕᐅᒋᐊᖃᕐᓂᖏᑦ ᑖᒃᑯᐊ ᐃᓚᒋᔭᐅᔪᑦ ᐱᔾᔪᑎᒋᓗᒋᑦ 

ᐃᓕᖁᓯᖏᑦ ᓄᓇᑦᓯᐊᕐᒥᒃ, ᐊᑐᐃᓐᓇᐅᑎᑕᐅᓗᑎᒃ ᑖᒃᑯᓄᖓ CPA NWT/NU ᐃᓚᖓᑎᒍ 

ᒪᓕᒐᐃᑦ ᓄᓇᑦᓯᐊᕐᒥᒃ. 

  

ᒪᓕᒐᕋᓛᑦ  

84.  ᑐᑭᓯᓇᕐᓂᕐᓴᐅᓂᐊᕐᒪᑕ, ᒪᓕᒐᕋᓛᑦ ᐋᖅᑭᒃᑕᐅᔪᓐᓇᕐᑐᐃᑦ ᐃᓚᒃᑲᓐᓂᖓᑎᒍ 

10(1)−ᒥᒃ ᒪᓕᓪᓗᒋᑦ ᐅᑯᐊ 

  (a) ᐋᖅᑭᒃᓱᐃᓗᑎᒃ ᐃᓛᑰᖓᔪᓂ ᓈᓴᐅᑎᓂᒃ ᑖᒃᑯᓂᖓ CPA   

   NWT/NU ᓄᓇᑦᓯᐊᕐᒥᒃ ᐊᒻᒪᓗ ᓄᓇᕗ ᒻᒥ, ᐱᖃᓯᐅᑎᔪᑦ   

   ᓴᓇᔭᐅᕙᓪᓕᐊᓂᖏᑦ, ᐱᓕᕆᐊᖑᔪᑦ ᐊᒻᒪᓗ ᐊᐅᓚᓂᖏᑦ ᑖᒃᑯᐊ  

   ᓈᓴᐅᑏᑦ; 

  (b) ᐃᓱᒪᓕᐅᕈᑕᐅᓯᒪᔪᑦ ᓄᓇᑦᓯᐊᕐᒥᒃ ᐅᕝᕙᓘᓐᓃᑦ ᓄᓇᕗᒻᒥ   

   ᓈᓴᐅᑎᓴᖏᑦ ᐅᕝᕙᓘᓐᓃᑦ ᑕᒪᑮᓗᒋᑦ ᑖᒃᑯᐊ CPA NWT/NU  

   ᐱᓕᕆᐊᖃᓐᓂᐊᖏᓚᑦ ᓇᓪᓕᐊᒍᑐᐃᓐᓇᕐ ᓄᓇᑦᓯᐊᕐᒥᒃ   

   ᐅᕝᕙᓘᓐᓃᑦ ᓄᓇᕗᒻᒥ, ᐱᖃᓯᐅᑎᔪᑦ ᐊᕙᓗᖓᓂ    

   ᓂᕈᐊᕐᑕᐅᕙᑦᑐᐃᑦ ᐊᒻᒪᓗ ᑐᓴᐅᒪᔾᔪᑎᒃᑯᑦ ᐃᓱᒪᓕᐅᕈᑕᐅᓯᒪᔪᓂ; 

  (c) ᑖᒃᑯᐊ ᐊᑭᓕᓕᒫᑦ ᐱᖁᑎᐅᔪᑦ ᐊᒻᒪᓗ ᐊᑭᖃᕆᐊᓕᖕᓂᒃ ᑖᒃᑯᓇᖓ 

   CPA NWT/NU ᑖᒃᑯᓄᖓ ᓄᓇᑦᓯᐊᕐᒥᒃ ᐊᒻᒪᓗ ᓄᓇᕗ ᒻᒥ  

   ᓈᓴᐅᑎᖏᓐᓄᑦ. 

ᐱᔾᔪᑎᖃᑦᓯᐊᕐᓗᑎᒃ ᑖᒃᑯᐊ ᓄᓇᕗᒻᒥ ᐃᖅᑲᖅᑐᐃᔨᓕᕆᔨᒃᑯᑦ 

85. ᑭᓯᐊᓂ ᓄᓇᑦᓯᐊᕐᒥ ᐊᒻᒪᓗ ᓄᓇᕗᒻᒥ ᓇᓴᐅᑎᖏᑦ ᐊᖏᖃᑎᒌᒍᓐᓇᖏᑎᓪᓗᒋᑦ 

ᐊᕕᒃᑐᖅᓯᒪᐅᑐᑦ ᑖᒃᑯᐊ ᐊᑭᓕᓕᒫᑦ ᐱᖁᑎᐅᔪᑦ ᐊᒻᒪᓗ ᐊᑭᕆᐊᓕᖕᓂᒃ ᑖᒃᑯᓇᖓ CPA 

NWT/NU, ᓇᓪᓕᐊᒍᑐᐃᓐᓇᕐ ᓈᓴᐅᑎᖏᑦ ᐃᒪᐃᔪᓐᓇᕐᑐᐃᑦ, ᓄᑖᓂᒃ ᑐᓴᐅᒪᔾᔪᑎᑖᕐᓗᑎᒃ, 

ᑎᓕᓯᓗᑎ ᐃᖅᑲᖅᑐᐃᕕᒃᑯᑦᑎᒍ ᐃᓱᒪᒃᓴᖅᓯᐅᖁᔨᒃᓗᑎᒃ ᑖᒃᑯᐊ ᐊᕕᒃᑐᖅᓯᒪᐅᑐᓂ. 

  

ᐊᕕᒃᑐᖅᓯᒪᔪᓂ 10 

 

ᐊᓯᔾᔨᐸᓪᓕᐊᓂᖏᑦ,ᐋᖅᑭᒋᐊᕈᑏᑦ, ᐲᖅᑕᐅᔪᑦ ᐊᒻᒪᓗ ᐊᑐᓕᖅᑎᑕᐅᔪᑦ 

  

ᑐᑭᖏᑦ 

86.  ᐃᓚᒐᓂ 87 ᑎᑭᐅᑎᓗᒍ 90−ᒧᑦ, 

 

“ᐱᖁᔭᑐᖃᐃᑦ” ᑐᑭᖃᖅᑐᖅ 

  (a) ᓇᓗᓇᐃᕐᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ ᐱᖁᔭᖅ, S.N.W.T.  

   1998, c.38, s. 1, 

  (b) ᑖᒃᑯᐊ ᐊᑐᖅᑐᐊᖅᑕᐅᔪᐃᑦ ᐃᖃᓇᐃᔮᑎᒍ ᑮᓇᐅᔭᓕᕆᓂᕐᒧᑦ  

   ᐱᖁᔭᖅ, S.N.W.T. 1998, c.38, s. 2, ᐅᕝᕙᓘᓐᓃᑦ 

  (c) ᐊᐅᓚᑦᑎᔩᑦ ᑭᓇᐅᔭᓕᕆᓂᕐᒧᑦ ᐱᖁᔭᖅ, S.N.W.T. 1998,  

   c.38, s. 3; (former Act) 

  

 

“ᑐᓂᔭᐅᓯᒪᔪᑦ ᐱᖁᑎᐅᔪᓂᒃ ᐊᐅᓚᑦᑎᖃᑦᑕᕐᓗᑎᒃ ᑎᒥᖁᑎᖏᑦ” ᑐᑭᓕᒃ 

  (a) ᓇᓗᓇᐃᕐᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᑕᐃᑲᓂ  

   ᓄᓇᑦᓯᐊᕐᒥᒃ, 

  (b) ᐃᓕᑕᕆᔭᐅᓯᒪᔪᑦ ᐊᑐᖅᑐᐊᖅᑕᐅᔪᐃᑦ ᑮᓇᐅᔭᓕᕆᓂᕐᒧᑦ  

   ᓄᓇᑦᓯᐊᕐᒥᒃ, ᐊᒻᒪᓗ 

  (c) ᐃᓅᖃᑎᒌᓄᑦ ᐊᐅᓚᑦᑎᔩᑦ ᑮᓇᐅᔭᓕᕆᓂᕐᒧᑦ ᑕᐃᑲᓂ   

   ᓄᓇᑦᓯᐊᕐᒥᒃ,  

ᑖᒃᑯᐊ ᑎᒥᖁᑎᐅᔪᑦ ᐊᑐᐃᓐᓇᐅᓂᐊᕐᑐᖅ ᑕᕝᕙᓴᐃᓐᓇᕐ ᑭᖑᓂᐊᒍ 

ᐊᑐᓕᖅᑎᑕᐅᑎᓪᓗᒍ ᐱᖁᔭᖅ. (legacy regulatory body) 

  

ᓄᖅᑲᖅᑎᑕᐅᓂᖓ 

87.  (1) ᓇᓗᓇᐃᕐᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᑕᐃᑲᓂ 

ᓄᓇᑦᓯᐊᕐᒥᒃ, ᑖᒃᑯᐊ ᐃᓕᑕᕆᔭᐅᓯᒪᔪᑦ ᐊᑐᖅᑐᐊᖅᑕᐅᔪᐃᑦ ᑮᓇᐅᔭᓕᕆᓂᕐᒧᑦ 

ᓄᓇᑦᓯᐊᕐᒥᒃ ᐊᒻᒪᓗ ᐃᓅᖃᑎᒌᓄᑦ ᐊᐅᓚᑦᑎᔩᑦ ᑭᓇᐅᔭᓕᕆᓂᕐᒧᑦ ᑕᐃᑲᓂ 

ᓄᓇᑦᓯᐊᕐᒥᒃ ᑖᒃᑯᐊ ᐱᑕᖃᕈᓐᓃᖅᑎᑕᐅᔪᑦ. 

ᐊᑭᓕᓕᒫᑦ ᐱᖁᑎᐅᔪᑦ ᐊᒻᒪᓗ ᐊᑭᖃᕆᐊᓕᖕᓂᒃ 

  (2) ᑖᒃᑯᐊ ᐊᑭᓕᓕᒫᑦ ᐱᖁᑎᐅᔪᑦ ᐊᒻᒪᓗ ᐊᑭᖃᕆᐊᓕᖕᓂᒃ ᑖᒃᑯᓂᖓ 

ᑐᓂᔭᐅᓯᒪᔪᑦ ᐱᖁᑎᐅᔪᑦ ᐊᐅᓚᑦᑎᖃᑦᑕᕐᓗᑎᒃ ᑎᒥᖁᑎᖏᑦ ᑖᒃᑯᐊ ᓅᑕᐅᔪᑦ ᐊᒻᒪᓗ 

ᐱᓯᒪᔭᐅᔪᐃᑦ ᑖᒃᑯᓄᖓ CPA NWT/NU. 

  

ᐊᖏᕈᑎᐅᔪᐃᑦ  

 (3) ᐊᖏᕈᑎᒃᑯᑦ ᐊᑐᕐᓗᑎᒃ ᑖᒃᑯᐊ ᐊᑐᕐᓗᒋᑦ ᑖᒃᑯᓇᖔᑐ ᑐᓂᔭᐅᓯᒪᔪᑦ 

ᐱᖁᑎᐅᔪᑦ ᐊᐅᓚᑦᑎᖃᑦᑕᕐᓗᑎᒃ ᑎᒥᖁᑎᖏᓐᓂᒃ ᑐᓂᔭᐅᔪᑦ ᑖᒃᑯᓄᖓ CPA 

NWT/Nu. 

  

ᒪᓕᒐᖅᑎᒍ ᐱᓕᕆᔪᖃᖅᑎᓪᓗᒍ 

 (4) ᖃᓄᐃᓕᐅᕈᑕᐅᔪᖃᖅᑎᓪᓗᒍ, ᐅᓐᓂᕐᓗᓂᕐᒧᑦ ᐅᕝᕙᓘᓐᓃᑦ ᐊᓯᖏᑎᒍ 

ᐱᓕᕆᔪᑕᐅᔪᖃᖅᑎᓪᓗᒍ ᐅᕝᕙᓘᓐᓃᑦ ᐱᔪᓐᓇᐅᑎᒃᑯᑦ ᑖᓐᓇ ᐊᑐᕈᑎᖃᖅᑎᓪᓗᒍ 

ᒪᓕᓪᓗᒋᑦ ᑖᒃᑯᐊ ᐊᐅᓚᓂᕆᔭᖏᑦ ᑐᓂᔭᐅᓯᒪᔪᑦ ᐱᖁᑎᐅᔪᑦ ᐊᐅᓚᑦᑎᖃᑦᑕᕐᓗᑎᒃ 

ᑎᒥᖁᑎᖏᓐᓂᒃ ᑖᒃᑯᐊ ᓄᖅᑲᖅᑎᑕᐅᓂᐊᖏᓚᑦ ᐅᕝᕙᓘᓐᓃᑦ 

ᒥᑭᓪᓕᒋᐊᕐᑕᐅᓂᐊᖏᓚᑦ ᐱᔾᔪᑎᒋᓗᒋᑦ ᐱᖁᔭᐃᑦ, ᑭᓯᐊᓂ ᑲᔪᓯᔪᓐᓇᕐᑐᑦ ᐊᑎᖓᑕ 

ᓇᓗᓇᐃᒃᑯᑕᖓᑎᒍ CPA NWT/Nu, ᐊᒻᒪᓗ ᑖᒃᑯᐊ CPA NWT/Nu 

ᐊᔾᔨᓴᐃᓇᖓᑎᒍ ᐱᔪᓐᓇᐅᑎᖃᕈᑎ, ᑖᒃᑯᐊᓗ ᐱᔾᔪᑎᖏᑦ ᐊᔾᔨᓴᐃᓇᖏᑦ 

ᐊᑭᓕᕆᐊᓕᖕᓂᒃ ᐊᒻᒪᓗ ᐊᑭᓖᕐᓗᑎᒃ ᐅᕝᕙᓘᓐᓃᑦ ᑐᓂᓯᓗᑎᒃ ᐊᔾᔨᓴᐃᓇᖏᑦ 

ᐊᑭᖏᓐᓂᒃ ᑭᓯᐊᓂ ᑖᓐᓇ ᐱᓕᕆᔾᔪᑕᐅᔪᖅ, ᐅᓐᓂᕐᓗᓐᓂᕈᓂ, ᑐᒃᓯᕋᕐᓂᕈᓂ 

ᐅᕝᕙᓘᓐᓃᑦ ᐊᓯᖏᑎᒍ ᐱᓕᕆᔾᔪᑎᖃᓐᓂᕈᓂ ᑖᒃᑯᐊ ᐱᒋᐊᕐᑎᑕᐅᓯᒪᔪᑦ ᐅᕝᕙᓘᓐᓃᑦ 

ᓴᐳᔾᔨᓂᐊᕐᓂᖏᓐᓄᑦ ᓇᓗᓇᐃᒃᑯᑕᖓᓂ ᑖᒃᑯᐊ CPA NWT/Nu. 

ᐱᓕᕆᔾᔪᑎᖃᓐᓂᕈᓂ ᑖᒃᑯᐊ ᐱᒋᐊᕐᑎᑕᐅᓯᒪᔪᑦ ᐅᕝᕙᓘᓐᓃᑦ ᓴᐳᔾᔨᓂᐊᕐᓂᖏᓐᓄᑦ 

ᓇᓗᓇᐃᒃᑯᑕᖓᓂ ᑖᒃᑯᐊ CPA NWT/Nu. 

 

ᑲᑎᒪᔨᐅᑲᐃᓐᓇᖅᑐᑦ    

88.   (1) ᐊᑐᓕᖅᑎᑦᑎᔪᖃᖅᑎᓪᓗᒍ ᐱᖁᔭᕐᒥᒃ, ᑖᒃᑯᐊ ᑲᑎᒪᔨᐅᑲᐃᓐᓇᕐᑐᑦ 

ᐊᐅᓚᑦᑎᔨᖏᑦ ᐃᓚᓕᐅᑎᔪᑦ ᐅᑯᐊ 

  (a) ᒪᕐᕉ ᑎᒃᑯᐊᕐᑕᐅᓗᑎᒃ ᑖᒃᑯᓇᖓ ᑲᑎᒪᔨᖏᓐᓂᒃ    

   ᓇᓗᓇᐃᕐᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ ᑲᑐᔾᔨᖃᑎᒌᖏᓐᓄᑦ  

   ᑕᐃᑲᓂ ᓄᓇᑦᓯᐊᕐᒥᒃ; 

  (b) ᑎᒃᑯᐊᕐᑕᐅᓗᑎᒃ ᑖᒃᑯᓇᖓ ᑲᑎᒪᔨᖏᓐᓂᒃ ᐃᓕᑕᕆᔭᐅᓯᒪᔪᑦ  

   ᐊᑐᖅᑐᐊᖅᑕᐅᔪᐃᑦ ᑮᓇᐅᔭᓕᕆᓂᕐᒧᑦ ᓄᓇᑦᓯᐊᕐᒥᒃ; 

  (c) ᒪᕐᕉ ᑎᒃᑯᐊᕐᑕᐅᓗᑎᒃ ᑖᒃᑯᓇᖓ ᑲᑎᒪᔨᖏᓐᓂᒃ ᐃᓅᖃᑎᒌᓄᑦ  

   ᐊᐅᓚᑦᑎᔩᑦ ᑭᓇᐅᔭᓕᕆᓂᕐᒧᑦ ᑕᐃᑲᓂ ᓄᓇᑦᓯᐊᕐᒥᒃ; 

  (d) ᐊᑕᐅᓯᖅ ᐃᓚᒋᔭᐅᔪᖅ ᑎᒃᑯᐊᕐᑕᐅᓗᓂ ᐊᖏᕈᑎᒃᑯᑦ   

   ᐃᓚᒃᑲᓐᓂᖓᓂ 6(8)−ᒥᒃ; ᐊᒻᒪᓗ 

  (e) ᐊᑕᐅᓯᖅ ᐃᓚᒋᔭᐅᔪᖅ ᑎᒃᑯᐊᕐᑕᐅᓗᓂ ᐊᖏᕈᑎᒃᑯᑦ   

   ᐃᓚᒃᑲᓐᓂᖓᓂ 6(9)−ᒥᒃ. 

  

ᒪᓕᒍᑎᖃᖅᑎᐊᕐᓗᑎᒃ 

 (2) ᐃᓚᒋᔭᐅᔪᖅ ᑎᒃᑯᐊᕐᑕᐅᓯᒪᔪᖅ ᐃᓚᖓᑎᒍ ᑎᑎᖅᑲᐃᑦ ᐊᕕᒃᑐᖅᓯᒪᔪᓂ 

(1)(a) ᑎᑭᐅᑎᓗᒍ (c)−ᒧᑦ ᑕᐃᒪᐃᓴᕆᐊᓕ, ᐅᓪᓗᖓᑕ ᑕᕝᕙᓴᐃᓐᓇᕐ ᐱᓕᕆᐊᖑᔪᖅ 

ᐊᑐᓕᖅᑎᑕᐅᑎᓪᓗᒍ ᐱᖁᔭᖅ, ᑖᓐᓇ ᐃᓚᒋᔭᐅᔪᖅ ᒪᓕᒍᑎᖃᖅᑎᐊᕐᓗᓂ ᑖᒃᑯᓂᖓ 

ᑐᓂᔭᐅᓯᒪᔪᑦ ᐱᖁᑎᐅᔪᑦ ᐊᐅᓚᑦᑎᖃᑦᑕᕐᓗᑎᒃ ᑎᒥᖁᑎᖏᓐᓂᒃ ᑖᓐᓇ 

ᑎᒃᑯᐊᕐᑕᐅᑎᓪᓗᒍ ᐃᓚᒋᔭᐅᔪᖅ. 

  

ᐊᑯᓂᐅᑎᒋᓂᖓ   

 (3) ᐃᓚᒋᔭᐅᔪᖅ ᑲᑎᒪᔨᓄᑦ, ᐊᓯᖏᑎᒍ ᐃᓚᒋᔭᐅᔪᐃᑦ ᑖᓐᓇ 

ᑎᒃᑯᐊᕐᑕᐅᓯᒪᔪᖅ ᐃᓚᖓᑎᒍ ᑎᑎᖅᑲᐃᑦ ᐊᕕᒃᑐᖅᓯᒪᔪᓂ (1)(d) ᐊᒻᒪᓗ (e)−ᒥᒃ 

ᐃᖅᑲᓇᐃᔮᖃᕐᓂᐊᖅᐳᖅ ᐱᓕᕆᐊᕆᒋᐊᖃᖅᑕᒥᓂᒃ ᐊᕐᕌᒍ ᒪᕐᕉᓂᒃ ᐅᕝᕙᓘᓐᓃᑦ 

ᑭᖑᓪᓕᖓᑕ ᐊᕐᕌᒍᑕᒫᑦ ᑲᑎᒪᓂᕆᓂᐊᕐᑕᒥᓂᒃ ᑖᒃᑯᐊ CPA NWT/Nu ᓇᓪᓕᐊᑕ 

ᐊᑐᐃᓐᓇᐅᓕᕐᐸᑦ. 

  

ᑲᔪᓯᓂᐊᕐᓂᖏᑦ 

89.   (1) ᐊᑐᓕᖅᑎᑕᐅᑎᓪᓗᒍ ᐱᖁᔭᖅ, 

  (a) ᐃᓄᒃ ᑎᑎᕋᕐᑕᐅᓯᒪᔪᖅ ᐃᓚᒋᔭᐅᓪᓗᓂ, ᐃᓚᖓᑎᒍ   

   ᐱᖁᔭᓕᐊᖑᓯᒪᓚᐅᕐᑐᓂ 

   (i) ᐃᓱᒪᓕᐊᖑᓯᒪᔪᑦ ᑎᑎᖅᑲᖁᑎᒋᔭᐅᔪᐃᑦ, ᐃᓯᕈᓐᓇᕐᓗᓂ  

    ᐃᓚᒋᔭᐅᔪᖅ ᐊᒻᒪᓗ ᑭᓯᐊᓂ ᐊᑐᐃᓐᓇᐅᑐᐊᖅᐸᑦ,  

    ᐱᔪᓐᓇᐅᑎᖏᑦ ᐃᓚᖓᑎᒍ ᐱᖁᔭᐅᑉ, 

   (ii) ᑲᔪᓯᓗᑎᒃ ᐱᓕᕆᐊᖑᔪᑦ ᓇᓪᓕᐊᒍᑐᐃᓐᓇᕐ   

    ᖃᓄᐃᓕᐅᕈᑕᐅᓯᒪᔪᑦ ᑖᒃᑯᐊ ᒪᓕᒃᑕᐅᔭᕆᐊᓖᑦ   

    ᐃᓚᖓᑎᒍ ᐱᖁᔭᓕᐊᖑᓯᒪᓚᐅᕐᑐᓂ, ᐊᒻᒪᓗ 

   (iii) ᒪᓕᒐᕐᑎᒍ ᐱᓕᕆᐊᖑᓯᒪᔪᑦ ᑖᒃᑯᓂᖓ    

    ᐊᔾᔨᓴᐃᓐᓇᖏᓐᓂᒃ ᐱᓕᕆᐊᖑᔪᑦ ᐊᒻᒪᓗ ᒪᓕᒋᐊᓖᑦ  

    ᐱᓕᕆᐊᖏᓐᓂᒃ ᑖᒃᑯᐊ ᐊᔾᔨᓴᐃᓐᓇᖏᑦ ᑲᒪᒋᔭᓕᖕᓂᒃ  

    ᑖᒃᑯᐊ ᐊᖏᕈᑕᐅᓯᒪᔪᑦ ᐅᕝᕙᓘᓐᓃᑦ    

    ᒪᓕᒋᐊᖃᕐᓂᖏᓐᓄᑦ ᐃᓚᖓᑎᒍ     

    ᐱᖁᔭᓕᐊᖑᓯᒪᓚᐅᕐᑐᓂ; 

  (b) ᐅᓐᓂᕐᓗᕐᑎᖃᖅᑎᓪᓗᒍ, ᖃᐅᔨᓇᓱᒃᑐᖃᖅᑎᓪᓗᒍ ᐊᒻᒪᓗ  

   ᐱᓕᕆᐊᖑᔪᖃᖅᑎᓪᓗᒍ ᑖᒃᑯᓄᖓ ᐃᓚᒋᔭᐅᔪᓄᑦ ᑕᐃᑲᓂ  

   ᑐᓂᔭᐅᓯᒪᔪᑦ ᐱᖁᑎᐅᔪᑦ ᐊᐅᓚᑦᑎᖃᑦᑕᕐᓗᑎᒃ ᑎᒥᖁᑎᖏᓐᓂᒃ 

   ᑖᒃᑯᐊ ᐱᒋᐊᕐᑎᑕᐅᔪᑦ ᐃᓚᖓᑎᒍ ᐱᖁᔭᐅᑉ, ᖄᒃᑲᓐᓂᐊᒍ  

   ᐱᓕᕆᔾᔪᑕᐅᔪᑦ ᑖᒃᑯᐊᓗ ᐊᓯᔾᔨᕐᑕᐅᓂᐊᕐᓂᖏᓐᓄᑦ ᐱᖁᔭᐃᑦ;  

   ᐊᒻᒪᓗ 

  (c) ᓇᓪᓕᐊᑐᐃᓐᓇᕐ ᐃᖅᑲᓇᐃᔭᕐᑎ ᑕᐃᑲᓂ ᑐᓂᔭᐅᓯᒪᔪᑦ   

   ᐱᖁᑎᐅᔪᑦ ᐊᐅᓚᑦᑎᖃᑦᑕᕐᓗᑎᒃ ᑎᒥᖁᑎᖏᓐᓂᒃ ᑲᔪᓯᓗᓂ  

   ᐃᖅᑲᓇᐃᔮᒥᓂᒃ ᑕᐃᑲᓂ CPA NWT/NU. 

  

ᑐᓂᔭᐅᓯᒪᔪᑦ ᓇᓗᓇᐃᒃᑯᑕᖓᓂᒃ: ᓇᓗᓇᐃᖅᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ 

90. (1) ᑖᓐᓇ ᐃᓄᒃ ᐃᓚᒋᔭᐅᔪᕕᓂ ᑖᒃᑯᓄᖓ ᓇᓗᓇᐃᕐᑕᐅᓯᒪᔪᑦ 

ᑮᓇᐅᔭᓕᕆᓂᕐᒧᑦ ᑲᑐᔾᔨᖃᑎᒌᖏᓐᓄᑦ ᑕᐃᑲᓂ ᓄᓇᑦᓯᐊᕐᒥᒃ ᐃᓚᖓᑎᒍ 

ᓇᓗᓇᐃᕐᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ ᐱᖁᔭᖅ ᐅᓪᓗᖓᑕ ᑕᕝᕙᓴᐃᓐᓇᕐ 

ᐱᓕᕆᐊᖑᑎᓪᓗᒍ ᑖᓐᓇ ᐊᑐᓕᖅᑎᑕᐅᔪᖅ ᐱᖁᔭᖅ ᐃᒪᐃᔪᓐᓇᕐᑐᖅ, ᑲᑎᑕᐅᓯᒪᔪᑦ 

ᐊᕐᕌᖑ ᖁᓕᑦ ᐅᕝᕙᓘᓐᓃᑦ ᐊᓯᖏᑎᒍ ᖃᓄᑎᒋ ᑲᑎᑕᐅᓯᒪᔪᑦ ᑖᒃᑯᐊ ᐊᑐᐃᓐᓇᐅᔪᑦ 

ᒪᓕᒐᕋᓛᓂᒃ ᑭᖑᓂᐊᒍ ᐊᑐᓕᖅᑎᑕᐅᑎᓪᓗᒍ ᐱᖁᔭᖅ, ᐊᑐᖅᑕᐅᔪᑦ 

  (a) ᓇᓗᓇᐃᕐᑕᐅᓯᒪᓂᖏᑦ “ᓇᓗᓇᐃᕐᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ”  

   ᐊᒻᒪᓗ ᓇᓗᓇᐃᒃᑯᑕᖓ “CGA”; ᐊᒻᒪᓗ 

  (b) ᑭᓯᐊᓂ ᐃᖅᑲᓇᐃᔭᒍᓐᓇᐅᑎᖃᕈᓂ, ᓇᓗᓇᐃᕐᑕᐅᓯᒪᓂᖏᑦ  

   “ᖄᒃᑲᓐᓂᐊᒍ ᐃᓚᒋᐊᕐᑕᐅᖅᓯᒪᔪᖅ ᓇᓗᓇᐃᕐᑕᐅᓯᒪᔪᑦ   

   ᑮᓇᐅᔭᓕᕆᓂᕐᒧᑦ” ᐊᒻᒪᓗ ᓇᓗᓇᐃᒃᑯᑕᖓ "FCGA". 

 

ᑐᓂᔭᐅᓯᒪᔪᑦ ᓇᓗᓇᐃᒃᑯᑕᖓᓂᒃ: ᐊᑐᖅᑐᐊᖅᑕᐅᔪᐃᑦ  ᑮᓇᐅᔭᓕᕆᓂᕐᒧᑦ 

 (2) ᑖᓐᓇ ᐃᓄᒃ ᐃᓚᒋᔭᐅᔪᕕᓂ ᑕᐃᑲᓂ ᐃᓕᑕᕆᔭᐅᓯᒪᔪᑦ 

ᐊᑐᖅᑐᐊᖅᑕᐅᔪᐃᑦ ᑮᓇᐅᔭᓕᕆᓂᕐᒧᑦ ᓄᓇᑦᓯᐊᕐᒥᒃ ᐃᓚᖓᑎᒍ ᐊᑐᖅᑐᐊᖅᑕᐅᔪᐃᑦ 

ᑮᓇᐅᔭᓕᕆᓂᕐᒧᑦ ᐱᖁᔭᖅ ᐅᓪᓗᖓᑕ ᑕᕝᕙᓴᐃᓐᓇᕐ ᐱᓕᕆᐊᖑᑎᓪᓗᒍ ᑖᓐᓇ 

ᐊᑐᓕᖅᑎᑕᐅᔪᖅ ᐱᖁᔭᖅ ᐃᒪᐃᔪᓐᓇᕐᑐᖅ, ᑲᑎᑕᐅᓯᒪᔪᑦ ᐊᕐᕌᖑ ᖁᓕᑦ ᐅᕝᕙᓘᓐᓃᑦ 

ᐊᓯᖏᑎᒍ ᖃᓄᑎᒋ ᑲᑎᑕᐅᓯᒪᔪᑦ ᑖᒃᑯᐊ ᐊᑐᐃᓐᓇᐅᔪᑦ ᒪᓕᒐᕋᓛᓂᒃ ᑭᖑᓂᐊᒍ 

ᐊᑐᓕᖅᑎᑕᐅᑎᓪᓗᒍ ᐱᖁᔭᖅ, ᐊᑐᖅᑕᐅᔪᑦ 

  (a) ᓇᓗᓇᐃᕐᑕᐅᓯᒪᓂᖏᑦ “ᐊᑐᖅᑐᐊᖅᑕᐅᔪᐃᑦ ᑮᓇᐅᔭᓕᕆᓂᕐᒧᑦ” 

   ᐊᒻᒪᓗ ᓇᓗᓇᐃᒃᑯᑕᖓ “CA” ᐊᒻᒪᓗ 

  (b) ᑭᓯᐊᓂ ᐊᑐᐃᓐᓇᐅᑐᐊᖅᐸᑦ, ᓇᓗᓇᐃᕐᑕᐅᓯᒪᓂᖏᑦ   

   “ᖄᒃᑲᓐᓂᐊᒍ ᓇᓗᓇᐃᕐᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ” ᐊᒻᒪᓗ  

   ᓇᓗᓇᐃᒃᑯᑕᖓ "FCA". 

 

ᑐᓂᔭᐅᓯᒪᔪᑦ ᓇᓗᓇᐃᒃᑯᑕᖓᓂᒃ: ᓇᓗᓇᐃᖅᑕᐅᓯᒪᔪᑦ ᐊᐅᓚᑦᑎᔩᑦ 

ᑭᓇᐅᔭᓕᕆᓂᕐᒧᑦ 

  (3) ᑖᓐᓇ ᐃᓄᒃ ᐃᓚᒋᔭᐅᔪᕕᓂ ᑕᐃᑲᓂ ᐃᓅᖃᑎᒌᓄᑦ ᐊᐅᓚᑦᑎᔩᑦ 

ᑭᓇᐅᔭᓕᕆᓂᕐᒧᑦ ᓄᓇᑦᓯᐊᕐᒥᒃ ᐃᓚᖓᑎᒍ ᐊᐅᓚᑦᑎᔩᑦ ᑭᓇᐅᔭᓕᕆᓂᕐᒧᑦ ᐱᖁᔭᖅ 

ᐅᓪᓗᖓᑕ ᑕᕝᕙᓴᐃᓐᓇᕐ ᐱᓕᕆᐊᖑᑎᓪᓗᒍ ᑖᓐᓇ ᐊᑐᓕᖅᑎᑕᐅᔪᖅ ᐱᖁᔭᖅ 

ᐃᒪᐃᔪᓐᓇᕐᑐᖅ, ᑲᑎᑕᐅᓯᒪᔪᑦ ᐊᕐᕌᖑ ᖁᓕᑦ ᐅᕝᕙᓘᓐᓃᑦ ᐊᓯᖏᑎᒍ ᖃᓄᑎᒋ 

ᑲᑎᑕᐅᓯᒪᔪᑦ ᑖᒃᑯᐊ ᐊᑐᐃᓐᓇᐅᔪᑦ ᒪᓕᒐᕋᓛᓂᒃ ᑭᖑᓂᐊᒍ ᐊᑐᓕᖅᑎᑕᐅᑎᓪᓗᒍ 

ᐱᖁᔭᖅ, ᐊᑐᖅᑕᐅᔪᑦ 

  (a) ᓇᓗᓇᐃᕐᑕᐅᓯᒪᓂᖏᑦ “ᓇᓗᓇᐃᕐᑕᐅᓯᒪᔪᑦ ᐊᐅᓚᑦᑎᔩᑦ  

   ᑭᓇᐅᔭᓕᕆᓂᕐᒧᑦ” ᐊᒻᒪᓗ ᓇᓗᓇᐃᒃᑯᑕᖓ “CMA”; ᐊᒻᒪᓗ 

  (b) ᑭᓯᐊᓂ ᐊᑐᐃᓐᓇᐅᑐᐊᖅᐸᑦ, ᓇᓗᓇᐃᕐᑕᐅᓯᒪᓂᖏᑦ   

   “ᖄᒃᑲᓐᓂᐊᒍ ᐃᓚᒋᐊᖅᑕᐅᓯᒪᔪᖅ ᐊᐅᓚᑦᑎᔩᑦ    

   ᑭᓇᐅᔭᓕᕆᓂᕐᒧᑦ” ᐊᒻᒪᓗ ᓇᓗᓇᐃᒃᑯᑕᖓ "FCMA". 

  

ᐋᖅᑭᒋᐊᕈᑏᑦ 

 

ᓄᓇᓕᕐᔪᐊᑦ, ᓄᓇᓕᐸᐅᔭᐃᑦ, ᓄᓇᓖᑦ ᐱᖁᔭᖏᑦ   

91. (1) ᑖᒃᑯᐊ ᓄᓇᓕᕐᔪᐊᑦ, ᓄᓇᓕᐸᐅᔭᐃᑦ, ᓄᓇᓖᑦ ᐱᖁᔭᖅ ᑖᓐᓇ 

ᐋᖅᑭᒋᐊᕐᑕᐅᔪᖅ ᐃᓚᖓᑎᒍ. 

  

 (2) ᐃᓚᖓᑎᒍ ᑎᑎᖅᑲᐃᑦ ᐊᕕᒃᑐᖅᓯᒪᔪᓂ 144(3)(c)−ᒥᒃ ᑖᒃᑯᐊ 

ᐋᖅᑭᒋᐊᕐᑕᐅᔪᐃᑦ ᐅᑯᐊ ᐲᖅᑕᐅᓗᑎᒃ “ᑲᓇᑕᒥ ᐃᓕᑕᕆᔭᐅᓯᒪᔪᑦ ᐊᑐᖅᑐᐊᕐᑕᐅᔪᑦ 

ᑮᓇᐅᔭᓕᕆᓂᕐᒧᑦ” ᐊᒻᒪᓗ ᑭᖑᕐᕕᕐᓗᒋᑦ “ᐊᑐᖅᑐᐊᕐᑕᐅᔪᑦ ᐃᖅᑲᓇᐅᔮᑎᒍ 

ᑮᓇᐅᔭᓕᕆᓂᕐᒧᑦ ᐱᖁᔭᖅ (CPA Canada)". 

  

Hᐊᒻᓚᒃᑯᑦ ᐱᖁᔭᖓ  

92. (1) ᑖᓐᓇ Hᐊᒻᓚᒃᑯᑦ ᐱᖁᔭᖓ ᐊᖅᑭᒋᐊᕐᑕᐅᔪᖅ ᐃᓚᖓᑎᒍ. 

 

  (2) ᐃᓚᖓᑎᒍ ᑎᑎᖅᑲᐃᑦ ᐊᕕᒃᑐᖅᓯᒪᔪᓂ 144(3)(c)−ᒥᒃ ᑖᒃᑯᐊ 

ᐋᖅᑭᒋᐊᕐᑕᐅᔪᐃᑦ ᐅᑯᐊ ᐲᖅᑕᐅᓗᑎᒃ “ᑲᓇᑕᒥ ᐃᓕᑕᕆᔭᐅᓯᒪᔪᑦ ᐊᑐᖅᑐᐊᕐᑕᐅᔪᑦ 

ᑮᓇᐅᔭᓕᕆᓂᕐᒧᑦ” ᐊᒻᒪᓗ ᑭᖑᕐᕕᕐᓗᒋᑦ “ᐊᑐᖅᑐᐊᕐᑕᐅᔪᑦ ᐃᖅᑲᓇᐅᔮᑎᒍ 

ᑮᓇᐅᔭᓕᕆᓂᕐᒧᑦ ᐱᖁᔭᖅ (CPA Canada)". 

 

ᐅᑭᐅᖅᑕᖅᑐᒥ ᐃᖅᑲᓇᐃᔭᕐᑎᓄᑦ ᐃᑲᔫᓯᐊᑦᑐᓕᕆᓂᕐᒧᑦ ᐱᔨᑦᓯᕋᐅᑕᐅᖃᑦᑕᖅᑐᑦ 

ᐃᓱᓕᑦᓯᓂᕐᒧᑦ ᐃᖅᑲᓇᐃᔮᒥᒃ ᓴᐳᔾᔭᐅᒪᓂᖓᓄᑦ ᐱᖁᔭᖅ 

93. ᐃᓚᒃᑲᓐᓂᖓᓂ 26(2)−ᒥᒃ ᑕᐃᑲᓂ ᐅᑭᐅᖅᑕᖅᑐᒥ ᐃᖅᑲᓇᐃᔭᕐᑎᓄᑦ 

ᐃᑲᔫᓯᐊᑦᑐᓕᕆᓂᕐᒧᑦ ᐱᔨᑦᓯᕋᐅᑕᐅᖃᑦᑕᖅᑐᑦ ᐃᓱᓕᑦᓯᓂᕐᒧᑦ ᐃᖅᑲᓇᐃᔮᒥᒃ 

ᓴᐳᔾᔭᐅᒪᓂᖓᓄᑦ ᐱᖁᔭᖓᓐᓂ ᑖᓐᓇ ᐲᕐᑕᐅᔪᖅ ᐊᒻᒪᓗ ᒪᓕᓪᓗᒋᑦ ᑭᖑᕐᕕᕐᑕᐅᔪᐃᑦ: 

 

ᐱᔪᓐᓇᕐᓂᕆᔭᐅᔪᑦ  

 (2) ᑖᓐᓇ ᑮᓇᐅᔭᓕᐊᖑᕙᒃᑐᓂ ᖃᐅᔨᓴᖅᑎᒻᒪᕆ ᑎᒃᑯᐊᕐᑕᐅᔪᖅ 

ᐃᓚᒃᑲᓐᓂᖓᑎᒍ (1)−ᒥᒃ ᑖᓐᓇ ᐱᔪᓐᓇᐅᑎᖃᕆᐊᓕᒃ ᑖᒃᑯᓂᖓ ᑕᖅᑲᒃᑯᓄᖓ 

ᐆᑦᑐᕋᕈᓐᓇᕐᓂᖏᓄᑦ ᐃᓚᖓᑎᒍ “ᐊᑐᖅᑐᐊᕐᑕᐅᔪᑦ ᐃᖅᑲᓇᐅᔮᑎᒍ ᑮᓇᐅᔭᓕᕆᓂᕐᒧᑦ 

ᐱᖁᔭᖅ. 

ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᖓᓄᑦ ᐱᖁᔭ  

94. ᐃᓚᖓᓂ 1−ᒥᒃ ᑕᐃᑲᓂ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ ᑯᐊᐳᕇᓴᖓᓄᑦ 

ᐱᖁᔭᖓᓐᓂᒃ ᑖᓐᓇ ᐋᖅᑭᒋᐊᕐᑕᐅᔪᖅ ᐅᑯᐊ ᐲᖅᑕᐅᓗᑎᒃ "CICA ᐊᑐᐊᒐᖏᓐᓂᒃ 

ᐃᓕᑕᕆᔭᐅᓯᒪᔪᑦ ᐊᑐᖅᑐᐊᕐᑕᐅᔪᑦ ᑮᓇᐅᔭᓕᕆᓂᕐᒧᑦ” ᑖᒃᑯᐊ ᑐᑭᖏᑦ  

“ᓇᒻᒥᓂᖁᑎᖃᖅᑎᐅᑉ ᓇᒻᒥᓂᖏᓐᓂᒃ” ᐊᒻᒪᓗ ᑭᖑᕐᕕᕐᓗᒋᑦ "CPA ᑲᓇᑕᒥ ᐊᑐᐊᒐᐃᑦ 

ᑐᓂᔭᐅᓯᒪᔪᑦ ᑖᒃᑯᓇᖓ ᐊᑐᖅᑐᐊᕐᑕᐅᔪᑦ ᐃᖅᑲᓇᐅᔮᑎᒍ ᑮᓇᐅᔭᓕᕆᓂᕐᒧᑦ ᑲᓇᑕᒥ 

(CPA ᑲᓇᑕᒥ), ᑖᒃᑯᐊ ᐋᖅᑭᒋᐊᖏᓐᓇᐅᔭᕐᑐᐃᑦ”.   

 

ᓄᓇᕗᒻᒥ ᐃᖅᑲᓇᐃᔭᖅᑎᓄᑦ ᑲᑐᔾᔨᖃᑎᒌᓐᓄᑦ ᐱᖁᔭᖅ  

95. ᐃᓚᖓᓂ 12−ᒥᒃ ᑕᐃᑲᓂ ᓄᓇᕗᒻᒥ ᐃᖅᑲᓇᐃᔭᕐᑎᓄᑦ ᑲᑐᔾᔨᖃᑎᒌᓄᑦ 

ᐱᖁᔭᖅ  ᑖᓐᓇ ᐋᖅᑭᒋᐊᕐᑕᐅᔪᖅ ᐅᑯᐊ ᐲᖅᑕᐅᓗᑎᒃ “ᐊᑐᖅᑐᐊᕐᑕᐅᔪᑦ 

ᑮᓇᐅᔭᓕᕆᓂᕐᒧᑦ” ᐊᒻᒪᓗ ᑭᖑᕐᕕᕐᓗᒋᑦ “ᑖᓐᓇ ᐃᓄᒃ ᐱᔪᓐᓇᐅᑎᓕ ᑕᖃᒃᑯᓄᖓ 

ᐆᑐᕋᕈᓐᓇᕐᓂᖏᓄᑦ ᑖᒃᑯᓂᖓ ᑮᓇᐅᔭᓕᕆᔨᒻᒪᕆᒃᑯᑦ ᓇᒻᒥᓂᖁᑎᖏᑦ ᐃᓚᖓᑎᒍ 

ᐊᑐᖅᑐᐊᕐᑕᐅᔪᑦ ᐃᖅᑲᓇᐅᔮᑎᒍ ᑮᓇᐅᔭᓕᕆᓂᕐᒧᑦ ᐱᖁᔭᖅ”. 

 

ᐊᖏᖃᑎᒌᒍᓐᓇᐃᓕᔪᓂᒃ ᐋᖅᑭᒃᓱᐃᔨᑦ ᐱᖁᔭᖅ  

96.  ᐃᓚᒃᑲᓐᓂᖓᓂ 41(2)−ᒥᒃ ᑖᒃᑯᓇᖓ ᐊᖏᖃᑎᒌᒍᓐᓇᐃᓕᔪᓂᒃ 

ᐋᖅᑭᒃᓱᐃᔨᑦ ᐱᖁᔭᖅ ᑖᒃᑯᐊ ᐋᖅᑭᒋᐊᕐᑕᐅᔪᐃᑦ ᐅᑯᐊ ᐲᖅᑕᐅᓗᑎᒃ 

“ᐊᑐᖅᑐᐊᕐᑕᐅᔪᑦ ᑮᓇᐅᔭᓕᕆᓂᕐᒧᑦ, ᓇᓗᓇᐃᖅᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ” ᐊᒻᒪᓗ 

ᑭᖑᕐᕕᕐᓗᒋᑦ “ᐱᔪᓐᓇᐅᑎᓕ ᐱᓕᕆᐊᖓᓐᓂ ᑕᖅᑲᒃᑯᓄᖓ ᐆᑦᑐᕋᕈᓐᓇᕐᓂᖏᓄᑦ 

ᐃᓚᖓᑎᒍ ᐊᑐᖅᑐᐊᕐᑕᐅᔪᑦ ᐃᖅᑲᓇᐅᔮᑎᒍ ᑮᓇᐅᔭᓕᕆᓂᕐᒧᑦ ᐱᖁᔭᖅ”. 

ᐊᑦᑕᖅᓇᕐᑐᒦᑦᔭᐃᒃᑯᑏᑦ ᑖᒃᓯᔭᖃᑕᕐᓂᒃᑯᑦ ᐃᑲᔫᓯᐊᖃᑕᕐᓂᕐᒧᑦ ᐱᖁᔭᖅ 

97.  ᑎᑎᖅᑲᐃᑦ ᐊᕕᒃᑐᖅᓯᒪᔪᓂ 55(1)(c)−ᒥᒃ ᑕᐃᑲᓂ ᐊᑦᑕᖅᓇᕐᑐᒦᑦᔭᐃᒃᑯᑏᑦ 

ᑖᒃᓯᔭᖃᑕᕐᓂᒃᑯᑦ ᐃᑲᔫᓯᐊᖃᑕᕐᓂᕐᒧᑦ ᐱᖁᔭᖅ ᑖᒃᑯᐊ ᐋᖅᑭᒋᐊᕐᑕᐅᔪᐃᑦ ᐅᑯᐊ 

ᐲᖅᑕᐅᓗᑎᒃ “ᐊᑐᖅᑐᐊᕐᑕᐅᔪᑦ ᑮᓇᐅᔭᓕᕆᓂᕐᒧᑦ, ᓇᓗᓇᐃᖅᑕᐅᓯᒪᔪᑦ 

ᑮᓇᐅᔭᓕᕆᓂᕐᒧᑦ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᔪᑦ ᐊᐅᓚᑦᑎᔩᑦ ᑭᓇᐅᔭᓕᕆᓂᕐᒧᑦ” 

ᐊᒻᒪᓗ ᑭᖑᕐᕕᕐᓗᒋᑦ “ᑖᓐᓇ ᐃᓄᒃ ᐱᔪᓐᓇᐅᑎᓕ ᐱᓕᕆᐊᖓᓐᓂ ᑕᖅᑲᒃᑯᓄᖓ 

ᐆᑦᑐᕋᕈᓐᓇᕐᓂᖏᓄᑦ ᐃᓚᖓᑎᒍ ᐊᑐᖅᑐᐊᕐᑕᐅᔪᑦ ᐃᖅᑲᓇᐅᔮᑎᒍ ᑮᓇᐅᔭᓕᕆᓂᕐᒧᑦ 

ᐱᖁᔭᖅ”. 

 

ᒪᓕᒐᓕᕆᓂᕐᒧᑦ ᐃᖅᑲᓇᐃᔮᖃᖅᑐᓄᑦ ᐱᖁᔭᖅ 

98.  (1) ᒪᓕᒐᓕᕆᓂᕐᒧᑦ ᐃᖅᑲᓇᐃᔮᖃᖅᑐᓄᑦ ᐱᖁᔭᖅ ᑖᓐᓇ ᐋᖅᑭᒋᐊᖅᑕᐅᔪᑦ 

ᐃᓚᒐᑎᒍ.  

 

 (2) ᐃᓚᖓᑎᒍ 47−ᒥᒃ ᑖᓐᓇ ᐋᖅᑭᒋᐊᕐᑕᐅᔪᖅ ᐅᑯᐊ ᐲᖅᑕᐅᓗᑎᒃ 

“ᐊᑐᖅᑐᐊᖅᑕᐅᔪᐃᑦ ᑮᓇᐅᔭᓕᕆᓂᕐᒧᑦ ᐅᕝᕙᓘᓐᓃᑦ ᓇᓗᓇᐃᕐᑕᐅᓯᒪᔪᑦ 

ᑮᓇᐅᔭᓕᕆᓂᕐᒧᑦ” ᐊᒻᒪᓗ ᑭᖑᕐᕕᕐᓗᒋᑦ “ᑖᓐᓇ ᐃᓄᒃ ᐱᔪᓐᓇᐅᑎᓕ ᑕᖃᒃᑯᓄᖓ 

ᐆᑐᕋᕈᓐᓇᕐᓂᖏᓄᑦ ᑖᒃᑯᓂᖓ ᑮᓇᐅᔭᓕᕆᔨᒻᒪᕆᒃᑯᑦ ᓇᒻᒥᓂᖁᑎᖏᑦ ᐃᓚᖓᑎᒍ 

ᐊᑐᖅᑐᐊᕐᑕᐅᔪᑦ ᐃᖅᑲᓇᐅᔮᑎᒍ ᑮᓇᐅᔭᓕᕆᓂᕐᒧᑦ ᐱᖁᔭᖅ”. 

 

 (3) ᐃᓚᖓᑎᒍ 48−ᒥᒃ ᑖᓐᓇ ᐋᖅᑭᒋᐊᕐᑕᐅᔪᖅ ᐅᑯᐊ ᐲᖅᑕᐅᓗᑎᒃ 

“ᐊᑐᖅᑐᐊᖅᑕᐅᔪᐃᑦ ᑮᓇᐅᔭᓕᕆᓂᕐᒧᑦ ᐅᕝᕙᓘᓐᓃᑦ ᓇᓗᓇᐃᕐᑕᐅᓯᒪᔪᑦ 

ᑮᓇᐅᔭᓕᕆᓂᕐᒧᑦ” ᐊᒻᒪᓗ ᑭᖑᕐᕕᕐᓗᒋᑦ “ᑖᓐᓇ ᐃᓄᒃ ᐱᔪᓐᓇᐅᑎᓕ ᑕᖅᑲᒃᑯᓄᖓ 

ᐆᑦᑐᕋᕈᓐᓇᕐᓂᖏᓄᑦ ᑖᒃᑯᓂᖓ ᑮᓇᐅᔭᓕᕆᔨᒻᒪᕆᒃᑯᑦ ᓇᒻᒥᓂᖁᑎᖏᑦ ᐃᓚᖓᑎᒍ 

ᐊᑐᖅᑐᐊᕐᑕᐅᔪᑦ ᐃᖅᑲᓇᐅᔮᑎᒍ ᑮᓇᐅᔭᓕᕆᓂᕐᒧᑦ ᐱᖁᔭᖅ”.  

 

ᑮᓇᐅᔭᓂᒃ ᐊᑐᕐᑐᐊᕐᕖᑦ ᐱᖁᔭᖓᑦ 

99. (1) ᑖᓐᓇ ᑮᓇᐅᔭᓂᒃ ᐊᑐᖅᑐᐊᕐᕖᑦ ᐱᖁᔭᖓ ᐋᕿᒋᐊᖅᑕᐅᔪᖅ ᐃᓚᖓᑎᒍ. 

  

 (2) ᐃᓚᒃᑲᓐᓂᖓᓂ 73(3)−ᒥᒃ ᑖᓐᓇ ᐋᕿᒋᐊᖅᑕᐅᔪᖅ ᐅᑯᐊ ᐲᖅᑕᐅᓗᑎᒃ 

“ᐊᑐᖅᑐᐊᖅᑕᐅᔪᐃᑦ ᑮᓇᐅᔭᓕᕆᓂᕐᒧᑦ ᐅᕝᕙᓘᓐᓃᑦ ᓇᓗᓇᐃᕐᑕᐅᓯᒪᔪᑦ 

ᑮᓇᐅᔭᓕᕆᓂᕐᒧᑦ” ᐊᒻᒪᓗ ᑭᖑᕐᕕᕐᓗᒋᑦ “ᑖᓐᓇ ᐃᓄᒃ ᐱᔪᓐᓇᐅᑎᓕ ᑕᖃᒃᑯᓄᖓ 

ᐆᑐᕋᕈᓐᓇᕐᓂᖏᓄᑦ ᑖᒃᑯᓂᖓ ᑮᓇᐅᔭᓕᕆᔨᒻᒪᕆᒃᑯᑦ ᓇᒻᒥᓂᖁᑎᖏᑦ ᐃᓚᖓᑎᒍ 

ᐊᑐᖅᑐᐊᕐᑕᐅᔪᑦ ᐃᖅᑲᓇᐅᔮᑎᒍ ᑮᓇᐅᔭᓕᕆᓂᕐᒧᑦ ᐱᖁᔭᖅ”. 

 

ᐲᖅᑕᐅᔪᑦ 

  

ᓇᓗᓇᐃᖅᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ ᐱᖁᔭᖅ 

100.  ᓇᓗᓇᐃᖅᑕᐅᓯᒪᔪᑦ ᑮᓇᐅᔭᓕᕆᓂᕐᒧᑦ ᐱᖁᔭᖅ S.N.W.T. 1998, c.38, 

s.1, ᑖᓐᓇ ᐲᖅᑕᐅᔪᖅ. 

 

 ᐊᑐᖅᑐᐊᖅᑕᐅᔪᐃᑦ  ᑮᓇᐅᔭᓕᕆᓂᕐᒧᑦ ᐱᖁᔭᖅ 

101. ᐊᑐᖅᑐᐊᖅᑕᐅᔪᐃᑦ  ᑮᓇᐅᔭᓕᕆᓂᕐᒧᑦ ᐱᖁᔭᖅ S.N.W.T. 1998, c.38, 

s.2, ᑖᓐᓇ ᐲᖅᑕᐅᔪᖅ. 

 

ᐊᐅᓚᑦᑎᔩᑦ ᑭᓇᐅᔭᓕᕆᓂᕐᒧᑦ ᐱᖁᔭᖅ 

102. ᐊᐅᓚᑦᑎᔩᑦ ᑭᓇᐅᔭᓕᕆᓂᕐᒧᑦ ᐱᖁᔭᖅ S.N.W.T. 1998, c.38, s.3, ᑖᓐᓇ 

ᐲᖅᑕᐅᔪᖅ.  

 

ᐱᒋᐊᖅᑎᑕᐅᓂᖓ 

 

ᐊᑐᓕᖅᑎᑕᐅᔪᑦ 

103. ᑖᓐᓇ ᐱᖁᔭᖅ ᐅᕝᕙᓘᓐᓃᑦ ᓇᓪᓕᐊᒍᑐᐃᓐᓇᕐ ᐃᓗᓕᖏᓐᓂᑦ 

ᐊᑐᓕᖅᑎᑕᐅᓂᐊᕐᑐᑦ ᐅᓪᓗᖓᑕ ᐅᕝᕙᓘᓐᓃᑦ ᐅᓪᓗᕆᓂᐊᕐᑕᖓ 

ᐋᖅᑭᒃᑕᐅᓂᐊᕐᑎᓪᓗᒍ ᑎᓕᓯᒃᔪᑎᖓᑕ ᑲᒥᓯᓇᐅᑉ. 


